
​ШИГЪ​РИ​ЯТ МӘС​ЬӘ​ЛӘ​СЕ


Ә​дә​би​ят зур көч​кә ия: ул тор​мыш-яшә​еш​не та​ны​тып бел​де​рү бе​лән ге​нә чик​лә​неп кал​мый​ча, аның яңа​дан-яңа үзен​чә​лек​лә​рен аң​ла​тып би​рә. Ре​аль тор​мыш чын​бар​лы​гы​на тая​нып кына калмый, үзе дә яңа тор​мыш-яшә​еш​не ту​ды​ра ба​ра. Шу​ңа кү​рә дә әдә​би​ят ул — тор​мыш​ның мо​де​ле дип хак​лы рә​веш​тә әй​тә ала​быз. Мо​ның бе​лән бә​хәс​лә​шү урын​сыз​дыр? Ди​мәк, тор​мыш​ның мо​де​ле нин​ди бул​са, тор​мыш үзе дә шун​дый​га әве​ре​лә ке​бек. Әгәр шу​лай икән, язу​чы​га ке​ше​лек ал​дын​да үтә дә җа​вап​лы бу​лыр​га ка​ла.


Ә шигъ​ри​ят исә, ягъ​ни әдә​би​ят​ның үтә дә бер​кат​лы һәм га​еп​сез өл​кә​се — асыл​да ул әдә​би​ят​ның ата​сы дип йөр​те​лә — хис-той​гы-ки​че​реш​ләр бе​лән эш итә, акыл кө​че үтеп ке​рә ал​ма​ган пси​хи​ка өл​кә​сен үз ку​лын​да то​та. Йө​рәк​тән чы​га һәм йө​рәк​кә үтә. Хәт​та кү​ңел​нең иң авыр, ин​де бу​шый, май ба​са төш​кән, өзел​гән кыл​ла​рын да чир​теп алу сә​лә​те​нә ия. Кү​ңел​дә ту​ган хис-той​гы​лар иде​я​ләр​не уя​та​лар. Иде​я​лә​ре​без фи​кер җи​меш​лә​рен би​рә баш​лый һәм, асыл​да, шул ук тор​мыш-яшә​е​ше​без​нең үз​гә​ре​шен​дә төп сә​бәп​че​гә әве​ре​лә. Шу​лай бул​гач, би​гө​наһ шигъ​ри​ят бе​лән дә саг​рак кы​ла​ныр​га ту​ры ки​лә. Әм​ма шу​ны​сы бар: бер төр ши​гырь​ләр ге​нә тү​гел, бик күп​лә​ре алар​ның кү​ңел​гә үтеп ке​рү кө​че​нә ия тү​гел. Алар мес​кен һәм яба​га җил​ләр ке​бек үтә​ли йө​ри​ләр-йө​ри​ләр дә оны​ты​ла​лар. Бо​ла​рын та​лант​сыз​лык җи​ме​ше дип ке​нә атап бул​мый. Ан​дый​лар​ның кай​бер​лә​ре ки​лә​чәк уку​чы​сы​на атал​ган​нар һәм үз сә​гать​лә​рен кө​теп йөр​гән​дәй​ләр. Шун​дый ши​гырь​ләр бу​ла ки, алар ки​нәт бал​кып ки​тү кө​че​нә ия. Әм​ма мәң​ге​лек ши​гырь​ләр алар туу ва​кы​тларын​да ук тәэ​сир​ле, эч​тә​лек​ле, мәгъ​нә​ле бу​ла​лар, бе​рен​че ише​те​лү​гә йө​рәк​кә үтеп, кү​ңел​ләр​не яу​лап ала​лар һәм ке​ше​лек​нең мәң​ге сүн​мәс хис-той​гы бе​рәм​ле​ге сый​фа​тын​да яши​ләр, кешелекне яшә​тә​ләр һәм яшә​тә​чәк​ләр.


Ми​н үзем го​ме​рем бу​е​на ши​гырь бе​лән яшә​дем. Әм​ма ши​гырь ул ки​ңәш​че дә, юл күр​сә​тү​че ге​нә дә тү​гел. Бо​лар​ны ул «ү​теп ба​рыш​лый» гы​на бел​де​рер​гә мөм​кин. Ши​гырь ул — җан юа​ны​чы. Әдә​би​ят​ның тат​лы җи​меш​ле бер бак​ча​сы бу​ла​рак шигъ​ри​ят ке​ше​гә саф​ла​ну би​рә, әм​ма ул аны мәҗ​бү​ри рә​веш​тә дә, үгет-нә​сый​хәт бе​лән ге​нә дә тү​гел, бәл​ки хис-той​гы​лар​ны куз​га​та алуы, кү​ңел кыл​ла​рын тиб​рә​түе яр​дә​мен​дә баш​ка​ра.


Ша​гыйрь​ләр күк​тә йө​зә​ләр. Шу​ның ар​ка​сын​да алар тор​мыш​тан ае​ры​ла​лар, әм​ма күк​ләр​нең иң юга​ры кат​ла​ры​на да ире​шеп бе​тә ал​мый​лар. Ша​гыйрь​ләр​не Шә​рык​та ди​ва​на​лар бу​ла​рак бе​лә​ләр. Әм​ма бу ди​ва​на​лык юләр​лә​нү тү​гел, бәл​ки кү​ңел саф​лы​гы бе​лән алар​ның код​рә​ти рух көч​лә​ре​нең кал​ку бу​луы. Ша​гыйрь​ләр​нең үз​лә​ре​нә ка​ра​ган​да, алар​ның ши​гырь​лә​реннән уку​чы​лар җан түр​лә​рен​дәге кү​ңел саф​лы​гын һәм бә​хет хи​сен күб​рәк то​я​лар. Әгәр дә бу той​гы​лар​ны ки​чер​ми​ләр икән, ди​мәк, әле алар кү​ңел кер​лә​рен​нән ко​ты​ла да баш​ла​ма​ган​нар. Әгәр шигъ​ри​ят ке​ше кү​ңе​лен бер чай​ка​са, ул аны го​ме​ре бу​е​на саф​лан​ды​рып то​ра​чак.


Шәх​сән ми​ңа шигъ​ри​ят​не кү​ңе​лем​дә ге​нә сак​ла​вы авыр бу​лып чык​ты, хәт​та мөм​кин тү​гел хәл​гә дә әве​рел​де. Тор​мы​шым​да ан​нан ни​чә​мә тап​кыр​лар ае​ры​лыр​га, ко​ты​лыр​га те​лә​дем. Әм​ма бу ты​рыш​лык​ла​рым​ның һәр​кай​сы чын​лык​та бә​ла​гә әве​рел​де. Ши​гырь чиш​мә​се бол​га​нып-бол​га​нып чы​га баш​лап, хис-той​гы​ла​рым​ны бу​тап, яшәү кө​чем​не кол итү дә​рә​җә​се​нә дә җит​кә​лә​де. Ша​гыйрь​ләр​нең ди​ва​на​ла​ну​ын, әле дә ярый, бу хә​лем​дә аң​лап ка​ла ал​дым. Мин, шу​лай итеп, күп ва​кыт​та ирек​сез​дән шигъ​ри​ят​кә буй​сы​ныр​га мәҗ​бүр бул​дым. Аның ел​гыр ар​га​ма​гын шу​лай гы​на йө​гән​дә то​тып бу​ла икән​ле​ген аң​ла​дым.


Ши​гырь​нең та​гын да бер ягы бар, ул үзен ке​ше​ләр кү​ңе​ле​нә ире​шер​гә ти​еш​ле бә​рә​кәт дип бе​лә. Ки​тап бу​лыр​га, һич югы ба​сы​лып чы​гар​га, шу​лай дөнь​я​ны яу​лар​га ом​ты​ла. Кем​дер аның бу те​лә​ге бе​лән хи​сап​лаш​мый икән, хәт​та ан​нан да үч ала баш​лый сы​ман. Ә бу​сы ми​нем җа​ным те​лә​мә​гән эш бул​ган​га, авыр​лы​гы ба​ры тик үзе​мә ге​нә тө​шә​дер ке​бек.


Ши​гырь үзен уку​ла​рын та​ләп итә. Әгәр дә аны оны​та​лар икән, яки ис​кәр​мә​сә​ләр, бу оч​рак​та ул ке​ше​лек бе​лән бә​хәс​кә ке​рә. Мон​дый хәл ила​һи​ят​нең бән​дә​лек бе​лән ша​я​руы бу​ла​рак кы​на аң​ла​ты​ла ала​дыр?


Әм​ма ши​гырь ул шай​та​ный көч тү​гел, ул из​ге​лек җи​ме​ше бул​ган​да гы​на яшәр​гә хак​лы. 


Ши​гырь​лә​рем​не шу​ндыйлар дип бе​ләм. Мо​ны​сын ин​де мак​та​ну​ым дип тә ка​бул итәр​гә ярый. Бу ши​гырь​ләр ин​де күп​тән ми​не​ке ге​нә тү​гел, алар уку​чы​ла​рым​ны​кы да. Хә​ер, алар мо​ңар​чы да ми​не​ке ге​нә тү​гел​ләр иде бу​гай…

       Бу күп том​лык​ла​ры​ма ба​ла​чак чо​рларым​да языл​ган​на​рын​нан алып, соң​гы ел​лар​да кү​ңе​лем​нән өзе​леп төш​кән ши​гырь​лә​рем дә кер​тел​де. Әм​ма алар​ның һәм​мә​сен дә бу том​лык​лар​га ур​наш​ты​ру ки​рәк дип та​был​ма​ды. Ян​ды​рыл​ган​на​рын һәм югал​ган​на​рын ис​кә дә алып тор​мыйк. Исән​нә​ре​нең кулъ​яз​ма​ла​рын дәү​ләт ар​хив​ла​ры​ның бер​се​нә ил​теп тап​шыр​дым. Ә бо​ла​ры дөнь​я​га чы​гар​га юл эз​ли​ләр иде, мо​ңа көч​лә​ре​нең үз​лә​рен​дә бар​лы​гы​на ышан​дым. Ба​ры шул гы​на!








       

     17.09.02.

    БАЛАЧАК ШИГЫРЬЛӘРЕ


«VII А СЫЙНЫФЫ» 


   ДӘФТӘРЕННӘН


    * * *

Кышның матур бер көнендә

Дуслар белән бергәләшеп

Киттек без, чаңгы тагып,

Кышкы урманга.

Ярыша-ярыша куышып без

Җиттек урманга,

Карый-карый бик сокландык

Һәммәбез аңа.

Бәхәсләшеп тормадык,

Кердек, киттек түрләргә...

Урман безне каршы алды

Аңкынып хуш исләргә.

Ак каеннарны үтеп,

Наратлыкка җиттек килеп,

Яшь наратлар кар төренгән

Нәкъ әкияти кебек.
Бу көнне без — дус малайлар

Урап йөрдек урманны,

Күрдек озын колаклы

Ак, куркак куяннарны.

Кайтырга дип чыкканда

Наратлар арасыннан

Чыкты поши пошкырып

Һәм китте үз юлыннан.





Декабрь, 1974

* * *

Кичә генә әле буран иде,

Бүген инде

Кояш чыккан,

Бөтен дөнья яктырган.

Карлар өйгән,

Ачык калган бөтен җиргә

Тәмам тутырып...

Таулар өйгән балаларга —

Шусыннар диеп.

Кичә безнең урам буйлап
Кыш бабай йөрде,

Бүген инде зәңгәр күктә

Кояш йөгерде...

Ә бүлмәдә киң җәелгән

Яшел чыршы бар,

Әйләнәләр җырлый-җырлый

Шат күңелле балалар.



 
1974.


* * *

Менә инде без бик көткән

Ак сакаллы кыш килде...

Ә кичен ул килеп кунды,

Килеп кунды,


рәсемнәр ясап куйды —

Минем каршы тәрәзәгә.

Кыш бабабызны бик тә без

Яратабыз бит шуңа —

Шук булса да яхшы шул ул,

Ул да безне бик сөя.



1974.


ЯҢА ЕЛ КИЧЕ

Менә инде сагынып көткән

Яңа ел килеп җитте,

Килеп җитте, өйгә керде,

Шатлык-куаныч тулган

Капчыгын чишеп куйды.

Тышта ап-ак кар ява,

Ул да бүген сөенә,

Чөнки бүген Яңа ел

Килеп җитте, өйгә керде,

Шатландырды күңелне.

Чыршы әйләнеп балалар

Җырлар җырлый, бииләр,

Уртадагы Чыршы да

Матур булып бизәлгән,

Ул да бүген шатландыра

Балаларның күңелен.

Бүген бөтен җирдә дә,

Хәтта Айның үзе дә

Яңа ел кичәсендә

Яктырып-балкып тора.

Җил йөри урам буйлап,

Сызгыра ул, җырлый ул;

Аның да йоклыйсы килми,

Чөнки бүген — Яңа ел!

Ямьле булсын Яңа еллар,

Һәр җирдә шатлык булсын,

Көенечләр күптән инде

Кар белән күмелеп калды,

Ямьле булсын — Яңа ел!






Декабрь, 1974.


«VIII А СЫЙНЫФЫ»


   ДӘФТӘРЕННӘН

    СУ БУЕНДА КИҢ БОЛЫН

Көн матур, кояшлы,

Күктәге болытлар югалды,

Су буе — киң болын,

Елмая чәчәкләр шат булып...

Чәчәккә бизәлгән бер кызчык

Тотарга куа ул күбәләк.

Күбәләк тоттырмый, югала,

Ә кызчык бер җырлый,



бер көлә-елмая.

Кич айлы, йолдызлар

Зур күкне чәчәктәй бизиләр,

Киң болын...

Болында —

Төн буе пошкыра-пошкыра

Авылның атлары утлады...

Яшь тайлар чабыша, сикерә —

Очарга болытның өстендә...
Тик талган чәчәкләр —




йокыда!





1975-76.


БЕРКАТЛЫ ЯШҮСМЕРЛЕК ҺӘМ 

 АНЫҢ БЕЛӘН ХУШЛАШУ ШИГЫРЬЛӘРЕ
    1976 НЧЫ ЕЛНЫҢ КӨЗЕ


«ЙӨРӘК СҮЗЛӘРЕ»

      
   ДӘФТӘРЕННӘН

   СӨЙГӘН КЫЗЫН КӨТӘ БЕР ЕГЕТ

Урман юлларында ялгыз каен

Нидер көтә, кемне сагына?..

Тау башына утырып бер яшь егет

Кемне эзли — сагыш-кайгыда!

Ул яшь егет көтә кайчаннан

Сөйгәненең кайтып килүен,

Ераклардан — басу юлыннан

Сәлам биреп кулын болгавын.

Егет көтә — инде кайтыр, диеп,

Күп калмады — бераз көтәм, диеп...

Сөйгән кызы нигә кайтмыйдыр?

«Нигә шулай бик соңлады?»— диеп.

Ни сәбәптер шушы сөйгән кызы

Әллә аны бик тиз онытты?..

Онытмыйча бәлки аны бүген —

Кайтыр әле чибәр шул яры!

Китәргә дип соңгы тапкыр егет

Карады шул басу юлына,—

Кулын болгый-болгый сөйгән яры

Очып кайтып килә янына!

Аның аты шунда кешнәп куйды,

Чабып килде егет янына,

Утырды да егет шул атына,
Чапты кызны каршы алырга...

Ә син, каен, бөдрә каен,

Кайгырма юкка,

Язлар килер, кайтыр әле

Шат тавышлы сандугачың

Синең яныңа!

   САФ СУЛЫ ЧИШМӘ

Тауның итәгендә моңга чумып

Әкрен генә ага саф чишмә,

Үсә кырда үлән куерып,

Печән чаба берәү каерып.

Көн кыздыра, чишмә өстендә

Уйный кояш — шаян нурлары...

Тора һаман минем колагымда

Шат тавышлы чишмә чылтравы.


ШУШЫ СУКМАК

Җәй кичләре, күктә йолдызлары —

Сиздерми серләшәләр,

Ак каеннар, зифа таллары

Яратуда сихерләнгәннәр.

Айлы сукмак киткән боргаланып,

Безнең эзләр менә шушында!

Синең сөйкемлегең

Мине яулап алып,

Йөрәгемне телә ялкында!

Шушы сукмак буйлап бергә үттек,

Тыңлап үттек кошлар сайравын...

Мин шушында белдем, иркәм,

Йөрәгемнең сине сайлавын!

   КЫЗ БЕЛӘМЕ — ЕГЕТ СӨЯ?

Тау артында кояш югала,

Соңгы нурлар озата бу көнне...

Озатып көнне сайрый сандугач,

Ямьләндереп яшел бакчаны.

Ат өстендә килә унбиш яшьләр

Тирәсендә булган бер малай,

Кала тузгып артта тузаннар,

Чын егеттәй нык утырган шулай.

Атынгычта коштай атынган

Нәфис кызга төште күзләре,

Шушы кызда егет уйлары —

Сихерләде кызның күзләре!

Йөрәге ут кызны күргәнендә,

Аты бии аның каршында...

Кыз сизәме аны сөюен?

Кыз беләме егет йөрәген?..

   НИГӘ ШУЛАЙ СИН ЧИБӘР?

Сине күргәч сихерләндем

Ярату сихерендә!

Йөрәгемә утлар төрттең...

Уйларым шуңа синдә.

Карлыгачның балалары

Кыйгач-кыйгач пар икән,
Күз өстеңдәге кашларың

Кап-кара, матур икән.

Сары чәчең кистерелгән —

Үзеңә бик килешә,

Йөрәгемне кузгатасың,

Чалынсаң күзләремә.

Ничек кенә чыгарырга

Үзеңне өйләреңнән,

Кичләрендә кереп шакыйм

Сезнең ян тәрәзәдән.
   ЮККА ЧЫГАР КИРТӘ

Синең шатлыкларың инде

Күптер бәлки,

Минем кайгыларым иңде,

Ярсып ташый.

Кара, салкын көннәр нигә

Тизрәк китми миннән?

Якты кояш көннәр белән

Син бәхетле миннән?

Алсуланып таңнар атар

Минем өчен язгы иртәдә,

Сөйгән алмагачым чәчәк атар...
Булырбызмы шатлык иркендә?
Ул көннәрдә, ямьле көннәрдә
Ак чәчәкләр булыр хуш истә,

Сандугачлар сайрар безнең янда,

Юкка чыгар


безне бүлгән киртә!

     АЛАНДА КАЕН

            Баллада

Урман юлы буйлап

Җайдак үтте чабып,

Тыныч урманнарны

Җырлап яңгыратып.

Атын туктатты

Егет аланда,

Нәни каенны

Күрде ул анда.

Охшаган каен

Татар кызына,

Тибрәнә каен

Кошлар җырына.

Егет сөйгәне —

Каендай зифа...

«Сөяме мине?» —

Егет уйлана.

Ямьле уйлардан

Егет уянды,

Кашка атына

Егет атланды.

Саубуллашты ул

Кочып биленнән,

Чапты тизрәк ул —

Чыкмый уеннан.

Сөйгәнен күрер,

Барын аңлатыр,

Куйнына алыр,

Атка утыртыр!..

  СИН ҺАМАН УЙДА

Ак чәчәкле аланнарны сагынып 
Кичләрен мин уйлап утырдым,

Сине шулай чибәр итеп күреп,

Сагыш җырларына кушылдым.

Бер караңгы, айсыз көндә килеп,

Тырыштылар сине алырга,

Башка сукты — йөрәгемне телеп,

Тырыштылар мине кыйнарга.

Онытырмын диеп уйлаганда
Сөекле яр килде дә миңа:

«Онытырга инде уйлама да!» —

Диеп киңәш бирде шушында.

   УЙЛАР УЙЛЫЙМ

Иртән торып уйлар уйлыйм —

Шатлыклы көннәремне,

Сине уйлап, сине күреп,

Синең арттан йөргәнне.

Тау башындагы каенны

Кайгылы дип әйтәләр, 

Җырлый-җырлый, урамнарны

Биләп кызлар үтәләр.

Урмандагы кар өстендә

Киек-җанвар эзләре,

Егетләрнең күзләрендә

Ярату очкыннары.

Күккә карап уйлар уйлыйм —

Йолдызлар атылганда,

Һай яна шул йөрәккәем —

Син матур бу дөньяда!

   МИН БИТ СӨЯМ

Утырыр идем дә елгыр атыма,

Кайгылардан качып еракка —

Менәр идем тауның башына...

Ташланыйммы әллә мин аска?

Ул кичне дә шатлык иде тулы —
Кол булганчы шушы сүзләргә:

«Ул бит сине яратмый да!»— диделәр...
Нинди җавап табыйм, нишләргә?

«Мин бит аны сөям,

Яратамын,

Ул бүтәнне тапкан, күрәсең...» —

Сагышымнан башны аска идем,

Ул шатлыклар кайтмас киткәчтен!
Ни өчен мин синең йөрәгеңә

Кереп,


утлар кабыза алмадым?..

Үзем керттем сине йөрәгемә,

Яратадыр диеп алдандым.

Күз яшьләрем юа кайгыларны —

Калдырмаска теләп эзен дә,

Уйлар һаман китерә кайгыларны,

Йөрәк сыкрый, башым кайгыда!..

Шушы кайгылардан качу өчен

Юлга чыгып әллә китимме?

Барлык шатлыкларны кайтарырга
Йөрәк серен әллә чишимме?

   ҺАМАН БҮТӘННӘРМЕ ИСЕҢДӘ?

Минем йөрәк кебек күктә
Кителгән, күр, айның  яртысы,

Бик тырышып болытларны ерган,

Тулган айдай төшә яктысы.

Йолдызларны болыт каплап киткән,

Тик ай калган, китек булса да...

Йөрәгемдә һаман син шул, иркәм,

Үзең бүтән ярны сөйсәң дә!

   * * *

Аны күрдем, күңелемдә

Боз эреде, чыкты кояш,

Усал карашларым



 качып бетте —

Көлүләре аның нәкъ кояш!

Таң нурлары бизи чәчәкләрне,

Таң кояшы көнне китерә,

Сине күрдем, бөтен уйларымны
Сиңа булган мәхәббәтем төрә.

Карлар ява, аяк эзе кала,

Кыз күзләре өзә үзәкне,

Мәхәббәт тә килә, эзе кала,

Сине күрми нишлим, түзимме?

* * *

Чишмә көйләренә кушылып

Җырлар суздым, утырып ярына...

Чишмә керә инеш куенына,

Кайчан күрешермен



йөрәк ярына?

Тупылларны чайкап, шаулатып

Үтеп китә җилләр шаярып,

Чибәрлегең меңне гашыйк итә,

Син сөймәгәч,



калыйм аерылып!

Саргая шул, көзләр җиткәч —

Яфраклары йөзә чишмәдә,

Сине шулай яшьли яратуым

Мәңгелеккә калды йөрәктә.


   * * *

Яңа елның якты киченә

Зур шатлыклар телим мин сиңа,

Ай нурыннан якты була төн,

Шатлык бүләк итәр үзеңә.

Ап-ак сиңа бәхет телимен,

Ак кар кебек кенә булмасын,

Язлар җиткәч ак кар эреп бетә,

Синең бәхет агып китмәсен!

Синең бәхет мәңге сүнмәсен,

Үзең белән бергә атласын,

Язлар сиңа яшьлек китерер,

Мәхәббәтең шатлык иңдерер.

Яратсаң син — ярат аяз күкне,

Алсуланып кояш чыгуын,

Тик ташлама тәүге яратуны,

Теләсәң син кояш чыгуын.


   * * *

Кышкы зәңгәр аяз күктә

Кояш нурлары көлә,

Күк гөмбәзен ак болытлар

Салмак кына ташлап китә.

Мәктәп эче, ишек алдында

Тупыл агачлары тын тора,

Ботакларын түбән салындырып,

Яз айларын сагынып көтеп тора.
Уйлар менеп зәңгәр күкләргә,

Болытларга утырып урады,

Ямьле язны, җылы җәйне сагынып,

Йөрәк, түзми, озак җырлады.

Ул чагында мин нинди бәхетле,

Ачык йөзле — сине ошаттым,

Кояшларны кичен озата идем,

Сөю газапларын аңладым.

Бу бәхетле көннәр күз алдымда,

Сине сөйдем, әйтә алмадым,

Каен төпләренә утырып,




сине уйлап,

Йөрәгемнең утын көчәйттем.


   * * *

Авыл күкләрен челтәрләп

Йолдызлар карый җиргә,

Урамнарны якты итеп

Күктә тулган ай йөзә.

Йомшак кына басып,

Таптап күпергән карны,

Бара кызлар кышкы урамда,

Карый күзләр сөйгән ярны.

Авыл урамнарын яңгыратып

Күмәк җырлый егетләр,

Арттан пар эзләр калдырып

Үттек икәү — җырлап җырлар.


     * * *

Ап-ак карга төреп бөтен җирне —

Ак кыш килде туган җиремә,

Һаваларда карлар уйнап оча,

Ак кар сибә һаман ак җиргә.

Кыш бабай йөри ак буяп,

Өеп куя актан тау,

Битне кызартып,



читтән карап

Көлеп тора:

— Өшетәмен, тизрәк шу!


     * * *

Ак карлары килде табигатьнең,

Ап-ак булып бизәп күз алдым,

Ак кышлардай минем яшь сөюем,

Ләкин агып китми язларын.

Салмак кына адымнарың үтте

Яңа яуган ак кар өстеннән,

Йөрәгемә тәүге сөю керде,

Ләкин калды күмелеп бураннан.


  * * *

Һавалардан уйнап төшә

Җырлый-җырлый ап-ак кар,

Агачларга менеп куна,

Битне үбә ап-ак кар.

Үткән җирдә эзем кала,

Шыгыр-шыгыр килә кар,

Мондый ямьле шатлы көннәр

Бары ак кышларда бар.

Әкият дөньясымы бу —

Ак көмештәй ак агач,

Сихри тынлык хуҗасыдай

Көлеп тора карагач.

Алсу йөзле кар кызымы

Читтән күзәтеп тора?

Әкрен генә болытлардан

Юри кар сибеп уза.

Йә булмаса Кыш бабаймы

Кар капчыгын бушата?

Безне актан йөрсеннәр дип

Юри карга батыра!


    * * *

Һай салкын шул тышта буран,

Ачы итеп ул улый,

Ачы буран кебек ачы язмыш

Минем белән шулай гел уйный.

Буран бит ул кышлар узгач

Туктый, бүтән уламый,

Яз кояшы чыга зәңгәр күккә,

Ярсып ярдан язгы су ташый.

Тик шул ачы язмыш мине

Азат итәр кайчан коллыктан?

Кайчан чыгар язның ал кояшы,

Кайчан көләрмен мин шатлыктан?

Китерерме миңа сыерчыклар

Ерак җирдән шатлык ачкычы?

Ак чәчәкләр кебек атармы ул —

Төреп алып минем йөрәкне?


    * * *

Аяз күктән болыт югала,

Төшеп китеп тауның артына,

Чикерткәләр сайрый болында,

Йомшак җилләр исә битләргә.

Капка төбе, тупыл янында

Бабай утыра имән өстендә,

Үзе көлеп безгә карап тора,

Без уйныйбыз чабышып урамда.

Көлә-көлә инде алҗып беттек,

Тезелешеп утырдык имәнгә,

Үгетлибез үзебез бабайны

Үткән заманнарны сөйләргә.

Карап торды башта аланга,

Карап чыкты һәрбер балага,

Тамак кырды, ныклап утырды да,

Сүзен сузды карап ул миңа.

— Әйе!— диде,— бар иде шул

Минем дә малай чаклар,

Ат урынына таякка

Утырып йөргән чаклар.

И ул безнең яшь вакытта

Чирәм яшел иде урамда,

Яланаяк чаптыр, күпме йөгер,

Мине узмый кем дә ярышта.

Урам чирәмендә көчек кебек

Тәгәрәшеп уйнап көрәштек,

Сабан туен ясап үзебезнең,

Капчык киеп сикереп йөгердек.

Болыннар да иде ул вакытта,

Әрәмәләр куе — таллыкта,

Сандугачлар тулы тынлыкта

Сайрый иде дәртле тавышта.

Ул буасы — Идел киңлегендә,

Җәелеп ята иде ялтырап,

Кыш көннәре бозның өстендә

Шуып йөри идек шар атып.

Учак яга идек нәкъ уртага,

Әйләнешеп шуып бозлыкта,

Җитә иде боҗра авылның

Бу башыннан теге башына...


    * * *

Яшьлек кичен бизәп тулган ай,

Шатлык сибеп яшьләр йөзенә,

Йөзеп йөри тулы тынлыкта —
Зөһрә кызны алып үзенә.

Тулы тынлык, язгы җылы кич

Чишмә тавышын китерә ерактан,

Моңлы көйгә ага, тавышы нәфис,

Югалмыйча килә ерактан.

Тик мин генә чишмә юлында

Ялгыз басып торам текәлеп:

Шушы юлда бергә йөргәннәр

Балкый минем күз алдыма киеп.
Чишмә тавышын тыңлап сукмактан

Килеп бастым аның янына,

Чишмә һаман тыныч, шат тавышлы,

Кайгыларны читкә тарата.

Шул чишмәгә ятып үксер идем,

Тик теләмим: көйле чишмәнең

Сагыш көен сузып елавын,

Кайгы аңа түгел,



аксын,



  шатлансын!..


    * * *

Физиканы уку бик күңелле

(Кертмәгәндә мәсьәлә чишүне),

Укытучы сөйли, нидер җыя,

Сорамый ул синнән дәресне.

Утырасың күзләреңне текәп

Класстагы такта алдына,

Баш аркылы төрле уйлар уза,

Яратканың баса каршыңа.

Дәрес үтә, башка балалар

Өй эшләрен язып куялар,

Мин уйлыймын синең турыда,

Утырамын һаман урында.

«Кояшлы көн, ак күлмәгең киеп,

Чәчәк аланыннан барганда...»

Малайларның бәхәс тавышыннан

Айнып китәм...


Ә син инде — залда!


     * * *

Яшьлек башы, яшьлек язында

Гашыйк булдым сиңа беренче,

Тиң булырга диеп тырышсам да,

Тиң булмадым сиңа, нишлисе?

Нигә миннән шулай син куркасың?

Кичен барсам — кереп качасың,

Күзләр белән сине эзләп тапсам,

Кызарынып читкә китәсең.

Теләмим мин яшьлегемнең башын

Үкенечле башлап китәргә,

Юл адашкан кеше кебек булып —

Теләмим мин туктап калырга.

Нишлисең бу язмыш шаярса,

Ике юлда сине калдырса —

Яшәргәме, ташлап китәргәме?

Җавап тапмый калсаң уртада...

Теләдем мин дәртле йөрәгемне

Мәхәббәткә ышандырырга,

Йөрәк эзли шушы яшьлектән

Туры юлны — алга барырга.

Табармы ул аны кар ачылгач,

Табармы наз ярның дөресен?

Тукталмасмы икән алга киткәч,

Сайлап алмый юлның берәрсен?

Тәүге сөю мәңге кала, диләр,
Гомерлеккә йөрәк эчендә!

Беренчесе ачы булса булсын,
Сагыныплар кала сөйләргә!



* * *

Аланнарда, чыклы иртәләрдә

Яшел печән чаптым каерып,

Сандугачның җыры өзелми дә,

Җырлар сузам аңа кушылып.

Тынып тордым, уйлар биләп мине,

Ераклардан сиңа китерде,

Иң беренче — яшьлек сиңа мине

Яшь чагымда гашыйк иттерде.

Йөрәгемдә эзең зур булса да,

Бергә йөргән эзләр аз булды,

Яшьлегемдә сине калдырсам да,

Шәүләң синең күз алдымда торды.

Сандугач та җырдан туктады,

Тыңлап торганмыни уйларны?

Җырын сузды, яшьлек — сагышлы,

Җырлыйдырмы минем җырларны?



* * *

Ак ай кичен йөзен күрсәтсә —

Күмелә кич якты нурларга,

Якты була кичләр бер Ай булса,
Тик яктыртмый йолдыз булмаса.

Чыгуга Ай, күккә ашыкмый,

Туктап кала Чулпан янында,

Тик аннары бүтән йолдызлар

Ак Айның да була янында.

Янып-балкып, әле кызарып

Чулпан кала һаман бер җирдә,

Көн артыннан килер кичне көтеп

Сүнә бара Чыгыш ягында.


ЮЛГА ЧЫКТЫМ

Юлга чыктым якын дустым белән,

Барыр юллар әле бик ерак,

Чигелгәнме юллар бәхет белән,

Бардыр бәлки ермас ерганак?

Очратамын юлда биек таулар,

Шома юллар буйлап ашыгам,

Сорау бирә миңа барыр юллар,

Көлеп сөйләп җавап тапшырам.

— Кая синең атың, барыр юлың ерак?

— Менә минем атым, ул — акыл!

— Ышанычмы дустың, урам саен тыкрык?

— Юлбарыстай дустым — турылык!

Барыр юллар шәйләп кала сыман,

Биек таулар иңә җирләргә,

Җир-анабыз гөлләр бирә безгә —

Утыртырга барлык дөньяга!

    ТАУ БАШЫНДА УЙЛАР


ҮТКӘННӘРГӘ ИЛТӘ

Утырдым да тауның башына,

Карап тордым туган аулыма,

Уйлар мине үткәннәргә илтте,

Яшьлегемнең язгы таңына.

Ул таңымда кызарып кояш чыкты

Чәчәкләрне назлап елмаеп,

Кояш кебек якты, беренче чаткы

Йөрәкләргә капты кызарып.

Аны сөйдем, бары ул гынадыр

Кебек иде минем алдагым,

Уйларымда бары ул гына тик,

Хыял дөньяларын айкадым.

Сөйдем аны, өнсез генә сөйдем,

Башка яры барын белмәдем,

Сөеп йөрдем аны мин кайгысыз,

Онтылырмы инде сагышсыз?

Юк шул, онту мөмкинме соң аны,

Чыгарулар авыр йөрәктән,

Мәхәббәтне башлау яңа баштан,

Теләсәң дә ничек авыр соң!

Таң кояшы чыкты дигән идем,

Югалды бит болыт артында,

Нигә аны өзелеп сөйгән идем,

Өшергәме бозлы яңгырда?

Яз кояшы инде батты миңа,

Төндә калдым йолдыз санарга,

Якты йолдыз юл күрсәтер миңа —

Таң кояшын каршы алырга!

   ОНЫТЫЛЫП НАЗЛЫ ҖЫРЛАРДАН

Җәйге көндә урман аланында,

Онытылып назлы җырлардан,

Ак чәчәкләр җыя күбәләк кыз,

Шат җырлары яңгырый аланда.

Үзе көлә, әйләнгәләп йөгерә,

Зифа каеннарны әйдәкләп,

Керфегенә кунган кояш нуры,

Сандугачлар сайрый җыр көйләп.

Ак чәчәкле такыясын кигән,

Сокланасың карап йөзенә,

Кыска җиңле ак күлмәге бердән

Ак чәчәктәй итә үзен дә.

Онытылып җырлый, һаман көлә,

Ул җырларда сөю ялкынын

Җырла әйдә, кичкә хәтле шатлан,

Айлы кичтә килер наз ярың


МИНЕМ КОЯШ

Таң кояшы алсу була, диләр,

Алсулыгын таңда мин күрдем…

Алсу икән,

Мин күргәне — суык,

Карап торып йөрәк өшеттем.

Балкып чыкты, кара болыт

Каплап алды йөзен күзләрдән...

Түзеп тордым, вакыт узып китте,

Кояш чыкты болыт артыннан,

Салкын түгел, җылы кояш нуры

Сыпырып үтте минем йөземнән.

ЕГЕТЛӘНҮ ЧОРЫ ШИГЫРЬЛӘРЕ

   АП-АК КАРДА КАЛГАН ЭЗЛӘР

Яшь таллары үскән су буенда

Көлеп тора аяк эзләре,

Әле кайчан гына моннан үттек,

Озата барды айның күзләре.

Язлар җиткәч, безнең эзләрне дә

Алып китәр ташу еракка,

Яшьлегемнең якты кичәләре

Онытылып агар еракка.

Ай, көлүен бездән яшермичә,

Күктән карап безгә елмая...

Тып-тын гына яшь таллар да

Берсен-берсе күзәтә.

Көлеп торган мамык карның

Тавышы нидер сөйли,

Яңа елның яшь җилләре

Безгә мәхәббәт тели.





30.12.1976.


ӨЧ ТӘРӘЗӘ

Кичке вакыт, авыл өйләрендә

Тулы тынлык йоклый тавышсыз,

Ут сүнмәгән бары ялгыз өйдә,

Әнкәй уты яна төтенсез.

Өч тәрәзә көтә урам юлдан —

Ерак юлдан улы кайтуын,

Менә ишек ачып улы керер,

Кочып үбәр, сөяр әнкәсен.

Өч тәрәзә көтә урам юлдан,

Пар тупылдан сорый: — Кайтамы?

Ә тупыллар дәшми тын торалар,

Улы һаман юлдан кайтмады.

Таң атканда сандугачтан ана

Улын тагын аннан сорады,
Җыр тавышы җавап бирде аңа,

Тәрәзәдән юлга карады.

Тик кайтмады улы, инде көннәр

Бер-бер артлы узып киттеләр,

Ана көтте улын кичләрен дә,

Өч тәрәзә янды төннәрен.



* * *

Яуган кардан барам туры атлап,

Ай озата, күзе гел миндә,

Беләдерме, сөядерме — белмим,

Көяргәме йөрәк миңарга?

Уйлап үттем инде ничә тапкыр

Бу юллардан, кышкы сукмакта...

Күз алдымнан китми, һаман калыр

Кебек шәүләң күзем каршында.

Менә инде, иркәм, ничәнче кат

Сине уйлыйм, сөям мин сине,

Бирерме соң яшьлек уртак таңын,

Таң җилләре иркәләрме безне?



* * *

Ат өстендә чабып тауга мендем,

Карап тордым шәфәкъ нурына,

Күзем төште авыл кызына,

Яратамы — шуны белмәдем.

Тау башында һава бераз җиләс,

Тупыл толымнарын тибрәтә,

Үткән көнне инде озаткандай

Туктап тора тауның башында.

Мин утырам бары аны уйлап

Тау өстендә яшел чирәмдә,

Яратуны яшереп булмый икән,

Яратусыз яшәү юк җирдә.

Тау башына утырып уйлар өчен

Шулай үстеммени буйга мин?

Ниятләргә барып ирешергә

Тудык җиргә, дустым, син һәм мин!



* * *

Чәчеп йөрде ак кыш җир өстенә

Күпереп торган мамык карларын,

Күңелләргә шатлык кереп тулды,

Җырламыйча ничек түзәрмен?

Мамык карны ерып, эз калдырып

Урап кайттым урман буйларын,

Ак хыяллар кардай очып йөрде,

Суздым тагын яшьлек җырларын.

Су буеннан кайтып килгәнемдә

Дәшеп калды песнәк кушылып,

Шат көйләрен суза шул кошчык та

Матур көнгә ничек сокланып.

Адымнарым санап атлар идем

Якын булса йөрер юлларым,

Сиңа, бәхетем, яшьли гашыйк булдым,

Синдә туктый барыр юлларым.

Мамыгын кыш һаман түши җиргә,

Ап-ак булган инде бар урын,

Ак бәхетләр арта тора җирдә,

Эремәсен бары язларын!



* * *

Ат пошкыра, чаба болыннарда,

Тоякларын чөя күкләргә,

Хәйран калып карап торам янда,

Көлү чыкты минем күзләргә.

Ә малкаем чыкның томаныдай

Очкан була, чөелә болында,

Сандугачның җырын ишеткәндәй

Башын борып карый таллыкка.

Кояш әнә ничек текә менә,

Килеп кочтым атны, утырдым,

Уйный-уйный атта чабып киттем,

Киреләнми чапты малкаем.

Яшел болын моңда калды артта,

Күбәләкләр торды йокыдан,

Ак чәчәкләр хуш ис тараталар,

Дөнья чыңлый алсу нурлардан.



* * *

Аяз кичләр кышын озын була,

Барыр юлың була ап-ак кар,

Шул кичәләр безне сагындыра,

Шул кичләрдә йөри ак парлар.

Яз кояшы җирне җылыткандай —

Йөрәгемә үтте карашың,

Сандугачны булдым тыңлагандай,

Сихерләде мине тавышың.

Сине уйлап язлар-җәйләр үтте,

Көз сагышы калды еракта,

Ябалак кар күмде, биттән үпте,

Сине сөям — бары шул уйда.

Язлар килде, ерак илләреннән

Кошлар алып килде мәхәббәт,

Яфрак чыкты, йөрәк — талпынуда,

Сиңа булдым гашыйк тәүге кат.



* * *

Ямьле язы ерак түгел табигатьнең,

Килеп җитә ап-ак кыштан соң,

Тау битләрен күмә умырзая,

Ишетелә дәртле сагыш-моң.

Ә еракмы 


яшьлек язларына юллар?

Сайрыймы соң анда кошчыклар?

Яшәрерме дөнья, ташырлармы сулар,

Булыр микән насыйп шатлыклар?

   СИН ЯНЫМДА БУЛСАҢ

Шигырьләрне языйм әле

Яшьлек чагым булганда,

Яратканым кочып йөреп,

Күзгә бер чалынганда.

Айлы кичләр җыенмыйлар

Мине ташлап китәргә,

Сөюем дә чибәр кызга
Ничәнче кат әйтелә?

Әйтим микән диеп уйлыйм

Чишмә телләре белән,

Йә булмаса тапшырырмын

Шигырь юллары белән.

Йолдыз-йолдыз җемелди,

Күзен миңа гел кыса,

Күзләремне кыссаммы —
Шикләнмәс микән юкка?

Сөйгәнеңне сизмим диеп

Юри мине алдыйсың,

Йөзләреңнән күреп торам,

Дәшсәм дә кызарасың.

Артларыңнан кичен бардым,

Саубуллашмый югалдың,

Таң әтәче кычкырганчы

Сезнең турда буталдым.

1977 НЧЕ ЕЛНЫҢ  «ЯЗГЫ ЧӘЧӘКЛӘР»

    ДӘФТӘРЕННӘН

       КИПКӘН ЧӘЧӘКЛӘР

Өстәлдәге чүлмәк — суы кипкән,

Ак чәчәкләр башын игәннәр,

Тәрәзәдән кояш нуры төшкән...

Таңны сагынганнар чәчәкләр.

Болындагы үскән чәчәкләргә

Таң кояшы чыклар өләшкән,

Шул чыкларны,



таңның нурын сагынып —

Чүлмәктәге чәчәк елышкан.

Чүлмәктәге чәчәк инде кипкән,

Ак таҗларын түбән тарата...

«Йөрәктәге сөю инде киткән!» —

Диеп әйтү хурлык яшьлектә.

Әйтәләр шул: «Ак каенга ачы —

Бөтерелеп кайгы сарыла!..»

Ак каендай булдым зифа буйлы,

Ерак кайгы килеп урала.


     * * *

Бакчаларда кошлар сайраганын

Тыңладым мин ничек шатланып,

Җылы җилгә битне куеп тордым,

Кулың сыйпавына охшатып.

Чәчәк аткан шул бакчада җырлап,

Сине уйлап күпме утырдым,

Тугайларда «Сарман җыры»н җырлап,

Болыннарны күпме таптадым...

1977 НЧЫ ЕЛНЫҢ  «ҖӘЙ ДӘФТӘРЕ»ННӘН



* * *

Менә инде тагын ямьле-моңсу

Килгән язлар үтеп киттеләр,

Мин яраткан ямьле тын кичләрне

Ямьләндерде күмәк җырулар.

Син сагынган Айны мин сагындым,

Бергә йөргән болын хәтердә,

Сиңа җыйдым сирень чәчәкләрен,

Чәчәк тотып торам каршыңда.

Сине сөйдем, синсез яши алмам,

Минутым да синсез кузгалмый,

Сине күрми бу яшь йөрәккәем,

Иркәм, нигә, әйтче, торалмый?

Сине сөйдем, синсез тормыш минем

Күз алдыма килми, килмәсен,

Синең белән атлый минем тормыш,

Күз алдымнан шәүләң китмәсен.


МИНЕМ ҖЫР

Инеш ярларына утырып җырлар

Күпме сиңа багышлап җырладым,

Ул җырларны ә син ишетмәдең,

Яшьлек таңда ялгыз моңландым.

Җырларымны тыңлап инеш акты,

Таллар тынып басып тордылар,

Ул җырларны тик син ишетмәдең,

Синең уйда бары тик ятлар.

Калдым ялгыз яшьлек таңымда мин,

Ярым китте ятлар куйнында,

Син идең бит, иркәм, уйларымда,

Атлап барган һәрбер юлымда.

Синсез яшим ялгыз моңсуланып,

Син идең бит минем уйларым,

Ялгыз тирәк кебек мин моңайдым,

Сагышланды инеш буйларым.



* * *

Айның яктысында сагыш җырын җырлап,

Сине уйлап, иркәм, утырдым,

Ай да якын сыман,



   җил дә йомшак,

Тик сине бит, иркәм, югалттым.

Аерылыштык, көздә калдым синсез,

Ятлар сине сөя, син — ятларны,

Синсез миңа чәчәк матур түгел,

Югалттым мин алсу таңнарны.



* * *


    *Солдаттагы абыема сәлам!

Сагынычлы сәламнәрен язган

Улың хаты, әнкәй, кулыңда,

Ике сүз дә укый алмагансың —

Күз яшьләре тамган юлында.

Солдат сәламнәре озын булмый,

Язар сүзе бик күп булса да,

Хат юлларын әнкәй карап туймый,

Инде кат-кат укып куйса да.

Тәгәрәшеп төшкән күз яшьләрең

Язар хатка, әнкәй, тамалар,

Сагынгансың, улың сагындыра...

Кайчан кайтыр көннәр киләләр?

Инеш буендагы яшь талларны

Сагынгансың, улы, язларны,

Ана күңелендә — балалыгың,

Яратуы калган баланы.



* * *

Нигә аны һаман онта алмыйм,

Ул күренми инде каршымда...

Уйлаганга аны сагынамын,

Яратканга йөрәк ашкына.

Мәхәббәттә уңышсызлар була,

Бәхетлеләр була мәңгегә!
Ә нигә соң бәхетсезләр була?

Җәфа чикми анда кем генә?

Мәхәббәтне сагынып алган идем,

Килде дә ул — китми йөрәктән,

Килсә — килә мәңгелеккә генә,

Калышмаска куша яхшыдан.



* * *

Шигырьләрне нигә яза алмыйм,

Әллә сагышларым олымы?

Башкайларым түбән салынганнар,

Йөрешләрем салмак адымлы.





11 июль, 1977.



* * *

Таң ягыннан йомшак җилләр исә,

Дулкынлатып арыш басуын,

«Тыныч бул!» дип туктатамын һаман —

Җырлый-җырлый — йөрәк ярсуын.



* * *

Тиңләр матур тапмый сөйгән идем,

Син еракка китеп югалдың,

Сагынганга сине уйлап йөрдем,

Сагышымнан ялгыз моңландым.

Гафу итә алсаң, син гафу ит —

Башка берне кичә озаттым,

Онытырмын бәлки сине диеп

Яннарына һаман юл алдым.

Тик...

Онытмады йөрәк үзеңне!

Ник?..

Сине сөю били күңелне!



* * *

Сандугачның җыры инде тынды,

Киң кырларда тургай сайрамый,

Тик кычкыра карга һәм чәүкәләр,

Сагыш тулы йөрәк сулкылдый.

Ятып үләннәргә, сулкылдап мин

Елар идем, кушмый акылым,

Шуңа күрә моңлы җырлар җырлап

Бушанырмы әллә йөрәгем?






24 июль, 1977.



* * *

Сагыш кына нигә уйларымда,

Кайгы һаман минем күңелдә,

Шат яшәгән көннәр кая минем,

Нигә шулай кайгы йөрәктә?

Сине сөйгәч, озатам дип бардым,

Йөрәгемдә яра — син сызган,

Һаман әле йөрәк сине сөя,

Хисләр өмет итеп кул сузган.

Сине сөеп барган идем озата,

Яратамын диеп әйтергә,

Теләмәдең мине тыңларга да,

Кайгы салдың минем йөрәккә.



* * *

Үтте көннәр, үтте дәресләр дә,

Икегә берне кушу онтылды,

Такталарны тутырып мисал чишү,

Формулалар ятлау юк инде.

Акрын гына көннәр үтеп китте,

Унынчыга мине үстерде,

Белем-акыл дигән нәрсә кая?

Юләрлекләр мине тилмертте.

Тукай, Дюмо белән хыялланып,

Сөйгән кызга яздым шигырьләр,

Мәхәббәт дип йөрәк сыкрап торды,

Җавапсызлар булды сөюләр.

Мин утырам дәрес алгебрада,

Ә каршыда экс-косинуслар...

Чуарланган такта, тик берсе дә

Аңлашылмый кебек бу саннар.

Хыялланган идем мин үзем дә
Кеше булырга дип тормышта,

Эһ, кызганыч, моның барысы да

Калдымыни бары хыялда?


    * * *

Әй баянист, бию көен

Уйна дәртле иттереп,

Яшьлек ике килми, диләр,

Биеп алыйк дәртләнеп.

Йөрәкләре янсын әле шунда

Бию белмәгәннәрнең,

Бие, әйдә, биючебез,

Матур бит биюләрең!



* * *

Кара күзләр сихерләдемени,

Кара күзләр, сезгә — җырларым,

Кара күзләр йөрәгемә керде,

Кара күзләр, сездә — уйларым.

Кара күзләр мине озата бара,

Уйларымнан китми яндыра,

Су буенда җырын дулкыннарның

Тыңлап торам таллар янында.

Кара күзләр кинәт миңа карап

Елмаялар сыман — хыялда,

Аланлыкта кошлар моңын тыңлап

Чәчәк җыя кебек һаман да.

Күңелләрдә сагыш кына түгел,

Күңелләрдә шатлык син биргән,

Кара күзләр минем уйларымда,

Китмәс булып миңа ул килгән.



* * *

Кар бөртеге миңа очып төшә,

Акрын гына, салмак уйнаклап,

Төнге кичтә түбән карап торам,

Һаман әле сине мин уйлап.

Матур киче бүген ап-ак кышның,

Нинди йомшак, иркен тын һава,

Минем хыял — булып кар бөртеге,

Югалырга иде язларда!

Җәйге көндә шифа яңгыр булып,

Кояш нурларында уйнаклап,

Җир йөзендә үскән барлык гөлгә

Яшәү тәмен бирү һәрьяклап!

Минем хыял көзгә каршы килә,

Минем хыял сагыш теләми,

Болыннарда үскән чәчәкләрдәй —
Яшь йөрәккә кайгы теләми...

Кар бөртеге миңа очып төшә,

Кар бөртеге булу — хыялда,

Кар бөртеге булып сиңа кунып,

Синдә эреп бетү шул җайда.



* * *

Тәрәзәдән ары карап торам,

Зәңгәр күктә кояш нурлары,

Тәрәзәдән бире карап торам,

Ишетелә агач шаулавы.

Сагыш тулы агач ботаклары

Әкрен генә җилдә тибрәнә,

Берән-сәрән тупыл яфраклары

Талгын җилдә җиргә сибелә.


     * * *

Авылымның кышкы киче...

Йомшак кына уйнапмы —

Кар бөртеге миңа килеп

Куна, юри үртәпме?

Кар бөртеге минем белән

Шаярырга телиме?

Йомшак кына очып килеп

Сара минем битемне.

Мин карларны күккә чөям,

Сабыйларча шатланам

Һәм үземнең балалыктан

Кызык табам да көләм.

Җырлый-җырлый, карлар белән

Тугайларда йөрим мин,

Куыша-куыша, көлә-көлә,

Кызык табып уйныйм мин.

Авылымны кышкы акка

Кар бөртекләре бизи,

Тәрәзәгә килеп кунып,

Һаман да мине күзли.

Авылымның кышкы киче —

Шундый йомшак кар ява,

Күзләреңдә шатлык синең,

Сагыш көздәй югала.


АК КЫШ ТЫШТА

Ак кыш тышта, ак ай күктә —

Якты иткән тын кичне,

Сагыш миндә, күзем күктә —

Күзли моңсу йолдызны.

Ак кыш тышта, ак кич тышта,

Серне сөйлим ак кичтә —

Җырлый-җырлый моңсу йөзгән

Күктәге Ай, йолдызга.

Ак кыш тышта, моңсу миңа,

Моңсу сиңа — Ай, йолдыз,

Мәхәббәт ул — дәрт һәм шатлык,

Ә миндә бары — сагыш!

Шатлык синдә, сагыш миндә,

Мин моңланам бер ялгыз,

Ә син миннән көләсеңдер,

Минем җырда тик сагыш.


ТАБИГАТЕМ

Мин гашыйкмын сиңа, табигатем,

Мин гашыйкмын сиңа, йолдызым,

Киң аланда һаман ялгыз үскән

Сиңа ныграк гашыйк, каеным!

Сез һәрвакыт минем белән бергә,

Шатлыкны да сездән табамын,

Ургып чыккан йөрәк серләремне

Җырда җырлап сезгә багамын.

Табигатем, синең сандугачың

Серләремне тыңлый кичләрен,

Өзелеп-өзелеп,



таңнар аткан чакта

Миңа җырлый сыман җырларын.

Ал йолдызым, кичен минем белән

Болыннарда бергә йөрисең,

Ак каеным, мине яратканга —

Йөрәгемнең серен аңлыйсың!

Мин гашыйкмын сиңа — табигатем,

Мин гашыйкмын сиңа — ал йолдыз,

Мин гашыйкмын сиңа — ак каеным,

Мин гашыйкмын сиңа — бар дөнья!



* * *

Менә тагын бер ел артта калды,

Тагын бер юл инде үтелде,

Шат җырлары, кайгылары белән

Тагын бер ел инде сүтелде.

Җәй шатлыгы, моңнар белән язы,

Сагыш белән көзе, ак кышы...

Очып китте кабат кайтмаскадыр —

Яшьлегемнең язгы дәрт кошы!

Сагыш белән шулай озатабыз

Үтеп киткән һәрбер елларны,

Шатлык белән үтеп китәрбезме

Башланмаган якты юлларны?

Без торабыз әле бик түбәндә,

Алда безгә таулар менәсе!

Таулар нәрсә заман кешесенә —
Авыр йөкне бар бит илтәсе!

Яңа еллар — безнең яңа юллар,

Яңа таулар, авыр зур йөкләр...

Яңа еллар киләчәккә илтә,

Киләчәккә дәшә хыяллар!

   МИН ГАШЫЙКМЫН БАЛАЧАККА

Балачакка һаман мин гашыйкмын,

Көлә-көлә килә уйныйсым,

Дус малайлар белән куышасы,

Качыш уйнап килә йөрисем.

Урманнарга менеп, сөңге тотып,

Индеецлар кебек тын гына

Минем килә әле, дус малайлар,

Сезнең янга качып барырга.

Минем теләк — бала вакытларга,

Малай чакка качып китәргә,

Таң атканда атны кешнәттереп,

Эһ, тагын бер чабып үтәргә!

Йөгерешеп төшеп су буена,

Чума-чума килә йөзәсем,

Элеккечә шулай күгәргәнче

Килә әле сулар керәсем!

Ә балачак инде үтеп киткән,

Гомер аны артта калдырган,

Тик йөрәгем генә аңа һаман

Гашыйк булуымны саклаган.



* * *

Таңның нуры талны сыйпап үтте,

Уяндылар кошлар таллыкта,

Сине сөеп, сине сагынганга

Җырлап йөрим җәйге таңнарда.

Һаман, иркәм, нигә син кайтмыйсың?

Синсез үтә җәйге төннәрем,

Серләремне кемгә сөйлим икән?

Син бер йолдыз — минем сөйгәнем!

Таллыктагы кошлар белән бергә

Сөюемне җырга мин салдым —

Киткән чакта,


     кайткач тыңларсың дип

Сандугачка җырны калдырдым.

Сандугачның җырын тыңларсың да

Мәхәббәтне минем аңларсың,

Матур яшьлек җырлы була бит ул,

Ансыз аны күрми каласың!

 1978 НЧЕ ЕЛГЫ КЫШ ҺӘМ ЯЗГЫ

  «МИНЕМ ҺӘМ СИНЕҢ ҖЫР»


  ДӘФТӘРЕННӘН


КЫШКЫ КИЧТӘ

Мин атлыймын ялгыз, юк иптәшем,

Бар бары тик янда сердәшем...

Ул сердәшем минем — сагыш җырым,

Йөрәгемнең сере ул минем.

Акрын гына җырлыйм, урам — тып-тын,

Чиксез күктә уйный ак карлар,

Көлешмичә генә, никтер тып-тын,

Куышалар алар — ак карлар.

Көз сагышын күптән ак кар күмде,

Йөрәктәге кайгы кимеде,

Уйчан җилләр карны актаргандай —

Җырлар сине искә төшерде.

Уйчан җилләр карны актаралар,

Яфракларын көзнең табалар,

Уйчан җилләр мине уйландыра,

Сагышларым җанны уялар.

   САГЫШЫҢНЫ АЛ СИН


   ҖЫРЫҢНАН

Ә син көлдең, сиңа зур шатлык бу —

Сине уйлап берәү тилмерә,

Яп-яшь йөрәк сине уйлап инде

Ничә айлар һаман тилерә.

Язлар-җәйләр аңа сагыш булып,

Кышлар бары кайгы юлында
Җырланалар аның тып-тын гына

Йөрәгеннән чыккан җырында.

Ник сызландың егет? Сиңа ул ник

Кирәк иде, көлгәч үзеңнән?

Шулай булгач, оныт син ул кызны,

Сагышыңны ал син җырыңнан!

   САГЫНДЫМ МАЛАЙ ЧАКНЫ

Сагындыңмы? Ә мин — сагындым

Балачакны, инеш буйларын,

Барсын-барсын үткән көннәрнең,

Ялан тәпи йөргән сукмагын.

Әгәр хәзер шушы җирләрдән

Үзем бер кат тагын урасам,

Таныр иде микән? Таныр иде —

Бу җирләрдә тагын җырласам.

Ә син, атым, таныр идеңме,

Сине сөеп шулай сыйпасам?

Җырлый-җырлый, сине иярләп
Тугайлардан тагын урасам?

Сагындым мин малай чагымны...

Җитез атка гына утырып үтте,
Чабып яннан гына бер малай —

Артта калган сабый чагымдай...

   ШАТЛАН КАРАП АК 




КАРЛАРГА

Чәчләреңә карлар кунган,

Күзләреңә яшьләр тулган,

Торасың син ялгыз гына

Карап яуган пакь карларга...

Йөзләреңдә синең сагыш,

Йөрәгеңдә кайгы тора,

Шатланасы урында син

Баттың нинди кайгыларга?

Карама син сагышланып

Сиңа кунган ак карларга,

Шатланырга кирәк сиңа,

Ә син баттың кайгыларга.

Җырлама син сагышлы җыр,

Дөньяң батырып кайгыга,

Җырла син шатлыклы җырлар —

Шатлан карап ак карларга!

   САЙРЫЙ ИДЕҢ ИРТӘН

Канатларын каерып җирдә ята

Талпынмыйча сары сандугач...

Нинди гүзәл гомер ник өзелгән,

Кемнәр тиде сиңа, и җырдаш?

Сайрый идең иртән — таң атканда,

Шатландырып минем күңелне,

Сайрауларың синең матур иде,

Тыңлый идем дәртле җырыңны.

Тавышыңны бүген ишетмәдем

Иртә таңда, кояш батканда...

Яшь шомыртлар сине онытмады,

Ә йөрәгем җырың юксына!

   СУКМАКЛАРДАН ЙӨРИМЕН

Айлы кичтә мин ялгызым

Йөрдем айлы сукмакта,

Җырлап акрын гына уздым,

Эзләрем калды артта.

Сагынганга җырлар җырлыйм,

Ә син кайтмыйсың гына,

Бергә йөргән җирне урыйм

Синсез ялгызым гына.

Исеңдәме, без бергәләп

Йөргән идек тын кичтә?

Акрын гына без атлыйбыз,

Тик йөрәкләр сөйләшә...

Икенче кич ялгыз идем,

Ялгыз йөрдем тын гына,

Аяк астында сөйләште

Тик шыгырдап кар гына.

Ә син — киттең, ә мин — ялгыз,

Сине көтеп, сагынып,

Шул сукмакларда йөримен

Яз чәчәкләре җыеп.

   НИГӘ СОҢ УЛ ЙӨРӘК?

Нигә соң ул йөрәк, әйтче, батыр,

Син курыкмый яуга барасың,

Күкрәгеңә дошман хәнҗәр кадый,

Син егылмый басып торасың?

Нигә соң ул йөрәк, әйтче, ана,

Синең улың ватан сагында,

Сагыныпмы кыска хатлар яза...

Синең йөрәк улың сагына!

Ә син, егет, нигә моңланасың,

Йөрәгеңдә нинди яралар?

Нигә шулай ялгыз торасың син,

Нигә ерак сезнең аралар?

Нигә соң ул йөрәк?

Йөрәк шуңа —

Мәхәббәтне мәңге сакларга,

Ямьле Җирне, Туган илне, Улны...

Сөйгән кызны сагындырырга!


СИҢА ҖЫРЛЫЙМ

Күзләреңнән синең шатлык уты сүнгән,

Елмаясың нигә сагышлы?

Мин яратам сине,


син дә ярат мине,

Әйдә кушыйк бергә йөрәкне!

Инеш буйларында батма уйларыңа,

Сагышланма үзең бер ялгыз,

Мин киләмен сиңа, 


бир кулыңны миңа —

Мәңгегә без бергә булырбыз!

Таңнарда моңланма мин еракта булсам,

Шатлан карап минем талларга,

Таллар сиңа сөйләр,


таллар серем сөйләр,

Батма бары ялгыз кайгыга!

Мине көт син, иркәм,


төш ялгыз болынга,

Төш ялгызың безнең болынга!

Ышанма ятларга,


ышан йөрәгеңә,

Җырлый-җырлый барам яныңа.

   УЛЛАРЫҢ ВАТАН САГЫНДА

Кояш бата зәңгәр күкне манып,

Зәңгәр күкне буяп алсуга,

Тау башында ялгыз басып тора

Уйга чумып кына карт ана!

Шундый вакыт, шундый вакыт иде —

Олы улы китте сугышка,

Һаман әле ана аны көтә,

Ул кайталмас әле бүген дә.

Уртанчысы китте, китте яуга,

Абыйсыдай батыр сугышты,

Һәм ул кайтты, батыр булып кайтты,

Күкрәгендә балкый ордены.

Кече улы хәзер Ватан саклый,

Дошманнарны илгә кертмәс ул,

Йокласын дип тыныч — батырларны,

Аяз күкне, Җирне саклый ул.

Тыныч җирдә бүген кояш байый

Һәм ул чыгар әле мең тапкыр,

Ватан саклау өчен алмаш булып

Яшь буыннар килер күп тапкыр!



* * *

Инде хәзер язны мин сагынмыйм,

Язлар шулай матур булса да,

Тал бөресен кулым да сыйпамый,

Җырлый-җырлый йөрмим урманда.

Һаман шулай кайтыр сыерчыклар,

Сайрар алар тәрәз каршымда,

Чәчәкләр дә шытып бик күп чыгар,

Шиңәр алар кемнәр кулында?

Хәтеремдә минем матур язлар,

Иң беренче сөю язлары...

Истән чыкмый һаман кара күзләр,

Мин яраткан кызның күзләре!

Тик бары да алар артта калды,

Хәтеремнән китми торса да —

Көтеп алмыйм хәзер мин язларны,

Алар шулай матур булса да!



* * *

Язгы сулар ташып аккан чакта

Карап тордым ярдан моңланып,

Күңелемдә сагыш тулган чакта

Сөйләмәдем аңа зарланып.

Сулар кайгыларны агыза дип,

Ташуларга озак карадым,

Сагышларны җырлар тарата дип,

Ялгыз булсам — һәрчак җырладым.

Язгы ташу ярсып аккан чакта

Син килдең дә минем каршыма,

Елмайдың да әйттең:

— Карама аңа,

Шатлыкларны ташу агыза!



* * *

Кыш вакыты күптән инде үтте,

Кар бураны тынды кырларда,

Бөтен җирне ап-ак иткән кары

Эреп акты, ташып елгада.

Сыерчыгы, тургай моңы белән

Зәңгәр күктә кояш елмаеп,

Алып килде җырлы матур язны,

Көләч чәчәкләргә тутырып.

Яз килде дә сипте тирә-якка

Чәчәкләрен, җырын, шатлыгын,

Иртән торып тыңлыйм нәфис итеп

Тургай, сыерчыклар сайравын.

Ә беркөнне иртән салкын иде,

Ишетмәдем тургай моңын да,

Кояш та юк, күкне болыт баскан,

Ак кар яуган тирә-ягымда...

Эһ ни өчен шулай сыныйм диеп

Кояш, качып, язны үчекли?

Егет мәхәббәтен белим дип кыз

Нигә алдап аны үчекли?

Мәхәббәтен алданган дип уйлап

Яз көн буе үксеп елады,

Агач ботагына сыенган күк —

Күз яшьләрен сөртеп утырды.

Икенче көн кояш күктән көлеп,

Гафу үтенергә теләде,

Тыныч кына җырлап, яшелгә яз

Агачларны манып йөреде.

Теләсә дә кояш шат итәргә,

Яз сагышлы гына җырлады,

Чәчәкләр дә аның быел никтер

Озак тормый — таҗын тиз койды.



* * *

Акрын гына ак кар ява тышта,

Чәчәк өсләренә сибелеп,

Язгы кичтә язны туктаткандай

Ишкән була һаман шапырып.

Нигә дип син язга каршы чыктың,

Ник көтмәдең килер үз чорың,

Бураннарың, салкыннарың белән

Уйнар өчен бар бит үз кышың.

Тәрәзәгә чиртеп шаярасың,

Кирәк түгел, берүк, теләмим,

Үз вакытың җитәр, менә шунда

Кемлегеңне синең күрермен.

Сыерчыкның җырын өзгән булдың,

Җитә дигән булып моңа көч,

Күктән балкып кояш чыккач — сыздың,

Җитәлмәгәч синең аңа үч.

Һәр чорның да була үз батыры,

Һәр чорның да була үз эше,

Соңга калсаң — гомер әрәм үтә,

Вакытында эшнең дан-көче!



1978 НЧЕ ЕЛ,

«АБИТУРИЕНТ» ДӘФТӘРЛӘРЕННӘН

  ТУГАННАН СОҢ ТУМАГАН



КӨНДӘГЕ УЙЛАР

*(Ринат Хәйретдинов шигыренә карата)

Бишек җыры җырлагансың,

Димәк — бала карагансың!

Һәм алардан көнләшептер —

Тәтиләргә үрелгәнсең.

Шома юлдан йөргән чакта

Тайган икән аякларың,

Шуңа инде вак-вак булган

Синең йөргән адымнарың.

Кызыгасың ялтыраган

Файдасыз гомерләргә,

Мәгънәлене мәгънәсезгә

Кабатлыйсың миңа нигә?

Ишетәмен, мин яшь буын,

Яшәгән ел бары — унбиш,

Син салмаган сукмакларны

Ә мин үтәргә тиеш!





12.08.78.



* * *


*(Казанда чагымда туган авылымны


сагынып язган шигырем)

Кичке кояш әкрен генә байый,

Ә мин кайтам туган авылга,

Синең янга, әнкәй, бик сагынып,

Аякларым шуңа ашыга.

Ничек микән, әнкәй, синең чәчләр —

Элеккечә шомырт карамы?

Әллә инде үткән гомерләрнең

Ап-ак булып эзе калганмы?

Синең янга, әнкәй, бик ашыгам,

Иркәләргә мине уйлама!

Мин бит инде хәзер буйга җиткән,

Танымаслар бәлки шуңарга.

Киткән чакта чыгып бу яклардан,

Әнкәй, калган идең озатып,

Хәзер кайтам, кемнәр каршы алыр,

Кемнәр калыр миңа күз атып?

Әнә таулар, моңлы шул тугайлар —

Балачакта йөргән җирләрем,

Менә шунда җырлап «Дисәнә»не,

Истә печән чапкан көннәрем.

Мин кайтамын, бар да элеккечә —
Шундый таныш, ничек якыннар!

Мәхәббәтем ялгыш түгел икән,

Танырлар күк мине якыннар.
Уйларыма бирелеп кайткан чакта

Туктап калдым кинәт тын булып,

Ераклардан бер җыр ишетелде,

Балачактан килгән моң тулып.

Ялгыз егет никтер моңланыпмы

«Карурман»ны җырлый өздереп,

Миңа килә бу җыр ераклардан

Арба тавышына кушылып.

Балачакта мин дә шушы җырны

Җырлый идем атта барганда,

Шушы җырың белән каршы алдың,

Туган авылым, сиңа кайтканда!

Кызу атлап юлдан кайтып киләм,

Акрын гына кояш югала...

Искә алган саен үткәннәрне —

Туган якны йөрәк сагына!






14.08.78.


ҖИР ТЫНЫЧ ТҮГЕЛ

Төнен шәһәр тыныч кына йоклый,

Ә еракта — үзенә чакырып

Яна батырларга куелган

Һәйкәл өстендәге кызыл ут.

Акрын гына шунда таба барам,

Тик юлдашым минем шыксыз җил,

Кырык бердә булган яраларны

Төшердең бит искә, усал җил!

Алып китте күпме батырларның

Гомерләрен авыр ул көннәр,

Җир-Ананың күпме балалары

Ятим калды, булды гарипләр.

Караңгы төн, усал җилләр, эһ сез,

Кузгатасыз йөрәк ярасын...

Уян, шәһәр, минем белән бергә

Үткәннәрне искә алырсың!

Явызларга каршы барырсың!

   МӘХӘББӘТТӘН ТУГАН ЯЛКЫННАР

Җемелдәшеп күктән вак йолдызлар

Акрын гына миңа дәшәләр:

— Сезнең җирдә дә бит бездән якты

Бар — йолдызлар —

Мәңге яшәрләр!

Бу йолдызда батыр йөрәкләрдән

Кабынып калган яна ялкыннар,

Мәңге янар, һичбер сүнмәс алар,

Чөнки алар —

Туган илгә булган

Мәхәббәттән туган ялкыннар.







18.08.78.



* * *

Борчылма син, улым, бер дә юкка,

Бу дөньяда кайгы күп диеп! —

Әйттең, әнкәй:

— Кылмый усаллыклар,

Шат яшәргә өйрән елмаеп!

Кайгыларга бирелеп боегып йөрү

Егет эшемени, балакай,

Эшчән булсаң — шатлык елмая ул,

Дөнья яме шунда — белеп кал!

Акыл, улым, сине кеше итәр,

Тырыш эшең сиңа дан бирер,

Борчыласың нигә бер дә юкка —

Тормыш кыен түгел, яши бел!
  ЧЫКТЫМ ДА МИН



АВЫЛ БАШЫНА

Авылымнан юлга чыккан чакта,

Мәңге киткән кебек аңардан,

Башым салып җиргә тезләндем дә:

— Сау бул,— дидем,— Туган Җир-Анам!

Таң кояшы аяз зәңгәр күктән

Алсу нурын чәчте юлыма,

Ә мин киттем барсын-барсын ташлап,

Авыр булса да бу күңелгә.

Шул китештән язмыш җиле мине

Кайда типсә, шунда куылдым,
Салкын кышны, кайнар җәйне күрдем,

Кырысланды шаян күзләрем.

Хәзер инде туган якларыма

Кайта алмам төсле мәңгегә,

Балачагым калган авылымны

Саклыйм һаман йөрәк түремдә!


АТЛАР ҮТТЕ

Киң урамнан атлар, пошкырышып,

Көтү булып чабып үттеләр,

Тояклары ташка бәрелгәндә

Балачакка уйлар киттеләр.

Болыннарда атлар утлаганда,

Тотып алып, йөгән кидердем,

Чабып киттем, тузан кунмый калган

Тояк эзен бер дә онытмыйм.

Атым һаман ярсып чаба кебек,

Тик йөгәннәр генә чыдасын,

Абынганда сикреп торып, тагын

Атым юлын дәвам иттерсен.

Урамнардан атлар чабып үтте,

Ә мин калдым бары сокланып,

Малай чакта атлар иярләвем

Мактанырлык бары искә алып —

Э-э-э!..


КӨРӘШ ҖЫРЫ

Караңгы төн,

Күктә шомлы болыт

Каплап тора кебек кояшны...

Яшен чатный

Каерырга теләп

Җир өстеннән шушы гыйфритне.

Таңга кадәр яшен ярсып-ярсып

Күпме чатнап кисте болытны,

Тик булмады,

Күкне ачалмады

Һәм югалды...

Аяз таң атты!..

Тик күкрәү килә ераклардан —

Кайтавазы булып яшеннең...

Тукай, син дә шулай көрәштең бит,

Дәлилләре моңа — җырларың!


АТЛАР ЧАБА

Кыңгыраулы атлар чаба —

Таңга таба юллары,

Тышаулары төшеп калган,

Инде тотып карале!

Таңга таба атлар чаба —

Киң юлларны иңләп бер,

Юк хисләргә тимер тышау —

Йөрәк серен аңлат-бир!


СИН КЕРДЕҢ

Җәй дә үтте, салкын ак кыш җитте,

Шиңде чәчәк тәрәз төбендә...

Шиңсен чәчәк, салкын булсын кышы —

Тик мәхәббәт калсын йөрәктә!..

Кайнар биттән салкын яшем төшә —

Йөрәгемне нигә борчыдың?

Шиңде күптән сиңа дигән чәчәк —

Нигә һаман искә төшәсең?

Искә төшеп, һаман йөрәгемнең

Моңлы кылларына тиясең!

Эһ, мин бәйле сиңа, минем белән

Ни теләсәң — шуны кыласың.

Бирешмәскә теләп чигенмим дә,

Мәхәббәткә йөрәк кол инде,

Шуңа күрә башны түбән иям,

Яшьлек мәхәббәтем, син — җиңдең!



* * *

Аяз таңны күреп кем шатланмас!

Печәнченең чалгы яналган,

Җырлый-җырлый егет печән чаба

Чык кипмәгән яшел яланнан.

Чалгы чыңы — җанга якын бер көй,

Туктап-туктап тыңлап торамын...

Бер тәм табып егет печән чаба 

Яңгыратып таңның кылларын.

Бер кырыйда торсын йолдызларга

Очар өчен киткән хыяллар —

Тагын шулай печән чапсын иде

Тезелешеп якташ-туганнар!

   ҖЫЛЫ МИҢА ТУГАН ТУФРАК

Сөрелгән җир өсте — ярма туфрак...

Абый белән әүмәкләшкәндә

Кара булып бетә иде борын,

Туфрак тула иде кесәгә...

Шунда кайгы килде,

Җирне кочып

Үкси-үкси ятып еладым...

Киңәшчебез безнең була белдең —

Бәхетләргә бергә куандык!

Сөртмәдек без битне,

Җир борынны,

Кесәләрне селкеп какмадык,

Синдә яши һаман буыннарның

Тире сеңеп калган истәлек.

Бу җирләргә бабам көчен түгеп

Урман кискән,

Аны төпләгән,

Хатын-кызның нәфис кулларыннан

Бодай бөртекләре сибелгән...

Бүген шаулый монда тук башаклар —

Бабам игенченең җыры күк,

Ул да шулай кайгы-шатлыкларны

Сөйләгәндер менә минем күк.

Миңа кадәр буын шулай килгән

Һәм миннән дә шулай китәр ул...

Малай чактан кесә тулган туфрак,

Әле һаман җылы бирә шул.

   КАБЕР ӨСТЕНДӘГЕ АК ТАШЛАР



*Җир-Ана турында баллада

Матур монда,

Тырышларга карыйм сокланып!

Йорт салалар

Тезеп шома-аксыл ташларны.

Китми торам —

Гашыйк булып төзү эшенә,

Ташлар алып,

Эһ, төзисе иде миңа да!

Шул вакытта уйлар туктап калды,

Ярдәм сорап кемдер кычкырды...

Мин эзләдем аны,

Менә таптым —

Син идеңме ярдәм сораучы?

Мәхәббәткә кинәт тау ишелде,

Туды ачу,

Туды хурлану —

Ташлар сыккан каен сыкрап куйды,

Ник кешедә юк соң

Кызгану?

Ни өчендер анда башка түгел,

Мин әнкәйнең күрдем күзләрен...

Күзләреңдә, әнкәй,

Әйтче,

Нигә сагыш?

Кочар өчен сузыла кулларым!

Авырдыр ул ташлар,

Бигрәк тә шул

Кабер өстендәге ак ташлар,

Каерып аны атып,

Күрәсе иде

Елмайганын карап ак кашлар!

Актыр синең кием,

Тормышыңда

Ак киемнәр кия алмадың,

Бүләк итеп аксыл күлмәк алдым,

Кер күтәрми диеп

Кимәдең.

Каен җилдән тагын сыкранды да

Башын иде,

Өзелеп егылды...

Кабер ташын әнә әзерлиләр —

Төзеп бетерәләр ак йортны!

   ФӘЛӘН ЫРУГ ВӘХШИЛӘРЕ

Былбыл көен кыллар җыры күмде, 

Үпкәләде моңа яшь тирәк,

Сизми шуны һаман җырлап торды

Тасмаларда артист — ни кирәк...

Мамонтларны куган кыргыйлардай

Кул-башларын болгап, сикереп,

Табышлары — көнгә соклангандай

Биеделәр яшьләр көлешеп.

Кайтып китте алар кич иңгәндә,

Тирәк елап калды тын гына,

Җырчы шагыйрь илдән куылгандай

Былбыл очты моннан мәңгегә.

Шул вакытта ялгыш адашыпмы —

Таш гасырдан пәйда булгандай,

Бер сакаллы әйтте:


— Безнең ыруг

Вәхшиләре монда булганнар!

   БЕР ЯКЛЫ МӘХӘББӘТ

Елмаюың күңелемдә — язны көтми —

Хисләремнең бөреләрен чәчәкләтте,

Чәчәк булгач — яз җитте дип ялгышканмын,

Кыш салкыны мәхәббәтнең таҗын какты.


ЮЛДАШ

Бүген буран хуҗа киң кырларга,

Тынгы бирми ялкау карларга,

Күккә чөя, уйный, үч иткәндәй

Юри каплый әрсез күзләргә.

Иркәләмәк булып чибәр кыздай —

Муеныма килеп сарыла,

Мине егам диеп, үзе ялгыш

Аякларга килеп чалына.

Мин риза аңа, һәй, үчләшсен,

Барган җирне күмеп дуласын,

Ялгызымны бары кышкы төндә

Калдырмаска гына уйласын.



* * *

Ак ай күктә көзге күл күк,

Зөһрә чибәр суга килгәндә,

Юри алып куйган бер албасты

Нәкъ, сылукай, шәүләң төшкәндә.

Болганмыйча һаман көтә төсле

Иелеп кызның сулар алганын,

Тик шулай да үзе тели кебек

Чайкалмыйча шәүләң калганын.

Юк-юк, мин ялгышам бугай,

Бу — күл түгел, бу бит — күз яше,

Сукыр күзнең салкын ачы яше,

Күреп калыйм янып сүнгәнче!


* * *



Аналарын җирләргә кайтып өлгерми



калган уллар өчен...

Кара төтен күктә

Йолдызларны йота,

Кемгә кайгы килгән?

Җилләр елап ята...

Ябалаклар килеп
Ачы хәбәр бирә:

— Ник кабердә әнкәң?..

Ташын улы үбә.

Ана йөрәгеннән

Нарат тамыр ала:

— Васыятемне балам

Ишетмичә кала...

Җилнең сүзләренә

Колак салчы, бала!

— Васыятемне улым

Ишетмичә кала...

Ишетмичә кала.



* * *

Мәхәббәткә мәңге тугры калган

Сылу нарат авыл башында

Сары көздән бирле керфек какмый

Җәйне көтә, ялгыз башы да.

Килешә дип ак кыш тун кидергән,

Кояш нуры сипкән энҗеләр,

Шушы килеш җәе килеп керсә,

Эһ, шатланыр иде күңелләр.



* * *

Кыз елый — аны кем кимсеткән?

Кайгыны йөзенә тараткан,

Күзләрен, җәлләми, яшьләткән...

Кем тиде? Кем аны яраткан?

Кая ул, еракмы, кайларда

Д'Артаньян, акыллы Атослар,

Мәхәббәт алдында тугыры

Мушкетер Арамис, Портослар?

Юк диеп әйтергә ашыкма,

Алдыңда торамын, замана,

Рауль йөрәге миндә бар —

Шуңадыр утлары аллана.
Кая ул, чибәр кыз, мин барам,

Д'Артаньян шпага бир миңа,

Синең күк герой мин, капитан,

Шпага бир миңа — кулыма!

Шпага тапшырдың, мин — барам,

Замана, туктатма юлымда!

Үлемне шпага җиңәлми...

Сындырган шпага кулымда!



* * *

   *(​Күк​рә​ге бе​лән гра​на​та​ны кап​лап, ип​тәш​лә​рен кот​ка​рып, үзе һә​лак бул​ган сол​дат егет Риф​кать Мир​га​зи​зов исе​мен​нән)

Әнкәй, синең кадереңне белми,

Нурларыңда бик аз назландым,

Яшәү тәмен тапмый башладым күк,

Төссезләнә канат...

Тезләндем!

Җылы иде синең киңәшләрең,

Зур таулардай якты теләгең,

Адаштырды бары эт кояшы,—

Ник ташладым ана йөрәген?

Бәхиллегең юктыр, белеп торам,

Суынгандыр мине уйлавың,

Тигез юлда яткан бер таш кебек

Кадерсез бит җирдә булуым.

Эһ әнием, берүк ризалашчы,

Бу дөньяда мин дә улың бит,

Яшәгәнче кеше абындырып —

Үлсен диеп карга мине тик.



* * *

Яраттыңмы, белмим, әйтә алмыйм,

Бар идеме синдә ул тойгы?

Мәхәббәткә йөрәк оя иде,

Җылысын хәтта салкын Ай тойды.

Ә син шуны сизми калдың, хәтта

Йөрәгемнең ничек янганын,

Акрын гына көеп сүрелгәч тә

Күрмәдем мин яшең акканын.



* * *

Ак каенга никтер бик якын мин...

Тирәсендә һаман чуалдым,

Уралдым да шунда кала бирдем,—

Җил язмышын үземә ник алдым?

Очып йөрмим икән аларында...

Табан итен ашый сәфәрем,

Тик шулай да яшьне күрсәтмәдем,

Уңар җирдә минем яшәвем!



* * *

Үпкәләдең юкка, күзеңдәге

Сөрмәң белән яшең шаяра...

Бәлки миңа сүзсез яшәргәдер

Каты имән кебек бер ярда?

Әйдә, җилләр мине таласыннар,

Яшен сындырсынмы ботакны?

Ул чагында нигә кирәк бу көч?

Теле көчле дә бит иң хаклы.



* * *

Кайгы — кайгымыни, бер ялгызың

Тешең кысып үксеп елагач?

Ботаклардан тамса кайнар яңгыр,

Яшен сыгар иде һәр агач.

Кайгы — кайгымыни ялгыз башка,

Бары бәла телсез ташларга,

Ничек кенә аны күтәреп, бер

Күз күрмәгән җиргә ташларга?



* * *

Хатлар яздым, әнкәй, үпкәләмә,

Шомлы иде кышның бураны,

Шул шыксыз төн кебек булды бугай

Улың язган сәлам урыны.

Каралыгын синең чәчләреңнең

Шундый хатлар белән алганмын,

— Сине уйлар өчен, улым! — диеп,

Кылган чәчләреңне тарадың.

Шушы буран миңа алып килде

Чәчләр күргән сагыш-кайгыны...

Кыллар итеп сузып сызып тыңлыйм,

Йөрәк елый, үтә, һай, моңы!

Үпкәләмә, әнкәй, кышкы буран

Синең көйне миңа китерде,

Шуңа күрә сөйгән улың хаты

Ана көен дәвам иттерде.


ЯШЬЛЕК

Хисне сөя чәчәк, талгын җилдә

Белештерми үзен — чайкала,

Акрын гына җилләр аның төсен

Үткән саен һаман апкала.

Моңлы яшьлек гомер кочагында

Җилдәй искән көнгә тотына,

Матурлыгы бетә — хисләр китсә,

Еллар җырларны да оныта.


ДУСТЫМ ОТЕЛЛО

Төн каралган, утның шәүләсеннән

Йокы эзли күзе дустымның...

Шекспирның уйларында йөзәм,

Отеллосын эзлим катымның.

Үпкәләгән дустым утны бора,

Караңгыда йокы — якында,

Ә һаман да шул Отелло башта —

Дустым булып йоклый янымда!

* * *

Бу тауларны сөйдем, җылы җилне —

Язмышыбыз бер үк булганга,

Җилләр булып тауга ятып елыйм,

Сагынудан күңел тулганга.

Алсуланып таңнар йөрәгемнән

Тулып чыккан минем йөземә,

Ә шулай да юк бит канәгатьлек...

Сөйгән ярым кирәк үземә!



* * *

Менә инде кайтты карлыгачлар

Кайта торган шушы ярыма,

Менә инде кайтты әнкәй мине

Табып алган инеш янына.

Карлыгачлар белән бергә үсеп,

Ник булмады минем канатым?

Күп күрергә теләп күп чапканга

Үз борынны үзем канаттым.

   
        «УЙЛАР» —

1979 НЧЫ ЕЛНЫҢ 4 НЧЕ ОКТЯБРЕНДӘ 
БАШЛАНГАН  ДӘФТӘРЧЕКТӘН


   * * *

Кем булып җиргә тудың да

Ни өчен генә үлдең?

Үкенгән кеше шикелле

Үз-үзеңне ник күмдең?
Усал идең, ә шулай да

Дошманга үч куймадың,

Шуңадыр инде көчең дә

Файдасызга кулландың.

Син үзеңне бәлки әле

Саклап та калыр идең,

Тик белмәдең, кояш нуры

Кайсы якка төшкәнен.

   БАТЫР УЛЛАР ИСЕМЕ

Синең авыл — ерак,



аны картада да

Язмаганнар...

Бик аз кеше белә бит аны...

Шушы газиз авылыңның улы,

Күптән онытылган улы!

Ә кайдадыр

Европаның үзәгендә

Синең өчен чәчәк куялар,

Илнең батыр улы, азатчы дип

Мең апалар яшьләр коялар.

Синең авыл — ерак, беркем белми

Авылыңның хәтта исемен,

Тик син генә гүя үлмәгәнсең,

Саклый сине һаман исемең.



* * *

Колонналар сүзләренә  




колак салып

Тынып торчы, Казан!

Ни сөйләмәс бу көннәрнең авазлары,

Ә син — тыңла, Казан!

Үткәннәргә юл салгандай 




уйланулар белән

Китеп бардың,

Колонналар белән 



   еллар китте,

Таш идәндә аяк тавышы...

Ректоры — университетның,

Туктап калган аның карашы,

Һаман уйлый...

Адымнарны саный,

«Почмакларны» саный,

Уйларын...

Зур халкының укучысы булган

Хәлфин дә бит уза каршыннан,

Татар бистәсе дә,

Манаралар...

Татар халкы нинди серле халык,

Үзе укый бары бер динен,

Ә шулай да фарсы,



  гарәп телен белә,

Көнчыгышка һаман омтыла,

Гүя аны кемдер рәнҗеткән

Һәм дә тели шуннан качарга,

Ә каршында бары өмет көтә...

Шунда уйлар тагын бүленәләр

Һәм зураеп китә «почмаклар» —

Биш диңгезем бар дип әйтә икән,

Кол булалмый, димәк, ул җаннар!

Колонналар...

Күзләр анда карый,

Алар серне белә кебекләр,

Әмма сүзсез, уйларына күмеп,

Ректорны озата кебекләр.

Казан җире, йөзек кашың булган,

Бар сереңне синең төшенеп,

Университет үзе басып тора
Дусларыңнан мин зур бүләк дип.

Татар халкы, газиз Казаныңны

Саклый алмадың дип кем соң сиңа

Әйтә алсын?

Мин Троя батырлыгын беләм

Һәм Мәскәүнең беләм янганын,

Һәм бабасы — Болгар шәһәре күк

Мин Казанның беләм ауганын.

Троя һәм Болгар мәңгелеккә —

Тик тарихта гына калдылар...

Кирәк булды Мәскәү —

Коткарыштык,

Газиз булды —

Казан исемендә

Шанлы һәйкәлләрне куйдылар.

Аның белән генә чикләнмичә,

Йөзек кашы бүләк иттеләр!

Пычрак куллар кире синнән аны

Алырга да ничек теләде,

Ә шулай да бүләк — бүләк инде,

Иң кирәге — җанга кадерле!


* * *

Әнкәй ипи кисә —

Соңгы телем кебек,

Тып-тын гына,

Бик нык сак кына...

Үткәннәрдән тамган яше төсле

Тышта елый яңгыр вак кына.

Бәхет бүлә ана,

Өзеп-өзеп...

Калтырана изге куллары,

Бик сак кирәк, тигез кирәк —

Барыбыз да әнкәй уллары!

Бәхет бүлә ана һәр балага,

Ә кулында бөтен бер бәхет,

Шуны сизгән кебек куллары

Калтыранып куя,

Тигез кирәк —

Барыбыз да аның уллары!

Ә куллары суык Кырык бернең

Җире кебек меңгә ярылган,

Шуңа ятып елап, иркәләнеп,

Мин дә кеше булып яралган.

Чибәр кызлар, көчле уллар үстек...

Әнкәй ипи кисә,

Ә куллары

Акрын гына сөйли узганны —

Алып киткән еллар елгасы...

Алып киткән еллар тузаны...


МОНДЫЙ ЧАКТА

Бүген бәйрәм көне — мин туганмын,

Яшьтәш дуслар янда утыра,

Ә өстәлдә — әле бар уйларны

Таратмаган ярты ак тора.

Кемдер карый текәп әнә шуңа,

Башкасының уе — бүтәндә,

Беркемнең дә эше булмагандай

Тик бер нәрсә ята идәндә:

Минем үткән, чиксез күңел төбе,
Барлык уйлар, күпме хыяллар —

Болар монда кемгә кирәк икән,

Моны сорый бары туганнар!..

Ә хәзергә янда минем дуслар,

Ә өстәлдә ярты ак тора,

Мондый чакта — тулы күңелеңне

Бары моңлы җырлар актара.






28.12.79.


СВОЛОЧКА

Нигә кеше җанын чиккә җитеп

Үчекләргә кирәк синең күк?

Бер китмәсә, ачу бер кузгалыр,

Давыллардан түзә алмас Күк.

Ачу аргамагы йөгән өзеп

Кубып китәр синең ягыңа,

Түзәрсеңме, белмим, түзмәссеңме,

Сукма минем күңел агына!

Татар бит мин, акрын гына ачу

Бер җыелып чыгар, соң булыр,

Шуңа күрә бик акырын кылан,

Үз ачуың үзеңә борылыр.

    * * *

Тын келәткә 

Бикләнгән дә берәү —

Шигырь яза...

Гүя шулай

Бик зур гына

Фикер таба.

Шундый ямьле

Хөр табигать 

Кочагында

Нинди йөрәк

Менә ничек

Үле ята!

  ҖИР УЛЫ ӘЙТЕРЕ

Кем тавышы килә,

Шәрран ярмый,

Акрын гына килә ерактан:

— Без — Җир улы!

Тыныч, җил дә өрми,

Көй дә туктап калды кинәттән.

Сугыш соңы булып җыр агыла,

Кайгы тулы йөрәк еламый,

Туктап калган гасыр ашкынуы:

— Үлми уллар, үлми, егылмый!..

Таш — кабернең өсте генә түгел,

Еллар колагында мөһер бит,

Мәңгелеккә Кырык бердә тора,
Бу — ул чорга авыр кабер күк.

Еллар, чорлар, кая ашкынасыз?..

Гасыр туктап калса нишләрсез?

Нейтрон, атом — болар барысы бергә

Җир кендеген өзсә нишләрбез?

Акрын гына уйлый кеше башы,

Үз язмышы үзен сагайта,

Муенында кулы тынгысыз —

Гүя богау аны тарайта.

Бер дәһшәтнең үткәненә бары

Утыз биш тә тулы булмаган,

Үлем эзләп бер кабахәт йөри,

Андыйларны


   бер булмаса —



ялгышы бер буган!


ҖЫР КИРӘК

Кош оча һавада, моң эзли —

Иреккә җыр кирәк юлдашка!

Ачыккан күңелем ни тели?

Бу җирдә шигъри һәр таш та.

Бөртекләр тулыша җыр булып —

Туган җир йөрәктә моң кебек,

Иреккә җыр кирәк юлдашка,

Ансыз ул караңгы төн кебек!


ДӨНЬЯНЫ ТОТАЛАР

Болыт килеп каян чыкты да,

Нинди салкын көнне юешләп

Китеп барды, калды монда бары

Калтыранган куллы җил эшләп.

Дерелдәде сөяк, сыкранды күңел...

Нигә кирәк афәт дөньяга?

Ачы салкын җилне турый-турый

Өзгәләнә агач — кыяда...

Ни эшләсен — урман ышыгына

Төшмәде бит аның язмышы,

Ә шулай да андый агач горур,

Үкендерми аның язмышы.

Аңа да бит башкалары төсле

Урман ышыгында яхшырак,

Җиле үтми, туңмыйсың да үзең,

Мең өлешкә җире яхшырак.

Ә ул гүя чиксезлеккә ашып,

Ташлар ярыгына ябышып

Яши бирә, дөнья кендеге дә

Тора кебек аңа ябышып.


КИРӘКМИ

Ахмак диеп кемне атадың да

Тинтәк диеп кемгә җикердең?

Димәк, син бер — дөнья үзәгендә,

Иң акыллы кеше, күп күрдең...

Белмим-белмим, нинди кешедер син,

Нинди адәме бу дөньяның,

Борыныңны күккә чөеп йөреп,

Әсәре дә калмас даныңның.

Көтеп тор тик, килер, бик ашыкма —
Синнән биек башлар табылыр,

Көчленең дә кулы шартлап сына,

Синең өчен кояш тотылыр.

Мин кешегә шәфкать юрамадым,

Менә хәзер — куша йөрәгем,

Нишли алам, кайчагында йөрәк

Баштан акыллырак, күрәсең...

Кеше — тинтәк, үзең — акыллымы?

Йөзең — горур, аркаң — төз тора,

Гади сорау да бит ахмаклыкка

Һәм упкынга сине тоттыра.

Мин синең күк кеше булалмадым

Һәм кирәкмәс инде, ахрысы,

Хайванны да акыллы дип әйткәч,

Кирәкмидер һич аһ орасы.


КАЙБЕРЕ

Кузгалган минутлар, секундлар...

Аларның каршында аз булыр

Узылган гасырлар, сәгатьләр,

Ә бәлки шушында



нокта да табылыр.

Бәлки ул югалыр шул меңнәр,

Миллионнар кабере эчендә

Табылмас, искә дә алынмас,

Нур чәчмәс кайбере



гасырлар эчендә.

Ә бәлки мәңгелек табылыр,

Кемнеңдер югалыр гомере,

Мәңгелек табылган — югалган...

Шуңадыр сүзләрең



җылысыз күмерле.


* * *

Шәфкать туташ, телевизор карап

Торган чакта килеп елмайдың,

Елмайдың да, йокы җитте диеп,

Кызык җирдә аны өзәлдең.

Нәрсә эшлим, ачулана алмыйм,

Кирәк булгач, кирәк, мөгаен,

Көлү аша усаллыкны кылу

Авыр түгелдер ул, тәгаен.

Ә шулай да...

Менә шулай килеп,

Дуслар ачу тоткан чагында

Сүндерәлсәң иде гомеремне,

Күпкә түгел, азга — чак кына...

Эттәй алар миннән таралышкач,

Шулай килеп миңа елмаеп,

Уятсаң да ярый, әмма моны

Кылып булмый болай кыланып.
Бу — усаллык түгел, зур яхшылык,

Авырлыгы аның шунда да,

Кирәк чакта эшләп булмый аны,

Ачуланмыйм сине шуңарга.



* * *

Секундларны санап, минутларны бүлеп

Нәрсә көтә һаман күңелем?

Бу чиксезлек мизгелләргә сыйгач,

Шулдыр инде минем киңлегем.

Бар гомерен секундларга салып,

Чиксезлекләр белән үлчәгән

Тукай, Җәлилләрне һаман әле

Таба алмыйм минем үлчәүдән.



ТАТАР

Мин бит кеше, андый-мондый түгел,

Гади улы болгар бабамның,

Сөелгән дә, кыйналган да малай —

Бер баласы Идел анамның.

Исемем дә тыйнак, гаҗәп түгел,

Тагылып калган минем атамнан,

Күп кушылган исем ишеткән бар,

Әмма якын түгел татардан.

Туфрагымда таулар калкып тормый,

Диңгез юмый ташсыз ярымны,

Алып эзләре дә җитә безгә,

Мине аңлый хәтта ерымы.

Кызартырлык түгел исем йөзне,

Күршем ничек микән, карармын...

Үзем алган атым болгар булса,

Алар кушкан исем — татармын!

Җирем кебек миндә тыйнак холык,

Тик кимсетә дуслар ялгышы...

Белә бит бу җиһан, белә илем —

Җәлилләрдәй халкым тарихы.



* * *

Бар да таныш, бар да элеккечә,

Сез дә, без дә, хәтта мәктәп тә...

Тик шунысы — көе һаман килми,

Дуслар юк бит янда кирәктә!

Бусагалар авыр була диләр,

Җиңеллеген мин дә күрмәдем...

Рәхмәт сезгә, шатлык сүнмәгәнгә!

Арагызга шуңа да кердем!






Февраль, 1980.



* * *

Үткәннәрне мизгелләргә бүлә-бүлә,

Киләчәкне без карыйбыз гасырларда,

Кабатланып ялгышабыз, ә шулай да

Кирәк һаман ашыгырга алышларга.

Бүген берәү айга менгән,

Ә иртәгә

Булып кайтыр Венерада...

Йолдызларга адашмаслык юл табылыр,

Әмма кеше гашыйк калыр

Җир кызына —

Венерага!



* * *



*Розага

Бакчаларда сирень хуш ис сибә

Язгы таңның изге нурыннан,

Күңелдә моң — ярсып-ярсып чыга

Мәхәббәтнең нечкә кылыннан.

Язлар җиткәч, исе белән бергә

Бакча җыя сирень чәчәген,

Иң түрендә гәүһәр итеп саклый,

Белмимени язның китәсен?

Яшьлек үтте, күңел аның моңын

Иң түренә алып яшерде...

Язлар килде, сирень чәчәкләре

Хуш ис сибеп тагын яшәрде.

Карт күңелдә бәрелеп йөрде бер моң,

Яшьлек эзләп йөрде, мәхәббәт!

Сиреньнәргә язлар килсәләр дә,

Кешегә юк андый мәрхәмәт!

          СӨЮ

Каен кызы язгы кичтә

Елый ялгыз бер үзе:

Кайда, дип, Мәҗнүн булырым,

Кайда дип серле сүзе!


СИҢА

Нигәдер ач бу күңелем,

Җитми нинди мәрхәмәт?
Сукрана яшьле йөрәгем,

Өзә, диеп, мәхәббәт!

Нигә бер елмаймадың син,

Хәзер күңелем дулый,

Алдады бит бу язмышым

Диеп яшьлегем елый.



Март, 1980.


    * * *

Ник бу дөнья шулай көлә,

Мин сабыйда ни гаеп?

Буш хыялларның өстендә

Торам аяк-кул таеп.

Берсен башлыйм, юк азагы,

Тотынам башкасына,

Берсе тели: — Убыл инде

Шул кыя таш астына...



* * *

Тормыш, синдә чәчәк кебек булып

Яшәүчеләр нинди бәхетле —

Таҗларында күзләр җиле уйный,

Бар шатлыгы җиде тәхетле.

Тормыш, синдә былбыл гына булып

Яшәүчеләр нинди кадерле —

Бар дөньясы сиңа колак куйган

Тибрәтерме диеп  күңелне?


1980 НЧЕ ЕЛГЫ

«ЗӘҢГӘР ТЫШЛЫ ДӘФТӘР»ДӘН


«ТОРМЫШ МОҢЫ»


   ЦИКЛЫННАН



* * *

Тормышымны аңлар өчен әле

Күп кешене кирәк белергә,

Йөрәкләрен тыңлый белергә,
Кем икәнен ачык күрергә...


КЕМ СОҢ МИН?..

Дусларымны яратканга хөрмәт итәм,

Алар өчен утка керәм, суга төшәм,

Алар өчен гомерне дә биреп була,

Тик нигә соң бар авырлык миңа төшә?

Кай дусларым мине сата, яла яга,

Бер дә юкка бәхәс корып җанга тия,

Нигә алай, мин кем монда, нинди юләр —

Очсыз җаннар түбәнлеген янга җыям!

Минем намус алар өчен бер чүп булгач,

Җан кадере алар өчен кыйммәт торгач,

Ничек итеп мин аларны дус ди алам,

Кем соң алар, кем соң үзем алай булгач?

ГАСЫР УЛЫ

Кем шакылдый,

Хәбәр бирә тирә-юньгә:

— Мин бит монда!

— Мин бит монда!

— Мин бит монда!..

Техникалар арасында

Онытылган чүкеч кебек

Хәбәр бирә:

— Мин дә монда!

— Мин дә монда!

— Мин дә монда!

Менә шулай 

Үткәннәрдә онытыла,

Кереп кала ярым-йорты

Бер шагыйрьнең

Уч төбедәй бер моңына —

Шул модада,

Шул модада!


ТАБЫП БИР, ДИП

Идел йоклый зәңгәрләнеп, күгәренеп,

Тынып калган портларында краннары

Башын иеп, 


    күтәренеп...

Тик акчарлак —

Нәни әле, сабый гына —

Очып йөри ду китереп,




аваз биреп:

— Газизәдән килешем бит,

Шәриф абый,

Кая синең Гарифың?— дип,—

Табып бир!— дип.


СӨЕМБИКӘ МАНАРАСЫ

Сөембикә манарасы ни өчендер иелгән дә

Карап тора Казанкага — көмеш суга,

«Үткәннәрдән сәлам!» — диеп

Дулкыннары,

Моңлы елга акрын гына ярга суга.

Кимсетелгән бала кебек бер тараеп,

Бер җәелеп ала елга...

Сөембикә манарасы, моны күреп,

Ни өчендер кала уйга,

Үткәннәрдән сәлам биреп

Ярларына кага елга,



    ага елга...


БҮГЕН АНДА КӨЗДЕР

Өй түрендә көздер,

Яфрак коеп

Бетергәндер әти тупылы,

Әнкәй, кырга чыгып, улын һаман

Көтмиме соң, җилкәй, әйт әле?
Әгәр шулай булса,

Менә бүген,

Менә хәзер шушы килештән

Кайтып җитәм,

Быел аның никтер

Яңгыры да көзгә килешкән!

Бүген анда көздер,

Монда шулай

Уйнап йөри яфрак өеме...

Өйдә пешкән икмәк исе килә —

Балачакның назлы бер яме!


БЕР ЛЕГЕНДА БУЛЫП

Кич — үзенә җаен табып кына

Изрәп төшә Казан өстенә,

Йокы ара төшләр күрә бала,
Шатлык аңа Казан төсендә,

Бәхет аңа Казан кичендә...
Үткәннәрдән бер легенда булып —

Көмеш казан йөзә,

Бала йоклый

Көмеш Казанканың өстендә.


    ДУСКА

Әгәр тормыш бүләк итсә сиңа

Минем кебек озын яхшы буй,

Белеп торам, минем кебек кенә

Булмас иде синдә туган уй.

Йөрәгеңдә дәртең ни өчендер

Даулы юллар эзләп тилмертте,

Аңламады сине бары әнкәң,

Еллар хәзер сине ир итте.

Тормыш баса, диләр — 

Ялгыш икән!

Йөрәгеңдә дәртең гел арта,

Куәт кенә түгел, акыл белән

Алган үрләр кала гел артта.

Сиңа карап кайчак көнләшәм дә,

Үз-үземне сүгәм: — Булдыксыз!

Куәт кенә түгел, йөрәк кирәк

Үрләр яулар өчен куркусыз.

Без хыялны канат иткән халык,

Яу башының бөек батыры

Диеп әйтер өчен кирәк икән

Дусларның да шулай булуы!


БЕЛМӘДЕМ

Белмәдем, синме бу, күз нурым,

Асылым, бәхетем, кояшым,

Мәхәббәт язымда ялгышым,

Күңелдә кипмәгән күз яшем?

Белмәдем, синме бу, чынмы бу,

Шулкадәр сөелгән сынмы бу,

Шаярып булса да озатып куймаслык,

Җанга да чирканчык  синме бу,

Әллә бер сынмы бу?


КЕМ БЕЛГӘН?

Кем белгән, кем күргән, уйлаган,

Күңелнең кыллары сизмәгән,

Канатлы хыялым күрмәгән,

Әмма ул мине гел күзләгән.

Мәхәббәт утында яндырган,

Тик үзе бер башы ул янган,

Ә миңа нигәдер

Учакта җылысы калмаган...

Кем белгән, кем күргән, уйлаган?

Сөюен әйтсә соң ни булган?

...

Кем белгән!


СЕЗ — ПАРЛАР

Күңелләр табышкан,

Йөрәкләр кавышкан,

Сез — парлар, аналар бәхете,

Атачак таңнарның намусы,

Сезгәдер ак тормыш тәхете!

Яшьлекнең моңнарын сагынып

Җырларлык бәхетле истәлек

Синдәдер, җан сылу, кара күз,

Синдәдер, акъегет —

Тормышны кичәрлек куәтлек.

Сез — парлар, табышкан,

Сез — парлар, кавышкан,

Гомерлек юлдаш дип кул кыскан,

Язмышка сынмаслык ак канат,

Сездер ул бәхеткә ак канат!


ЧИТКӘ КИТСӘҢ

Дөньяң кушып читкә китсәң әгәр,

Сагындыра, диләр, туган як,

Сагындыра, диләр, туган кырлар,

Сагындыра, диләр, һәр куак.

Дөрес икән,

Туган ягым диеп

Уйлыйсың да икән җырлыйсың,

Гомерем булып — кайта калсам әгәр,

Кочармын дип тауны —

Уйлыйсың.

Сине күрү белән таныр кебек

Агачы да, болын-тугае,

Таныр кебек дуслар һәм кардәшләр,

Таныр кебек сабан тургае!

Әмма китеп елың да тулмастан

Ул да яши монда димиләр,

Күңелең белән алар арасында

Яшәвеңне нигә сизмиләр?

Син аларга таныш,

Әмма чит җан,

Син аларда кадер-хөрмәтсез...

Әгәр кайтып төшсәм, танымаслар,

Үзгәртә шул дөнья бик хәтсез.

Дөньяң кушып читкә китсәң әгәр,

Сагынмыйлар сине якташлар...

Сагындыра бары якташлар!


БУРАЗНАЛАР МОҢЫ

Шушы җирдә Тукай җыры туган —

Халык моңы тулы кырлардан,

Кемнәр әйтер уңдырышсыз диеп

Бу тирәне башка җирләрдән?

Буразналар моңын тыңлый-тыңлый

Җир сөргәннәр күпме агайлар,

Зәңгәр күккә менеп

Игеннәрдән —

Бәхет җырын ала тургайлар.

Кем әйтәлә — шушы җирләремнән

Сөенеч булып иген уңмас дип?

Шушы җирдән мең Җәлилләр чыккан

Һәм туачак уллар күпме бит!

Син белмәссең, җиһан, Тукай җырын,

Шахтер егетләрнең көйләрен,

Ишетәсең, илем, әле һаман

Девон катламнары сөйләвен!

Шушы җирдә халкым моңы туган,

Безнең яклар җырда җырлана,

Без — игенче халкы

Һәм күңелләр

Буразнадан үзенә җыр ала!

* * *

Таш ватылды, димә,



   җан ватылды,

Йөрәк теткәләргә сүз җитә,

Рәхмәт инде, «дустым» була белдең,

Мондыйларны ничек җир йөртә?


КАЙВАКЫТ

Без әле уйларга гына

Өйрәнә торган вакыт,

Шуңадыр эшләгән эшләр

Һәм телләр әле ватык.

Без әле яшәргә генә

Өйрәнә торган вакыт,

Шуңадыр куәт күңелдә

Юкка тотыла артык.

Без әле кеше булырга

Җитешми калган артык,

Шулай да безләрне зурлап
Кеше диләр кайвакыт!

   БЕЛГӘННӘРГӘ СӨЙЛӘ

Күргәннәргә-белгәннәргә сөйлә —

Минем бәхетле чагым,

Җыр итеп яшьлек канатын

Иңгә күтәрдем тагын!

Сөйгәннәргә-чибәрләргә сөйлә —

Килгәнен яңа язның,

Бер елда миндә ике яз,

Тик мин түгел бер азгын!

Үлгәннәргә-тереләргә сөйлә —

Минем яшәргән чагым,

Мәхәббәт чоңгылына җан
Җырлап ташланды тагын!


ЯШЬЛӘР КИЧЕ

Күңел ачар өчен бер дәртләнеп —

Хаос кирәк безгә — яшьләргә,

Шул буталчык арасында биеп,

Җанга якын кеше эзләргә!

Бик табасы килә аны шуннан —

Шул буталган көйләр арасыннан —

Бер моң булып туган сылуны —

Яшьлек кичен кабындыручыны.


БЕРҮК!..

Нигә шулай, ни өчен соң

Моң туа ачу аша?

Мин сине бүген күрдем дә

Хәзер йөрәгем шаша.

Бар нәрсәгә,


ваклыкларга-башкаларга,

Юк-барларга кулны селтәп,

Баш иимме әллә килеп,

Берәр сәбәпне сылтап?

Әллә инде читтән генә,

Итагатьлекне саклап,

Сине күзләп торыйммы соң

Хисләргә юлны каплап?


* * *

Юк, булмый,

Мәҗнүн булмагач,

Кул биреп бер чибәргә...

Ташыган хисләр дулкынын

Ничек кенә җиңәргә?

Ачудан йөрәк кабара,

Сагышлы моңга чума,

Мәхәббәт кирәк түгел дип

Яшьлекне берүк кума!


БЕЗ ТАШЛАР



ТОКЫМЫННАН

Абыем һәм үзем —



икебез дә җиргә

Елап һәм җырлап туган,

Шуңа күрә күңелләргә

Туган як моңы тулган.

Башкаларга сәер идек

Сизгәнгә ташлар көен,

Шуңа да без таулар улы,

Аңлыйбыз җилләр уен.

Исемнәр дә ташка кардәш,

Гадәтләр дә,


куллар һәм күңелләр!

Без —


ташлар моңыннан бит,

Елак бер бозау түгел!

Күз яше белән тусак та

Җыр-моңы күңелләрдә,

Яшьлектә яшьнәр өчендер

Ут ташы күңелләр дә.

    САБЫЙ ЧАКТА

Сабый чакта елаганда,

Йокласын бу малай диеп,

Җир тирбәткән кочагында,

Җил җырлаган туган телдә,

Таллар кубыз уйнаганнар,

Таулар әкият сөйләгәннәр,

Ташлар: «Каты бул!» — дигәннәр,

Кошлар канат кидергәннәр,

Игеннәр байлык теләгән...

Ни өчендер менә шулай

Минем хакта уйлаганнар —

Сабый чакта елаганда...


* * *

Безнең якта

Игеннәр шул килеш теземдә,

Яңгырлар җәелеп кыр били,

Кызганып игенче хезмәтен —

Тезмәләр өстендә җил елый!


КУНАКТАН

Дустым кайтты кунактан,

Туган як кырлары ягыннан,

Кадерле сый белән — 



    сөйләнә:

«Игеннәр уңдылар!

Тик — яман:

Булмады бу көзнең көннәре, 

Күкләрне күзәтә һәр кеше,

Яумасын иде дип телиләр,

Әрәмгә китә бит бар эше —

Шуңа да көенә һәр кеше!»

 ТИК ЮЛЧЫЛАР

Төнгә каршы юлчы


 килеп ишек шакый,

Мин гел белмим ул кешене,

Ә ул — таный,

Алар күпме миндә 


 кунак булды инде,

Барып чыксам үзләренә,

Кулда тотып


  йөртерлек тик



булдым инде!

Миһербанлы, диләр никтер,
Чын татар дип кул бирәләр,

Рәхмәт инде,

Әмма хәзер 


  чын дусларны 



  таный беләм —

Тик юлчылар...

Мин үзем дә юлчы инде!

    АКСАКАЛЛАР АРАСЫНДА

Аксакаллар кебек акыл сатып

Өйрәнгәнсең кемнән ул кадәр?
Кая аңа кеше диеп карау,

Кая синең хөрмәт һәм кадер?

Синнән башка яши алмыйммыни?

Артык җирең миннән күренми!

Син яшәгән җирдә мин дә яшим,

Кулым юкка-барга үрелми!

Ни кадәр соң җирдә акыллылар,

Әмма ялгышалар барсы да,

Без яшәрбез, табигатьтә әле
Шуңа авырлыклар ярыйсы да.

Белеп торам,


  безгә яшәр өчен

Бу тормышны кирәк аңларга,

Акыл сатканнарны, хөрмәт өчен,

Кирәк колак салып тыңларга.

Киңәшнең дә кайчак кирәге бар —

Үз эшеңә хисап ясарга,

Үз акылың әмма күпкә кыйммәт —

Эшләреңдә җавап аларга!





 08.10.80.


   КӨТ МИНЕ

Килермен таңнарда җыр булып —

Хисләрем ташыган чагында,

Мәңгелек бәхетең һәм шатлык

Булырмын тагын да, тагын да!

Көт мине, килермен яз булып —

Күңелең суынган чагында,

Мәңгелек җыр булып калырга

Мәхәббәт таңында, таңында!

Кайгылы вакытың булганда

Таңнарга кара да көт мине,

Килермен кабердә ятсам да —

Тик бары син генә көт мине!






 10.10.80.


Ә ҮЗЕҢ?

Бер сынган канатлы кош сыман

Нигә соң калтырап тын калдың?

Үкенеп бетмәслек ни гаеп




бар синдә?

Кайлардан бу кадәр моң алдың?

Калтырап күңелең кыллары

Ни җырлый, ни көйли шулкадәр?

Күпләргә чит җирдә йөргәнгә

Адашкан чакларда юк кадер.

Дусларың булганда, ятларга

Ышанма — файдасыз башларга!

Намуссыз дуслар да булдыра

Иң авыр минутта ташларга,

Ә үзең — дусларны ташлама!

ЯРЫЙ ЛА ХЫЯЛ БАР

Бер ялгызым калдым,

Учак көйри,

Ярый әле ансы янда бар —

Ташлап киткән уйлар бушлыгында

Киләчәккә илтер хыял бар!




11.10.80.


ЯЗМЫШЫМ

Тамак — тук, өс — бөтен,

Ни кирәк?

Ни җитми дөньяда яшәргә?

Юк, булмый, мин андый җан түгел,

Миңа тик көрәшеп яшәргә!

Шуңадыр язмышым каршында

Дошманнар үземнән көчлерәк,

Җиңелә беләбез, шулай да

Җиңә дә белергә бик кирәк!

Файдасыз көрәшләр — җиңүсез,

Көчсезне кемнәр дә җиңәлә,

Язмышың шул икән, син — көрәш,

Яманнар

Намусың алдында җиңелә!


  * * *

Яңа гына сине күрдем,

Әй усал җан, кыланма!

Саумы әле дигән саен

Чынга алып куанма.

Кешеләргә хөрмәт белән

Син караудан курыккач,

Чын йөрәктән кулны бирмим,

Мәхәббәттән өреккәч.

Ни өчендер яратмадым,

Чибәр идең, ярыйсы...

Куан, җаным, намуссызның

Кулы тими, шул яхшы!

НИ ЭШЛИМ?

Бу яшем, акылым һәм буем

Ник кирәк —
Әгәр дә һәрвакыт ялгышсам,

Буталсам,

Юк-барга тузынып ашыксам,

Кемнедер тыңламый карышсам...

Ни эшлим әгәр дә мин үзем

Ни тыйнак, ни шаян булмагач,

Кемгәдер үпкәләп турсаеп,

Ачуны шунда ук алмагач.

Ни эшлим, мин кем соң, ник яшим?

Хыялым тормышка ашмагач,

Шуңа да 

Мин бары черегән буш агач.


КҮҢЕЛЕМ

Тирә-якта барсы бәйрәм итә

Музыка һәм хаос эчендә,

Тик минем бер шигырь кабынган

Күңелем яктысы эчендә.

Тик миңа күңелсез бу көйләр,

Җыр сөйгән зур бәйрәм кичләре —

Уйларның, хисләрнең, моңнарның

Кая соң телемдә көчләре?

Нигә соң тынгысыз бу күңел,

Бер ачыш тапса да шатлана,

Барсын да каләмгә алышып,

Уйларның эченә ташлана.


* * *

Барсы да йокыда,

Тик һаман

Ник берәү бер ялгыз моңлана?

Кем соң ул?..

Тәрәзә капкачын ачам да каранам:

Ай икән,

Җиремнән төн буе моң ала.

   ҺИЧ АЛАЙ БУЛМАМ

Мин сиңа ышанган идем дә,

Һай, кирәкмәгән булган,

Бу башыңдагы уйларың

Усаллык белән тулган.

Мин сиңа ышанган идем дә,

Бары тик юкка булган,

Булмаган гомереңдә бер

Кешегә файда кылган.

Мин сиңа ышанмам инде һич,

Булганы инде булган,

Менә синдәй түбән җаннар

Дусларын сата белгән!

Мин сиңа ышанган булсам бер,

Инде ышана алмам,

Хәтта чит кешеләргә дә

Бер дә мин алай булмам.




13.10.80.


   * * *

Наратларым томан җыя,

Кем сагышлы —

Шулар арасында 



җырлап адаш,

Кем бәхетле —

Шул 

    читтән карап торсын!

Наратларым томан җыя,

Кер дә адаш!



* * *

— Кичә генә әле бала идем,

Бүген инде мыек кырганда

Искә төште — егет булып барам,

Ярап торыр


  эшләр кырсам да!..

—Күптән җитәр,— диде Гайфи,—
Шара куу,

Иртәгәдән программада —

Кызлар белән йөрү!


ДУСЛАРДАН ХАТ...

Күптән инде килми дуслардан хат,

Үзгәрделәр бар да, читләштеләр,

Ә мин һаман шул ук гади малай

Булуымны белми ят иттеләр.

Иң кадерле безнең истәлекне,

Тарткалашып, капчыкларга салып,

Үткәннәргә алып киттеләр дә

Хат язмыйлар, белмим, нинди халык?


ШУЛ УК ДӘФТӘРДӘГЕ


    «УРМАН ҖЫРЫ»


      ЦИКЛЫННАН


КИТЕП БАРА БИТ

Урман җырлый, кошлар туе түгел,

Яфрак җыры, яфрак бәйрәме —

Мин шуларга колак салып йөрим,

Күңелең көз моңын беләме?

Белә икән, сагышланган әнә,

Әмма көлә, көлә-шаяра,

Сау бул, урман, мин китәмен диеп

Бар тавышы белән шарр яра.
Көз хушлаша каен кызы белән,

Таш-таулар һәм шушы ел белән,

Яңгырлары белән елый-елый

Китеп бара яфраклары белән.

Ә мин йөрим, шуны карап йөрим —

Безнең сөю каян килә бит!

Елый күңел...

Кочак-кочак яфраклары белән

Минем көзем китеп бара бит!


БЕЗ КИЛДЕК

Без килдек сиңа дип урман

Яшьлек җырлары белән,

Моңланып синең дә күңел

Яшьләр җырлаган җырдан.

Сайрар кошларың тынганнан

Күптән җыр булмагандыр,

Бу кадәр хисләр ташкыны

Ургылып тулмагандыр...

Шүрәле сөйгән аланнар

Бездәйне күрмәгәндер,

Бу кадәр шаяннар диеп

Ул безне белмәгәндер.

Яфрак безгә кадәр һич

Елмаеп яумагандыр,

Бу кадәр бәхетле көнең,

Әй урман, булмагандыр!

Без килдек шуңа күрә дә

Казаннан яшьлек белән,

Күтәреп менә сине дә

Китәрбез үзебез белән.

    * * *

Мин һаман да әле элеккечә

Шундый усал, шундый шаянмын,

Бер самими бала кебек, һәрчак

Тозагыма үзем кабамын.

Шуңа күрә кеше яманларга,

Кимсетергә кемдер берәүне

Бу күңелем һич чак булдыралмый,

Дошманыма яман теләүне.


   ДУСЛАР

Ярдәм сорап сиңа карадым да

Бир кулыңны диеп үрелдем,

Мин үзем дә синең кебек диеп

Ачу белән миңа карадың.

Сызлап алды шунда сабый күңел

Һәм елады кая дуслар дип,

Алар минем бергә укып йөргән,

Ярдәм биреп торган кызлар бит!

Миңа кыен чакта ни өчен соң

Үз башларын уйлый һәрберсе?

Менә шунда алар чын дуслыкны

Күрсәтәләр — төртеп бер-берсен.





16.10.80.


       * * *

Син җырладың күңел сазы булып,

Син җырладың күңел назы булып,

Син җырладың күңел җыры булып,

Мин — тыңладым,

Ә син — җырладың...

Чөнки сөя идең мин юләрне,

Алдый алмыйм, моңа Ай шаһит,

Моңа йолдыз, кырлар бар да шаһит,

Син җырладың...

Әллә аңлый алмый

Инде минем горур бу йөрәк

Дия алмыйм...

Син яраттың —

Моңа бар күңелем



һәм җырларың

Барсы-барсы да шаһит!
Хәзер әйтмә сөймәдем бит диеп,

Хәзер әйтмә булмады ул диеп,

Хәзер әйтмә җырламадым диеп,

Хәзер әйтмә,

Әйтмә

Ялгышканмын диеп!





19.10.80.


* * *

Кем соң, кем соң

Кем соң анда

Күңелемә кага-кага,

Уйлар дөньясына кереп бара

Бер моң булып ага-ага?

   ЯШӘМИ СҮНГӘН БЕР МОҢ

Онытылган соңгы яфрак кебек

Бер ялгызым йөрим урамда,

Минем тормыш әле язылмаган

Бернинди дә яңа романда.

Минем яшәү әле бер моң булып

Ишетелмәгән дөнья күгендә,

Минем язмыш әле Симсим кебек

Ябык тора таулар күңлендә.

Онытылган соңгы яфрак түгел,

Торам әле бөре чагымда,

Шуңа һаман мин ышанып карыйм

Күп нәрсәгә тормыш таңымда.


ЗУР ЧЫНЛЫ

Таң белән моң туа бу илдә,

Тургайлар җире шул,

Җыр җире,

Игенле як монда, шуңадыр

Халкы да

Телгә җор, сөяккә бик эре.

Туйлар да атналар эчендә

Өзелеп туктамый бер төн дә,

Татарлар җырлыйлар мишәрчә,

Моң монда


ишелгән һәр өндә!


САУ БУЛ, САРМАН!

Сау бул, Сарман, бабаларым җире,

Синдә туды җырлап күңелем...

Китеп барам Тукай эзләреннән,

Казаныма тарткач күңелем!

Ачуланып әгәр калган булсаң,

Дошман кеше, әйдә, сөенсен,

Сарман буйларында бу Дүсемдә

Андый кеше юк дип сөйләнсен!

Ә шулай да үпкә белән китмим,

Вакчыллыкны сөйми йөрәгем,

Искә алыр дуслар, алар белән

Аз булмады җырлап йөргәнем.


«КӨЗГЕ ДӘФТӘР»

ҖЫЕНТЫГЫНА ДИП ТУПЛАНГАН


 ШИГЫРЬЛӘРДӘН


АЛТЫН КӨЗ

Яфракларың саргайганга

Ачуланма, ак каен,

Кем уйлаган килер диеп

Бик тиз сентябрь аен?

Озын кышкы төннәр буе

Көтсәң яз килер диеп,

Менә инде көз дә килгән

Алтыннан күлмәк киеп.

И каен, юкка ачулы

Булма син бу көннәргә,

Бүленгән тормыш-табигать

Аерым кануннарга.

Мин дә менә бик хыялый —

Мәңгелек язны эзлим,

Йөрәктә яшьлек ялкыны

Булмаса, аның белән

Мин соң нәрсәләр эшлим?




Сентябрь, 1980.


   * * *

Табигатьнең иң шаян вә

Иң матур, гүзәл сыны,

Яз булып тугансың җиргә,

Кем калган сөйми сине!

Чү, кагылмасын, берүк, җил,

Тотынчы, дим, яхшырак,

Сиңа караган табигать,

Көз язмышы — Яфрак!

Син китсәң, көз дә кузгалыр

Табигать кочагыннан...

Ул минем күңелгә генә

Көз мәңгелеккә килгән.


СИҢА

Нигә мине ачуланып

Шулай текәп карыйсың?

Җил тараткан чәчең матур,

Нигә кат-кат тарыйсың?

Яратам, бүтән сүзем юк,

Син — күңелнең бер гөле,

Әйт  сүзеңне, яна йөрәк,

Нишләрсең — калса көле?

Бу дөньяның бер яртысы

Әгәр мин үзем булсам,

Бәхетлемен — икенчесен
Шуңа китереп кушсаң!


УРМАНЫНА

Мин тагын сиңа килдем дә,

Мин тагын синдә йөрим —

Син әле яфрак коясың,

Мин бер җыр табып көйлим.

Ул җырым үткән хакында,

Ул көем балачактан,

Сагына күңел, качасы

Бик килә олы чактан.

Качасы килә, и урман,

Менә шул юлың буйлап,

Яшь каеннарыңны сыгып,

Тирбәтеп, көлеп, уйнап.

Һәм картлык эзләп килгәндә

Каласы килә качып

Яшь наратларның артында,

Картлыкны бер шаяртып.

Хәтта яшьлегем килсә дә

Юри сер бирмәс идем,

Син, урман — балачак дусты:

— Әнә ул!— димәс идең.

Качасы килә, качасы

Балачак урманына...


Балачак көен көйләп,


Менә шул юлың буйлап...

Качасы килә, качасы —

Балачак урманына.


    КӨЗ

Урманда бүген бәйрәм көн,

Көзге туй галәмәте,

Бар монда төсле музыка,

Яфрак хороводы.

Җил монда — кияү егете,

Шаяра, көлә, уйный...

Тик ялгыз нәни күбәләк

Җәй дип адашып йөри.


     * * *

Әй гүзәл җир, кырларыңда

Игенең торса тулып,

Бер бәхет китерсәң иде

Тиремне түгә торып!

Эһ, сөендерсәң иде бер,

Күз яшем түктермичә,

Калдырсаң иде хет быел

Йөрәкне теттермичә!


КЕМ СИН?

Кем син, әйт, гүзәл бер җанмы,

Күктән төшкән сылумы?

Күзләрең сөю утында,

Йөрәгеңдә сызлаумы?

Кем син, әйт, күзләрең текәп

Миннән нәрсә эзлисең?

Йөрәгең һаман буш булып,

Әллә егет күзлисең?

Кем син, әйт, сөю утында

Бер янып карамаган,

Ник бу тәнең мәхәббәтнең

Шәрабын татымаган?

Кем син, әйт, гүзәл бер сылу?

Кем син, әйт, олы сабый?

Калдыңмы әллә ялгызың

Егетләр сайлый-сайлый?

   БЕРЕНЧЕ МӘХӘББӘТ

Иң беренче кат сөйгәндә

Сызлый шул йөрәк, сызлый,

Мин яратам, син дә ярат

Димә син, димә, кызый!

Каеннардан бераз оял,

Алар бит сине таный,

Күр, сөеп сөелмәгәннән

Йөрәкләр әрнеп айный.

    БАБАЙЛАР ҖАНЫ

Үзле балчык — авыр тормыш кебек,

Өзелеп-өзелеп төшә җан белән:

«Туфрагымнан читкә китмә, балам!

Сату итмә минем кан белән!»

Акрын гына егет ләхет алды,

Киң булсын дип ятар урының...

«Атлар белән, бабай, китәсеңме?..

Айлы каберең — изге урыным!

Иң изгесе — каның минем тәндә

Калган барын күреп торырга...»—
Безгә әле күпме яшәргә дә

Җан түреннән киңәш алырга!





Март, 1980.



* * *

Бер ташландык җирнең баласы күк

Тарих битләреннән югалган

Чорны ташлап монда килмәдек без,

Җир — халыкны үзе тудырган!

Күккә — Алла, җиргә ханнар хуҗа

Дигән белән халык тиң түгел!..

Җир халкыма: «Улым!» — диеп дәшә,

«Бөркетем!» — дип сөя киң Күгем.

Халкын куса вәхши, улсыз калган ана

Кебек Җирем елап кибәчәк,

Бөркет канатларын сындырсалар,

Ләгънәт утын Күгем сибәчәк.

Горур халкым шуңа алар өчен

Курыкмыйча башын бирәлә,

Шуңа аңа Җирем: «Улым!» — дия,

«Бөркетем!» — дип Күгем иелә.






19.03.80.


    * * *

Юл башында торам, тормыш юлы

Киләчәккә артык озын күк,

Хыялларга җитешермен төсле,

Хәзер китсәм — юлым уңар күк.

Мең ялгышлар ясыйм, үзем болай

Бу тормышны беләм бит инде,
Бер авылның татар малаена

Бу дөньяны белү — икеле.

Күпме язмыш, аргамаклар кебек,

Килгән-киткән шушы җиремә,

Барсыннан да тояк эзе калган,

Кайсы — тирән, кайсы — сай гына.

Белмим инде, менә минем атым

Йөгән чәйнәп алга җилкенә —

Нинди эзләр бездән калыр икән?

Сыпырып үтәр әллә җил генә?





Март, 1980.

 
    
    * * *

Кавказ тауда Зәңгәр диңгез бар, дидең дә

Шунда киттең...

— Син онытма,


мин бит яшим,



мин бит көләм,




мин бит сөям! —

Дидең дә син шунда киттең...

Ә мин көттем

Йөрәгемдә үрләп калган моңлы сөю ялкынында,

Кызыл төндә,


утлы таңда!

Ә син киттең


зәңгәр сөю,



Зәңгәр диңгез ярларына.

Салкын хисләр


нигә синең



җанда гына?

Никтер сине бүген көтеп басып торам

Агыйделнең ярларында?

Кызыл таңнар,


утлы сөю



минем генә




канда гына!..







Уфа, апрель, 1980.


    * * *

Әгәр дә мин бу күңелнең

Белсәм иде ярасын

Һәм сине сөйгән йөрәкнең

Белсәм иде янасын,

Бер дә уйлап тормас идем,

Булыр идем яныңда,

Буталмас иде бу хисләр

Мәхәббәтнең таңында,

Мәҗнүн булып йөрмәс идем

Бер ялгызым — хыялый!..

Көлке булып җыр җырлыйм тик

Хисләремне тыялмый.





Уфа, апрель, 1980.


. . . Ә!

Үзем дә белмим, ни күреп

Мин сине сөйдем икән?

Бер дә юкка сагышланган

Бу көннәр әл дә үткән.

Әй, дөрес сүккәнмен икән

Үземне тинтәк диеп,

Йөр инде егет башыңнан

Бер юкка башың иеп!

Бик күпләр кебек мин юләр

Ник сиңа гашыйк үзем?

Мең гүзәлгә бер чибәр дип

Уйлап ялгышкан идем.

Тик сине кабат сөям дип

Һич уйламый бу йөрәк

Һәм килми күзем алдына,

И гүзәл, чибәр өрәк!



Сентябрь, 1980.


ҖИРЕМ

Җир байлыгын саклый алдык диеп

Әйтә аласызмы, аталар?

Мин бит синең улың һәм буыннар

Җавап таләп итә алалар.

Минем хәтер балачакны саклый:

Дегет акты чишмә юлыннан,

Без кибегеп йөрдек су эчәргә,

Су тапмадык чишмә иленнән.

Тауларында алтын булмаса да

Кимсенмәде минем Җир-анам,

Буыннарга саклап килгән алтын

Кара иде чыккан җиреннән.

Халкы кебек авырлыклар күргән

Кара иде алтын, ак түгел,

Шуны, атам, саклый алдыңмы соң,

Ә башаклар нигә тук түгел?

Әйе Җирем, байлыгыңны биреп,

Бизәнәсең генә иде дә,

Мин соң нишлим, 



бары пычранган,

Кимсетелгән башым иелә.



     24.10.79.


ӘНКӘЙ!

Әнкәй, улың гөнаһ шомлыгы дип

Кемдер әйтер, кемдер әйткәндер...

Юлдан чыккан синең улың түгел,

Ялгышулар инде үткәндер!

Ышан, әнкәй, синең балаң булып,

Уемда юк чыгу сүзеңнән,

Кемдер улың усал дия икән,

Мин кыюмын, димәк, үзеннән!

Баш бирмәгән — җирдә яшәячәк,

Мин үземә бик нык ябышкан,

Кемгә ачу, кемгә мәхәббәтен

Ата алган  юләр бер шашкан.

Менә, әнкәй, улың үз каршыңда,

Әйт сүзеңне бәреп йөземә,

Яшәргәме тиеш, әллә инде

Килсенме соң үлем үземә?

Кыю булып җирдә яшәгәндә

Дошманнарның тешен кайраткан

Егет икән, аны Җир-ана да

Яшәр өчен генә яраткан.






31.10.79.



     * * *

Бар дөньяның 



каралыгын 




пакь итәм, дип

Бу кышның да соңгы кары 



җиһан-җирне кочаклады,

Ә аннан соң елмайды да, 



сабый кебек елый-елый,

Бәгыремне ерта-ерта сулкылдады...

Бу язымның 


   сайрар кошы сыерчык та

Бер җырлады, бер моңайды 


   

өзеп-өзеп миңа карап,

Тик мин генә җырсыз идем, моңсу идем...

Кояш көлде болыт аша чәчен тарап.

Әллә инде, бу мескен дә көлсен, диде,

Әллә үзе соңгы кардан шулай көлде...

Шартлап сынды бәргәләнеп соңгы бозлар,

Әллә инде сөю язы 




моңсу гына миңа килде?



 *  *  *

Тышта яңгыр ява, нидер сөйли...

Нинди уйлар язда яфрак яра,

Нинди хисләр давыл кочагында

Өтелгән моң булып дулкынлана,

Нинди уйлар шулай яфрак яра?..

Ышанулар калган юл чатында,

Ленин бакчасында фонтан ата,

Салкын тамчы томырыла күккә:

Яратам дип әйткән иде үзе —

Китеп барды сүзләр сибеп тиккә!

Ә кыз елый: «Сөям, нишлим?— диеп,—

Кайсы сулар кочагына керим?..»

Күкрәп ява яңгыр, шаша давыл...

Чыгып китте кызый башын иеп,

Нинди юләр уе яфрак яра?


   ЯШЬЛЕК

Безнең язмыш кыю аргамактай

Дөнья биләп чапты яшьлеккә,

Юлларыма кемдер чыга икән,

Беләм, димәк — сәлам егеткә!

Ачуланма, өзелеп сөям диеп

Әйтә икән сөйгән сөйгәнгә,

Беләм димим, мондый бәхет әле

Очрамаган яшьли сөйгәнгә!

   АНА МОҢЫ — ҖИР БӘХЕТЕ

Үткәннәрне безнең дөнья никтер

Язып барган, әнкәй, күңлемә,

Чормадагы төпсез итекләргә,

Кышкы суыкларның иңенә.

Үпкәләмим, әнкәй, балачакта

Мич башын да сүтеп атканга,

Сыймый идек хәтта караватның

Аркылысын буй дип ятканда.

Күршедәгедәй безнең ипи дә бит

Күпереп торган, тик ул ак түгел,

Кулларың да иркә балаң өчен

Каешланган, йомшак-пакь түгел.

Тышта буран, суык кышы һаман...

Ачтан сыер ята үләргә,

Елый-елый, әнкәй, сиңа ярәм,

Салам кирәк малга күшәргә.

Син иңеңә авыр итеп астың,

Мин дә кулга бераз аламын,

Бер сүз әйтми һаман ашыгасың,

Ә мин елап арттан барамын.

— Әнкәй-әнкәй, җитәр инде, ташла!

Кая, үзем сөйрәп барамын!..

— Юк, кирәкми, улым, кайтып җиттек! —

Диеп, әнкәй, карга авасың.

Көн бер салкын, әле бер кыздыра...

Сыер салам күшәп тик ята,

Күршеләрдә маллар башак ашый,

Безнең улак төпсез, тик ята.

— Әнкәй-әнкәй,— димен,— улакка да

Ас куярмын әле иртәгә!..

— Ярар, улым,— дисең, ә үзең соң

Нигә утын иттең иртәнгә?

— Әнкәй-әнкәй, безнең күрше апа

Тәмле итеп коймак пешергән!

— Улым, бүген бәйрәм көне түгел,

Он да тышта, суык, өшегән...

— Әнкәй-әнкәй, әти исереп кайта,

Бөтен өсте лайга буялган...

— Улым, бүген каты яңгыр үтте,

Тирбәт, әнә сеңлең уянган!

Ачуланмыйм, әнкәй, берсенә дә...

Син, бәхетне күр, дип өйрәттең —
Безнең язмыш тишек иләк инде,

Шуңа юктыр бәхет тә рәтлем...
Әмма бүген Анам-Җирем никтер

Миңа улым диеп эндәшә,

Тәннәрегез җиргә береккән, ди,

Күрше үзе бездән көнләшә.

Үткәннәрне әгәр бәйли алсам

Бүгенгенең шушы җебенә,

Кем соң мине инкарь итә алыр —

Яланаяк йөрсен ул әнә!

Белмим-белмим, әллә чорлар безгә

Шундый авырлыклар ташлаган,

Әллә язмыш, әллә тормыш шулай

Ерак үткәннәрдән башланган?
Үкенмимен, әнкәй, син тормышны,

Сабый чактан, күр, дип өйрәттең,
Менә шулай балачактан инде

Тормыш сабагына өйрәндем.

Нишли алам, безнең гомер эзе

Ташлы җиргә тигән, күрәсең,

Бер төртелә ташка, бер кыйшая,

Тагын бардыр ниләр күрәсем?

— Тормыш ямен бер дә күрмәдең,— дип

Әйтте миңа күршем. Беләсең:

Тәмле коймак бернәрсә дә түгел,

Теләсәм мин ашыйм тәбәсен!

Әмма ләкин җирнең тәмен татый

Алмадың син, күршем, алмассың...

Рәхмәт, әнкәй,

Җирнең тәмен беләм,

Бу бәхетне читләр алмасын!

 ҮТКӘННӘР — ХӘТЕРНЕҢ ЧИШМӘСЕ

Атлар чапты, көннәр булып чапты,

Еллар булып чапты еракка...

Бер карт тора, кулы каш өстендә,

Китте, диеп, алар кай якка?

Бөтерелгән тузаннары аша

Белеп була үткән юлларын,

Карт өчен бит алар күптән таныш —

Анда яшьлек чайкый ялларын.

Бераз шулай чайкап торыр да ул,

Дулап китәр, тотып тор гына...

Шулай булган, менә килеп җиткән —

Сирәк сакал уйлый җай гына.

Сирәк сакал уйлый, ә йөрәктә

Чуерташлы хәтер чишмәсе...

Кемнәр аңлар, кемнәр Тауга атлар —

Кайчан да бит инде китәсе!

Ә шулай да туфрагыңнан чыккан

Чишмәң калсын үлми — газиз җан!

Буын булып калсын, үзең булып,

Ансыз тормыш мәңге үле җан!

Юлы булгач, суы була түгел,

Суы булгач — юлы табыла,

Туфрагыңда бар да олы җанлы,

Тик салкын җил генә кагыла...

Ургыр чишмәләрне күзли-күзли

Картлар тора тормыш башында,

Кайчагында көчсез чишмәләр дә

Атлар кебек дулап шашына!




           Январь, 1980.



  * * *

Кабер ташларыннан үткәннәрдән

Бүгенгегә күзләр төбәлгән,

Шул ташлардан картлар гына түгел,

Газиз уллар карап тын калган.

Газиз уллар...

Каһәр суккан сугыш...

Төн йокысын татый алмыйча

Елап сулкылдаган аналар,

Улларыгыз тынсыз йоклаганга

Сезнең белән ташлар елыйлар.

Елыйлар да: «Торыгыз, тор!» — диеп

Бар дөньяга аваз салырга

Бик телиләр...

Тик аналар тынып калалар:

— Чүегез, чү, улларыбыз йоклый,

Йокыларын бүлә күрмәгез!— дип,

Ташлар белән бергә елыйлар.


МӘХӘББӘТ ТУРЫНДА

Белгән булсам сөюеңне,

Белгән булсам уемны,

Шушы көнгә кадәр ялгыз,

Төннәр буе бер дә ялсыз

Йөрер идеммени соң?
Сагыш утлары тәмугын

Күрер идемени соң?

Безнең якта туйлар язда була,

Сабантуйлар җитәр алдыннан,

Шул туйларны күреп мин дә үстем,
Кызлар күзләп ишек алдыннан.

Тик белмәдем шунда син сөйгәнне,

Тик белмәдем нәфис гөлләрне,

Ялгыш кына шаярткандай итеп

Гашыйк булдым, кара юләрне!

Сиңа түгел, башка бер сылуга

Тәкъдим иттем йөрәк серемне,

Сиңа түгел, башка бер чәчәккә

Тидердем мин самим иренне.

Ашкынулы күңел җырларымны

Чәчеп йөрдем, юләр, әй Мәҗнүн!

Үзем сөя идем, шунда үзем:

— Син — яратма мине!— дип әрним...

Нинди сабый, нинди садә күзләр

Бер тутырып аңа карый да,

Качып кара, бәлки сине эзләр

Диеп юри кала кырыйда.

Белмим, аңа миндә нәрсә җитми?

Китеп барды, китте, әй Ләйлә!

Мин бит монда, тауда... Йөрәгеңне

Бәхет тулы күңелемә бәйлә!

Менә сиңа минем мәҗнүн йөрәк,

Ал үзеңә, бүләк итәмен!..

Ә ул — алды!

Тулы килеш алды!

Үзе китте, китте...

Бәргәләндем сабый бала кебек:

— Нигә мине ятим итәсең?!.

Бездә туйлар матур майда була,

Сандугачлар кайтыр алдыннан,

Шул туйларны көтеп ала идем,—

Сөйгән кошым кайтыр, ә аннан...

Белмәдем мин әле син сөйгәнне,

Белмәдем мин синең булганны,

Шомырт чәчәкләре арасында

Бер чибәрнең яшен сыкканны.

Белгән булсам әгәр, белгән булсам —

Сиңа диеп, бүләк өченгә

Тауларымны, диңгезләрне алып

Бирер идем бөтен көенчә!

Бирер идем садә күңелемне,

Бирер идем хәтта үземне,

Тик йөрәгем генә икәү түгел...

Ул ташлады инде түземне.



  

 1979.

   ӨЙЛӘНЕШИК, ДИСЕҢ

Мин сөяргә, сөелергә хаклы...

Мин бит кеше —

Берүк,

Тимә миңа!

Минем әле саф хисләрем бар...

Ачулансаң — ярый,

Әмма,

Үтенеп сорыйм,

Тимә миңа!

Мин бит егет,

Минем әле самим яшьлегем бар.

Янган һәм сүрелгән,

Телгәләнеп беткән

Күпме җанга җыр өрерлек

Минем әле тирән моңнарым бар.

Берүк,

Тимә миңа,

Минем әле яшьлегемнең алсу таңын,

Янар язын,

Яшьнәр көзен тоясым бар!..

Ә син —

Өйләнешик, дисең,

Аз гына сер саклап,

Тыныч кына

Яши дә белмисең!..

Мин бит әле сине

Кочарга да,

Үбәргә дә,

Хисләр дөньясында ялгыштырып

Адаштырырга да

Җитешмичә калдым,

Ә син инде:

— Өйләнешик,— дисең.

Әллә юри,

Әллә чынлап —

Моңсу гына дәшми йөрисең,

Йөрисең дә,

Үртәгәндәй,

Нидер өмет иткән төсле:

— Мин — яратам,

Өйләнешик!— дисең.

Ачуланып карыйм,

Сүгеп арам,

“Яратмыйм!”— дип шәрран ярам,

Ә син — ышанмыйсың,

Бер елмаеп:

— Ә мин — сөям!— дисең,—

Әллә нинди таулар

Һичбер кирәк түгел,

Сөйләвеңә исем китми,

Яратырсың,

Өйлән!— дисең...

Әллә юри, әллә чынлап

Менә шулай газаплыйсың.

Бәгырем,

Әллә инде мине алдыйсың,

Әллә килә сынап карыйсың?

Белмим...

Ярый әле сиңа һич сер бирмим,

Йә

Аяз көнне яшен суккан төсле

Өйләндереп,

Яшьлегемне

Җәлләмичә

Әрәм итеп куярсың?..

Һәм шуңа да һич сер бирмим,

Бәлки миннән туярсың да

Чынлап ташлап куярсың?

Әмма

Күрү насыйп булмас,

Күңелем сизә,

Әй ул «бәхетле» көннәр...

Сибелсен лә учак көлләре,

Ярый әле

Бер янып һәм бер сүрелеп

Сөя белгән син бар —

«Дөнья юләре»!




Февраль, 1983.

     ҖЫЛЫ СҮЗ ҖИТӘ

Күпме хөрмәт,

Азмы әйтү җитә

Күңел күзен минем ачарга

Һәм качарга?..

Бу бәхетнең

Сиңа түгеллеген аңларга?..

Үксезләрне

Якын итеп бер кочарга

Һәм,

Ышандырыр өчен,

Булдырмасны —

Уңган кеше диеп мактарга,

Ә аннары,

Берни белмәгәндәй,

Үз-үзеңне җирдә акларга,

Акларга!..

Кара йөрәкләрне...

Дошманыңны...

Кирәк булса —
Вөҗданыңны!

Ярсу йөрәкләргә бер сүз җитә,

Моңланганның җыры бетә —

Бер кәлимә сүз ишетсәң —

Юкка!..

Ә бакча артында эт өрә —

Әллә бүре килгән,

Әллә мәче узган,

Әллә куян поскан бер төпкә?

Нидер сизеп,

Азып-тузып,

Бакча артында эт өрә,

Юкка!..

Инде төн үтә дә көн җитә,

Бер кәлимә матур сүз җитә

Сөенер өчен,

Утка керер өчен,

Табар өчен...

Ярсып елый-елый,

Тели-тели,

Көтә-көтә,

Бетә-бетә,

Ерткаланган йөрәк белән ләззәт диңгезенә

Керер өчен

Бер җылы сүз җитә,

Тик!..

Ник?..

Миндә ни гаеп?..

Мине күрмәделәр,

Бер сүз җәлләделәр,

Авылдагы усал бер малайның

Үсеп җиткәнлеген

Сизми һәм белми дә калдылар...

Ә эт өрә,

Бер гашыйкның куркак йөрәге һәм

Аяклары күптән талдылар.

Ә эт өрә...

Карлыкмый да шунда,

Таяк та юк кулда —

Чыраена тотып бәрергә...

Ә бит

Аңа шул

Бер җылы сүз җитә

Һәм салкын кул ташлап калдырган

Җылы икмәк!

Бу холыкның бер хәйләсен сизми

Ни туң җан да,

Үрсәләнеп,

Аягыңа килеп сарыла.

Ә төн авыр,

Тун итәгенә

Ышыкланып,

Кышкы буран куган кар тагыла...

Күңелеңне табар өчен

Җансызга да бер җылы сүз

Әйтү җитә,

Бер җылы сүз җитә барсына да!







1983.


Я.З.Т.

Мин —

Сөелгән җан түгел,

Мең яшәп һәм мең янып та,

Мәҗнүн булып,

Фәрһад булып таш ярып та

Гашыйк җаннар арасына кертелмәгән,

Макталмаган,

Телдән-телгә,

Олыдан-яшькә

Сөйләнмәгән!..

Ул титулны миңа бирмәгәннәр,

Гүя мине

Усал җаннар

Тумыштан ук каргаганнар,

Бары начар теләгәннәр...

Ә аннары

Телләренә 

Чуан чыгып тилмергәннәр.

Күктә кар, 


  янда кар, 



җирдә кар —

Бар җирдә котырган кар да кар!

Юлларны каплаган,

Тауларны талаган

Бу буран котырган...

Яканы күтәреп

Сап-салкын

Утлы кар тутырган —

Ни хакың?!.

Алда кар, артта кар, җанда кар...


МИН КИТӘМ

Мин — китәм...

Җырланасы җырлар җырланмаган өчен

Мин китәм,

Сөйләшәсе сүзләр сөйләнмәгән өчен

Мин китәм,

Күпме гашыйкларга дәрт бирерлек

Яшьлегем булганга

Мин китәм,

Кире кайтыр юлларым булганга,

Җырлап кайтыр юлларым булганга,

Усал сүзем,

Шашкын хисләрем булганга

Мин китәм,
Әйтеп китәм:

Эзләмәгез,


уйламагыз,



сагынмагыз!

Бары

Минем хакта җырда ишетеп

Сокланыгыз!..

Яхшы сүздән — мактаныгыз,

Яманлыкның күзенә бассагыз да

Сакланыгыз!..

Мин китәм —

Сезнең янга, яшьлегемә

Кире кайтыр өчен,

Урап китәр өчен

Мин китәм!

Юлым якты диеп әйтә алмыйм,

Минем алдан кемдер бармаган дип,

Җирдә кеше басмаган

Тузан бөртеге калган дип,

Шуңа басып барам диеп

Мактана алмыйм,

Юлым авыр һәм караңгы

Диеп хурлана алмыйм!

Барам!

Тик

Әлегә кайтмый калсам, 

Барган төшкә җитә алмасам

Һәм җырым да кайтмаса,

Эзләп чыкмагыз...

Җирдә һәркемнең үз юлы,

Бу — дөнья,

Көтү түгел!

Бар хайван — ике аяклы,

Кеше дә дүрттә йөрер!


    ЯЗ

Балалар мутланып йөгерә:

— Боз китә, боз...

— Боз китәсе бар!

Боз китәр, басу арчылып,

Һәр тараф моңда саркыр

Һәм яшьлек килгән тугайлар,

Чәчәкләр самим балкыр!

Һәркемне кояш дәрманы

Үз кочагына тартыр...

Тартыр иде —

Тик минем килер язым юк,

Бозым бар — китәр иде!..

Боз китәсе бар!

  ТИМЕР МОНОЛОГЫ

Зар елап тәүбә көтмәдем,

Мин мескенгә — тиделәр!

Алачыкта утка салып

Ну кирәкне бирделәр!..

Исең китәрлек:

Чүкелеп,

Яньчелеп,

Бөкрәеп беткәч:

«Менә инде эшкә ярый

Башлады бу!» — диделәр.

  Ә ЮЛЫ БАР ИКӘН

Дәрьяларны кораб сөргән чакта

Мин язмышка Ак юл эзләдем!

Кеше бәгырьләрен бозмадым...

Адәм балалары йөрде атта,

Ачу саклап,

Өзәңгеләрен дә өзмәдем!

Мин язмышка Ак юл эзләдем...

Туган яктан!..


   Тирә-яктан!..

Тик тапмадым миңа кирәкне,

Ә йөрәктә һаман



  сүз балкыды:

«Үзең сал —


  язмышыңа Ак сукмакны!»


   * * *

Мин самим үзәк дөньяда,

Бу — минем йөрәк, белең!

Һәм утка кереп, яңадан

Суга керәдер, тилем.

Бер сөйгәч бу дөнья йөзен,

Ник кабат хисләнергә,

Йокы тапмый уйга чуму

Ник кирәк кичләремдә?..

Бар булган утын йөрәкнең

Тот та сал инде суга...

Белми дә калыр бу җаның...

Әйт, йөрәккәең туңа!

Ул салкын хисләр өере,

Ул адашкан җен-пәри!

Төн буе улап үкерә

Мескен йөрәк җеннәри.

  1985 НЧЕ ЕЛГЫ  «ЧОРЛАР КОЧАГЫНДА»


  ДӘФТӘРЕННӘН

          АДЫМЛЫЛАР


         Поэма

Уйларыма бер дәрт килер төсле...

Булыр төсле

Бүген кичкә җилләр, яңгырлар...

Уйларыма тузан куна алмас,

Уйларымны еллар богаулар.

Кичә алмам димим чорлар аша,

Ярсый-дәрси гыйсьян минем кан,

Мин елларны тезләндереп кенә

Керәм әле

Агылып  ишекләрдән.

Зур өстәлләр каршысына килеп

Күрим әле —

Нинди кешеләр

Ярыкларга поскан күселәр төсле

Почмакларга качып сыенган.

Шәхес булып,


тыныч кына

Том-том китап,


пот-пот кәгазь ялап,

Чорлар чишмәсенә бармак янап

Дан сорыйлар


көннәр сөрә-сөрә?

Менә мин шуларның

Алларына килеп,

Тумышымнан җирләр актарган,

Заводларда көн-төн деталь кырган,

Мең чакрым юллар буйлап

Руль тәгәрәткән,

Сабан-сука тоткан,

Кара сөяк булып каткан

Эшче йодрыгымны



салып, өстәленә

Таянасым килә.

Сыгылыр микән,

Сытылыр микән

Йомшак җәйгән картон тактасы?

Монда арны-ялны белми

Хезмәт халкы

Кулга-кулны,

Җанга-җанны салып




көн-төн эштә!

Ә син —

Заманалар пәрдәсенә качып-посып

Сүз сайлыйсың:

Ул менә

Майлы коймак кебек тәмле дә,

Иркәли дә торган булсын, дисең.

Эзлә,

Әмма, 


кеше куйган баганага басып,

Еллар артына,

Чорлар башына,

Халкымның болай да кадерләп саклаган

Улларына,


бабаларына —



самим булсалар да —

Бармак,


әйе,


  бармак янама.

Җаһилият бишмәтенә төренеп,

Әнә

Үз өстеңнән тузаныңны көрә,




кыра-кыра!

Сиңа

Һәрбер кара эшкә



  борын җыйрып,

Бармак очың белән генә кагылгалап,

“Абау-абау” сүзен кабат-кабат урап,

Ялгыш төшкән тузан бөртекләрен

Итәгеңнән читкә каккалап,

Көязләнеп,

Бөек материя, елак тормыш,

Бәхетсез һәм үксез мәхәббәт,

Кимсенүләреңне

Кайта-кайта уйлап

Мин яшәргә ирек бирмәмен.

Каләмемне,


шигъриятем кырларына

Хилафлыклар китерсәм дә,

Барыбер сиңа,



сәрхуш,

Төбәрмен!

Бүгенге чор тынгы бирми һичбер минут,

Әле күккә менә, йолдызларны айкап,

Әле җиргә төшә;

Буыннарны эшкә җигә-җигә,

Иртәгәне бүген җиңә-җиңә

Һәр көн

Адымнарын ешлый-ешлый

Алга бара...

Ә артыннан кемнәр мышный?

Ә артыннан ни кала?..

Буыннарны барлый-барлый

Килер көн үтеп бара.

Адымлылар килә!

...Җитәр

Монда тузан кунган ялганчылар,

Вак шәхесләр —

Сезнең хакта сүзне озайту.

Алда — мөһим эшләр...

Адымлылар килә!

Искеләрне ватып,

Яңаларны күтәрергә түгел,

Сүнгәннәрне балкытырга,

Соңарганны ашыктырырга;

Ашкын көчләр,

Ярсу балкыш —

Адымлылар килә!

Мәйданнардан ашып

Заводларга керә,

Киң кырларны кочып

Адымлылар килә.

Һәр сүнгән җыр —


яңа хисләр тулып,

Симфония булып



ябык ишекләрдән

Сөрсеп яткан идеяләр,



проблемалар мәйданына

Ярсып керә,

Өтәли үле җаннарны —

Адымлылар килә.

Ә сез —


шакшы әфәнделәр,

Күңелләрең


Адымлылар балкышына

Көйләп кара.

Зарлану-елаудан бер туктап,

Үзең

Балкыш булып кара;

Тәкъдиреңнән сора,

Үтенеп сора:

«Заманамнан,

Һәр яңадан


аера күрмә?!.»

Әйе,

Без — Адымлылар,

Усал Адымлылар!

Һәрбер баскан җирдә


дерелдәп-калтырап коела

Еллар буе турсып яткан, тузан баскан

Иске фикер.

Иске идеяләр эзләп түгел,

Чорга кирәк мәсьәләләрне,

Заман куйган проблемаларны чишә-чишә






килә Адымлылар!

Сүнүгә җиткән гасыр кояшыннан

Кысанлана бара,

Тарая төсле


  иде бу дөнья.

Яңа гасыр кешеләре булып,

Яңа гасыр идеяләренә мәйдан ярып,

Усалланып-усалланып,

Нык атлап


килә Адымлылар!

Һәр искегә без яңача килеп,

Яңа фикер белән нурлыйбыз,

Салмакларны,



пошмасларны,

Арттагыны сөйми җаным,

Һәр булмаган —



безгә комачаулый,

Һәр булмаган,

Арттан торып,

Алдан аяк чала —



Заманага!

Андый чалуларны,



киртәләрне изеп

Адымлылар килә,

Алар һәркөн балкып

Кереп килә иске ишекләрдән,

Онытылган тишекләрдән...

Ут булып сыз,

Ут булып туз,

Ут булып өр,

Адымлылар,

Эре атлап, ашыга-ашыга,

Ташып-ярсып,

Сүнеп барган хезмәт дәртен 




күтәреп алып

Һәм балкытып



килә,

Яңа көнгә ашкынып керә,

Һәр яңага урын арчый-арчый

Килә Адымлылар...

Ташмы син,


   мәрмәрме син —

Мин барыбер



бәрәм!

Су булып та түгел,

Боз булып та түгел,

Ут очып!

Күтәрмә итәгеңне,

Без шакшылар түгел —



Адымлылар!

Сөрсегән суларга



аяклар бәрелсә,

Күтәрмә итәгеңне,

Без исләткән сулар түгел,

Сез исләткән шакшылар!

Шакып,


рөхсәт сорап түгел,

Авыр ишекләрдән бәреп керә —

Адымлылар!

Бу безнең чор —



БАМнар,



КамАЗларны эшкә җигү,

Бу безнең буын —

Адымлылар

Эре атлап килә;

Алны-артны уйлап, әйдә,

Әфәнделәр, әнә, оя корсын,

Ә без —

Тугрылык һәм дөреслекне

Куеп алга,

Суына барган еллар җылысына

Ут өрәбез.

Без —


гыйсьянчының оныклары!

Без дә аның кебек көйрәрбез,

Без дә

Дан өчен түгел,

Эш өчен

Дөрләп,


дәрсеп —

Хезмәт мәйданында янабыз.

— Адымлылар,

Ныкмы сезнең буын?

— Үтә нык!

— Адымлылар,

Йөрәгеңдә ялкын көчең

Чорлар азагына кадәр




калырмы?

— Калыр!

Йөрәкләр генә түгел,




чорлар азагында

Идеяләр сөрсеп сүрелә,

Искерә фикер,

Искерә хис,

Искерә җан...

— Адымлылар,

Ә сезнеке ничек булыр?..

Ә сездән соң нәрсә калыр?..

— Нинди сорау,

Күпме уңга-сулга,



арттан-алга болгау,

Бер туктаусыз

Нигә тарткалау?..

Безне чор тудырды,

Безнең йөрәкләр дә

Үзгәрешләр илдә кабызган




ялкыннарда пеште...

Безнең күңел



мәйдан тетрәгәндә ныгыды,

Көрәшләрдә үзен сынады.

Безнең хисләр —

Ашкын бер дәрт тулы,

Илне җәрәхәттән арчыганда




мең дәрт  алды.

Безгә —


һәр  җиһанга җитәр диеп,

Йодрык белән өстәл сыткан гыйсьян йөрәк,

Хезмәт халкы өчен




Ирек,





Җир,






Тынычлык

Яулап алган,

Илне киләчәкнең юлына салган

Меңнәр,

Илне баскыннардан саклап калган,

Сугыш кырларында канын түккән

Миллионнар...

Миллионнар һәм тарих —




Замандаш!

Алар белән без дә юл адашмас!

Без — Адымлылар!

Адымлылар —


чорлар ялкынында пешкән яңа буын!

Һәрбер мескен,

Һәрбер куркак йөрәк

Безнең сафка керсә — ныгысын!

Әгәр чыннан куркак икәнсең,

Әгәр чыннан мескен икәнсең —

Син

Чык читкә,

Адымлылар килә!

Булма киртә!

Гасыр башы —



XX гасыр,

Татар

Иренеп кенә сузды аягын...

Яңача уй,

Яңа фикер белән

Чаң какты Тукайларың!
Күтәрелде халык,

Кайнап чыкты,

Гасырларга сузылган


озын көйләр алмашынды,

Яңача зар,


яңа сагыш белән

Өзгәләнде,


татар, йөрәккәең;

Кат-кат сорау куйдың,

Кат-кат җәфаландың:

Кая синең, кая

Күтәреп барыр киләчәккә




шәхесләрең?

Заман иске иде...

Иске иде итек чолгавы,

Бер чишелде,


бер сөйрәлеп барды,

Бер —


аякларны ялап канатты.

Чишеп булмый иде,



ташлап калмый иде,

Нишлисең,


юк чарасы...

Хуҗа иде заманага



иске фикер,




иске сүз...

Акмулланың сагышлары,

Мәрҗанинең каргышлары

Үтә үзгә,


үтә чит-ят иде,

Болгатылган иде мәгърифәтнең




саф чишмәсе...

Килер заман әле иске иде,

Иске иде бар булганы белән!

Әл дә


чоры яңа иде,

Яңа иде туу белән...

Әле анда, әле монда

Халык дәрсеп ашкынды...

Бары

Фәлсәфәнең чишмә башында

Торган җаһил заты

Хафаланып диде


һәр яңаны хәрәм...

Үтәли җилләр йөрделәр

Ярлы татар өендә,

Юк тәрәзә, юк түбәсе,

Яшьне кемгә түгәсе?

— Муллага бар,

Мулла белер,

Ул бит Аллаһ ялчысы!..

Татар аты, мескен,

Инде арган,

Кырып кына йөрәк итен,

Тарта салам чанасын,

Кемнәр белсен,

Кемнәр күрсен,

Кайгы-хәсрәт тулып тора

Һәркемнең үз өендә!

Ярый әле сагышың таратыр

Шагыйрьләрең булган,

Тукайларың туган!

Ярый әле ут кабызып,

Яшәү һәм көрәшне бергә куйган

Исхакыйлар


халык язмышына

Күңелләрен салган.

Сүз сөйләмим парламентлар өчен,

Һич кирәкми миңа шапыру,

Сүз сөйләмим бөек шәхесләргә,

Урындагыларга,

Биекләргә,

Сүз сөйләмим киләчәктә

Миңа сәерсенеп караучыга

(Бәлки аңа аңлашылмас җырым,

Бәлки аңа ят тоелыр минем шигырь?)

Алар миндә янган шигърият утын

Аңламаслар да,


беләм!

Кабул итәр минем бунтарьлыкны

Адымлылар!

Юкка хафаланма, тәнкыйть,

Бәргәләнмә

Адымлылар җырчысы дип

Миңа!

Акылыңны бүтәннәргә калдыр,

Фәлсәфәңне башкаларга багышландыр,

Без әлегә капма-каршы ярда,

Без әлегә башка буыннарга

Җан өрәбез,

Җыр бирәбез...

Ә хәзергә 

Адымлылар әле килә,




килә генә!

Бары


вакытында килеп,

Вакытында китә белсен генә

Адымлылар!

Алар килә генә...

Яңа гасыр ашкын дәрья булып

Бүселә-бүселә керә,

Тарсынмыйча керә —

Иске гасыр,

XX гасыр,


читлекләрен ватып!

Адымлылар килер инде вакыт —

Мәйданнарны ярып!

Заводларны,

Киң кырларны

Өр-яңача итеп балкытып

Инде 

    Адымлылар килә,

Шакып түгел,

Бәреп ишекләрдән керә!

Ашкын көчләр,

Яңача җыр,

Яңа дәрья булып

Адымлылар килә!

Киң өстәлләр артына сыеныр өчен түгел,

Һәр искене сыгар-сытар өчен

Ишекләрдән бәреп керә,

Эре атлап түргә үтә,

Адымлылар килә,

Адымлылар —



Килә!



                03-04.10.85.

   «ЕВРОПАНЫҢ КАНЛЫ БОГАУЛАРЫН ТАПТАП»



ДӘФТӘРЕННӘН


ЧӘЧӘК

Мин Дөньяны, ялгыш түгел,

Иңгә-буйга сызгалыйм,

Зәңгәр төскә манчып алам,

Аннан тагын уйга калам,

Җир бит гел зәңгәр түгел —

Нишлисең?..

Җиргә җир ясыйм, булсын, дим,

Бар җирдә яшел үлән,

Зәңгәрнең төсен яшелгә

Үзгәртәм тә мин куям,

Ә аннан соң чәчәкләр

Тезеп җирнең өстенә:

Алын, кызыл, сарысын,

Агын, зәңгәр — барысын!

Булсын, дим, җир чәчәктә —

Халыкларның дуслыгы

Балкысын, дим, чәчәктәй!

Тагын уйлап торам да,

Әйдә, әйтәм, Җир үзе

Чәчәк булсын, таҗларын

Буяп куям бар төскә:

Акка, кызыл, сарыга,

Кара, көрән — барына!

Мин Дөньяны ялгыш түгел,

Чынлап чәчәк ясадым,

Күктәге башка җисемнәр:

«Күр — Чәчәк!» — дип карасын.





        12.12.84.


   ҖЫР

Кичке кояш шәфәкъ төсле

Ал күлмәгең киясең,

Асылмалы чак басмадан

Ничек очып киләсең!


Күңелләрдә ташкын уйный,


«Кара урман» — җыр бәрә...

Нинди киң дөнья, кеше юк...

Колагына кулын җайлап

Тау кымышанып куя...


Җыр ага — бүсеп иңнәрне,


Җыр ага — ярдан таша...

Җыр ага, күңел — дәрья,

Дулкынын ярга кага!

Алсу шәфәкъ күлмәгеңне

Нигә кидең соң, иркәм?

Нигә бу моңсу күңелгә

Тагын ут салдың икән?..


Бары бер сөяр өченме?


Әллә көймәм дисеңме?






   1984.

   ТАРИХ — ИЗГЕ ХАКЫЙКАТЬ

Янган йөрәкләргә бер җан өреп,

бер яндырып

данлы еллар аша

үтә күңел —

тарих белән мин йөзгә-йөз,

тарих белән мин иңгә-иң!

Үткәнеңә

биек манарадан торып

бәя бирсәң, бәлки

кемлегеңне син белерсең,

яки иңәрсең 

ахмак булып...

Надан торып,

читтән генә,

янмый-өзми генә,

эчтән чыккан кайнар ялкыныңны

сизми генә,

лозунглар пәрдәсеннән

күзең ертсаң,

саннар белән бар нәрсәгә чуар

сүзләр яксаң,

үзең дә бер тарих булып карамасаң,

дөрес,

синнән чыгар бер тарихчы —

бар нәрсәгә авыз ера торган,

бөекләрнең сүзләреннән сүзләр

кора торган...

Дөрес, синнән чыгар бер тарихчы —

тарих җылылыгын корта торган

чыгар синнән.

Әмма

үтә чор, туза таш, бетә эш,

елларны үзгәртеп, яшәртеп

килә ул,

сөйли ул,

җиңә ул

һәр җирдә, өр-яңа,

чат яңа

кешеләр —

буыннар дәвамы;
сорарлар:

— Нигә сез ул кадәр шомалар,

нигә сез почмаксыз,

нигә сез бик очсыз,

буынсыз

«яхшылар»?

Ә шунда

Читләрне, ятларны, хакларны

үтереп мактарлар,

җылыныр йөрәгең,

телең дә сүз алыр:

«Нигә ул син түгел,

нигә син ул түгел, ул түгел?»

Юк, сүгел,

тарих ул үт түгел,

тарих ул сер түгел,

тарих ул — көйдергән, сөйдергән,

яндырган, җимергән,

елаткан, тилмерткән!

Тарих ул кер түгел,

юмыйлар тарихны,

такмыйлар тарихны,

тарих ул буыннар йөрәген үзара

бәйләгән нык җепсел,

өзелсә...

Өзелсә?..

Ул чакта нишләрсең?

Үткәннән күземне алам да

мин багам алдыма,

сүз катып сөйләргә иде дә,

туктата шәрикләр —

кайсысы үч итеп,

кайсысы: «Чү!— диеп,—

Артык күп сүз!— диеп,—

Хаклыктан хис монда зур!» — диеп...

И надан!

Тарих ул — халыкның үз моңы,

тарих ул — мәңгелек җыр кебек,

шигырь ул!

Ә шигырь синең эт күзләрең

шикелле төссез дә, хиссез дә

булалмый,

шигырь ул —

өздерсә — өздерә,

көйдерсә — көйдерә!

Шигырь ул матрас астында төн кунган

кандала,

бет түгел!

Шигырь ул йә була дөрләгән ялкынлы,

йә булмый,

шигырь ул төссез дә, хиссез дә

булалмый!

Шигырь ул Җир-Ана җан өргән

изге сүз

һәм изге хакыйкать!



                                 1984.

   ЧИКСЕЗЛЕККӘ ЯНӘШӘ

Бу уйларның чиге булыр микән —

ми кайный,

үз-үземә бер текәлеп, саран гына

җавап көтәм:

кара

җавап бирми!

Бу уйларның чиге булыр микән —

тән сызлый,

чымырдаган җаннан җавап көтәм,

җанлы җавап...

Омтылулар юкка төсле генә

сизелә,

читтән кара —

уең күпкә җиткән,

ә уйларга һаман алды офык —

киңәя дә һаман киңәя,

һәр бөртеге җанлы, тормыш өрә

һәм ишәя,

арта, күперә.

Читтән генә бар да авыр төсле,

ә күңелдә —

тәмамлана алмый калган

симфония дәвам итә —

уйлар!

Син тыңламый кара, киреләнеп

баш тартып

һәм

колагыңа мамык тыгып,

юк,

уйны чикләп буламы соң?

Уйлар бит ул очар акчарлак,

бер карасаң — анда һич буын юк,

белеп салсаң күзең,

аңлап баксаң

һәм агышын тойсаң уйларның —

дөньяга җыр туа,

Тормыш җыры!..

Күпләр сөйли, 

имеш,

уйлар — уйлар гына,

уйлар бит ул түгел дөньяның

үзе!..

Ялгышалар,

яман ялгышалар!

Уйлар алар

тормыш белән бергә үсә,

бергә чәчәк ата,

фикер белән дөнья ачык булып,

кристалл булып

бер саф хәлгә —

аңлы хәлгә килә,

уйлар белән тормыш чикләнә,

фикер белән уйлар бер халәттән,

кайнар хәлдән

күчә салкынга.

Бу уйларның чиге булыр микән?

Фикер!..

Салкын фикер

бер янар җан үзәгендә эрер

һәм

язгы ташкын кебек

бөтерелеп

агар

чиксез уйлар!



            19.12.84.


   * * *

Сер салам ташлар астына,

Ташны ташкын кузгата,

Сүз салам дуслар алдында,

Сүзне надан болгата...

Күз салам еллар артына,

Өстәгеләр туктата.

Кая куйыйм серләремне?

Кемгә сөйлим серләремне?

Күзне кайларга салыйм?

Әллә инде ялгыш туганмынмы

Күзле булып?


— Алла, диген!

Әллә инде ялгыш туганмынмы

Серләр сизәр булып?


— Алла, диген!

Әллә инде ялгыш туганмынмы

Сүзчән булып?


— Алла, диген!

Әллә инде серле сүзләремне

Күзләремә салып куйыйммы,

Әллә инде...

Сер салам ташлар астына,

Ташны ташкын кузгата,

Сүз салам дуслар алдына,

Сүзне надан болгата...

Күз салам еллар артына,

Өстәгеләр туктата...




         25.12.84.


       * * *

Күңелләрдә еллар җыры һаман

ташкын булып ташка бәрелә,

бер тына,

тагын бер шашынып,

ярларына кире кайта, һаман

күңелләрдә еллар моңы тынгы белми:

әле балалыкта,

әле егетлектә,

әле батырлыкта

үз-үзенә сыеныр җир эзли.

Күңелләрдә еллар хисе һаман

зар елата,

бер көлдереп алга дәшә,

элеккеләр уйга күчә...

Ул хис — симфония күңелләрдә, һаман

шашкын булып болытларны бутый...

Күңелләрдә...

Уем белән көн-төн янам!




                 04.01.85.


* * *

Тормыш — диңгез,

Мин — корабы...

Диңгез — кызлар йөзе төсле

бер елмая,

бер кабарып гайрәт чәчә,

ярга сөйри дулкыннарын,

ташка бәрә,

чөя,

төпкә сөйри упкыннары,

канатларны каера да

сыный минем буыннарны.

Без — иңгә-иң,

исән калу уе җанны били,

адаштыра диңгез — уртасында.

Һәр нәрсәнең чиге бер килмәсә,

мең бәлаләр арасыннан

бер күренә...

Диңгез тына,

күккә багып елмая да,

чәчен тарый — үзен барлый,

Өтәләнгән дулкыннарын җыйный

елый-елый.




                  29.01.85.


* * *

Туңган агачлардан җылы эзлим,

учак тергезәм,

учаклардан тәнгә җылы —

җанга сыкы,

күңел өши.

Туңган агачларга карап

җылы эзлим,

күзгә — ямь,

җанны сыкы били...

Мәңгелек ут яктысына карап

тынып торам...

Тән өши,

җанга — җылы!

Мәгърур ташлар яннарына сыенып

Җыр тыңлыйм.

Ташларда кайда да, тауда да, 

җирдә —

тыныч җыр.

Мүкләрне кочаклап торса да,

мәйданнарда мәгърур басып

тын торса да —

Ташлардан һәрвакыт

тәннәргә ак сыкы,

җаннарга — җып-җылы...

Аларда

өзелгән гомерләр җыры бар,

аларда — яралар,

аларда — данлыклы тынычлык,

алар да — батырлар;

мәңгегә син җанга җылыны

югалтмый-таратмый

саклап кара!

Ташларда мәңгелек мәхәббәт,

Ташларда мәңгелек саф сөю,

Ташларда халыкның җыры бар,

Илемнең кайгысы...

Ташларга сыенып,

тән белән суынып,

җан белән җылынып,

Мәңгелек утка бер

багып кара!

Туңган агачларга карап

Җылы эзлим,

Агачларны һәм ташларны кочып

җылытасым килә —

тәннәрен!




        14.05.85.


* * *

Җәй җылы һәм елак булыр, дидем,

юкка юраганмын,

көн дә таңнан

кояшны көтеп аласың,

ә ул —

чыкмый кала,

бәгырьләрне генә елатып,

ә ул — көлми кала,

ә ул —

җир йөзен иркәләп

сөйми кала.

Мин дә бит

алай ук

таш йөрәкләрдән түгел.

Минем дә

туйганчы

кояшны үбеп һәм кочып,

кулларында иркәләнеп

каласым килә.

Ә мин җәйне җылы һәм

елак булыр, дидем...

Күрәсең

юкка шулай

үз башыма атап
юраганмын...



     02.08.85.


* * *

Исә җилләр, исә җилләр —

бер искәннән ни була?

Исә җилләр,

яулый,

нидер даулый,

гүя аңа

яшел җәйге дөнья

тап-тар,

гүя аңа

сагындырган

кышкы төн

һәм

ялан кыр...

Исә җилләр.



         03.08.85.


* * *



*Сахраларга чыгып бер сызгырдым,



чапкан печәннәрем кипсен дип...

Сахраларда җилләр чәчәк өзә...

Өзсен әйдә, өзсен,

чәчәкләрдә

барыбер бар —

сер бар.

Сөю сере диеп лаф орма син, егет,

сөю сере һәрбер җирдә бар...

Сахраларда җилләр чәчәк өзә,

чәчәкләрдә

һәр чәчәк тә

үзе генә белгән бөек бер сер...

Сахраларга чыгып бер сызгырдым,

җилләр тынды,

һәр селтәнгән чалгы алдында

бар чәчәкләр җиргә башын орды,

җиңелеп түгел,

буйсынып та түгел,

ә бәлки

мәңгегә үзен чәчәк килеш

саклар өчен —

алар горур гына башын иде.

Сахраларга чыгып бер сызгырдым,

ә чәчәкләр һаман тереләр,

ә чәчәкләр һаман тереләр!




07.08.85.


* * *

Инде еллар күптән баш очымда

ак болытлар куа,

ә мин һаман әле балалыкта,

ә мин һаман әле

үз-үземне эзлим,

табармын да төсле...

Кайвакытта,

күңел тынып яшеренгәч,

сүзсез чакта

үз-үземә мин йөзгә-йөз,

гүя таптым,

гүя югалтмам:

менә ул — мин!

Менә ул — мин!

Аваз саласым килә

һәм пышылдыйм

акрын гына:

— Менә ул — мин,

сең хәтергә, сең хәтергә

Мин!

Ә ул

сыек томан булып

югала бара

күз алдымнан,

хәтеремнән,

күңелемнән.

Тагын

йөрәгемдә бушлык,

әле берсе булып, әле икенчесе

булып карыйм

кешеләрнең,—

кая соң мин?

Кая соң мин?

Эзләп табасым килә

һәм

кулыннан тотасым.

Үзем белән үзем

мин йөзгә-йөз,

мин сүзгә-сүз

һәм

йөрәккә йөрәк калганда

бер моң килә

әллә каян,

ерак еллар аша

һәм елата,

һәм без

очрашабыз —

үзем белән үзем.

Сеңдерәсем килә мин үземне

мин үземә,

сеңдерәсем,

калдырасым килә!

Ә ул — Мин —

өйдән качкан җылы шикелле

салмак кына югала бара

һәм миңа

бик тә, бик тә суык...

Мин үземне эзлим,

мин үземне

җылытасым килә

аның җылысында.

Үзем булып каласым килә

күңелемдә,

күңелеңдә,

күңелендә.



            10.08.85.


* * *

Кайчагында күңелләр,

илләр генә түгел,

еллар да суына

ташчы кулында —

сын коючыда...

Минем 

шул елларны,

шул илләрне,

күңелләрне

җылытасым килә...

Ә күңелләр,

ә илләр

һәм еллар

суына бара

саннар кочагында.

Бары һәрбер җиңү,

һәрбер бөек уңыш

мәгърур уты белән

җылыта төсле.

Күңелләр дә, илләр дә, еллар да

җылы килеш кала,

суынмыйча күчә бара,

кайчагында

дөртләп ала

поэзия кочагында!

Минем

күңелләрне, илләрне, елларны

суытмыйча

саклыйсым килә

поэзиям кочагында.


Юк, 


мин теләмим кемнәрнеңдер,


бер нәрсә дә аңлар-аңламас,


төшенмәстән


шигъриятне


суытуын!




                     10.08.85.


ИМТИХАНГА

Сеңлем,

син нигә шулай белемеңә шикләнәсең?

Син — беләсең,

син бит бу дөньяның

бик күп фәннәренә төшенәсең...

Күреп торам,

күпне беләсең!

Ә син —

шикләнәсең,

тапшырмасам,

оятымнан нишләрмен дип

күз яшеңне йота-йота

күңелеңә бикләнәсең,

сеңлем!

Белгән саен син белергә омтыласың,

ә белем —

чуар йөрәк,

әле акылыңа кереп

биһуш итеп елмая да,

әле кача

китаптагы юллар артына.

Казып кара,

ә күз —

энәдән дә битәр очлы нәрсә —

гел кадала

мәгънәсез

юллар арасына.

Төн.

Һәр тарафка йокы сеңгән,

күзләр эри,

эри...

Ә син?

Кабынып китә самим йөрәгең,

бик беләсең килә,

бик беләсең —

имтиханга белеп керәсең!

Сеңлем,

син шикләнмә,

белеп торам

бу юлы да бишле аласың!

Ә син —

укыйсың да һаман

укыйсың...



                    11.08.85.


         * * *

Бер җаһилдән сораганнар:

— Син кем атлы торасың?— дип,

Җавап биргән ул сөальгә:

— Мин фәкыйрь торамын,— дип.

Сораганнар ди шагыйрьдән:

— Син кем атлы торасың?— дип,

Җавап биргән ул шигырьче:

— Мин — алтын сараймын!— дип.

Бу дөньяда мең кеше бар,

Меңендә мең сыйфатланмыш,

Кем үзен кая куяла

һәм шунда итә тормыш.





15.08.85.

«ЕЛЛАРГА КАРАП» ДӘФТӘРЕННӘН


ТАКТАШ

Төркиләрдә такташ —

гранит ташы,

кыялардан торып,

давылларны коча;

җилкәсендә күтәреп тора

мәгърур тауларны.

Ул булмаса, гүя

котырыр җилләр

күтәреп китәр төсле аларны

эһ та итми...

Чәчелеп китәр иде

сандыгыннан мескен алтыннары,

барча байлыклары.

Такташ — гранит,

саклап тора

мәгърурланып,

җил чирттерми биек тауларны.

Такташ — так таш,

ә бөекләр һаман ялгыз

кебек кенә читтән күренә.

Гранитларга гранит булуларын

Белдерү өчен,

күрсәтү өчен җебек ташларга,

җил-давыллар кирәк,

кар-яңгырлар кирәк —

никадәр кыйналса,

шулкадәр

гади еллардан такташлар

текә генә

күтәрелә.

Ә бөекләр ялгыз кебек кенә,

алар җилкәсендә килер буыннар

тау булып күтәрелеп,

күтәрелеп килә.



                Ноябрь, 1985


АЛАРМИСТ, СИҢА!

Адымнар ешайган саен,

куркаклар

чәчрәп чыга.

Күпме борчу йөзләрендә,

сүзләрендә:

— Бу тизлектә

гүзәл җаннар гына

һәлак була,

бу тизлектә күпме

дорфа тупаслыклар

җиңеп чыга...

Алармист
адымнарга көчәнеп таяк тыга.

Ә без —

дорфа булып күренсәк тә

черек җанга,

сүгелсәк тә,

кыйналсак та,

аш булсак та ачы телгә,

барыбер барабыз,

чорыбызны

черек салмый гына

без корабыз!

Иске күңелләрне эреткәндә

тупас булсак-булыйк,

дорфа кылсак-кылыйк,

еллар куя таләп 

авыр чүкечләрне күтәреп кенә

орыр өчен,

бөкрәя төшкән намусларны

турайтыр өчен —

тупас көчнең иң кирәги чагы!

Яньчү генә түгел,

саллы безнең чүкеч,

биеп тормый сандал өстенә,

ул бер суга,

изелеп китә сөяксез тимер,

чүгеп куя сандал чак кына.

Шулай инде,

тупасрак кебек күренәбез,

Әмма

югарырак,

сафрак безнең тугры җаныбыз! 

Без көннәргә яшәү уты салып,

горур атлап

бу тормышка кереп барабыз!




        Октябрь, 1985.

   КИТЕЛЕП КИТТЕ КӨННЕҢ ЯМЕ



1

Кителеп китте бәгырь...

Мәхәббәт шәрабыннан

һаман-һаман исереп йөресәм дә,

«Сөелгәннәр» дигән горур исемлеккә

кермәс, ахры, кермәс

минем исемнәрем.



2

Кителеп китте көннәр...

Шәрә җаным әле кар,

әле яңгыр кочагында,

шайтан булсын,

чигәләрне бер чатнатып

сызгырам әле,

туфан сөреп китсен, әйдә,

мактансыннар,

үзләренә булсын

сөеп-көеп тә

сөелмичә үткән ул яшьлегем!


3

Кителеп китте җаным...

Кат-кат укып бактым

начарлар исемлеген,

аңламадым,

нигә анда

сөеп тә сөелми җан аткан,

шулай да

ярны ярга бирмичә

үзенеке иткән кешеләр кергәннәр?

Мәхәббәт өчен көрәшүнең ни гаебе?

Мин үзем дә сүктем:

— Нигә начарлар кебек

син, йөрәгем,

тәвәккәл булалмадың?

Ни сәбәбе?

Йөрәгемнән кителеп төште

канлы яшем.




Октябрь, 1985


КАЗАН

Исәнме, матурым минем...

Сагындырдың!

Йөрәгемне артык сыкратып

сагындырдың.

Алыштырмыйм сине

«Эрмитаж»ның

шәрә кызларына...

Миңа

давылларны кичәр дәрт биргән

син,

Гүзәлем кирәк!

Кабул итми ярсу җаным

пошмаслана барган обыватель шәһәрләрне,

монда бар да артык яхшы —

артык хушсыз гына!

Миңа син —

матурым кирәк,

ярсынулы сагышларым

чакыра мине,

чакыра җаннарыңа!

Күз салалмыйм артык гамьсез кызларына,

сүз тагалмыйм,

вак хыяллар тулган

карашлары җаннарыма бәрә.

Ә мин

шушы биекләрне ташлап

очар идем бөек Казаныма...

Сагынулардан

дулкынланган кызый кебек

йөгереп чыгар төсле үзең

алларыма!




         28.10.85.


* * *

Аерылдым туган йорттан,

ә ул —

төшләремә керә,

болыннарыннан

шайтан таякларын

җыеп кочам...

Энәләре миңа үчләшә:

— Аерылдың,

әмма барыбер

аерылмам җаныңнан —

Язларда җыр булып чакырырмын,

акылыңа кереп адаштырырмын,

әмма барыбер

туган йортка сине кайтарырмын!




                    29.10.85.


КЫЗЫМ

Кызым Зөләйха!

Күңелләрем сине кочып-кочып ала,

синдә әниеңнең җаны, әтиең каны ага...

Син бит әле яңа бишектән

төштең генә,

ләкин

«әтием» сүзең балкып

йөрәгемә сара.

Синең карашыңда

җаным иркәләнә,

кызым минем —

минем кызым,

и сабыем минем — 

Зөләйха!

«Әттәм!» — диеп кочагыма керә,

 суына барган хисләр

эреп китә,

 и кадерлем минем — Зөләйха!

Рәхмәт, бәгырь,

шундый сабыемны

бүләк итә алдың син миңа,

шуның өчен генә булса да мин
мәңгелеккә

гашыйк җан сиңа!

Рәхмәт инде, әни,

рәхмәт, әнкәй,

сез баламны бик үз күрдегез,

татарчалап,

сагышланып кына

сез кызыма рух бирдегез!

Ә әтиләр,

ә әткәйләр усал безнең,

текәп карый алар

күзләремә:

— Нинди таләп, 

әйтегезче,

улыгызга?

Нинди сорау

ярсый-кайный үзегездә?

Беләм төсле,

аңлыйм төсле,

бары —

сыкрап куя

бозлы яшьләр күзләремдә.

Нишли алам,

сикергәнем — читән,

сызык кына булып,

беләм,

күренә читтән...

Буй җитеп тә,

берни аңламыйча,

мин бит әле буш җилләрне сөрәм,

мин бит күрәм,

кагылса да ярсу хисләр

ташлы ярга,

ярлар түгел,

мин бит үзем

чәчелеп,

бүселеп китәм.

Күрәм, 

кыя-текәләрне

үтәр өчен

күтәрелү кирәк,

ташып күтәрелү

эчтән.

Нәрсә инде минем дулкыннар —

әле яңа гына

чайкалгалап,

ярсу давылларын чакыра,

бары килер юлда гына тынычланып,

шапыл гына

туктап калына...

Саумы, кызым,

и матурым минем, Зөләйха!

Әтиеңнең сагыну хисләренә

җавап бирсәң иде ичмаса!

Ә син — елмаясың,

«Әттәм!— дисең,—

әйдә, 

тотам-тотам

синең белән бергә уйныйбыз!»

Кызым,

яшь ярымың яңа тулып килә,

 ә син, ярсып, 

бу тормышка кереп киләсең...

Рәхмәт инде, әтиеңчә

усалланып яши беләсең!

Ә бит әле сине күрмәгәнгә

атна үтте, кызым,

язмыш мине яннарыңнан куса,

белмим,

ничек яшәрмен соң,

күз бөртегем?..

Еллар сәерсенеп

күзләремә карый,

Ә мин

вак һәм зур фикерләрне ташлап,

синең хакта уйлыйм.

Әйе,

үтә яшел,

үтә сары

хисләр белән

күңелемне сыйлыйм...

Җаным белән елый-елый,

вак мәсьәлә булса-булсын,

мин — кызымны,

Зөләйхамны уйлыйм!




      Ленинград, 29.10.85.


* * *

Карый әле, карый

яшел күзләр

сәерсенеп миңа...

Күрсеннәр!

Теләсәләр —

көлсеннәр!

Черек җанга

укшыну кирәк икән —

йөзләр чөерсеннәр...

Карый әле, карый 

яшел күзләр

сәерсенеп миңа...

Теләсәләр, әйдә,

күрсеннәр!


        Октябрь, 1985


ЯХШЫ КЕШЕЛӘР

Башкачарак булды,

сәеррәк —

көтмәгәндә тавышым калтырап китте,

читенрәк!

Әллә ничек ямьсезрәк булды,

гәүдәм, гамьсезләнеп,

машиналар күченә

кереп китте...

Юк, тимәделәр,

тиргәмәделәр,

бары:

— Алай ярамый бит, энем,

башың калдырырсың бер дә юкка,

ахмак булма!— диделәр.

Читенрәк булды,

гамьсезрәк...

Гарьлегемнән әзер идем ятып

урам ташларында еларга.

Әмма

яхшы җаннар сүзсез генә

кулларына алды...

Бары:

— Алай ярамый бит, энем,

йөрәгеңне өзеп калдырырсың,

рәнҗемә усалларга,

ахмак булма,— диделәр.

Башкачарак булды,

булды сәеррәк...



      Ленинград, 30.10.85.


* * *

Ә тышта —

җылы яңгыр

суык көзне сыйлый

куандырып...

Өзеп кенә күңелем балкып алды,

бер көләсе килде

сабыйланып.

Кышны көткән карт көз өстеннән

ачылып китте ак кар җәймәсе,

кочагына алгач да ул

үпми калса,

иренеңнең

юк димә бәхетләре!

Ә яңгыр көзгә үчләшеп,

бар хисләрен адаштырып йөри...

Кимсенүгә ирек куйма,

и йөрәгем,

болганма хисләрең белән,

күтәрелгән йөзләрдә дә бар бит оят,

беләм...

Үчләшүдә

мин ямьсезлек күрәм!
Яңгыр,

үгетләнмә,

кар булып төш,

сөйгәнеңне яман күздән сакла,

шәрәләнгән җаны сыкрамасын!

Сөйсәм дә мин яңгырларны,

әмма

мин зәһәри булмас идем.




Октябрь, 1985 (Ленинград).


ҮЗЕМЧӘРӘК

Шыңшыса да ул — җырлады,

сытылып китте күңелләрем,

моң —

хәтер йөге булып

төште йөрәгемә,

сыкрандым;

ләкин

шыңшып җырлый алмадым мин,

өзелде

күңелемнең иң нәфис һәм

иң нечкә дәрдмәнд кылы...

Үзем дә аңладым,

озак эчтән көеп,

күпкә вакладым мин җанны.

Инде ташладым чак хисләрне,

шашып-шашып җырлыйм!

Әйтмәсеннәр,

моңы юк җырының,

көе юк, димәсеннәр!..

Эндәшмим каршы,

бары

үз җырымны җырлыйм,

җырлыйм әле.



                01.11.85.

   КАЗАНЫМА КАЙТЫШ

Авыр икән

сөеп кайткан үз Казаның сине

кабул итми,

чит шәһәрнең портларында

өзсә үзәгеңне...

Ашкынулы хисләр,

йөрәк ярсулары тынычланып,

сүнә икән өмет тамчылары

кысанланып.

Ә кайтасы барыбер килә

үз калама!

Нигә икән

мин кайтканда гына

туган якның табигате

шыр алама?

Нигә икән

Ульян кабул итә,

төн кундыра шәрә залында,

ә Казаным, бозыкланып,

йөзен чыта,

түгелдер ул, ахры,

үз аңында!

Авыр икән,

ашкынып кайткан чакларыңда

туган якка,

кабул итми җәфаласа

үз кочакка...




04.11.85 (Ульяновски).


БАРМЫ ИКӘН?

Чү!

Ялгыш күрдемме —

бер чибәр кыз

мамык кебек очып кына үтте...

Белмим,

әллә көз җиңел генә китте,

әллә кыш

сиздермичә килеп җитте?

Кар ява...

Җанны эретә-эретә,

ап-ак мизгел

кышка көннең пәрдәләрен тартты!

Чү!

Ялгыш күрмәдемме —

бер чибәр кыз

мамык кебек очып кына үтте!




14.11.85.


МӘХӘББӘТ ДИҢГЕЗЕ

     
*«И матурым! Мин янмас идем — яндыручы булмасаң;

     
 Таммас иде җиргә яшьләр — тамдыручы булмасаң».









            Г.Тукай

Ник күрдем дә нигә шулай үз-үземә ут салдым,

Белә алмый хисләреңне ник йөрәккә моң сардым?

Син генә тик көн-төн уйда, син генә тик хыялым,

Йокымыни, кичләр миңа — киртә, күреп торамын.

Кояш йөзе синдәй йөзме, ник чагыштырыйм сиңа,

Барсы бергә: кояш, ае, йолдызлар җитми сиңа.

Ярышалмый синең белән һич кояш, һич йолдызлар,

Ай да мескен, йөзе — йөзме, синең алда калышлар.

Һәрберсе сине күрергә көн дә, төн дә гел килә,

Бер елмаеп каравың һәм — барчасы эреп китә.

Бу дөньяның чәчәкләре гөлмени — бер карасаң,

Син килеп керсәң бакчага, син — гонҗә, бер — арадан.

Аһ-ух орып килгән бүтән — картмы, ахмак, кем булсын,

Бер күрдеме синең йөзне, югалтыр барча көчен.

Үз-үзенә җавап бирмәс, белмәс нәрсә кылганын,

Артыңнан йөгреп килер һәм дияр: «Тотыйм бармагың?»

Ул мескен җаһил җаннарга бер елмайсаң — мең шөкер,

Яшәмәсне яшәтерлек бар көчең, гүзәл, матур!

Ташладым синең аркада бер эшем, торыр төшем,

Син дә син дип кенә тора күңелем, шигърем, көем.

Минем көем көймени соң, синең алда чүп кенә,

Бер атлап үтүләреңдә мең илһам һәм сер иңә.

Юк анда бер төен яки көй бозар җан вакларың,

Мин киләм дип аһ кына атлап үтә аякларың.

Минем шигырь шигырьмени, ул — мескен синең алда,

Аларга һичкем карамый, сиңа аһ итеп кала.

Кайчагында антлар эчәм, сүз бирәм, намусланам,

Булма, дим, хушсыз — матурга, юкса ялгызым калам.

Юк, йөрәк ай-һай гына артык мескен, очкын минем,

Исләремә төштең исә, кабынып китәм үзем.

Кая югала ныклыгым — юкса мин зур тау кадәр,

Кая олага антларым — кирелегем бар, каһәр!

Юк икән шул, юк — булмагач, сөйми генә тормагач,

Читтән генә нык торып та, эчтән мәрмәр булмагач!

Онтам дисәм, онтып булмый, килә чыга каршыма,

Бар сүрелгән хисләр кинәт кабына да каныма —

Адаштырып алып китә сахраларга-чүлләргә,

Аз гына һич су бирсәче — юк, утында көйдерә!

Утта гына көйдерә дә җанда кала көл генә,

Юк, җитәр-җитәр, моннан соң, тәүбә итәм, сөймәм лә!

Син генә дип, бер генә дип, җитәр, бүтән йөрмәмен,

Сөю утларыннан чыгып, кабат утка кермәмен!

Айлы кичнең ае елый, кояшы елый көннең,

Шул елак дөнья эчендә адашты, ахры, көем.

Җитәр дим дә тагын бер кат адашып ала күңел,

Адашып алган күңелдә уала хәтта акыл.

Ташлыйм, җитәр бу янулар, бу сөю сәгъдәт түгел,

Аның утларында янган затка бу бәхет түгел!..

Оныта барам, ахрысы, көннәрем аязлана,

Кыш ае шул, ничә көннән кабат язлар башлана!







                          22.01.86.


ОЧРАШУНЫҢ СОҢЫ

Күзләреңнән яшь тәгәрәп төште йөрәгемә...

Чак-чак кына, ташка авып, ватылмый калды —

шәраб тулган чүлмәк төсле

ташып торган йөрәк.

Бәгырь

сызлан
 булып сыкранды —

Соңгы очрашу!

Без бүтән

егет һәм кыз булып

Табышмабыз инде:

сине шаян җилләр үзенә тартыр,

вакытлыча

алар белән сиңа рәхәт булыр —

гүя күзеңә карап

бәхет көлгән кебек тоелыр...

Ә мин,

гыйсьян җилләр белән

буранланып-буранланып,

бу тормышка кереп китәрмен!

Миңа

җиңел булмас,

беләм инде,

бәхет тә елмаеп карамас —

майлы коймак сыман...

Үкенмим,

үзем сайладым!..

Үкенмим,

Барыбер минем гыйсьян йөрәк

җылы җилләр кочагында гына

яши алмас иде!

Соңгы очрашу!

Мәк чәчәге ирен төртте —

Таңны үбеп күз ача...

Кешеләр очрашалар,

кешеләр кавышалар,

ә без...

Килер минут мәңгелеккә

безне ятлар итә —

соңгы очрашу!

Күзләреңнән яшь тәгәрәп төште йөрәгемә...

Авышып китте дөнья —

соңгы очрашу!..

Кем ул дәште:

Исәнмесез!..




             08.02.86.


              ГОЛАМӘГӘ

Кабынып сүз башласаң яңа белән фикер бәйләп,

Туктата тотып кулыңнан бер өлкән — күзгә карап...

Син, ди ул, энем кеше, кая китеп барышың?

Уңмадымы әллә быел ни «бодай», ни «арышың»?
Кирәк икән ашар «икмәк», ал, минем томнар — калын,

«Борчагы» да, «солысы» да бик яхшы, затлы аның!
Ни гөнаһ, бу күңел — усал, шалт, кирегә кайтара:

Мин үзем дә надан түгел, күрәм алтын кайларда!

Тик ни чара, ни файда соң коега су коюда,

Җилгә каршы төкереп һәм төкерегең җыюда?
Чү, чак, дия кайчак акыл, агымны җилдер куа,

Килер көнең — һәм җил күчәр, яңача фикер туар.

Туар да, көймәң — җилкәнле, җилкенеп юлын табар,

Барасы кыйбла ачылыр, тәвәккәл ит, тот карар!
Юк инде, юк, мин алай ук бер куыш агач түгел,

Чын хакым бар, чын дөреслек, мин — акыл сатар түгел...
Дулкынлансын, көймәмне ул төпкә таба сөйрәсен,

Мин барыбер, ташкыннарны кичеп, алга йөзәрмен.

Саллы гына кизәнгәләп, әйдә, суксын телләрең,

Тик тарихны, белмим инде, бармы төртеп егарың?
Ул бит сиңа түгел ипи, ашар зур күмәч тавың,

Тамыры белән тирән ул, калын һәм ныклы тагын...
Бер кисәгең өзеп каптым диеп берүк сөенмә,

Син йотканчы тамагыңа, күрәм, торып тилмертә.
Уйлама син, өзеп каптым, башкага калмас, димә,

Син капкан кабым әле ул аз өлеш зур кисәктә.
Дулатма һич давылларың, вакланма, гәүдәңне тот,

Галимлек даны дөньяда, бел, белем һәм

Бүтәнгә юл белән кот!

Кабаттан сүзне башласаң, яңа белән фикер бәйләп,

Тота да таягын тыга тәгәрмәчкә эше харап!










06.02.86.


ТАТАР КЫЗЛАРЫНА




*«Сөям сезнең сызылган кашыгызны,




 Тузгыган сачеңезне-башыңызны».








              Г.Тукай
Яратмаска мөмкинме соң, яну-дөрләү аз булыр,

Ут йотып кына сызланып күңелең сыкрап торыр.

Аһ димә син, бер күрүдән бозма серләр тәртибен,

Мең күреп тә бер сизмичә бар шул үтеп китүең.

Килеп кердем мәк-бакчага, чү, тукта, шагыйрь, җитәр!

Очраган һәрбер гөлләргә сузма кул, яме бетәр!

Үссеннәр, сызлансыннар, күбәләкләр кочсыннар,

Тимә-өзмә, үз көенчә торсыннар һәм үссеннәр!..

Юк, тимәдем, күз белән иркәләдем, үттем-киттем,

Гүя, имеш, мин аларны сөймәдем, җан атмадым...

Үпкәләде чәчәкләре, үпкәләде мәк-бакча,

Салынып төшкән иреннәр, белмим, ни миннән көтә?

Юк инде, ачуланмагыз, мин — янам, дөрлим, сызам,

Татарчалап үтеп киткән һәр кыздан яшьлек сизәм.







                         07.06.86.




ЧЫНГИЗМЫ?

Ни сәбәп, һичкем уйламас, сүз чыкты чират белән:

Имеш, минем зур халкымның тарихы һич булмаган...

Имеш, минем бабаларым Чынгиз затыннан азган...

Бу хакта бик күп сөйләнде хикмәте-тасвир белән.

Нәрсә әйтим, и надан, дип сугыйммы Хак мөһерен,

Әллә инде кисим микән ахмакларның мөгезен?..
Юк, дәшмәскә һич ярамый, ярамый җан сатарга,

Кирәк тарихны яңадан, кире кайтып ачарга.

Ни сәбәп, һичкем уйламас, сүз чыкты чират белән:

Әллә саташулары бу, әллә лаф орулары?..

Юк кына бер чара шунда, бакмый нигә болгарга?

Күрми ул шәһри-шәһәрен, гел үзенчә болгата,
Тарткалый, сүтә, чүпләтә, бир, минеке бу, дия

Һәм үзенә чит кешенең чиста күлмәген кия...

Ни сәбәп, һичкем уйламас, иренмәгән сүз сөйли,

Үз-үзенә яраштырып минем тарихны көйли!







                     07.06.86.


                ЯШӘҮ

Үз-үземә артык гашыйк, артык ис китәр кеше

Түгел мин, булалмадым —

Моның өчен җитмәдеме һавалык?..

Усал булдым, әйтер сүзне

Йөзгә бәреп гел әйттем,

Кыйналдым,

Кыйналганда да

Торып китәр булдым мин һәрвакыт.

Инде белдем:

Һич кирәкми алай ук үзең сөймәү,

Халкың өчен янмый-көйми

Һәм соңыннан үз-үзеңне чүплеккә ату —

Җинаять.





                                07.02.86.



       ТОРМЫШ

Соңармадым, димә, йөрәк, соңардым күп эшләрдә,

Канәгать кылма һичбер дә эшләрмен дип иртәгә!

Бүген кирәк, бүгенгесен эшлә, калдырма кичкә,

Уйлыйм әле, үлчим әле, уйлыймын әле, димә,

Җитәр, күпме шушы коры уй белән йөреп була?

Син бит түгел бу дөньяны хыял белән коручы,

Син бит түгел, акыл сатып, тормыштан чит торучы.

Беләм, кирәк, тормыш сиңа бирә киңәшен, тыңла,

Акылыңнан үткәр: нигә болай булды?

Тик аһ-зарларың орма!..

Иң өлкән укытучың ич бу тормыш, ак сакалың,

Хәтта акылың тәртипкә салучы ул тормышың!

Аңладыңмы, төшендеңме — барысы урынга кайтыр,

Офтанмас та, зарланмас та,

Дәртле күңелең балкыр...

Юк, һич булмый икән офтанмыйча,

Булмый икән...

Елап ала күңел, сыктап ала —

Кукыраеп кына мин диеп яшәргә булмый икән!
Беләм, күрәм, ник кирәк соң мин диеп тау өяргә,

Буш таудан хәтәррәк юк

Җирдә берни һәм нәрсә!

Дан эзләмим, дан кирәкми,

Дан — шагыйрьләр коткысы,

Минем өчен бары бераз,

Өмет өзелмәсенгә —

Кирәк иде шигыремә

Ачылса

Матбугатның капкасы...

Булмас, ахры, сыешалмый тар гәҗит юлларына,

Дәшә мине, дәшә йөрәк завод һәм кырларыма.







                   07.02.86.

     КЫСАН, ТЫГЫЗ ГАСЫР

Кысан заман —

Атлап түгел,

Чабып барыр вакыт...

Тукай җиде елда

Җитмеш елдан артык сикерсә,

Калганнарга,

Вак әдип һәм шагыйрьләргә

Инерция көче ярдәм итә.

Тыгыз заман,

Кысан, кыска вакыт...

Ашыгырга!

Ял итәргә өлгерербез алда,

Анда —

Чиксезлек!

Анда да

Вакыт-вакыт көрәш мәйданына

Чыгып-чыгып алырбыз,

Кирәк булырбыз...

Такташ унбиш елда

Бер гасырны артка чигерде!..

Кысан,

Тыгыз гасыр!




       07.02.86.


УСАЛ МАЛАЙ

У-ух, усал малай

Урамга чыкты,

Борын җыерып

Ул карап торды

Ак кышка.

Шаян малайлар

Чабып үттеләр:

Чаналар тартып,

Чаңгылар шуып...

Актүш йөгерде

Аларга яреп.

Ак кыш та күрде,

Болардан, диде,

Эш чыкмас инде...

Муеннарына 

Ак кар тутырсам,

Чеметкәләсәм

Һәм еккаласам —

Бер ни дә булмас,

Исләре китмәс

Боларның, диде.

Усал малайның

Янына килде,

Юри, сак кына

Борынын чиртте!

Усал малайның

Җебеде борын,

Агызды, мескен,

Җылы күз яшен.

Ак кышка хәтәр

Ошады малай,

Чеметкәләде

Һәм төрткәләде.

Ә малай — усал!..

Ак кышның олы

Күзе янында

Йодрык уйнатты:

— Бирермен әле

Синең кирәгең! —

Диде,

Ә үзе

Җылы өенә

Керде дә китте.



          06.02.86.

   КҮҢЕЛ САВЫКХАНӘСЕ

Өмет өзгән чакларымда,

Өтәләнгән чакларымда, күңел дулкыннарым

Бәрелеп ваклыкларга,

Кыйналып мәгънәсезлектән...

Яраланган йөрәгемне кысып кына,

Шигърият,

Синең гөлстанга кереп калам!

Ә синдә

Әле гөлләр-гонҗәләр

Иренеп кенә

Таңда

Керфекләрен күтәреп-күтәреп ала —

Оеп китәм,

Әле,

Кайдан килә бу тавыш дип

Исең китәр,

Чак-чак кына тезеп-тезеп сала

Сөйләр сүзен былбыллар —

Хуштан китәм,

Әле

Бәрелеп-сугылып болытларга,

Күкне коча-коча

Тургай, алкаланып,

Исәрлеге белән исертә...

Бу хикмәткә карап торып

Диярсең син:

— И дөньялар!..

Өметләрем өзгәләнгән чакта,

Өтәләнсәм ваклыклардан,

Күңелемне җыр сара —

Кече учактан

Олы утларга

Мине сала-сала:

Ваклык җыеп эреләнгәннәр

Эреп кала минем алларымда!

Әйтәсе килә:

— И мескен, калтыранма!..

Күңел бит ул,

Аны нишләтәсең,

Ул болай да читлек эчендә,

Ул болай да иркәләүгә мохтаҗ

Олы йөрәкләрнең учында —

Күңел бит ул!

Ваклыкларга килеп абынганда

Мин халкымның

Керәм шигърият бакчасына...

Өтәләнгән күңелем дә,

Яралары кибеп, савыгып,

Күтәрелеп китә

Балкып-батыраеп —

Кергән чакта мин халкымның

Шигърият бакчасына.




          19.01.86.


КЫЗЫЙ СӨЮЕ

Йөгереп чыктың капкалардан:

— Ул түгелме, кем үтте?..

И чибәр кыз, аз гына

Ояла бел, ичмасам!

— Әйе, ул китте, ул!..

Ничәнче кат шулай,

Мәхәббәттә адашып калып,

Капкалардан

Йөгереп чыгып буладыр?

Әле күпме:

— Аһ, үтте бит,

Борылып карасана

Артларыңа,—

Диеп теләп калып буладыр?




                20.01.86.


КӨТӘСЕҢДЕР

Көтәсеңдер,

Бәлки көтмисеңдер,

Ә шулай да:

— Көт, көтәлсәң,

Көтми калма! —

Диеп

Әйтәсемне беләм,

Тырышып-тырышып дәшми калам...
Көтәдер,

Бәлки көтмидер,

Ә шулай да

Йөгереп барыр җирдә

Тукталыныр сыман,

Ә шулай да

Килми калмам,

Калмам!

Очрашканда күзләреңдә яшьләр булса,

Йөрәгемне генә изәрсең,

Ә шулай да:

— Көт, көтәлсәң,

Көтми калма!

Йөгереп барган җирдән тын кысылды,

Еллар егылып китте...

Күрдем:

Көтми калдың!

Артымда сөйләп калдылар:

— Ул бит сине көтә иде...

Ул бит сине сөя иде...

Ул бит сине бу дөньяда

Бар нәрсәдән өстен күрә иде,

Инеш ярларына төшеп,

Суга багып,

Сагышларын чишмәләргә көйләп сөйләп,

Сөйләп көйли иде...

Көтәсеңдер диеп әйтә алмыйм,

Көтмисеңдер диеп уйлый алмыйм,

Бары

Синең сагынуларны белеп калган

Таллар гына

Ике җанның сагышларын

Кочагына җыйный...

Сәлам тапшырдылар синнән —

Ярый әле сүз йөртүче кешеләр бар!






          22.01.86.


* * *

Син киттең...

Бөтен дөнья суыкланып калды.

Иренеңне

Суык кына

Кочтың да иренемә,

Син киттең...


Бөтен дөнья өшеп,


Калтыранып куйды.

Җитәр инде,

Күп исәрде

Гыйнварның усал җилләре,

Син киттең...


Бөтен дөнья кинәт


Ныгып,


Чыңлап алды...

Ныгы, күңел!

Аз булса да

Ал үрнәк усал кыштан!

Син — киттең...


Елап калды күңел:


Мәк иленнән


Җил исеп,


Дөнья исәреп куйды.

Син киттең...

Күңелем,

Нигә җебеп калдың?




           28.01.86.


КОЯШ ҺӘМ МАЛАЙЛАР

Кояш,

Качышлы уйнаганда

Адашып,

Ялгыш егылып төште

Тын күлгә...

Шундый рәхәт,

Шундый яхшы иде

Су керүе эссе шул көндә

Кояшка да күлдә.

Тик

Йөгерешеп килделәр дә

Шук малайлар,

Көлешә-көлешә,

Төрткәләп чыгардылар кояшны күлдән...

Нишлисең,

Күнде кояш

Малайларның «сүзенә»,

Горур гына кайтып китте өенә.





                    06.01.86.


ХЕЗМӘТ

Эштән арыганда
Эш яңартып,

Эштән эштә ял иткәндә
Күңел, тынычланып,

Баеп китә кебек...

Ә урамнан эт малае чаба:

Үзе өрә,

Үзе абына да,

Тәгәрәп китеп:

— Уф Аллам!— дип

Шыңшып җибәрә.

Урам буйлап эт малае чаба —

Тырыша,

Үзенчә ул

Зур үсәргә шулай тырмаша!

Уйный гына кебек,

Инде

Ул уены җитди булганга —

Хезмәт кебек тоелмыймы?

Эштән арыганда,

Эш яңартып,

Эштән эштә ял иткәндә

Күңел баеп китә —

Җитди эшне дә кулың-акылың

Уйнап кына гүя башкара!

Ә бит

Уеннар да күп чак хезмәттән

Җитдирәк була ала!

Урам буйлап эт малае чаба

Өрә-өрә,

Абына-сөртенә.





16.12.85.


АЛМА


Поэма

Уйлар озын төсле иде миңа,

уйлар кыска икән,

тормыш — озынрак!


   1

Урамнар нигә кысан,

Нигә тар урамнары?

Җыр сыешмый, тәрәзәдән

Өлгеләргә орынып керә...

Йоклап яткан тын йортларга

Шакымыйча түргә үтсә үтсен,

Ул барыбер

Үз бит,

Җыр бит ул:

Еламаган җирдән елата,

Уйламаган җирдән уйлата!

Ничәнче көн,

Кемнәр белсен —

Бер ялгызы,

Төн уртасы диеп тормый,

Дәртләндереп җырлап уза.

(Әй син, шагыйрь,

Мескен үзең —

Сүзне көйли беләсең,

Җырны сөйли белмисең!)

Ә көе

Ябык күңелләрне ачып керә дә,

Теләп алган сагыш булып,

Керләнгән күңелләрдә

Энҗе кебек балкый да

Төне буе мендәр кочып елый-елый...

Күз яшьләре кемнәр өчен тама,

Кемнәр өчен тама күз яшьләре?

Сагышына сыеша алмый елап җырлап уза да —

Төне буе авыл

Шушы җырдан йокысы качып елый...

Җырлаган күңелләрдән дәрт калса да

Елаган йөрәкләрдән ни кала?



* * *

«Исемнәрем Йосыф булса булсын,

Ник Зөләйхам минем тумаган?..»

Тагын урам,

Тагын юллар,

Күктә ай да, җир — төндә...

Яшь белән тулган күңелгә

Җыр кагылып-кагылып китә!

Моң бит ул —

Зар бит ул!

Юк,

Моң гына да түгел,

Зар гына да түгел,

Ул —

Хисләр дөньясының куерып,

Төсләр алган һәм

Нур тетрәткән чагы!

Түгел ул

Бары дөнья агы,

Түгел ул

Бары дөньяның кара кагы...

Теләп алган яра төсле

Керә дә күңелләргә,

Йә өшеп шыңшый сөякләр,

Йә чәчелеп бушап китә

Йөрәгең яралардан.

Күңелең елак булмаса,

Башларың түбән төшмәсә,

Син — тормыш,

Тормыш — көчле бар уйлардан!

Никадәр син тормышка якын килсәң,

Шулкадәр ул сине этә-төртә кыйный,

Никадәр бу тормыштан читкә тартсаң,

Шулкадәр ул сине сыйпый-сыйпый

Назлап тукмый!

Нишлисең,

Болай да кыйный,

Тегеләй дә тукмаклый...

Тик аерма шунда —

Сәбәпсез күбрәк эләгә берәүгә,

Берәүгә —

Аз гына, чак кына хәзергә!

Беләм,

Кыйналганнар тормышчанрак була

Бу дөньяда.

Күзләремә карадың да

Кермәдең кочагыма,

Ник «сөям» дип әйтергә,

Булмагач үзләремә?..

Белмим,

Әллә мескен күрдең мине,

Әллә мин текә идем,

Күзләремә карап кына

«Сөям» дип әйтә белдең,

Тик кочып, үз итеп кенә

«Кил» дип дәшә белмәдең.

Инде мин — мескен җан,

Инде мин — гашыйк мәҗнүн!

Нигә соң мине тауларга,

Кырларга, бәгърем, кудың?

Зар еладым,

Аңламады салкын таш, 

Сагышларны

Үз итмәде,

Читкә куды ярсу дулкыннар мине!

Бары күңелемә кереп,

Әрни-әрни

Елады зар чәчәге —

И минем сагыш җырым!

Утларга кердем,

Янды, әйтерлек

Көймәде күңелләрем...

Суларга төште бу җаным,

Тик

Ташыды дулкыннары,

Мин генә суынмадым...

Тауларга менеп җырладым,

Көемне җилләр алды,

Елак дип әйтмәгез мине,

Мин — усал, текә инде!

«Исемнәрем Йосыф булса булсын,

Ник Зөләйхам минем тумаган?

Бармак кисә-кисә яшь хатыннар,

Нигә кызлар гашыйк булмаган?»

Юк сүз!

Матурлыкка кем дә гашыйк була,

Нәрсә инде —

Кулларыңда күтәреп йөрердәй булып

Гашыйк тотып кара,

Сөй!

Үзеңә тиңме дип торма,

Бары

Үзең лаеклы бул,

Ә башкасы бар да

Калсын туң йөрәк,

Аһ-ваһларга!

Җырлап үтте егет...

Төн — караңгы,

Болганды су урам буйга,

Урап-урап кайтты җавап:

— Ул сөймәгән өчен анда

Кая гаеп?

Төн буенча җырлап узсаң да син —

Юк бер файда,

Яратмаган йөрәк яратмый
Һичбер кайда,

Яратмаган йөрәк — яратмый!



* * *

Йөрәк, бирешәсең,

Җиңеләсең, ахры,

Мескен синең яшәү-торышың,

Җырларыңны инде кемнәр аңлар,

Кемнәр аңлар синең тормышың?

Җиңелмәс җыр булып алга дәшә

Ак күңелнең иң саф хисләре,

Сине генә кочып йөрәгемә

Үтәр төсле тормыш көннәре...

Мескен хисләр дәрсеп-дәрсеп китә,

Сүнгән көннәр кабат ямь таба,

Үксез күңелләрне, шифа биреп,

Җырлаган җыр кабат терелтә.

Дәш син җырга,

Дәш син сагышларга,

Мескенлекне йөрәк яньчеп үтә!

Үзеңчә бул,

Җырсыз күңелләргә

Син җыр калдыр,

Син моң салып калдыр,

Әмма үзең бары буш калма!

Сөйдең, беләм!

Сөюеңне кемнәр

Аңлап, сиңа антлар эчтеләр?

Юк ул кешең,

Күңелеңә юк сердәшең,

Юк аң-белешең...

Үксез еллар,

Җырлы көннәр өчен

Бикле хәтер белән ник килдең?

Юк!

Килмәдең син моң-зар елап,

Үзең балкып кердең елларга...

Тар урамнар, җырларыңны кочып,

Зар елады үксеп кулларыңда.

Соң ни сәбәп?

Бу тормышның

Юк идеме сөенер җирләре?

Бар иде, бар!

Еллар тулып-тулып ага иде,

Әмма

Түгел иде үз хис, үз яра...

Көннәренә күмелеп,

Төннәрендә үкенеп

Зар елады

Саф бер йөрәк,

Гашыйк бер «бала»...

И яшьнәр-тетрәр дөнья,

Сиңа нәрсә,

Төкерәсең самим җаннарга,

Хисләреннән ташып-ташып-ташып

Аккан йөрәктәге каннарга.

Яшьнәр хисләр,

Тетрәр симфония

Сиңа якын, сиңа үз генә,

Батырларны кичерә алмый җаның,

Батырларга үлем 

Син генә...

Теләмим

Җиңүчеләрнең

Мәңгелеккә китү өчен генә

Мин үлүен, һәлак булуын,

Телим яшәүләрен!

Ә яшәү

Үзе батырлыкны

Тагын бер кат сынау...

Сыналган ирләр

Сыгылалар вак җилләрдән,

Салмак борчулардан.

Мескен җаннар кочак-кочак алкышларда,

Мескен җаннар, кайчак, адашыптыр,

Бик үз кочакларда!

Ә минем елларны чүктерәсем килә

Үткәнем һәм киләчәгем каршысында!

Яман кеше мин үзем, беләм,

Әмма мин тормышны мең кат

Үз-үземнән үз һәм 

Якынрак күрәм!

Ә син — елама!

Елакларга көн юк дөньяда!

Изаланып-нитеп тормады,

Төн буена

Йолдызларны кат-кат саный-саный,

Мең ялгышып, барын бутый-бутый

Ай йөрде

Майлы таба кебек шома күктә

Абынгалый-сөртенгәли —

Гүя

Аягында әле торалмаган,

Әмма тормыш,

Яшәү белән яшьнәп торган

Бер самими сабый

Инде үзе...

Чү, 

Чактан гына егылып китмәде,

И самими сабый —

Туп-тулы ай!


     * * *

Мескен син, ай,

Булсын

Кочагыңда гүзәл Зөһрә,

Көянтәләреннән тамып-тамып тора

Күзләреннән төшкән яше —

Зәһәрә...

Ә син —

Сабый кебек иләс-миләс,

Мәхәббәттән сикерә,

Күкне коча җаның,

Әмма,

Никадәрле балкысаң да,

Яктың — суык,

Көзге кебек синең

Ялтыраса да йөзең.

Матур кызны кочтым дигәч тә

Лаеклымын диеп уйлама!

Зөһрәнең инде су белән түгел,

Күз яше,

Моң белән тулы

Яшел чиләкләре —

Көн дә төндә

Каерылып карый-карый

Туган җиргә!

Ничек чыдый йөрәккәе?

Сагышланып-сагышланып

Милли көйгә

Чылтырый,

Чылтырый талир тәңкәләре.

Ә урамнан

Төн уртасы

Тагын җырлап узды егет:

«Исемнәрем Йосыф булса булсын,

Ник Зөләйхам минем тумаган?

Бармак кисә-кисә яшь хатыннар,

Нигә кызлар гашыйк булмаган?

Зөһрәкәй, нинди зарлар көеп,

Күз яшьләрең тама,

Тама айдан?..»

Кем җыры бу?

Кемнәр белсен?

Әллә барыбер түгелме?

Нигә шулай, йөрәкләргә үтеп,

Төн елата киленнәрне,

Моң сара яшь кызларны?

Төне буе ирләр борчулы...

Күпме түзеп була?

Яраткансың икән —

Сүлпән генә ярат,

Озаккарак җитәр җылысы!

Ә син чар-чытырдап,

Шашып янасың...

Сүнәр, ахры, сүнәр,

Хисләреңә утын беткәч

Кинәт кенә бу зарың!

Ул вакытта ничек

Мин сөям дип

Җырың тыңлар чишмәләргә

Сер сөйләрсең?


* * *

Чишмә-ә-ә!

Чишмәләргә ике яр килсә,

Ул аларның тыйнаклыгын чишә!

Чишмә яннарына килеп үбешүгә,

Чак кына

Кайнар күмерле

Иреннәргә иреннәрне үртәп

Сер чишүгә ни җитә?

Бардыр, беләм,

Бүтән хиссирәк төшләр,

Әмма ярлар —

Бер-берсенә тиңнәр,

Чишмә яннарына төшми,

Белмим, нишләр?

Чишмәләргә ялгыз төшеп сулар алдым...

Ялгыз чиләк — кулларымда,

Кемнәрдер дәшеп калдылар:

— Чишмәләргә, ялгыз чиләк тотып,

Ялгыз төшмә!

— Чишмәләргә ялгыз төшсәң,

Пар чиләксез төшмә!

Ә мин,

Чишмәләргә ялгыз төшеп,

Ялгыз чиләгемә тутырып-тутырып

Сулар алдым...

Чайкалган саен түгелде

Моң-зары йөрәгемә!
Миңа кадәр кемнәр төшеп,

Кемнәр сагыш калдырган?

— Бер түгел, мең күрү дә ул

Миңа бик-бик аз, туган!

Әйттеләр:

— Чишмәләргә...

Ә мин — үҗәт,

Карамадым сүзләренә,

Бер ялгызым

Бик зур ялгыз кисмәк

Тотып төштем кулларыма...

Тулы булгач, ташып торсын

Сагыш,

Моң-зар күзләремнән!
Чал чишмәләр серле икән,

Файдасыз — үҗәтлегем,

Бары чиләк,

Ялгыз чиләк белән

Түгеп бирә икән моң-зарын...
Чишмәләргә бер ялгызым төшеп,

Тутырып-тутырып айныр сулар алам

Ялгыз чиләгемә,

Түгелә-түгелә кайта сагыш

Йөрәгемнән.


* * *

Сагышларга

Түгелү өчен

Сәбәп кенә кирәк,

Ә җыр?..

«Зөһрәкәй, нинди зарлар көеп,

Күз яшьләрең тама,

Тама айдан?

Күкләреңә менеп алыр өчен

Таһир данын табыйм, бәгърем, кайдан?»

Ә җыр —

Ялгыз авылга сыешмый,

Кырларга чыгып китә,

Тауларга менеп җитә,

Дулкыннарның кочагында җанын тетә!

Җырны

Тагын бер урам буйлап үтәр дип

Моң-зарлылар таңга кадәр көтә...

Ә таң белән ай сүнә,

Ай белән сагыш та

Килер көнгә кадәр кичегә.

Тик килер көн инде кабат-башка

Моң-сагышка төшмәде,

Төн уртасы, һичкем берәү

Җырламады,

Узмады.

Җыр кырларга чыгып адашты да

Кабат кайтып

Узмады-еламады...

Кем гашыйкның сыкравы иде —

Һичкем аңламады, белмәде!

Белү шартмы?

Мәхәббәт ул кемлегеңә карап килми,

Йөрәгеңә кереп,

Толым-толым гына

Хисләр үрелә...

Яратканнар, белмим, ничек

Җыр-шигырьсез генә кибегә?


* * *

Сөю —

Сер дә юк инде минем өчен синдә,

Ә шагыйрьләр

Кайта-кайта егыла,

Мәхәббәтем, тезеңә!

Нәрсә инде,

Нигә шапырырга,

Нигә кимсенергә —

Яраткан да

Беткән, имеш...

Текәлекме, нәрсә, ни өн бу?

Әллә кешеләрнең аклануы,

Әллә

Үз-үзләрен алдавымы,

Акыл яманымы?

Белмим...

Ә мин

Сөйгән чакта

Башкаларны күрмим,

Сөелмәсәм,

Сөелгәннәрдән дә

Көнләмим.

Мәхәббәт ул шакшылыкны белми,

Мәхәббәт ул кем булуны күрми...

Ул — диңгез,

Үзе бер табигать,

Аның үз кануны,

Анда үз шәригать...


* * *

Сөюләрен йөрәгенә салып китте егет,

Дан артыннан түгел,

Таһир булу

Йосыфларга, ахры, язмаган!

Үз Зөләйхаң бардыр,

Әмма әле

Син аның да төшләренә бәлкем кермәгән?

Җыр да китте

Үз иясе белән,

Ә җырлар соң

Кала, диләр бит!

Калса да ул,

Тик синеке генә,

Тик синеке генә һич түгел!

Ул —

Сөю-сәгадәтле йортларда,

Ул —

Башкаларның йөрәк-җанында...

Ә исемең белү кемгә хаҗәт —

Эшең шанлы булсын!

Җырың

Үзеңнеке булып озатып калсын,

Халыкныкы булып каршы алсын!

«Исемнәрем Йосыф булса булсын,

Ник Зөләйхам минем тумаган?

Бармак кисә-кисә яшь киленнәр,

Нигә кызлар гашыйк булмаган?

Зөһрәкәй, нинди зарлар көеп,

Күз яшьләрең тама,

Тама айдан?

Күкләреңә менеп кочар өчен

Таһир данын алыйм, бәгърем, кайдан?

Сөйгәннәргә Таһир булу кирәк микән?

Мәхәббәтне татыр өчен

Зөләйхаларга тиң булу тик

Җитәр микән?

Ике гомер бер сөюдә тора микән?»



* * *

Алма төште...

Өзелеп төшкән алма,

Вакытында күтәреп алмый калсаң,

Ул да тоныклана,

Ятсындыра!

Алма төште,

Өзелеп пешкән алма...



* * *

Ә сине

Калдырып киткән җырың куып тотса,

Танымыйча үтеп китсә —

Шатлан гына:

Димәк,

Йөрәгеңнең бер кисәге синнән алда!

Алма төште —

Өзелеп пешкән алма!




19.11.85.— 01.12.86.

 ӘНИЕМ ХАТЛАРЫ

       Поэма

Хатлар арасында

Әнкәй хатлары:

«Исәнме, улым!..»

Нинди җылылар!..

Кайткан саен елый идең,

Сыгылып чыккан яшьләреңдә

Йөрәгем эри иде...

Ә бу юлы хатың әллә ничек

Самим һәм

Юк иде

Юлларына сыенып калган

Яшьләр —

Күз яшьләре!

Язган саен хатларыңны,

Беләм,

Елый идең...

Ә бу юлы ни өчендер

Хатың коры иде.

Улыңа — егерме биш,

Егет яше!

Ә тукайлар бу яшендә

Бөек ирләр иде.

Котлагансың туган көнем белән,

Бер сарыкны

Минем өчен атап куйгансың —

Бездә гадәт:

Зур бәйрәмгә

Аяклы мал бүләк итәләр!

Бездә — гадәт...

Булмыймыни бүләксез генә

Бәйрәм бәйрәм итәргә,

Булмыймыни тыныч кына,

Үтелгәнне

Зар уй белән

Урап-урап үтәргә,

Әнкәй?..

Туган көндә

Сүзсез генә

(булмый микән?)

Әнкәйләрне-әткәйләрне

Буладыр ул җылы күңел белән

Бер кочарга!

Менә

Әнкәй үзе кочкан улын —

Нинди җылы куллар...

Нигә икән туган көндә

Туган өчен кеше бүләкләнә,

Алкышлана?

Аналарга шушы көндә

Бүләк бирү мең кат

Дөресрәк хәтта!


* * *

Аһ яшәргә иде шытырдатып,

Ахмаклыкның-мәгънәсезлекнең

Күзенә бер сүз белән төкереп —

Зырылдатып!

Аһ яшәргә иде бер

Шыгырдатып!

Ишетмәгән түгел, ишетелгән,

Мең сүктеләр хаксызлык белән

Ачуларын зәһәрләтеп,

Үз куллары булдыралмас эштән

Акырынып һәм тартынып...

Аһ бер яшәргә иде

Шатырдатып!
Усаллыкка тартмый җаным,

Усаллыкны бер үтәсе иде

Шытырдатып!

Нигә инде зар еларга,

Яшь коярга?

Бер яшәргә иде шытырдатып!
«Алла-валла!» димә,

Җыйма йөзләрең,

Курыкма яхшылыкны, 

Бөеклекне таптап китмәм!..

Син дә, берүк,

Ачуланма, әнкәй,

Яши алмыйм бары итек шыгырдатып!



* * *

Җилләр киләләр дә

Якамны күтәрәләр...

— Туңарсың бит, улым, җылырак йөр! —

Гүя синең кебек, әнкәй, эндәшәләр.

Ә мин

Иркәләнә белми идем...

Яратмады холкым сыйпауларны,

Инде телим —

Аркамнан бер сөйче, әнкәй,

Сөякләрем язылып китәр иде...

Усал булдым, ахры,

Малай чактан

Мин белмәдем иркәләнү кадерләрен.



* * *

Аналар хат көтә балалардан,

Ә баланың күңеле кайтмый далалардан —

Үзләрен

Иреккә очкан кош дип сизәләр мөгаен!

Ә бит

Туган оя җылырак була икән

Дөньяларда!
Аналар зарыгып юлларга чыкканда

Бәйрәмдә:

— Балам, син кайларда? — дип сөйли,—

Башкаларның уллары кайта,

Син нигә бер дә күренмисең?

Бәйрәмдер сездә дә,

Ашлыдыр табыннар,

Ә йортта,

Илеңдә көткән аш суына!

Балалар,

Бер булмаса бер кайтырга иде:

Кешеләр алдында кешечә булырга,

Бәйрәмгә-туйларга,

Беренче сабанга —

Бер булмаса бер кайтырга иде...

Әмма дөнья эш куа,

Әмма дөнья көн куа...

Илгә кайтып, урамыннан,

Дер селкетеп тавык өйләрне,

Бер узасы иде —

Дуслар кайда?

Син кайтканда дуслар — читтә,

Син киткәндә дуслар кайта!



* * *

Авыллардан авылларга

Буран төндә адашмаска

Маяк тезеп чыкканнар,

Кемдер юлда,

Борчылмасын,

Туры кайтсын

Дигәннәр...

Ә сукмаклар күптән инде

Кар белән күмелгәннәр!

Кемнәр кайтсын,

Юләр көндә кемнәр йөрсен

Бу юлларда?

Авыллардан авылларга

Маяк кырда,

Бур булмаса,

Бер дә булса

Бер кайтырга уйласа,

Юлда булса —

Авыллардан авылларга

Кырда маяк тезелеп киткән,

Тик сукмагы суынып беткән...


* * *

Хат алдым.

Әнкәй кулы:

«Без ки, сезнең әткәй-әнкәй,

Бер күрергә мең зарыккан...»

— «Без ки!..»

Нинди таныш җылы сәлам!

Туган көнең белән тәбрикләргә

Онытмадым микән?

... Килгәннәр,

Авылдашлар кереп,

Кайсы бәлеш,

Кайсы коймак-чәйгә чакырган,

Пионерлар бездә булып чыккан...

Хатның иң соңында:

«Улым,

Кайтырсың дип сине көттем!» — дигән,

Ә аннары —

Сүзләр тезмәсе:

«Ярый әле юлга чыкмагансың,

Төнлә белән буран котырды,

Ялгыш кына адашмасыннар дип

Атаң белән

Басу капкасына

Барып-килеп йөрдек төн буе...»



* * *

Буран,

Нигә икән адашмадым

Синең куеныңда,

Килеп сөялмәдем

Авылым капкасына?..

Авыл белән авыл арасында

Биш атламга бер маяк

Юл буенча...




12.01.86.


САБАНТУЙ


     Поэма




*“Вот вы прибыли на место,





Ружья в руки — и воюй.





А кому из вас известно





Что такое сабантуй?




— Сабантуй — какой-то праздник?




Или что там — сабантуй?




— Сабантуй бывает разный,




А не знаешь — не толкуй...”





«Василий Теркин»






                   А.Т.Твардовский

Кем өчендер ул сабантуй

Бәйрәм түгел —

Затлы күлмәк күрсәтү!

Минем өчен — мәйдан,

Сабантуй ул —

Милли олимпия-дәрман!

Хикмәте дә шунда —

Дүрт елга бер булмый,

Ел да кабатлана,

Хикмәте дә шунда —

Олы олимпия
Уенының

Һәр көч сынаш төре

Саф татарча булып

Кабатлана

Сабантуйда!..


1

Кичкә каршы, сабантуй алды —

Авыл сүзсез тора...

Тыныч кына үз эшендә булган авыл —

Сабан туе —

Гөрләп куя,

Кайта туганнар,

Авылыннан күптән киткәннәр...

Гадәт шулай!

Авыл

Кунакларын-балаларын

Бөтен илдән җыя.

Гармун,

Йорт буенча йөреп,

Батырларга күркәм бүләк җыя

Һәм кич иңгәч

Кызлар төшә уенга:

Берсе бии,

Берсе җырлый,

Моңлана йә сызлана,

Йә бер гармун уйнап уза,

Йә бер курай сызгыра...

Яшь егетләр — сүз сараны,

Читтән карап тилмерә.

Яшь-җиләнгә көн ул нәрсә,

Айлы төн җан җилкетә,

Кысмасынмы кунак кызы

Күзен моңсу егеткә.

Чү, җилкенмә, соң  син нәрсә —

Югалтма егетлегең:

Бие, җырла, бул үзәктә,

Өз өзмәс йөрәккәен!
Ул арада авыл төшәр,

Күрерләр — ни-нәрсә бу,

Картлар да әйтерләр шунда:

— Булмаса яңадан ту!..

Кем сокланмас, яшьлек бит ул

Ачылып килгән чәчәк,

Мәк бакчасы, гүзәллек һәм

Аның кулда киләчәк!

Чак кына ялгыштым, ахры,

Яшьлекне мин сагынып,

Сабан туе түгелме соң

Башланган сүз кабынып?
Йә ярый, йөрәк, тынычлан,

Укучым аңлый белер,

Шигырь бит ул җанлы сөйләм,

Чигнүдән мәхрүм түгел...

Шулай итеп сабан туе

Алгы кичтән башлана,

Җыр, бию, күңел ачулар

Түгел иң баш тамаша.
Кереш өлеш, башлам туры

Ул — бүләкне җыюлар,

Үрти-үрти, көнли-көнли:

— Затлыракны мә!— диләр.

Яшьләр башлаган бәйрәмнең

Иртәгесен аһәңе —

Сүз күбәйгән, ул конфетти — 

Көнбагышның чүпләре.
Җырлаучы да, биюче дә

Барсы бергә буталган,

Сабан туен башлар өчен 

Әле мәйдан тулмаган.

Котладылар кыр батырын,

Уңганнар мактанылды,

Беразга тынлык урнашты,

Ә майдан

Киңәйде, сулыш алды

Һәм

Борын кипмәс малайлар

Билләргә сөлге салып...
— Чү-чү,

Аһ, күтәрде,

Менә-менә,

Һай, күзләрең тимәсен,

Бик матур ега алды.

Башланды китте сабантуй:

— Һи малай, «эчмәтери»,

Кул-аягың җиңел булса,

Ел матур килмәсмени?
Ул арада чыр-чу килеп

Йөгереште вак чага:

— Кем беренче, кем өлгер соң,

Чап-йөгер, һич калышма!

Сезгә карап килә яңгыр

Йә күмәк,

Йә

Сузыла да тартыла!..

Эреләнә барды мәйдан,

Уртасында — егетләр,

Атлар китте чабышуга,

Алар килсә, башлана

Батырлар бил алышы...
Ә хәзергә — капчык сугыш,

Кемнәр — аркан тартыша,

Гер уйнатып көч беркетә

Потчылар бераз читтә.

Нәрсә бу?

Ничәнче кат минем күзләремә карый,

Үтеп керә,

Йөрәгемне йөрәгенә бәйләп,

Хисләремне минем һәм яулый?
Чибәр кызый,

Җитәр,

Күпме күзләп була —

Мин бит түгел

Бу сабантуй батыры,

Мин бары тамашачы!
Ник алмый ул һаман —

Тораташтай күзләремә карый?

Әллә инде...
Тукта, кая барам?

Мин синең янәшәңдә...

Сагындырган!

Тыел, егет,

Кочаклама —

Күз белән үбешүең дә җиткән!..

Ә син халык алдында,

Бөтен авыл каршында

Хисләреңә ирек биреп

Кердең кыз кочагына.
Чү, сабыр ит,

Төн бар ул кавышуга!
Сүзләрне бүлеп сөйләшер

Хисләрең ник талпына?..

Кеше алдында сөешү,

Белмим, ни яманы бар?

Сабантуйда кавышканнар

Өчен мәйданнар бик тар!
Нәрсә бу?

Кереп китүеңме көрәш мәйданына?

Билеңә сөлге салынган —

Егетлегең сынала!

Бармы тәнеңдә егәрең?

Билеңне батыр алган!

Йә син аны,

Йә ул сине...

Мәйдан — буп-буш,

Ә күзләр

Өзелеп төшә йөрәгеңә үтенеч булып:

«Күтәреп сал, күтәреп сал,

Әгәр син тиң яр булсаң!»

Күзләр белән көрәштеңме, 

Әллә бер батыр белән:

Йә ул сине,

Йә син аны...

Әгәр җиңсәң,

Котларлар күзләр тум-тулы

Мәхәббәт-сөю белән!

Билгә бил...
Аһ, кем күтәрер?

Тум-тулы,

Еларга әзер,

Үтенәләр:

«Ник кердең

Бил бирерлек булгач,

И юләр!»
Ә йөрәк дәште:

— Бирешмәм!

Тән ярсыды:

— Бил бирмәм!

Барып чыкмады, ахры,

Бүлделәр,

Кемдер кычкырды урралап:

— Бәйгеләр килә, бәйгеләр!..

Мәйдан урталай өзелде,

Чабышып атлар керде —

Җан дәртсенер мизгел:

Быел яшь чабышкы

Иң беренче килде!

Син тагын мәйданда,

Син тагын

Язмышны сөлгегә урап

Бил алыштың:

Кемне кем?

Тынычлана төшкән иде йөрәк,

Ә тән,

Авыраеп,

Дерелдәп алды:

— Бил бирмәм!

Салмакладылар аяклар,

Үз-үзенә ныгыды буын...

— Эһ-һ-һ!..

Яңгырап алды күкләр...

— Эһ-һ!

Тын кысты мәйдан!


* * *

(Көт бераз,

Тын яңартыйм?)

Энең килеп кулың кысты:

— Бик шәп ектың, абыем!

Кыз

Күзләреннән кулын алды,

Салкын ай йөз

Бер мизгелдән

Кояш булып калды,

Күзләр

Кочып-кочып-кочып алды,

Мәйдан буйлап сорау китте:

— Кем улы ул?..

— Кем егете?..

— Кызы бармы?..

— Сөйгәне кем?..

— И бәхетле!..

Кызарма, и гүзәлем,

Синең өчен генә

Минем батыр калуым!

Чөенмә әле, егет,

Син төп батыр түгел,

Имәндәй ирләр бил алыша,

Алар һич камыр түгел!

Болар әйтер

Кем сабантуй батыры.

Ә син өметеңне

Киләчәккә төбә,

Ә шулай да

Һәркем белде

Һәм шулай ук

Һәркем күреп торды:

Синең өчен тагын берәү

Көрәште шул үз итеп!
Җитәр,

Чык читкә,

Бар янына,

Шикләнмә,

Һәммәсе күрсен, асылга

Гайбәт сүз һич тагылмас!

Ә мәйданда

Имән төпләреннән ныклы ирләр

Бил алыша,

Боларда көч

Һәм аларда — хәйлә,

Дәвер аларның җилкәсендә тора.

Алар бил алышса —

Җир чайкалып куя,

Һәр күтәрелеп атылган ир артыннан

Җир кыйшаеп ала.

Ул арада,

Ничек күрмичә калдың —

Чүлмәк вату башланган!

Чәррә ярып берәү чәрелди:

— Сук, абзый, сук,

Нәкъ өстенә!..

Ышанды абзый,

Ялгышты

Бер шаянның сүзеннән,

Җәелеп көлде халык,

Абзый үзе аһ ора...
Әкәмәт бу кешеләр,

Ялгышка да сөенә,

Гаеп итәр эшмени,

Килсә мәйдан көенә!

Кай тарафтан бу моңлы көй,

Кем аның дәрт җырчысы?

Исеме дә һич билгесез,

Сүзләре дә өр-яңа.

Кем чыгарган —

Һичкем белми,

Белеп тору ник кирәк,

Халык җыры күктән иңә,

Күңелләр көйгә сала,

Күтәреп алалар бар да,

Һәркем җырлый-башкара...

Җыр,

Мәҗнүн җан күңеленнән ташып,

Мәйданга кереп китә —

Йөрәкнең парә кисәген

Ул ачып бирсен генә!

Сарман,

Син үзең дә җырда гына

Балкып яшисең сыман!

Бүрәнә иярләде ирләр —

Капчык сугышы!

Чөелә дә төшә,

Бәрелә дә оча,

Алышынмый кала сулышы...

Бу ирләргә бүрәнә дә

Киртә генә,

Чү,

Сыгылгалап куймый микән

Ул урын җайлашканда?

Кая,

Кемнең йөрәге таза?

Ныклыкка кем көрәшә?

— Әй, җәмәгать,

Картлар килә, картлар!..

«Картлар кия ак ыштан,

Картлар килә чабыштан...»

Кайсысы туптай тәгәрәп,

Кәҗә сакал — ияктә,

Кайсы — какча,

Гәүдәдә

Сөяк һәм сеңер генә,

Барсында ап-ак ыштан,

Һәрберсендә түбәтәй...

Менә алга чыкты берсе —

Озын торык чандыр карт,

Ул арада куып тотты

Аны түгәрәге чак...

Йөгерәләр,

Узышалар,

Мәйдан эч катып көлә:

— Уздырма, Ибырай абзый!..

— Өстә худны, Җантимер!..

Нәкъ мәйданның уртасына

Чаптырып керде картлар,

Бер яктан кычкыра халык:

— Ибрай бабай беренче!

Икенче як киреләнде:

— Җантимер карт өлгерде!

Бүләкне биргән кешеләр

Һәркемгә тигез бүлә,

Тик халык үртәп-үртәлеп,

Картларга җай-дәрт бирә!

Ул арада яшь киленнәр

Көянтә-чиләк тотып

Сынаштылар:

Кайсы уңган,

Кайсы шәп килен булыр!

— Нәфисәттәй, кара, синең

Килен беренче килә,

Чайкалдырмый чиләкләрен,

Аккошмы оча менә!

Егет җанын җилкендерер

Кызлар бармы арада?

Чират — сездә!

Аһ, онтылган,

Хәзерге яшь җилкенчәкләр

Төшмиләр чишмәләргә,

Ул чишмәләр күптән инде

Килгәннәр өйләренә!

Шуңадыр шиктә сылулар,

Шуңадыр әниләре:

«Бар, кызым!» — дип үгетләми,

Дәртләндерми калдылар.

Ә кызлар —

Эһ сылулар,

Йа Раббым, түз-түз, җаным,

Киттеләр чишмәгә таба...

Билләһи, көянтәләренә

Сандугач түгел, үзем

Кунар да сайрар идем!

— Кем ул килә,

Кем беренче?

Кем шулай

Ник шаярткан —

Олыдыр чиләкләре!..

Ул икән!

— Чү, энем, тартма җиңемнән,

Үзем дә күреп торам!..

Без таллар арасында...

Иреннәр кавышты,

Йөрәкләр серләште.

Каян отып алган халык?

Таңга кадәр тальян йөрде

Уйнап-ташып!

Айларга чөелде яшьлек,

Сабан туе

Кичке мәгарәдә,

Биеде дә

Ул җырлады шашып.

Нәрсә булган?

Һич гаеп юк,

Елга бер килә бәйрәм,

Татар өчен сабан туе

Ул — олимпия, дәрман!

Ул халыкны вак тормыштан

Күккә күтәргән моңы

Һәм дәртле романтикасы,

Яшьнәве һәм яшәве!

Ә иртәгә бу дәрт тагын

Кереп китәр тормыш-эшкә,

Шулай халык өсти-өсти

Канга дәрман —

Яши, көлә!




1986 ел.

    АК КЫШ

      Баллада
           1

Суынды да, 

Җылынды да ак кыш,

Көлде килеп,

Сыктап елады,

Тау шуучы усал малайларның

Борыннарын чиртеп уйнады.

Усалланып

Кулын селтәп узды

Салкын кыштан куркып качып яткан

Пошмас-пошмас

Чебен тимәс чәррел кызларга.

Көлә-көлә аяк чалды шуннан
Мөхтәрәми сакал картларга,

Ә абзыйга кулы җитмәде.

Чөнки абзый

Яшереп куйган иде җылы җәйне

Бүрек кадәр олы бияләйгә...

Ә бияләй —

Тишек авыз,

Җәйне урамга

Бер чыгара, бер кертә,

Шундый дәү кыш белән,

Юләр түгел дип әйт,

Батыраеп-батыраеп,

Билдән тотып,

Күрче,

Көрәшә!

Кышны әйтмә,

Хәйлә белгече:

Качкан булып 

Юри генә үртәп-үртәлеп

Маташа да

Кереп-чыгып йөргән җылысын бияләйнең

Алдап алып китә,

Тәмам хәлдән таеп,

Бәсләнеп һәм карга төренеп

Кайта берчак җылы,

Мамык бияләйне сагынып.

Абзый да шул чак көттерми,

Бияләйне кия алып:

— У-у, суынган,— дигән була

Юри генә шаяртып.

Бияләйгә кереп өлгергән

Җылы да шул чагында

Җылынып ала,

Тирли-пешә,

Тагын абзый, бияләен салып,

Ялан кулдан тотына эшенә,

Ә кыш,

Бияләйнең җылысын үртәп,

Ничәнче кат

Алып кереп китә

Салкын урман эченә...

Шулай җылы белән салкын үртәшеп

Кыш кичә

Җай-җай гына.

Ак кыш,

Агачларга ак бәс өреп,

Кояшны салкын табада

Кызартканчы биетеп

Көлде-шаярды да

Мәгърур куллары белән

Неп-нечкә билләренә таянды:

— Ха-ха-ха-ха!..

Ух, усал җан,

Аһ шаян җан,

Шулмы синең тантанаң?

— Шушы, энем,— диде ак кыш

Баштан сыйпап,—

Шулай усал,

Шулай шаян «пез»!..

Нәрсә инде

Тунсыз кеше сыман

Ак кыш белән

Сүз көрәшеп торырга?

Төрен дә чык...

Чеметеп кара инде хәзер,

Сөйләшеп кара безнең белән!..

Ай-һай гына,

Тун аша да үтеп керә икән!..

Нәрсә күрәм —

Абзый

Салып аткан толып-туннарын,

Карны көри,

Утын вата,

Шыгырдатып

Ак-ак кышка

Басып-басып үтә...

Көләргә дип форсат көткән кыш та

Шушы хәлдән

Ой-ой диеп

Сынып-сынып кала.

Кулга тоттым әле мин дә зур көрәк,

Кар көрим,

Тик ятарга өйрәнгән без кеммени?

Кышка инде

«Сез» димим мин,

«Без» диям,

Янып-пешеп кар көримен —

Тик тормам!

Чеметеп кара инде хәзер,

Сөйләшеп кара

Бездәй егетләр белән!




06.02.86.

      МӘК ИЛЕ

        Баллада

Әллә исәреп,

Әллә үзем теләп,

Әллә инде самим саташып

Гөлстанга килеп кердем —

Мәк иленә!

Очынып куйды күңел:

— Күбәләк булыр идем!

Канатыма кочып,

Чәчәкләрнең

Мин үзләрен саташтырыр идем!

Кояш чыкты.

Иренеп кенә,

Тартылып һәм иркәләнеп

Уянды мәк иле —

Мәкстан,

Хуш истән саташты

Күбәләк —

Сабый күңел:

Ә кайсысы үзенеке?

Ә кайсысы?

Һәрберсе каш сикертә

Әллә чынлап,

Әллә шаяртып...

Мәкстан!

Күбәләкнең күңелендә

Бер генә гүзәл сылу,

Бер генә сөяр көяз һәм

Бер генә...

Ә меңнәр?

Ә йөзләр?..

Мәкстан,

Синең хушың адаштырса хисләремне,

Ә йөрәк

Барыбер тартыла

Меңгә түгел,

Йөзгә түгел —

Бергә!

Бер гүзәлем янында

Мең гүзәл һәм сылулар

Бар да чит-ят,

Хәтта алар

Күңелләрен ачып салса да.


     3

Каян килде бу суык җил?

Кимсетте мәк гөлләрне,

Җиргә әллә таҗлар төшә,

Әллә яшьләр?..

Мәкстан елый үкси-үкси.

Соңгы таҗ —

Әллә соңгы сыкрау,

Әллә сөйгәненә соңгы сәлам?..

Сорамагыз күбәләктән

Ник аз диеп гомерең,

Сорагыз сез чәчәкләрдән,

Сорагыз сез мәк гөлләрдән:

— Нигә кыска гомерең?

Нигә җилләр каршысында

Сезнең буын бик нечкә,

Нигә соң сез

Кояш ана

Җылысына качып

Яшь коясыз

Ваклап кына?..

Күбәләкнең дә мәк гөле

Араларда бер генә!




30.01.86.

    ИСКӘ ТӨШКӘН ЧАКЛАРЫҢ БАР



Поэма

Искә төшкән чакларында

Ул ниләр уйлый икән?

Хәбәр биреп чакырырга

Уйлый микән,

Әллә сагынуыннан,

Моңнарыннан сагышланып

Җырлый,

Елый гына микән?

Ни булса да булыр,

Чакыруларын көтми

Әллә үзем юлга чыгыйм микән?

Язылганын язмыш 

Кылыр иде шунда!

Искә төшкән чакларында

Күңелләрен сындырып,

Чәчми-түкми бар уйларын —

Хат язарга уйлый микән?

Әллә инде эреләнеп,

Үзе эчтән янып-көеп,

Үткән көннәрнең

Кире кайтып керүләрен теләп кенә

Йөри микән?

Төшләренә шомырт чәчәкләре гөлстаны —

Мәхәббәт иле

Чәчәк бакчасы

Миңа кергән кебек керә микән?

Әллә бары

Кар сулары ярсулары,

Ташкыннары-ташулары

Гына микән?

Әллә инде

Эшләренә барышында

Юл читендә

Тукталышта

Китешендә

Тормышында

Миннән сәлам тапшырырга килгән

Җилнең

Кагылып куюларын

Сизмичәрәк калды микән?

Әллә йөрәге өзлегеп:

«Ул кулымнан тотты!» — диеп,

Сискәнеп китте микән?

«Кайларда соң син үзең,

Нигә юк бер хәбәрең?

Онытырга!..

Юк, кирәкми,

Онытмадың,

Исеңдәдер...

Кайтыр юлларыңа

Саран кышның

Бураннары чыгып,

Сукмакларың каплагандыр?..» —

Диеп уйладың,

Беләм!

Ышана идең сүзләремә,

Ышана идең килерләремә,

Белә идең серен йөрәгемнең...

«Яратамы?..

Яратмыймы?..» — дия-дия

Ромашканың такыяларын өзә-өзә,

Көлә-җырлый кереп килә идең

Килер көннәремә...

Әллә язмыш шаяртуы булды,

Әллә тормыш үзе карышты,

Араларда

Юк иде шул хәтта Урал тавы,

Өзелеп калды юлым.

Әмма барыбер килдем,

Кочагым тулы хисләр белән кердем...

Бүлмәң салкын иде,

Син юк идең —

Соңардым!

Мескен еллар кискенлеге булып

Мин соңардым,

Очар кошлар булып килеп

Мин соңардым.

Әллә

Ерак булган аралар,

Әллә

Миңа багышланган хисләрдә

Иркәләнде башка чит җаннар —

Мин килгәндә

Суынган иде синең

Кайнар хисләр!

Күрдең дә:

— Әллә килдеңмени?— дидең,

Нигә шунда

Китәр юлларыма,

И усал кыш,

Карлар өеп куйдың?

Хәерсез дәрвиш кебек

Бер чарасыз калдым...

Артымда салкын боз иде,

Алдымда —

Күпме михнәт:

Килү җиңел булмаган күк

Китү юлы авыррак иде.

Кире кайта-кайта киттем,

Киттем...

Рәхмәт!

Киткәнемдә:

— Сау бул!— дип әйтә белдең.

Киттем!

Кабат кайта-кайта киттем,

Илдә инде яз иде.

Бөтен дөнья язны

Килер-килер диеп көткәндә

Мин инде язның

Үзе белән очраштым.

Безнең

Яшь аралаш елмаю да бер үк иде,

Безнең

Ашыгулы салмаклык та шул ук иде,

Безне

Упкын булып шашынган хисләр ташкыны

Бергә очраштырды.

Бу яз

Минем яз иде,

Мин

Шушы язныкы идем!

Хисләреңә дәрман килгән чакта

Чәчәк төрсә синең бакчаңны,

Бер исмәсә бер кат үтә икән

Усал җилләр өшетеп хисләрне...

Сагышлана күңел,

Төссезләнә

Чәчәкләрең коеп таҗларын,

Ачулы җан ачу ташый-ташый

Өзә икән күңел дәртләрен.

Ярый әле мең дөньяга

Бер мәгърур кояш ямь бирә,

Ярый әле мең мескени җанга

Үз җылысын

Шул кечкенә кояш бирә белә,

Ярый әле гөлләр бакчасының

Кояшы бар —

Чәчәкләре дәртле ялкын алып,

Мәҗнүн җанга аны,

Ал,

Бирә!

Чәчәкләргә сокланмас кешеләр бар микән?

Гөлстаннан бер гөл өзмәс

Кем дә булса

Бу дөньяда бар микән?


* * *

Искә төшкән чакларың бар,

Ниләр уйлыйм икән?

Әллә инде

Хәбәр биреп

Чакырырга микән?

Әллә

Сагынуымнан,

Моңнарымнан сагышланып

Җырлыйм гына микән?

Исләремә төшкән чакларың бар!

Көтмим,

Беләм —

Син түгел ул,

Ни булса да булыр диеп,

Чакыруларым көтми генә

Юлга чыгып киткән.

Ни булса да булыр иде шунда...

Беләм:

Усал булмас идем,

Салкын тормас идем,

«Әллә, килдеңмени?» диеп

Әйтә алмас идем...

Бәлки

Кайнар йөрәгемне тыялмыйча,

Керфекләрем белән

Күтәреп алыр идем дә,

Бу кояш,

Бу җир,

Бу дөнья

Чәчәкләре, язлары, көзләре, җәйләре, кышлары —

Бары-бары белән

Синеке генә булыр идем,

Булыр идем,

Беләм!

Исеңә төшкән чакларымда

Күңелләрең сындырырлык

Бар уйларың,

Бар хисләрең түкми-чәчми

Хат яз!..

Син белеп тор:

Төшләремдә 

Ак гөлстан илләремдә булсаң —

Синең хакта уйлыйм,

Сине көтәм...

Искә төшкән чакларың бар —

Ниләр уйлыйсың икән?




       18. 01.86.


ҮЗӘКТӘ


   Поэма

Син үзәктә минем хисләремнең,

Тетелә җаным,

Теләп алган ярам түгел идең,

Сызып сызланамын!

Көнем кояш күрми үтә —

Синең йөзне,

Төнем — ялгыз

Салкын айның кочагында,

Яшьле күзләр ямен ала минем йөзнең.


1

Күпме күрешеп тә

Һичбер күз атмадым,

Хәтта күтәрелеп карамадым,

Читтә идем,

Үзең белән һәрчак бергә булганымны

Син күрмәдең:

Уйлар башка,

Хисләр башка,

Көнем төнне белми иде,

Минем өчен чәчәкләр дә хуш ис бөркеп-сирпеп,

Кояш белән шаяручы сабый кебек кенә иде,

Минем өчен көз дә, яз да

Табигатьнең

Мөшкеллеккә төшкән чагы,

Чоры гына иде.

Ак кышларым,

Ефәк җәйләрем —

Болар әле ныгу-сынау,

Эш һәм эшнең көне генә иде...

Ерак иде Ай да,

Йолдызлар да,

Чишмәләр дә

Бары

Сусаганда су бирүче иде миңа.

Инде

Баш тарткан көннәремә сәлам белән киләм,

Мең күреп тә

Тәүге кабат күргән кебек

Сәер-хәтәр булып калам.

Бар да бүтән,

Дөнья бүтән...

Мин яшьлеккә сафлык белән кереп барам!


2

Һич күрмәгән кебек —

Күпме күрешеп тә,

Һаман-һаман хисләр адаша

Һәм алдаша:

Күрмәдең, ди,

Кочмадың, ди,

Үпмәдең —

Шулмы сөю,

Шулмы көткән минутыма җавабың?

Күрешкәннән риза булмый йөрәк, мескен,

Акылымнан узып саташа.


3

Юл читендә калдым,

Күпме сөеп,

Иреннәрең ширбәтеннән тәм капмадым...

Уздылар

Кулга кул,

Күзгә күз тотышып...

Чыда, йөрәк,

Яшь аралаш елмай,

Күзең белән озатып калма!

Кирәкми,

Каршы да аласы булма —

Алар ят инде,

Чит инде сиңа...

Мәхәббәттән үч алмыйлар,

Үчләшмиләр,

Мәрхәмәтсез булса булсын ул сөюең,

Кирәкми,

Үзең тик, үзең бары

Хисләреңне генә таптама...

Чыда йөрәк!


4

Үтеп киттем,

Юл читендә калдылар...

Ни хәлләрең,

Яшьле күзләреңдә

Нинди сагыш?

Ни уйладың?..

Сабыр!

Кеше түгел,

Агачлар да боегалар

Суынса җаны!

Сизәм,

Бар әле, бар

Җылың!

Һәм син

Йөрәгеңнән чыккан ул җылыңда

Җылытырдай буласың!


5

Мәхәббәттә дәваланам,

Артык хисси,

Артык горур булып китте

Җаным!

Гыйбрәтле Йосыф, Таһирлардан

Дәва алам тагын-тагын,

Ныгый гына хисләр,

Ныгый җаным!


6

Озакка сузылган төн дә

Озын өн төсле —

Табигате өчен генә түгел,

Күңел борчуыннан

Яки ярсынудан!..

Мәхәббәтем әле югалгандай,

Әле ташып чыга

Ярларыннан!




04.-05.12.85.

   ТУКАЙ ЙОЛДЫЗЛЫГЫ


     Поэма

Кайда да йолдызлар яна,

Барсы да бихисап!

Алар һәркем өчен бер үк санда,

Ә исемнәр —

Башка,

Үз исемнәр!

Берәүләргә

Йолдыз караганда

Ярдәм йөзе —

Шәм яндырып кемдер тора:

Кечеләре күренми дә хәтта,

Ә берәүләр,

Белмим,

Юкка кирәксенә,

Вакларын да мәрҗән диеп җыя,

Нигә?



1

Кыш салкыны табаннарны яргалады...

Тәнгә суык ныграк үткән саен

Кайнап күтәрелде

Сабый кан —

Ә күктә ямь-яшел йолдызлар иде!



2

Үскән чакта

Малайлыкта,

Шаярудан узып киткәч,
Зурраклар кыйнап ташлаганда

Сөяк кенә ныгый,

Чыныга икән, имеш,

Дия идек...

Ә нигәдер

Тәннәрдә дә

Эзе кала икән —

Төер-төер кан оешып...

Бәгырьләрең нишли икән,

Нишли соң йөрәккәең?

Елыймы соң ул үртәлеп,

Ныгый микән үчекләнеп?

Ә малайлар — усал,

Усалрак

Шәһәрендә,

Авылында да,

Җене сөйми елак, булдыксызны

Кыйнашканда күмәк уйнаганда.



3

Бу дөньяның барлык михнәтен

Күргән кеше аңлар —

Аңлар минем язмышым!

Ачуланыр бәлки,

Бәлки кояр

Күз яшендә дөнья ачысын...

Төкерәм мин байгуралар белән

Тулган дөнья йөзенә,

Сәүдәгәрләр сәүдә итә анда,

Анда мал һәм газиз тән белән.

Төкерәм мин,

Дөнья мескеннәргә

Бер күтәреп йөзен ачмады,

Шатлык йөзен һичбер вакыт шунда

Чәчмәде ич кояш, чәчмәде!

Шундый хәлгә җиткердең ник, дөнья —

Төкерерлек хәлгә

Газиз мөселманлык

Һәм Исламның бөек рухына?

Шул чагында сатанага чыгып

Әйтмәдеме:

— Минем өчен газиз,

Газиз дөнья,

Минем өчен яшәү — бәрәкәт!

Алданмаслык минем эчке хисләр,

Югалмаслык бөек иҗтиһад,

Син елларга атлый үтәрсең,

Син елларга бөек мәрхәмәт,

Шат бул, йөрәк,

Синең өчен түгел,

Яшәү өчен түгел барлыгым,

Мин халкымны бөек күрәм икән,

Мин килерне бөек күрәмен.

Нәрсә булсын,

Сүксен мине, әйдә,

Чуар фикер, түбән бер ләззәт,

Минем алда еллар,

Аяк чүгеп,

Тез бөгәләр:

— Кемдә мәрхәмәт?..

Сатанага чыктым,

Котырынды

Шайтан зилзиләсе ил буйлап!

Ләгънәт орсын,

Әмма минем рух

Тапталса да мескен табаннан —
Шау елларга учак итеп ягып

Алып барам гомер кичемнән.
Ә син нәрсә дисең, усал егет?

Беләм, сүгенәсең!

Син безләрне, бөек булсак кына,

И Газазил, таный беләсең!

Ә мин —

Гадиләрдән!
Минем өчен чорлар,

Яланаяк

Атлап килеп мәгәр каршыма,

Сәлам бирсә шунда,

Сәлам диеп кенә

Узар заттан булдым дөньяда

Һәм сүгендем:

— Мин ачулы газиз халкына!
Үз кемлеген саклап кала белми,

Бу хәлләргә ник соң

Төште һәм буйсына?..

Мин бөеклек эзләр җаннан түгел,

Минем өчен дөнья — бер сынау,

Кирәк икән, ачуланма, халкым,

Синең өчен әзер бер сорау:

— Ничек итеп шулай син тавышсыз,

Моңланганда — эчтән генә моңлы,

Җырлаганда — җырың тавышсыз?..

Еллар озын, дисең, 

Әйе, авыр!

Ничек итеп анда югалдың?

Алдандымы хисең, әйтче, нәрсә

Синең өчен булды авырлык?..

Белмим,

Чөнки,

Бәлки —

Үземдә дә юк шул җавабым!



4

Еллар сеңгән

Караңгылык белән

Тулган төннең иң сай үзәннәре эченә...

Кебек кенә,

Кебек кенә икән,

Бары

Аерылган икән күңелең, уең, хисләр

Тарихыңнан —

Халык хәтереннән...

Кем кулыдыр бик шәп уйнаган,

Кем кулыдыр

Тәнең чиләнгәнче,

Сөяк сындырырлык кыйнаган.

Эзләп кара,

Белеп кара,

Уйлап кара —

Очка барып очын тапмассың!

Кыйналган җан,

Сугылган җан белән

Үз халкыңны ничек акларсың?

Килер буыннарның, сорау төбәп,

Күзләремә текәп каравын

Тойганда да авыр икән, авыр

Бер җавапсыз калса акылың.


          * * *

Озын көннәр кыска иде төннән,

Кыска иде сәгать чылбыры,

Саннар вакытларын санасынга

Чылбырына элдең иске комган,

Иске тарагың.

Ә минутлар һаман туктап торды,

Тып-тын төсле иде дөнья,

Җырсыз кебек иде моңлы җаннар,

Усал иде төнге шәүләләр,

Төртеп-төртеп ала иде күзгә

Иске тәнгә яңа ямаулар.

Бик аз иде,

Зарлы иде китап,

Елак төсле иде бар дөнья,

Фәкыйрьгә дә бәхет балкыр кебек,

Мескенгә дә бер җылы сүз

Горурлыгын биреп

Үтәр кебек, кебек, кебек...

Чүп!

Төн арасы кояш, күренгәләп,

Күзен ача әле шагыйрь булып,

Әле галим торып

Сүзен әйтә...

Ярый әле шагыйрьләрең, галимнәрең

Туган…
Туган, ярый әле, зур улларың!

Ә фәкыйрьгә бер ат кирәк

Җирен тырмап чәчәргә,

Гомерендә бер туярлык

Катык-икмәк ашарга!

Ә фәкыйрьгә бер ат кирәк бары,

Ә җир кая?

Кемнәр белсен...

Басып торган турың —

Туфрак, 

Кара,

Әмма нинди сүз ул,

Кемнәр әйтә:

— Алпавытның җире,

Бояр милке,

Мирза туфрагы...

— И фәкыйрь җан,

Кая синең җирем диеп әйтер,

Ашатыр басуларың?

— Басып торган җирем!

— Ай-һай,

Себерләрдә черер, ахры,

Синең затың...


1904 — 1905

Рәсәй буйлап үч

Соңгы сулыш белән

Ухылдап йөри,

Вата үз җанын —

Илтеп дәрьяларга салырдай,

Үз ярсуы үз-үзенә сыеныр яр эзли.

Алдар өчен халык ташкынын,

Башкисәрләр «баш кисүдән котылу» өчен,

Башкис мәйданын көнчыгышта табып,

Сүзсез һәм хөкемсез

Башларны меңәрләп кисә,

Кемгә сәүдә кыры ачыла,

Кемгә

Халык ярсуына

Шулай җавап табыла.

Үлгәннәргә мулла гына түгел,

Бай да сөенә,

Падишаһлык

Дәртчел күңелләргә

Мәйдан булмаса,

Чит-ят җирләр күптән юк сиңа!

Ач үлемнән кемнәр кача алсын,

Үлми булмый,

Яшәү — мәгънәсез!

Күңелләрдән ярсып чыккан ярсу ләгънәт

Рәсәй буйлап йөрде ташып-ярсып,

Тик

Капчыкка кергән усал бүре төсле

Тешен генә кытырдатты бары.

Акыллы баш капчык  авызын

«Кояш илгә» таба төбәде,

Чиште җибәрде.

Юкка уйлау:

Үлем — үчне юар,

Сугыш,

Имеш,

Уята алыр милли хисләрне,

Буа алыр сыйнфый үчләрне.

Рәсәй —

Гомере буе үз баеннан,

Үз хуҗасыннан

Туенып яшәгән ач мужик,

Рәсәй —

Гомере буе сыйнфый көчсезлектән

Көчләп

Милли хискә кереп буталган

Ак интеллигент,

Рәсәй —

Мужиклыктан чыгып җитмәгән,

Пролетарга кереп бетмәгән

Сөякчел эшче,

Рәсәй
Сыйнфыйлыктан куркып

Керде чумды хурлык авызына,

Мактанышкан байлар йөзендә

Үле җаннар күләгәсе...

Юк,

Алдап булмый бөек халыкны,

Күтәрелде...

Үкерде кайнарланып,

Таптап үтәр булып 

Үкерде завод торбалары:

«Кузгал, уян ләгънәт ителгән

Коллар һәм ачлар дөньясы!..»

Кузгал!

Уян!

Күтәрелде эшче коллар,

Коллар,

Коллар,

Коллар...

Күтәрелде,

Кайнарланды дөнья...

Ут!

Бу уттан алар 

Пролетарлар булып,

Ныгып,

Корыч коенып чыгарлар инде!



5

Шәкертләр мәдрәсәдә аяк терәп

Таләп итте авропача укыту,

Кечерәкләр «урра!» кычкырышты,

Ыргыттылар ятак-мендәрләрне,

Тузан купты, очты мамыклары —

Тузды дөнья,

Мескен сүрүнең

Сүтелде дә китте җөйләре...

Вак шәкертләр «урра!» кабатлады,

Эрерәкләр-шәбрәкләр

Чорма бүлмәдә

«Әдәбият кичәсе»ндә

Көн дә төнлә

Серле генә җыелыша торган булып киттеләр —

Бергә-бергә.

Сүзнең үлчәп, сынап сөйләнгән

Чагы иде,

Шәкертләрнең шәкертчәрәк иде,

Солычарак иде сүзләре.

Сүзнең шәп чагы —

Патшасын да кыйнаштыра,

Ак дип һич тә тормады,

Якалашты.

Бер ишесе, алай, тираннарга

Чатнап-бутап кулын какмады,

Тәрәккыять иде андыйларның

Ашар ботка,

Чәйнәр саламы.

Имеш,

Шулайдыр ул бәлки,

Бәлки башкачадыр,

Буржуйчадыр бәлки сүзләре,

Либераллык кәсеп иткән

«Тәрҗеман»лы Гасприндай

Шәп үк түгел иде үзләре...

Күп шәкертнең черегән мие, кайнап,

Кай вакытны җылы ала иде,

Шашып-шашып мәйдан яра иде

«Тәрәккыять» сүзен ишеткәч.

Күпләр белер:

«Тәрәккыять» 

Ул вакытта күпләр телендә

«Прогресс» кына түгел,

Әле

Гаделлеккә дә бәйле юл иде!

Тәрәккыять — ул киләчәк тормыш,

Шәкертләрне җәлеп иткәндә,

Мәгърифәтчел фикерләргә генә

Сыеп бетми,

Чынлап әйткәндә!

Әмма

Карт шәкертнең бик сай фикере

Буталгалый иде күп җирдә,

Әле Тукай

Яңа гына ташып

Кереп килә иде

Яшь фикерле шигырь эченә,

Аның өчен әле

Мәгърифәти идеал-фикерләр

Өстенрәк иде

Күренә.

Язылмаган иде «Ачлык патша»,

«Государственная дума



вә мөхарабә»,

«Китмибез!»нең әле бик аз иде

Ачыкланыр төше-җире дә.

Әле, әле, әле генә

Үсеп килә иде яшь «Фикер»,

Ә ныгырга тизрәк кирәк иде,

Кирәк иде дә...

Буранланып китте көне,

Иске мәдрәсәнең

Почмакларын күтәргәли-күтәргәли,

Ярыклардан мендәрләрне тибеп ачып

Керде шәкерт ятагына.

Мәдрәсә шул, мескен ярлы төсле,

Бары 

Белем учагы булуы белән генә

Чак-чак саклап һәм сакланып

Тора иде.

Чү!

Ишелдеме әллә, нәрсә булды,

Ник йөрәгем шулай тибәсең?

«Кызыл байрак тотып чык мәйданга!» — диеп,

Ачуың белән шашып киләсең!

— Әй җил-буран,

Рәсәй буйлап миңа нинди хәбәр

Ашыгып-ашыгып куасың?..


1905 — 1907

Күтәрел гаделлек байрагы!

— Гаделлек?..

Гаделлекне кемнән сорарга,

Патшаданмы?..

Әллә Алладанмы?

Күп сорадык, тик җавабы

Килмәде юксылларга,

Бар булган көчең һәм үчең

Бер сүнә, бер кабара,

Җаек ярын иреклерәк

Диеп ничек әйтергә?

Кайдан гына бу дөньяда

Гадел бер җир табасың?

Әллә инде сыйнфыйлыкта

Бар дип хакны көтәсең?

Юк икән шул,

Наданлыкта ничек хак юл үтәсең!

Ә буран кар көтүен

Әле Иделгә куды,

Әле Уралга,

Бу дөньяда ишәк-сарык

Хокуклырак ни барга?
Ишан халкы бер ягыннан

Буса яшәү акылын,

Байлар халкы мең богаулап

Алса барлык һәм малың,

Ни кала соң бу дөньяда,

Аллаһыга ышану,

Әллә инде

«Мин»ен «без» дип

Әйтүче патшагамы?

Бөтен ил канга батканда

Ирек улларына

Мең мәдхия,

Мең мәрсия!

— Уян, татар!

Сора хакың!

— Кемнәрдән соң сорарга?

Патшаданмы, Аллаһтанмы,

Кайсы бирер,

Кайсы үз-үзенә хилаф,

Кайсы үз-үзенә каршы килер?

Җил

Үз алдына көй көйли,

Ач үлемнең көе...

Ялгыз мужик кышкы юлдан кайта,

Чанасында, шайтан алгыры,

Ачлык ята...

Кемнәр каршы чыгар,

Исәннәрме,

Ниләр көтә?

Атсыз мужик нужа куа-куа

Кайта.

Аттамыни бәла,

Аны алып була,

Табып була,

Бик үтенсәң,

Күршең биреп тора...

Аттамыни бәла!

Шайтан алсын бу дөньяны,

Көне кара,

Төне кара!

Түбәнлеккә төшмә, һай,

Атым да юк, димә син,

Исемсез дә яшәп булган кеби,

Атсыз гына яшәп була бит...

— Атсыз?

— Арбасыз?..

— Юк шул, энем, атың булса,

Аз булса да җирең булыр иде...

Булса-булса —

Булыр-булыр иде!

Ташла, әйдә,

Атсыз арба нигә кирәк,

Үзең җигелмәсең бит инде!

Анысы,

Үзебез җигелгән чаклар да

Бар иде инде...

Хуш, авыл!

Без мескенгә берәр фабрик-завод

Барагында урын табылыр әле,

Булыр әле бер мәрхәмәт,

Булыр әле...

Озакка сузылган төннең почмагына

Ай кунды —

Сап-салкын тулы Ай,

Чинап куйды эт малае,

Әллә суык чеметеп алды,

Әллә инде

Тәнендәге борча борчыды:

— Ай-ай!

Татар дөньясында

Әллә ничек шунда

Буталды да китте бары,

Мөәззиннең агач тавышыннан

Чайкалып алды

Мәсҗид манарасы...

Бар сөйләшкән,

Бар белгәне

Мөселманлык иде,

Инде...

Көннәр тыгызланды,

Кайнарланды...

Күңел инде

Бер чайкалып китә

Күтәрелеп,

Бер —

Тынган кебек тынычлана,

Кабынып китәр өчен башкачарак,

Усалрак ташып-ярсып.

Уңайсызрак булыр, ахры,

Яшәүләре...

Яшь, елмаеп,

Күздән карый

Дөньясына!

Бер чыңлатып кына үтәсе иде

Пар атларны җилдереп

Казаныма,

Үз илемә!

Көткән идем, киткән чакта

Илдә җәй булыр диеп,

Инде менә сентябрь дә

Керде сары тун киеп.

Быел кышны иртә булыр, диләр,

Октябрьдән җирдә инде

Буран — кар куар кебек,

Буран боз шуар кебек.

Буран — усал,

Изүләрне йолкый,

Ни кирәктер?

Ни ачуы?

Гүя авызына кан тулы

Мужик кебек —

Кемнән үчен ала?

Усалланып,

Ач шагыйрьгә килеп ябыша,

Беткәнме —

Рәсәй тулы

Төлке тунлы юан корсаклар,

Бар да ябыш!

Ак патша дип торма...

Ә патшалар,

Буран купса,

Өйдән чыга микән,

Әллә

Сарай ишекләрен

Бикләп куя эчтән?

Бикле,

Бар дөньясы бикле читлек,

Бар дөньясы — җәһәннәм,

Ач мужикка юк бер җирдә

Күрер ярдәм, ихтирам.

Кычкыралар...

Әйдә, кычкырсыннар,

Әйтсеннәр,

Солтан җиренә кит, дисеннәр...

Беләм,

Мәсҗидләре мәгърур аларның,

Беләм,

Үз диярлек булмаса да

Үз патшасы аларның!

Бары ни мәгънә,

Нинди өмет

Үз халкына дошман итеп караучыда?

Кемнәрдә дә бер үк җәфа —

Ирекледә,

Ирексездә...

Ә шулай да төрекләрдә — үз патша!

Көтеп була —

Читләр килеп җәберләсә,

Кол кылса,

Яклап чыгар сыман...

Кайда була —

Урыс патшасы

Татарларны-башкаларны

Изсә-кысса?

Димәк, чара кайда

Үз патша

Халкын асса-киссә,

Нәрсә диеп була?

Ни җавап?..

Бу патшалар бар да бер үк,

Нигә җан корытырга,

Нигә кирәк,

Азат булам,

Илем корам, дияргә?

«Монда тудык, монда үстек...»

И мәгърур дустым минем,

Бер үк җәбер,

Бер үк сөрем,

Бер үк тән яраларым,

Бер үк җан яраларым!

Ә патшалар туй итәләр...

Кемдә ничек,

Безнең йөрәк тишек-тошык,

Ни салсаң да

Түгелә дә китә

Күзнең яше булып!

Зарны зар дип сөйләүчеләр була торыр,

Өзә торыр бәгырь үзәген...

Кичкә кадәр җилләр йөрде,

Сыркыдыга кадәр Казан җиле

Барып-барып килде —

Әллә белеп,

Әллә белмичә,

Ялан тәпи җиргә баскан

Такташларның башын сыйпаштырып,

«Сезгә әле алда —

Яңа тормыш»

Диеп-диеп...

Кичкә кадәр җилләр кайтып-китеп йөрде,

Эт малае белән уйнап чапкан

Малайларның колакларын чынлап борып...

Таңга кадәр,

Кем уйлаган, җилләр тынып,

Икенче көн

Буранланып-котырып китәр диеп?

Соңара барды еллар,

Килер көннәргә

Барып җитәр өчен 

Аз гына калды...

Әллә еллар суыклыгы өшетә иде,

Әллә җанның кызулыгы саран иде,

Елмаеп үткән байга карап, ахры,

Җан өшеп алды.

Җылытасы,

Җылытасы килә иде

Тишек тунлы фәкыйрь җаннарны.

Әйттеләр:

— Күктә бер йолдызлык сүнде!..

Лаф та ормадылар,

Хәйран да калмадылар,

Бар хәбәрчеләр

Тавышларын җуеп

Әйтә бардылар:

— Күктә бер йолдызлык сүнде...





01.12.85.— 22.01.86.

  БӨЕК ШӘҺӘР — МӘСКӘҮ



Поэма





*«Казан каласы таш кала —





 Бар шәһәргә башкала...»







Татар халык җыры
Бөек кала — баш шәһәр,

Сиңа килеп кергәндә

Бүрегемне салып:

— Саумы?— дидем,

Йөгереп үк килмәсәм дә

Үбеп исәнләшүемне таләп итеп

Битең куйдың!

Ә мин

Башкачарак тәртип алган,

Башкачарак тәртип сарган кеше —

Татар малае.

Биттән үбеп исәнләшкән булмагач,

Оялып куйдым,

Йөзем —

Миләш иде,

Үзем

Халкым әдәбенә

Каршы килә алмыйм,

Үзем

Үпкәләтермен ялгыш бер дә юкка

Диеп хәсрәт чигәм

Һәм,

Күрмиме, дип, кеше,

Чак кына

Бит очыннан үбеп куям,

Әйдә,

Булсын булгач сезнеңчә,

Бары шартым —

Үбә алмыйм өч мәртәбә берочтан!

Бит очыңнан бер генә үптем,

Ә син әйт:

— Мең мәртәбә үпте,— диеп,—

Сагынган! —

Бөек кала —

Заман тантанасы!

Буранланып каршы алырсың дип

Уйлаган да идем,

Ә син, күземә карап,

Елап-сыктап торасың...

Барысы елый,

Мәһабәт йортлар —

Яшен сөртмичә,

Мәгърур гөмбәзләр —

Оят белмичә,

Елый карың —

Таш урамны коча-коча...

Шулай кереп кала күрмә

Елак шәһәр булып

Минем йөрәгемә!

Бөек кала — Мәскәү каласы,

Калаларның каласы,

Минем йөрәгемә сыенып елаганың

Күрергә дип килдемме соң сиңа

Мин —

Идел баласы?

Әллә оялдыңмы

Бер шаярып әйткән сүземнән?

— Синең дә карларың көрәүче юк икән! —

Әллә кыенсындыңмы

Менә шушы юк-бар сүземнән?

Инде карларың да эреп бетеп килә,

Ә син — бөек,

Күзләреңнән җылы яшьләр килә...

Ярар-ярар,

Аңладым бит инде —

Сагынгансың,

Күптән көткәнсең,

Бөек кала —

Мәскәү каласы,

Рәсәйнең сабый баласы!

Соңга калган юлчы шикелле

Урам буйлап бер ялгызым

Адымнарны санап барам:

— Бер, ике, өч, дүрт...

Саннар — чиксез,

Тик адымнар чикле!

Ташла, дустым, тормыш фәлсәфәсен,

Нигә кирәк вакланырга

Фикерләрне вата-вата?

Санга санны,

Сүзгә сүзне

Куша белгәч,

Нәрсә кирәк тагын яшәүдә?

Күзгә күзне терәп көлдем әле,

Бәлки әйткәннәрдер,

«Бик шат егет бу!» — дигәннәрдер?

Бәлки...

Шулай кирәк икән,

Үзләре дә көлеп,

Шат яшәсеннәр!

Нигә юктан офтанырга-еларга

Мескен булып,

Яхшы торып —

Нигә шулай

Асфальт юлга ятып уларга?

Үз кулымнан килми, димә,

Бул көрәшче!

Көрәшчеләр арасында,

Беләсең,

Ялгыз көч

Көчмени бер көчкә,

Меңнәр дә көч түгел,

Рухны ныгытыр омтылыш булмаса,

Җыр,

Күңелләрне биләп,

Ишетелеп тормаса,

Меңнәр дә көч түгел —

Рухи бердәмлек булмаса.

Саулык теләп киттем, хуш,

Мәскәү кала!

Азга гына очраштык та,

Аерылып калдың,

Бөек кала.





Мәскәү, 25.01.86.— 03.02.86.

    ЛЕНИНГРАД

         Поэма




Еллар авырлыгы сеңгән бу дөньяга




Карап торам,




Карап торам әле...




Әле сөенеп,




Әле зар борчылып,




Бу дөньяны кысып кочам әле.

Үткән көннәр, сәерсенеп,

Күзләремә карый —

Нәрсә эзли,

Нәрсә көтә

Татар баласыннан?

Тарихымны эзләп барам әле

Әләкчеләр,

Талаучылар язган,

Киштәләргә поскан 

Черек кәгазь арасыннан.

Ни эшләмәк кирәк —

Минем тарих

Сарайларга кереп җан сөрмәгән,

Йә ул ярсып,

Идел буйлап

Милли көрәш булып яңгыраган,

Ирек җырларыннан дәртсеп,

Зинданнарга кереп сагышланган,

Йә ул

Тапталган...

Янган шәһәр,

Янган чорлар булып,

Туфрагына сеңгән көле

Хәсрәт көлеп!

Тарихымны эзләп барам әле...

Үткәнемә,

Гасыр эчләренә ут яндырам, дисәм, —

Дөм караңгы калган бүлмәләре,

Керим, дисәм, —

Авыр ишекләре.

Киләчәктән кулга ачкыч алып

Керәм әле,

Үз чорымда үзем булып яшәмичә,

Бабаларым арасына,

Милли көрәш елларына

Төшәм әле.

Һәр надан сүз,

Коткы фикер булып,

Бүгенгемнең адымнарына

Каршы ятмас өчен

Тарихымны эзләп барам әле,

Барам әле чорлар артына...

Әйтмәсеннәр,

Заман шагыйрьләре

Киләчәккә килә алмыйча,

Үткәннәрен бүген итеп кичә...

Юк!

Бүгенгемнең барча шәхесләре

Үткән еллар,

Милли көрәш ялкыныннан үсә,

Милли көчләр булып күтәрелә,

Коткы хисләр шаукымына

Юлны кисә-кисә.

Тишек еллар

Хәтерләрен җуйган,

Караланып кына сүнә торган,

Гүя изүчеләр

Алдан белеп,

Үз фикере киләчәктә,

Безнең гадел җәмгыятькә

Коткы фикер булып керсен диеп
Халыкларның тарихларын буган.

Бар иде чор —

Сарбоннаның даһилары:

«Советларда милли хисләр сүнә,

Сүрелә!» — диеп,

СССРга кара әләм элгән,

Әйе:

Вак милләткә тарих каян килсен —

Язмышына урыс

Күптән нокта куйган!»,

Әйе:

«Тегеләй-болай булган!..»

Ышана идек,

Ышандырдылар —

Имеш,

Галимнәрнең бу сүзләре —

Ялган!

Әйтә идек:

— Әфәнделәр,

Сезгә бездән ни кирәк?

Татар халкы 

Йөз милләтләр төсле

Үз көненә,

Үз иркенә,

Үз иленә,

Тарихына-килеренә,

Язмышына-узмышына

Үзе хуҗа...

Имеш,

Пролетарлык дәрте бездә көчле!

Заводларда,

Домна мичләрендә,

Дулкынланып иген кырларында,

Кара алтын сыккан буровойда,

Күмер базларында

Коммунарлар булып

Килер көннәр үсә,

Чал тарихка багып

Акыл ала,

Чал тарихка карап

Йөзен ача

Халкым!

Имеш,

Чынгизлары белән чукынып китсен

Феодалларның шәхси тарихлары,

Килгәннәр дә,

Изгәннәр дә,

Җимергәләп,

Яндыргалап

Чигенгәннәр,

Бетенгәннәр —

Сыйнфый дәһшәт ялкынында...

Алтын,

Горурланып әйтәм,

Алтын минем Халкым!

Палач балтасыннан үлгәндә дә

Тугыры калдың —

Антым!

Бар әле, бар,

Әйе, кемнәргәдер

Ошап җитми минем татар атым.

Алай инде шикле карагач,

Җавапла соң:

— Чынгизлардан ник килмәсен затым?

... Ташлыйк әле чорлар фәлсәфәсен,

Ташлыйк әле хисләр агышын,

Уйлыйк әле,

Күрик әле

Илем горурлыгы, халык бәхете —

Киләчәкнең бөек балкышын!

Тыңлыйк әле

Заман алкышын...

Чорлар,

Әй син, Кешем,

Алларыңда иеп куйган башын!

Ленинград — Ленин шәһәр,

Саумы?

Без әлегә — йөзгә йөз,

Кулга кул тотышып

Таныш түгелләр,

Әмма

Минем канның дәртен йөртә синең

Ташлар,

Без — гыйсьяннар!

Бездә колчыларны изгән,

Фашистларны дөмбәсләгән

Революциячел милли кан ага...

Синең яктан безгә болыт ага,

Безнең яктан сиңа кояш бара!

Ленинград — Ленин шәһәр, саумы?

Ә мин инде синдә —

Фин вокзалда

Ленин белән сүзләп кич кундым:

Бу сөйләшү безнең кискен булды,

Гаделлекнең мәгънәсе дә

Төрле икән,

Күңелемә ут тулды!

Ә син әле яңа, пошмас гына

Якты йөзең ачып киләсең,

Кичке-төнге пәрәнҗәңне тартып,

Авыр керфекләрең сөйрәпсең.

Синең холкың әллә кайсы төше

Белән тартым Әби патшага —

Фаворитлар синең әйләнәңдә

Берсен-берсе мактап,

Берсен-берсе таптап,

Кочагыңны бүлә.

Барчасына синнән нидер кирәк,

Һәркем синнән нидер эзләнә,

Бәлкем

Синең көннәр агышына алар
Кагылып кына,

Сыенып кына

Алыргамы тели?

Белмим,

Ни өчендер артык шәрә,

Артык көяз син...

Авропача киенәсең үзең,

Азиатча фикер йөртәсең.

Ачуланма,

Сиңа үпкәләдем, ахры —

Тупас холык белән каршы алдың.

Димә:

«Нинди сәлам,

Шундый вәгаләйкем!»
Мин бит сиңа ашкынып килеп кердем,

Казанымнан

Кочак тулы

Бүләк белән килдем.

Син бит мине

Ничә еллар инде чакыра идең

Һәм мин килдем —

Әллә ничек җайсыз каршы алдың.


* * *

Тишек йөрәк, ахры, мин:

Балкып сөям,

Ашкын хисләр белән сөям,

Сөям үзем

Һәм аннары — көям,

Көям дә мин,

Сүнәм,

Балкып сүнәм —

Мәхәббәтем янып бетә минем.

Тишек йөрәк, ахры, үзем.

Сәер йөрәк, ахры, минем,

Кеше сөйгәннәргә исем китми,

Мин үземчә,

Үзгәләрне сөям

Һәм үземчә

Көтмәгәндә сүнәм,

Сүнәм

Кимсетелеп, беләм:

Сәер йөрәк, ахры...

Үзем, күрәм!

Бер карашта —

Гашыйк булу холкымда юк,

Хисләремне адаштырып,

Бик тартынып,

Үгетләнә-үгетләнә сөям.

Башта, ярсып, мин үземне сүгәм,

Әмма, борчуланып, барыбер сөям

Һәм

Бер туйганчы пыскып-пыскып көям,

Һәм бер сүнәм

Салкынаеп-салкынаеп,

Каһәрләнеп сүнәм.

Ачуланма,

Таһирлыгым холкымда юк!

Фәрһад булып таш ярсам да

Фәрһадлегем артык сәер,

Артык ашкынулы,

Чөнки беләм —

Мин барыбер

Салкынаеп,

Борчуланып сүнәм.

Тишек минем йөрәк,

Сөя беләм,

Гашыйк була беләм,

Әмма саклый белмим мәхәббәтне —

Төшеп кала йөрәгемнән сөю сәгадәте.

Ә үземә кала тишек йөрәк —

Ачы хәсрәте.

Усалланып-усалланып сөям,

Серләренә үтеп керәм,

Көтмәгәндә

Никтер

Суынып сүнәм.

Ленин шәһәр —

Син кермәдең йөрәгемә,

Әмма кешеләрең

Күтәрелеп-күтәрелеп 

Карый күзләремә.

Таш сыннарың җанланалар,

Күпме тәкатьсезлек үзләрендә!

Үтенеп сорыйм, берүк, кермә,

Кермә йөрәгемә!

Йә җайлы-җайсыз төшеп китәрсең

Кайткач шәһәремә —

Казаныма!

Берүк, кермә,

Кермә минем йөрәгемә!

Ә син артык үзгә,

Артык көяз,

Артык шәрә,

Чукынган!

Әмма мин теләмим,

Берүк, кермә йөрәгемә,

Йотылып

Карама син күзләремә!

Текәләнеп кенә үттем әле

Нева буйларыннан...

Әйтсеннәр,

Текә, дисеннәр!

Эшләпәмне күтәрә төшеп кенә

Сөйләштем әле

Петр җайдак белән:

— Ничек хәлләр,

Торып буламы?

Туздырдыңмы

Казан ялагае —

Эре заводчикның

Милләтем һәм үзем

Аягыңнан аста булырмын дип,

Әмма тузан булмамын дип

Бүләк иткән милли чүәкләрен?

Туздырдыңмы?..

Олтаннарын кемнәр ямар,

Кемнәр ямар табаннарын?

Эһ, очрамадың шунда,

Бүләк итәр идем

Баш өстеңә яхшы түбәтәй!

Алыр идең микән,

Сынар идең микән?

Беләм, «дядя», син бит «не такой»!

Авропача киеп төренсәң дә

Татарчарак синең текәлек,

Авропаның Балтыйк сазлыгына

Шәһәреңне гадәт белән

Татар сөяге җәеп күтәрдек.

Акланма син, заман,

Бездә аклык

Бик күп елга әле җитәрлек,

Кирәк икән,

Килер еллар өчен, шикләнмичә,

Сөякләрне җәеп түшәрлек...

Бары

Йортым тынычлыгын

Дошман явы килеп алмасын,

Бары көннәр

Артка таба гына бармасын!

Беләм,

«Сөяк» сүзе бары этне үрти,

«Сөяк» сүзе попка — каберлек,

Ә бездәге сөяк —

Тешчән ныклык,

Ә бездәге сөяк —

Батырлык!

Саумы, Петр җайдак!

Сиңа рәхәт,

Син бит атта,

Сиңа Авропа да уч төбендә генә,

Инде төшеп карар идең

Менә безнең илгә —

Төшләреңә керде микән?

Юк, ахры,

Син бит йоклап калдың

Мең тугыз йөз унҗидедә!

Ә шәп иттек,

Дөмбәсләдек буржуйлыкны!

Ә шәп иттек —

Чүттән генә изми калдык сине,

Ярый әле

Ленин саклый алды,

Ә югыйсә,

Күпме бакыр чыгар иде,

Күпме комган коеп булыр иде —

Ярый әле

Тарих саклап торды сине.

Үпкәләмә,

Сиңа күптән инде

Кулга чәчәк тотып килмибез,

Күптән инде бездә башка холык,

Күптән инде бездә сыйнфый шатлык —

Үзебезчә «модно» киенәбез,

Авропаның «мескен хәле»н күреп,

Интернацхис белән кызганабыз...

Нәрсә эшлик,

Сыйнфый хисләр

Үз вакыты белән җитлегә,

Үз вакыты җитеп искерә!

Безнең әле барыр еллар ерак,

Бөек тантанага

Калышмаска кирәк!

Без — барабыз,

Ялгышабыз,

Төртеләбез,

Җиңүләргә ирешәбез

Һәм тарихны

Җиңүләрне җиңүләргә бәйләп

Үстерәбез —

Кирәк булган укыр,

Барыбер

Кешелеккә бик тә кирәк булыр!

Без халыкны үчле холык белән

Кешеләрдән карап көйләмибез,

Безнең холык — үзгә,

Безнең бәхет бергә бөтенәеп,

Интернацхис белән күпереп пешә.

Без пешмәгән түгел,

Без —

Елларны ерып барыр халык!

Безнең байрак —

Хаклык,

Безнең девиз:
Җирдә — бердәмлек,

Безнең хыял —

Сугышларны китаплардан белү,

Иминлек!..

Мондый илнең Җирдә яшәвенә

Горурланыр әле Кешелек!

Ә хәзергә Атлантика,

Балтыйк диңгез аша,

Суык җилләр генә алып килә,

Ә хәзергә буржуаз коткы

Бик көчәнә

Һәм көчләнә,

Килер бер көн,

Безгә генә түгел,

Барча кешелеккә

Дөреслек кирәк булса,

Безнеңчә ил үзенеке булыр

Авропада,

Америкада!

Ә хәзергә буржуаз коткы

Милли хисләр белән шаяра,

Капиталның иркен

Милли хискә төреп аңлата,

Ә хәзергә сыйнфый көчләр

Милли шәраб эчеп ваклана.

Әйтмә,

Ачуланмыйм сине, Авропа,

Каргамыйм мин сине, Америка,

Пролетарлар иде ышанычым,

Интернацхис иде таянычым...

Аңлыйм:

Җитенкерәми җанда коммунарлык,

Әле

Кабул итмим милләтләрнең ваклануын,

Башкасына кереп,

Эреп югалуын!

Бу борчуны тулы аңлар өчен

Булып кара минем урында,

Чуаш булып кара,

Мари булып,

Татар булып кара бу дөньяда,

Бәлки сөйләмәссең

Шовинистик фикер,

Кабул итмәс җаның

Үз теленнән киткән

Кешеләрнең акланучы сүзен...

Әйе,

Мин — коммунар,

Һәрбер таныклыкка таянган,

Үзен шуның белән өстен куйган

Җаһилләргә караганда

Мин 

Мең өлеш сугышчан,

Мин мең өлеш хаклы коммунар,

Җитми генә түгел,

Тулып тора

Миндә хаклык,

Миндә коммунарлык —

Буржуйлыкка барыбер юл куймас!

Мин ышанам:
Җаным

Интернацхис белән күтәрелеп,

Сыйнфый көчләр булып

Заводлардан,

Иген кырларыннан килеп,

Сүз боткасын таптап китәр дип,

Безгә,

Сүзнең калыбыннан битәр,

Пролетар идеягә тугыры калу кирәк!
Булсын,

Милли лөгать белән төренсен,

Әмма

Сыйнфый фикер тулып
Ташып торсын,

Телләр аркан белән түгел,

Сыйнфый идеяләр белән берләнә,

Интернацхис белән кочаклаша,

Хөрмәт белән

Илләр генә түгел,

Телләр берегә...

Кешеләрнең хаклы фикерләрен

Кабул итәм,

Әмма үзем булып яшәп калам,

Минем өчен маяк —

Милли фикер,

Минем өчен терәк —

Милли хис,

Татар телем миңа шатлык бирә,

Татар телем дөрес юлга кертә!

Ленин шәһәр, Нева урамыннан

Атлап киләм әле,

Халык — 

Ташкын,

Кайсыларның кулда — эскимо,

Кайсы тартма-тартма

Затлы тортлар тоткан,

Кайсылары...

Ленин шәһәр, күрәм, син баллыны,

Син татлыны

Әрсезләнеп яратасың икән,

Минем өчен

Ашханәңдә ашың — тоссыз, җиңел,

Пилмәннәрең никтер борычсыз,

Ничек ашыйсың соң, белмим инде,

Яхшы ашны сумса-токмачсыз?

Белмим инде, синең янда

Әллә язмыш,

Әллә холкым тозсыз,

Җиңел аштан йөрәк ач кала,

Борычы да җанны өтеп алмый,

Усаллыкка, ахры, күнегелеп бара.

Усаллыкка, ахры, күңел күмелеп бара,

Нишләтәсең,

Җилне сөреп кенә

Адымнарны идем ешайтасы...

Усалланмый гына булмый икән,

Кузгатырга пошмас йөрәкләрне,

Итләч гәүдәләрне.

Ленин шәһәр,

Сине бөек диеп

Белә идем,

Күрә идем Казан якларыннан,

Менә килдем

Һәм үзеңне

Сырхаулагансың күк сизәмен —

Үзгәргәннәр синең кешеләрең,

Тупасланган кебек гадәтләрең,

Әллә артыграк

Борын чөеп инде җибәрдең?

Минем Казаныма

Бер шәһәр дә җитми, күрәсең!
Нәрсә әйтим,

Йөрәгеңдә янган гражданлык,

Күңелеңдә балкыр теләктәшлек

Җиңеләеп калган...

Үпкәлә,

Анысы синең эшең,

Әмма

Үз йөзеңне сатма,

Бәхетеңә чытып карама,

Гади «потребитель» генә булма —

Кулланучы,

Бар нәрсәне үзенә алучы,

Бар нәрсәне үзе белән бәйләп күрсәтүче

Талантсыз җан булма.

Синдә күпме театр,

Күпме музей бар,

Һәрбер ташың — тарих,

Һәрбер урам, йортың —

Үзе вакыйга.

Шәхсиләнеп кенә барысын үзеңә җыйма,

Ияләнмә

Кабатланган мактау сүзләргә,

Күтәрелеп кер син заводларга,

Чык син илем кырларына —

Аларның күңелендә

Яңа чорлар үсә,

Ә син, шәрәләнеп,

Һәрбер кунган тузан бөртегенә

Исең китеп аһ-ух киләсең,

Кагынасың...

Һаман-һаман гына

Башкаларга кырын күзең ташлап,

Көлеп кенә,

Мин дә мин дип,

Менә безләр шулай, диеп

Йөз чөясең.

Тупаслана барган күңелеңдә

Еллар сүнә!

Юк, сүндермә,

Ташла тузгынуың,

Ташла болгануың,

Җитәр,

Күпме Балтыйк көзгесенә карап

Бизәнергә була?

Күз сал әле иген кырларына,

Килеп кер заводларыңа —

Үсеп китәр күңелләрең,

Җаныңа

Һәр яңаның яңалыгы

Көчләнеп,

Кимсенеп,

Үгетләнеп кенә кермәс,

Дәртсеп килеп керер,

Буыннарың ныгыр

Җыр тулып!

Черемәсен җаның,

Катмасын җилкәләрең,

Ташла әле син үзеңдә казынуны,

Артык буянма да,

Битең бозылыр,

Биеклеге сызыгыннан узган

Нева суы кебек

Яшәү дәрте белән тулып тор.

Бар бит синдә, бар бит

Заманчарак фикер,

Заманчарак уйлы яшьләрең,

Катып калган кануннарны атлап

Чыга алар балкып

Һәм катканның йомшаклыгын ватып.

Тапта бар мещанның ахмак ялганын,

Иске дөнья пәрдәсендә

Ятып калганның

Җанын эрет,

Кой яңасын —

Синең кочагыңда

Гражданнар үссен!

Итәкләрен җыйсын шовинист,

Һаман күтәрелә,

Балкый барсын

Интернацхис!

Ленин шәһәр,

Синдә еллар-чорлар

Һәм халыклар,

Киләчәк һәм тарих

Очраша,

Кул кысыша,

Әмма

Тарихларга сәяхәт кылганда да

Бүгенгеңнән китмә,

Ташла, әйдә, шәхсилегең,

Петр, дисәң,

Син Ленинга бөек һәйкәл,

Ленин дисәң,

Син Петрга бөек һәйкәл,

Син бит шуның белән мәрмәр!

Ленин шәһәр, рәхмәт сиңа,

Үзең яраланган килеш

Төзәткәнсең

Сугыш яраларын әткәйнең...

Ленин шәһәр, рәхмәт сиңа,

Синең уллар-кызлар

Безнең белән тылда

Кәлҗемәне бергә җыеп ашадылар,

Безнең белән рәттән җир сукалап,

Заводларда бердәм үстеләр —

Салкын еллар,

Утлы буыннар!

Ә яралар төзәлсә дә

Ертып-ертып тора күзләремне,

Җиңү горурлыгы бер матурлык булса,

Түзү батырлыгы — даһилык,

Акылыңа сызылып калган хәтер

Тирәнәя,

Әмма

Күнегелә бара...

Кайвакытта хәтерне дә

Селкетәсе килми кирәк якка,

Еллар шавы,

Сабый буыннар

Бәрелеп-бәрелеп ала

Яраларга —

Йөрәк мае сызып-сызып кала.

Әйтмә миңа, әйтмә,

Яшьләр, имеш, яши яшьләрчә,

Үз дөньясы үзләрендә!

Кирәкми,

Мескенлеккә юл куйма...

Әйе,

Без — яшьләр,

Бездә яшьлек әле чәчәк ата,

Әмма

Без җан белән,

Без кан белән

Береккәнбез сезгә,

Бөек буыннар —

Мәрмәргә күчеп,

Җырлап торган мәгърур еллар!

Сез яшәгән өчен без яшибез,

Сезнең заман балкышлары

Безнең йөрәкләргә

Көрәш дәрте бирә,

Сезнең арттан

Безнең буын мәрмәрләргә

Һәйкәл булып керә,

Күчә бара...

Әйтмә, имеш,

Мин сезләрне ят күрәм,

Юк!

Күптән инде җаннар,

Көрәшчеләр,

Сезгә береккән!

Сезнең заман —

Дәртсеп аккан көрәш дәрте,

Безнең буыннарда-көннәрдә

Ярсый-балкый әле.

Әмма

Ул — яңача,

Ул — яңа дәрт,

Ул — яңа җыр!

Кай төшедер инде кабатлана килә,

Әмма

Ул барыбер яңа көрәш җыры —

Балкып чыга заводлардан,

Домна мичләреннән,

Күтәрелә шахталардан...

Тузан сарган битен,

Тануы читен,

Әмма

Ул — безнеке,

Ул — яшь буын җыры!

Бездән дә тоеп була

Җыр тибешен,

Без дә

Эшли-көрәшә беләбез

Көнен-төнен.

Карамагыз безгә сәерсенеп,

Карамагыз чит елмаеп,

Безнең күңел — гади көннәр,

Гади еллар белән үсә күтәрелеп!

Карамагыз безгә ят елмаеп,

Безнең көннәр,

Безнең җырлар

Җимереп чыга калыпларны —

Сезнең ышаныч булып.

Аңламыйбыз түгел,

Тамырлар белән без тоябыз

Заман агышларын,

Әмма

Авыр безгә, авыр —

Бозу иске буын кануннарын.

Һәр черек нәрсә,

Бозыклыгын яшерергә теләп,

Адымнарга аркылы килеп ята,

Һәрбер үткән баскыч,

Менгән саен,

Йөрәкләргә саклык,

Курку сала!

Ә без шапшак түгел,

Иске көннең яңа киләчәккә

Ныклы терәк,

Яхшы тотка булачагын

Белмәсәк тә яхшы тоябыз.

Мин акланмыйм безнең буын өчен,

Киләчәкләр безне акларлар,

Кирәк булса —

Үтереп мактарлар,

Кирәк булса —

Салып таптарлар,

Әмма

Заманага тугыры кала безнең ярсулар.

Ә сез безне

Йомшак, дисез,

Ә сез бездән

Зур эшләр дә булмас, дисез,

Түгәрәкләргә,

Пианино яннарына яптыгыз да,

Инде бездән

Гражданнар булмас, дисез,

Көчләнә-талпына күтәрелеп

Җылы урыннарга,

Эш башында аяк терәп,

Безне, имеш, ялгышлардан,

Ә асылда — җиңүләрдән,

Сүз уйнатып,

Салкын акыл белән саклыйсыз...

Рәхмәт сезгә,

Безне ялгышлардан каплыйсыз —

Бездән алкышларны алып сез!

Ә нигә соң

Үзегезнең ваклыкларны

Безгә калдырасыз?

Үстергәнсез,

Киләчәкне

Улларыгыз-кызларыгызда

Күрергә дә теләгәнсез икән,

Нигә инде яшәр көннең

Җиңел ягын гына безгә

Калдырасыз?

Ә тышта карлар

Җилләргә тотынып төшә,

Кара җирне, тырыша-тырыша,

Язылмаган

Чип-чиста кәгазь итә.

Ә карлар усал, афәрин,

Үз сүзләрен үз итә,

Караны кочып ала да

Җирләрне ап-ак итә...

Яңа көннәр киләләр дә

Үз язмышын, үз сүзләрен

Үзенчә язып үтә,

Туар көннәр, килер буыннарга

Бүгенгедән ашып дәшә

Кичкән еллар,

Бүгенгенең җилкәсенә менеп, 

Киләчәкне коча.

Курыкмагыз,

Сүнми,

Сүнми бездә

Сезнең җырлар,

Сезнең адымнарга үлчәнә ул

Туар көннәр.

Уйнаса да җилекләрдә яңа көйләр,

Безгә дә ул җиңел түгел,

Күңелләрдә бар ул,

Туа авыр көйләр.

Сезгә генә түгел,

Таяна безгә

Килер көннәр...

Сездәге төн яралары —

Безнең җан яралары,

Сездәге җан каралары —

Безнең кан елаулары...

Туар көн булып балкысак,

Килер көн шикләндерә,

Адымнар азайган саен,

Ваклыклар куандыра.

Башкаларның җилкә артына качып кына

Киләчәккә ап-ак килеш барып була,

Ә син менә

Чытырманнар аша үзең ерып,

Канамыйча,

Ертылмыйча барып кара!

Юк, кирәкми,

Барыр юлларыма вак-төяктән

Кыйналсам да,

Яралардан сызлансам да,

Миһербанлы җаннарның мин

Мескен кызыгуын теләмим,

Мин үземнең җәрәхәтне

Яшьле тозлар сибеп

Ямыйм,

Үзем барлыйм,

Әмма ерып бармый калмыйм!

Әйтсеннәр,

Текә, дисеннәр,

Әмма

Үз көнемне үзем барлыйм...

Әйтсеннәр,

Юләр, дисеннәр,

Әмма

Үз җөемне үзем ямыйм...

Салмаклана барган дулкын-дулкын

Сезнең байракларны

Яшь кулларга алып

Без китәбез,

Кычкырып тормый бездә шаукым,

Әмма

Калкурак,

Ныграк безнең дулкын!

Күтәрелеп килә

Ышанычсыз кебек тоелса да —

Мең кат йөрәклерәк,

Давыллырак безнең ялкын!

Әле кар, әле яңгыр

Ленинградны манып-манып җебетә,

Ә кешеләр

Ашкынулы йөрәкләрен

Метроларга ташлый,

Поездлары
Күңелләре алга ашкынган

Җаннарның

Бары

Киемнәрен ташый,

Ә үзләре кайда?..

Күз алдымда дөнья чигә

Иске үзәк, яңа провинция —

Итнең дә җилеген сайлап,

Йөз җыерып, сүз болгатып,

Майның да майлысын карап...

Минем алда

Мәдәниятле шәһәр

Аз гына кискен әйтелгән

Дөрес сүздән калтырана.

Ниләр өчен сиңа татлырак

Йомшак ялган?

Юк, мин ышанмыйм,

Мин теләмим ышанырга...

Шуңа күрә дөрес сүзне бәреп әйтәм

Күз алдыңда

Сиңа хөрмәт йөртмим икән әгәр,

Ленин шәһәр,

Игътибар да итмәс идем күрешеңә,

Мин дә сарайларың каршысына басып

Тезем чүгәр идем,

Әйтер идем,

Имеш,

Нинди даһилык!

Күңелдәген белдерәсем килә:

— Яшисең

Кемнәр бәрабәренә?

Һәрбер ташың Рәсәйнең

Төшкән

Күпме гидай-ярлы башына?

Син әйтерсең:

— Үткән — беткән инде,

Үткән — беткән...

Шулай картайдың дамыни инде?


* * *

Ә тарихта 

Петр шәһәр —

Авропага капка!

Диңгез аша

Агылган ирек кайсы якка?

Диңгез аша

Кайткан таштан күчермәләр,

Килгән черек авропалык,

Рәсәйнең аңын буар ялагайлык,

Тәти сарайлык.

Әмма Рәсәй —

Барыбер Рәсәй,

Текәлеге

Авылдан авылга йөргән,

Иделемә, Уралыма килгән,

Әле казаклык,

Әле татарлык кылса кылган,

Пугачаулар булып

Рәсәйнең

Йөрәгенә ялкын салып торган,

Алпавытның камчысына

Сыртын куйса-куйган,

Әмма

Җилегенә кадәр ярсу үч,

Хыялый бәхет белән тулган,

Надан булып,

Сала булып,

Заводларга,

Шахта базларына чумган,

Урысы да, татары да, чуашы да

Рәсәй булып торган —

Уртак ватан,

Җәфалар да тигез...

(Кемнәргәдер артыграк,

Кемнәргәдер кимрәк!

Нәрсә инде,

Микъдар белән

Үлчәп буламыни,

Шәхсимени сыйнфый трагедия?)

Изүчеләр бар да —

Урысы да, татары да —

Бер сукмактан сөрлеккән...

Анысы да бар —

Сыйнфый изүчегә

Тарих үзе, чоңгылларын казып,

Черек күпер корган.

Инде безнең заман башка,

Чорлар үзгә,

Дан сиңа революция байрагын

Кулга тоткан халык!

Сезнең алда шушы сабыегыз,

Горурланып,

Әзер җир үбәргә!..

Инде чорлар башка,

Мин тарихка багып,

Кат-кат сүгәм

Сарай куркакларын,

Сарай җырын яклап,

Өр-яңача, ирек хисе

Аңкып торган сүзне архивларга:

«Рөхсәт итмим!» — диеп

Тамга салып,

Бикләп куйган ялчыларны

Кат-кат сүгәм.

Әмма

Мин аларны кешелек алдында

Тартыр идем

Халыкларның тарихларын

Каплап, изеп, чигендереп

Торган өчен

Иң каты һәм иң катгый 
Җаваплыкка!

Беләм,

Соңарганмын,

Юк җаваплар кешем...

Затлы каннар, Авропага сөрелеп,

Бозыкханәләрдә күптән череп беткән,

Ярый әле алар үз «җәза»сын

Үзе табынган

«Козгыннары оясы»ннан тапкан,

Юкса

Якалаша белер идек...

Безнең күптән юллар башка,

Заман шундый —

Планнарга гына сыймый,

Безнең адым

Кысалардан тулып чыга,

Программнар белән билгеләнми

Кан агышы.

Тәртип өчен генә

Сүз болгату безнең канда юк,

Безнең рух — гаделлек,

Безнең иман — хаклык юлы,

Программа —

Үткәннәргә нәтиҗә,

Киләчәккә — ачкыч, юл яру!

Белмәссең

Кайчан анда хыял тәмамлана,

Кайдан анда тормыш башлана...

Бүген гади хыял төсле үзе,

Ә иртәгә —

Тормыш булып балкый...

Кайчан гына әле

Изелүгә чик кую

Иң теләнгән горур хыял иде,

Кайчан гына социализм төзү

Югары үр кебек күренә иде,

Инде менә —

Еллар дәшә,

Гади тормыш агымына нык адымлы

Яңа буын керә!

Заман шундый —

Тараеп бара

Иске хыял кысалары,

Иске хәрәкәт.

Ашкын тизлек хәзер салмак төсле,

Җан үчләшә,

Ярсу-ашкын көчләр кирәк,

Иске канун яңа алдында

Челпәрәмә килә,

Чәнчелә,

Яңачарак яңара көчләр —

Заводлардан ташып чыгып,

Агып керә кабат

Станоклар каршысына,

Кайчандыр шикләнеп караган авыл

Тракторны

Гади сука урынына күрә,

Күптәнме дәһшәтле күренгән тимер көч

Хәзер инде калышып килә

Заман адымыннан.

Тапталган фикер —

«Камиллекнең чиге юк!»

Ул шулаен шулай да,

Әмма

Күпме камилләшеп була?

Камилләшә-камилләшә камилләшеп,

Яраклашып киләбез,

Ә җаннар иске кала,

Саннар — матурая...

Безгә әле ипинең дә агы татлы иде,

Хәзер инде

Чәй янына татлы торты хаҗәт,

Безгә әле бәрәңге дә яхшы бара иде,

Күптән инде

Сары майда пешкән ярма —

Карабодай кирәк...

Нишләтәсең,

Безнең саннар

Камилләшеп килә күрәсең,

Җитте вакыт —

Җанга бәрә ихтилал

Һәм ул җиңәр!

Заводлар һәм кырлар

Революциячел типка күчсә,

Җаннар гына үсәр!

Яңа буын, яңа принципка

Машиналар корып,

Кереп килә илем мәйданына.

Практиклар

«Тормышчанлык» тактасына качып,

Иске традиция,

Иске эчтәлекне

Ваклап-ваклап яңартуны

Мактап кычкырса да

Без дәшмибез,

Безнең принциплар башка —

Иске формалардан күчеп,

Яңаларны ачу,

Безнең өчен үзгә яңа —

Яңа!

Шуңа

Җилекләрдә, кайнап,

Көрәш уты яна.

Еллар-еллар,

Еллар, буыннар...

Ленин шәһәр,

Ак толыбын җилкәсенә салып,

Шаяргалап биткә суык өрә...

Биби карчык

Акылыннан язган, ахры,

Көн уртасы,

Намазлыгын җәеп,

Тормыш борчуларын калдырып,

Мәккә-Мәдинәгә күз аткан да

Ни пышылдый,

Дисбе тарта —

Нәрсә саный?..

Санар еллар — озын,

Буталмыйча гына санап,

Үтеп кара:

Еллар, буыннар...

Аллаһ исеме янына

Ленин сүзен куша-куша,

Биби карчык укый намаз

Көнгә ничә...

Ә гөнаһын кая куярсың?

Ярыймы соң Аллаһ исемен

Җирдәгегә бутарга?

— И Ходаем,

И ярлыка, бөек Тәңрем!

Буталмадым,

Бары, минем өчен

Алласы да,

Ходасы да —

Безнең Ленин!..

Чәчелде сүзләр,

Буталды,

Күз яше тулып яшьнәде

Үтелгән ничә юллар,

Сүтелгән ничә еллар...

Биби карчык җырын,—

Әллә ничек

Еллар үзен бер як ярдан

Икенчегә ташласа да,—

Ташламады.

Аның өчен Ленин

— Аллаһ иде,

Аның өчен Аллаһ —

Ленин булды.

Каралыкны дингә төреп

Агартсаң да, агартмасаң да 

Кара инде — кара...

Дин сөреме?

Ак булса да кара иде

Тумышыннан сүзнең җаны!

Биби карчык өчен

Бары Ленин исемен

Аллаһ хозурына күтәрүдән

Ачылып китә төсле иде

Бетмәс вә төкәнмәс

Дини сүзнең газиз эчтәлеге.

Диндар иде мескен карчык,

Үтми иде көне намазсыз,

Тормышка да бары Ленин гына

Бәйләп тора кебек иде җанын...

Әмма

Өзелеп калды сүзе:

— Бирсәң иде җиңел үлем,

И Ходаем!..

Бирде...

Биби Карчык Сәфәр кичендә

Намазлыкта килеш китте

Гомер буе әзерләнгән җиргә —

Хозурына!

Белмим,

Саубуллаша алды микән

Җирдә калган тормыш

Чәчәкләре белән?

Юктыр...

— Бирсәң иде җиңел үлем...

Юк текәлеп теләрем,

Юкта никтер гаеп юк!..

Кемнең табынганы — Аллаһ,

Кемнең —

Чуар тормыш,

Ә мин, горурланып, 

Эреләнеп,

Көр тавышым белән табына идем әле

Заманыма,

Килер елларыма...

Коммунизм

Кем өчен хыял булса да,

Кемнәргәдер ерак тоелса да,

Атасалар да мине «ахмак» дип,

Әмма ышана идем

Киләчәккә,

Килер буыннарга.

Әйтә идем:

— Булмасам да яннарында,

Алар үсәр дәртсеп

Бөек коммунизм кырында!

Сөйли идем:

— Көлеп карар бәлки алар

Без яшәгән чорның түбәнлеген

Һәм көләрләр,

Һәм көлсеннәр,

Йөзләрендә янсын горурлык,

Ул чагында мин дә

Алар белән бергә

Заводларда,

Киң кырларда

Күңелем белән балкып янармын!

Еллар кыска,

Ә адымнар — кискен-кискен,

Киләчәккә безне җан тарта,

Тизрәк үсеп,

Килә җитлегәсе...

Сизелми дә кала,

Чорлар, ярсып,

Безнең эчтәлектән күтәрелеп,

Өр-яңача ташып чыга да,

Безне ташлап, киләчәккә

Җиңел генә кереп китә.

Эһ менә, булырга иде

Шулар белән бергә,

Керергә иде,

Бераз каушатса да,

Чакырып торган

Килер еллар кочагына!

Юк,

Юләр син, ашкын көч,

Чапаланма,

Үз чорыңа тугыры кал,

Киләчәкне

Бездән башкалар да

Төзи белер,

Үз чорыңның баскыч ниргәсен

Ныклы итеп,

Кирәк,

Төзи бел!

Җитәр,

Бу тормышта бик күп ялгышылган,

Чөелгән чорлар —

Түбән ургылып,

Челпәрәмә килгән!

Әмма

Баскан җиргә куркып басу

Чит безгә, ят!

Калтыранып торган таш та

Ялгыш ята нигез өстенә,

Кыек ята.

Без беләбез,

Безнең хаклык

Астан,

Нигездән үк күтәрелә,

Шуңа күрә

Килер буыннарга

Без яшьнәгән еллар

Ныклы ниргә булып күтәрелә.

Син дә

Күңелеңне яшәрт әле, Ленин шәһәр,

Елмай әле,

Горур йөзең бераз малайсынсын,

Салмакларга шәйләп йөргән буыннарың

Кабарып китсен,

Китсен,

Ныгысын!

Карап тора өркеп —

Шәһәр уртасында Николай,

Аты чиккән,

Арт аягы чак-чак тотып тора

Чоры кебек авыр гәүдәне.

Тирәсендә ялагайлар, ахры,

Ул аларны

Җене белән җигелеп сөймәгән!

Нишләсен соң,

Рәсәйнең асыллары-мирзалары

Гыйсьянланып,

Декабристлар булып

Баш күтәрсә,

Патшалыкка, сарайлыкка

Чик куярга —

Шашып-гайрәтләнеп...

Акыллылар синнән читләшсә —

Тинтәк ялагайлар

Тузаныңны ялый!

Әйдә, яласыннар,

Тыныч хөкем итим дисәң,

Ялагайлар кирәк тәхетләргә,

Ялагайлар...

Алар өчен әләк —

Тугыры хезмәт,

Алар өчен ялган —

Горурлык.

Ялагайлар —

Кара чорның ачык билгесе!

Яктыртасы иде...

Себер базларында горур тынлык,

Үксеп-үксеп ала шыксыз җан,

Чаң тавышы булып Авропадан

Ургылып кайта,

Урап —

Көрәш җыры.

Килер,

Ялкынланып торыр Рәсәй,

Бар да булыр,

Ә хәзергә

Халыкчылар

Мәгърифәтче җырын җырлап

Күтәрелә!

Утопия чоры —

Бизәкләнгән хыял-фәлсәфә

Барыбер

Килеп терәлер фәнни чигенә,

Яңарып китәр акыл,

Ә хәзергә —

Хыял үзе омтылышка терәк,

Өркү артка чигә дә...

Кызлар чигешләрен затлап чигә-чигә:

«Яхшыларга насыйп булсам ярар иде!» —

Диеп көя-көя,

Алдан ук иза чигә...

Ә яхшылар читкә сөрелә!

Күпме була инде хәсрәт кочып,

Яшьнәсәң дә,

Яшьнәмәсәң дә —

Барыбер

Черергә...

Себер базларында...

Әмма

Туган җирдә бетүләргә

Нәрсә җитә?

Куылганнарны да,

Беләм,

Туган туфрак үз янына тарта,

Михнәтле булса да илеңдә көннәрең,

Җылырак,

Кадерлерәк!

Ачымы, тозлымы,

Әмма ул —

Туган җир,

Җан Туфрак!

Яфрак-яфрак сагыш коела

Татар җырыннан,

Илеңдә үләр идең дә

Тота шул богауларың!

Илең дә чәчелде,

Көнең дә таралды,

Булсын ла сагыныр туфрагың,

Югалмасын, берүк,

Ышанычың — терәгең!

Тик бары

Кайда да,

Ташласа-ташламый

Сагышың,

Юк башка югалтыр барлыгың!

Менә шундый чакта да син:

— Нишлисең,

Бу — тормыш! —

Дип: — Кара!

Авыр икән —

Өметсезгә төшкәч!

Сукыр еллар...

Ә елларның гаебе юк,

Еллар алар

Гасырларны җыя,

Алар бер үк —

Көннәр-төннәр аралашып тула,

Әмма

Сөякчел кулларда богаулар чылтырап,

Сөякләнә бара буыннар,

Кысылган җан

Изелгән саен,

Хаклык хисе тәмам чүкелеп,

Көрәшчеләр каны туа,

Әле туып кына килә!

Әле сыйфат күчә,

Ә саннары,

Ә саннары — алда!

Җан ярсуы

Кул ярсуы булып күчә,

Кул шашуы

Җан ачысы булып үсә,

Күтәрелә —

Сан җыйнала...

Күпме җыйнап була?

Сан тумыштан чиксез,

Җан яңа җыр,

Яңа көрәш сорый,

Ә син

Ярсып-ярсып,

Шашып-шашып,

Заводларны ватасың,

Машиналардан башың тартасың,

Сиңа тыныч кына,

Үз алдыңа канәгатьлек тотып,

Үз тормышың сөрер өчен

Сука да ярап тора...

Кемгә кирәк тимер төрән —

Җимереп сөргән?

Бу заманга ярый безгә

(Атның да хәлсез чагы)

Чытырман —

Җирне тырнап-тырнап йөргән...
Халкым,

Әле син кабат туып кына килә идең —

Ярсу хисем,

Әле яңа туып килә иде

Гайрәт-көчең!

Сизми калды синең җанның бөеклеген

Декабристлар,

Аңлый алмый калды

Халыкчылар-народниклар,

Демократлар,

Алар өчен без —

Һаман шул мескен халык,

Алар акылында

Шырпы яга хаклык.


* * *

Менә торам әле сиңа карап,

Чорыңа багып,

Палач Николай...

Куркуыннан өркеп китте атың,

Чү, егыла күрмә,

Тор әле, тор
Урыныңда басып,

Миннән башкалар да

Сүгеп китсен әле,

Китсен әле сине ачуланып.

Ләгънәттән бүтәнгә ярамассың, ахры,

Кыйнап китә сине,

Таш ыргытып,

Һәр күренгән малай актыгы.

Син үзеңне мең ваклыктан өстен куеп,

Заманында мескеннәрдән

Мәгәр шашып көлсәң дә,

Килер көннәр текәп

Күзләреңә карап

Сорау ала белә...

Сезләр нигә булган талпан

Рәсәйнең ярлы тәнендә?

Сезләр —

Тозак корган үрмәкүч

Балкып китәр еллар өстенә.

Инде менә
Ленин шәһәр,

Эрелеген саклап,

Басып тора

Патша тәхетләре өстендә.

«Советларның хөкүмәтен саклап

Үтә кебек матрослар,

Пролетары... —
Дип сөйләнгән купшы сүзләр

Минем телемдә дә

Аз булмады,—

Соры шинельләрдән,

Кызыл комач янып тора

Һәрберсенең корыч күкрәгендә...

Һаман бара,

Көрәшеп бара алар

Безнең белән киләчәккә таба —

Буыннарның алгы сафларында!»

Ә хыялга безләр бай идек шул,

Коелып калды,

Озын булды юл...

Аерылырга вакыт җитте,

Китәм инде Казаныма:

«Ленин шәһәр, сау бул!»

Ни өчендер төштем әле

Синең белән хушлашырга

Фин култыкка —

Дулкынланып куйды

Авропаның суы...

Дөньяларга ачык тәрәзә,

Эрелеген җуеп,

Уалып китте,

И чамасыз!

Бер гашыйгың килде дигәч тә

Нигә шулай шашып кочарга?

Текәлегең кая?

Кирәк иде, бераз, оят өчен

Хисләреңне яшерә белергә,

Юк инде, юк...

Килгән көнемдә үк йөгереп кердең

Нева ярларыннан,

Әйт,

Нәрсә таптың миннән,

Кем дип белдең?..

Мин әллә ни түгел,

Юк титуллар,

Юк погоннар җилкәләрдә,

Мин — чорымның гади баласы.

Вакытым тар,

Җаным чакыра,

Чакыра — Казаныма,

Ә мин,

Синең яннан китә алмыйча,

Хозурланып торам,

Бәхетлеләр яши

Синең яраларыңда.

Әмма

Диңгез яны түгел әле

Бөеклекнең башы...

Беләм,

Бөеклеккә килеп була,

Килдек һәм киләбез!

Сау бул, Ленин шәһәр,

Озак тора алмыйм,

Зур бәйрәмгә,

Бөек Октябрьне билгеләргә

Синең хәзерләнгән вакыт,

Крейсерларың Нева буйлап

Тезелешкән,

Әзер парадка.

Илдә бәйрәм алды —

Җырлы вакыт,

Лозунглы көннәр горур гына

Мәйданнарга агып тула

Ленинградта,

Ә мөгаен

Казан да...

Миндә иске гадәт —

Бәйрәмнәрем үтә Казанда,

«Сәйдәш маршы» безнең урамнарда,

«Сәйдәш маршы» безнең өйләрдә!

Инде җитәр,

Сау бул, Ленин шәһәр,

Заводларың

Кул-торбасын миңа таба сузып,

Ак яулыклар болгап озатты.

Рәхмәт сезгә, 

Рәхмәт,

Аңлыйсыз сез шигъри йөрәкне,

Уртак җырлар,

Хәтта хыяллар да —

Без ул бергә алып барасы

Байракларны,

Кичеп елларны.

Уйлар бердәмлеге безне берләштерә,

Ваклыкларны җиңәр өчен, әйе,

Горурлык та бездә җитә,

Хезмәт дәрте җилкәләрдә ташый,

Хәтта алар

Килер буыннарны

Зур көрәшкә әйди.

Бездә, беләм,

Җитә генә түгел,

Пошмас җаннарны да

Утка төреп,

Яндыра да китә

Хезмәт дәрте!

Заман,

Курыкма син бездән,

Без бит шул ук

Кайнар гаделчеләр затыннан,

Без вак шаукым түгел,

Эре безнең дулкын.

Тыгызлана,

Ныгый,

Авырая

Барган саллы заманнарны гына

Күтәрерлек

Җитә безнең,

Җитәр ныклыгым.

Ярый, сау бул, Ленин шәһәрем!

Әле бик күп сиңа кабат килеп,

Сезләр белән күрешеп китәрмен,

Черек-пошмас мещаннарың

Тагын күренеп алса,

Билләһи дим,

Кыйнап үтәрмен —

Шулай инде,

Бераз дорфа минем

Шигъри җаным.

Булмас идем дә шул, күрәм —

Һәрбер иске,

Һәрбер черек йөрәк

Аяк чала шәхси уйлар йотып,

Сөйрәп керә җаннарыма,

Замананы ваклый...

Сизәм,

Ансыз булмый,

Ул да, дөрес, кирәк,

Әмма

Утлы йөрәкләргә сулар сипмә!

Бу дөньяның эресе-вагы юк та кебек,

Беләм,

Суык җаннардан кыйналсаң да

Кайнарлыгың

Җимереп керсен заманыңа!

Авыр,

Җиңел түгел,

Җитмәсә —

Черек тәртип

Тузган этикетын

Ертыкланып тага

Кулларыма.

Гүя безләр —

Начар,

Без —

Рәтсез

Алар алдында.

Күп вакытны

Инандыру гына яшәртә алмый

Мескен йөрәкне,

Ярый инде,

Әгәр булса үз хаклыгы...

Юк шул,

Юк ул —

Хаклык аларда,

Сөйләнсәләр,

Кайнарланып сүксәләр дә —

Суык алар,

Сүсәр балаклар.

Мөмкин түгел төсле 

Кайнар хисләрендә 

Чорлар пешкән җанны

Черек җаннар кызышуыннан

Аерырга,

Авыр төсле,

Әмма кирәк!

Җанның ваклыгына балта чабып,

Кара әле сөйләр сүзләренә

Текәп,

Кылган эшләренә игътибар ит

Вакыт табып —

Күтәрелеп китәр акылың,

Син күрерсең

Черекләрнең сөрсеп ятуын.

Ә шулай да

Бары күңелләре бөек кешеләр генә

Яхшы аңлый

Башкаларның йөрәк ярсуын...


* * *

Ленинградтан Ульян арасы

Ерак түгел,

Бер үк исем,

Бер үк хәтерләр...

Әмма

Ульян шәһәр — яп-яшь,

Сабый Володя,

Ленин шәһәр — бөтенләй башка,

Анда инде Владимир гына түгел,

Анда Ильич кысалары бик тар,

Анда — Ленин!

Ерак түгел,

Якын аралар,

Иң күп булса 

Араларда вакыт — чирек гасыр,

Барган-кайткан өчен — сәгать ярым:

Берсе тора Балтыйк янында,

Икенчесе — Идел-ана,

Рәсәйнең бәгырь төбендә!

Ике шәһәр — ике шәхес төсле,

Ике эчтәлек, ике формада,

Исемнәре бер үк булса булсын,

Әмма алар ике сыйфатта.

Бер карасаң,

Берсе — сабый гына,

Бер карасаң —

Инде эре күк.

СССР буйлап Ленин шәһәрләр...

Исемнәре бер үк,

Торышлары — төрле,

Эчтәлекләр шул ук,

Формалары — башка,

Төрле-төрле бер үк шәһәрләр...

Ә мин

Казаныма китәр юлдан

Борылдым да төштем Ульянга,

Монда

Тәнкыйтьчегә сүзләр җитәрлек,

Мантыйгы бар,

Әмма

Ленинградтан Ульян шәһәргә

Керми генә кайтып булмыймыни

Казан калага?

Булмый икән,

Булмый —

СССР буйлап Ленин шәһәрләр...

Үзем уйладым:

«Үзенә күрә гүзәл эчтәлек —

Идел буйлап кайткан чакта

Ульян аша үтә юлларым».

Юллар...

Инде кыска алар.

Очраштыра,

Адаштыра,

Кавыштыра,

Ә онтасы килми нигәдер.

Шуңа күрә үткәннәргә багам,

Шуңа күрә тарихымның

Ишекләрен кагам,

Яңартасы иде хәтерләрне
Акыл өчен,

Мәгънәләрне ачык тояр өчен.

Текәп сорый тарих:

— Ә көчләрең җитәрме соң?

Буталмасмы сүзләр,

Вакланмасмы барлар,

Бозмассыңмы,

Юкны-барларны җөпләп узмассыңмы?

Сораулар — зур,

Таләпләре

Тынгы белмәс кайнар

Йөрәкләрдән чыга,

Һәркемнең дә үткәнене ачык тоеп,

Ачык карап,

Төгәл беләсе килә.

Күңелләрне ныгыта,

Ныклы итә икән

Үз тарихың белү,

Үз халкыңның үткәннәрдә

Нык-ныклыгын күрү.

Тарих...

Сине ачыграк күргән саен,

Яктырып китә җаннар,

Һәр караңгы юк-бар томаннар

Артка чигә,

Җимерелә,

Буталчык күренгән хисләр

Ачылып китә,

Яктылык булып милли аңым

Киләчәкнең ишекләрен ачып керә,

Ныгый акыл!

Тарих —

Бүгенгенең ныклыгында синең хакың,

Бәйләп тора,

Саклап тора буталудан

Һәрбер җанны,

Әмма

Кирәк ачыграк,

Яктырак күрергә сине!

Шуңа да мин

Тарихымны эзләп

Керәм әле,

Үтәм әле еллар артына.

Чорлар чишмәсеннән су эчкәндә

Җаннар балкып китә,

Агып китә йөрәк ярсулары.

Үткән еллар,

Буталулар,

Эзләнүләр-җиңелүләр

Һәм җиңүләр кайнарлыгын һаман

Җуймаган Домна миче ул —

Тарих,

Аның эченә кереп

Рухлар ныгый,

Киләчәккә килү өчен буыннар

Яңа форма,

Яңа эчтәлек булып балкый,

Үткәннәргә бага-бага 

Килер еллар

Байрак булып ургып күтәрелә!


* * *

Еллар авырлыгы сеңгән бу дөньяны

Кысып кочам,

Кысып-кысып кочам...

Үткән көннәр, сәерсенеп,

Күзләремә карый,

Килер көннәр,

Сөенеп-сөенеп,

Бәхетем булып балкый,

Әйе,

Балкый!..

«ЕЛЛАР ЯЛКЫНЫНДА ЯНАМ» ДӘФТӘРЕННӘН

            ЯҢА

Кемнәр өчен яңа ел — яңа көннәр,

Кемнәр өчен яңа ел — яңа китап,

Минем өчен яңа ел —

Яңа көннәр тулып,

Яңа эшләр килгән яңа дәрт.





           17.03.86.




* * *

— Саумы?

Исәнләштек әле тагын бер кат...

Беребезнең киләчәккә үтеп барыш,

Беребезнең үткәннәрдә калыш...

— Саумы?

Исәнләштек әле яңа башлап:

Беребезнең язга кереп барыш,

Беребезнең карга күмелеп калыш.


ЯЗУЛАРЫМ

Яна-дөрли шигърият ялкынында

Йөрәк,

Юк котылыр бер чарам...

Качып карыйм,

Кулларыма каләм алмыйм,

Әмма күңел ташып чыга да

Үзем дә сизми

Яңа шигырь язып,

Утка ташлыйм —

Янсын!

Мине генә яндырмасын,

Үзе дә дөрләп янсын!

Юк,

Янмый икән шигырь-җыр,

Янса да кәгазе,

Кайта да җанны каезлый

Гүя атам вәгазе.

Еллар ялкынында яна-яна

Шигырь язам,

Шулай гына, бераз, йөрәгемә

Тынгы табам.





11.02.86.


ЙӨРӘККӘ ДӘШҮ

Борчылма, йөрәк, юк белән

Ник үзеңне ватарга?

Шайтан түгел бу дөнья —

Хакны нигә бутарга?

Син үзең гаеп күзендә,

Үз йөзеңне япмачы,

Хикмәте юк качуларның —

Хак сүз йөзнең капкачы.




16.01.86.


* * *

Үзен-үзе ваклап йөрәк

Мең офтана...

Азмы аңа янулары?

Нигә тагын уттан суларына

Ташлана?

Азмы туңулары?




10.07.86.

    БАРАМ ӘЛЕ

Озата бара,

Белмим нигә —

Үткән юллар,

Берсен-берсе узып килә хәтергә.

Ни әйтәсең аңа,

Ни кушасың?

Ул барыбер җигә уйларны.

Күптән инде

Киләчәкне уйлау кирәк,

Йөрәк дәшә:

— Уйла

Алны-артны!

Буа канны салкын акыл,

Буа хыял бөртеген;

Шигърият җимерә бара

Салкын акыл канунын

Һәм

Хыялга тарта күңел,

Юксындыра үткәнен —

Берсен-берсе узып килә

Хәтергә үткәннәрем,

Хәтергә кичкәннәрем,

Хәтердә кайный еллар...

Ә җил һаман исә,

Һаман ташый

Еллар өстенә карын.

Ә уйлар —

Кояш шикелле,

Яңарта барын-барын.

Мин елларны кичеп дәшәм

Югалган уй-хисләргә,

Ә алар акылны буа,

Ә алар кайный җанда.

Бер уй булып,

Бер хис булып

Яңара, яна канда

Үткәннәр...

Үткәннәр — сүтелгәннәр...

Үткәннәр — сагыш, сөюләр...

Барысы да калган анда!
Калганнарны,

Сүткәннәрне

Җыйный хәтер,

Кайный хәтер...

Кайтаваз булып яңара

Киләчәк үткәннәрдән,

Мин һаман да, самим булып,

Сәлам көтәм

Киткәннәрдән...

Озата бара үткәннәр,

Яңаларын куша-куша

Көчли акыл хәтерне,

Йөрәктә хыяллар кайный,

Ә йөрәк алга дәшә!




29.08.85.


ОЗАТУ

Һавадагы каурый болытлар —

киткән кошлардан

сәлам булып

күкнең

зәңгәр тәрәзәсендә

сызгаланып калган

соңгы ядкәр.

Һавадагы кургаш болытлар,

сагыну сагышыннан авыраеп,

җиргә якынайганнан якыная,

күз яшьләре булып җиргә тама —

елый-елый,

зәңгәр күктән

соңгы

сәламнәрне юа.



                     28.08.85.


КИТҮ

Җәйнең соңгы көне

Елмайды да

Болыт эченә чумды,

Ә күңелдә —

Озату хәсрәте...

Уйланмаган сагыш алды,

Көтелмәгән хәсрәт янды!

Кунакка кайтып,

Түрдә генә елмаеп утырган

Улы кебек булды бу җәй

Ялгыз калган ананың.

Туйганчы бер күреп,

Туйганчы бер

Елмайган күзләренең нурында

Коенып та,

Иркәләнеп тә калалмады.

Инде китә...

Әллә чыннан да 

Инде китә?

И йөрәк, 

Таш булып эремә!

«Әнкәй,

Яхшы гына барып җиттем,

Туган ягым 

Төшләремә керә!» —

Диеп язган,

Ана — йөрәгенә сагыну булып

Кадаласы сүзләрне

Күзенә җыйган...

Кабат очрашканга кадәр

(бәлки)

Елмайган беренче һәм соңгы

Ядкәр — Әбиләр чуагы,

Килеп, тәрәзәгә шакыр да

(Чү, елама, ана,

Улың түгел,

Бары саулык хәбәре),

Якты сагыш булып

Кара көзгә кереп югалыр...

Инде көтмә,

Шушы улың кайтмас,

Күпме сагыну,

Күпме сагыш биштәреңне ишеп

Каршы алырсың,

Әмма шушы улың кайтмас...

(Юк-юк!)

Кайтыр,

Бераз олыгайган, 

Бераз җыерчыклар җыйнаган

Улың кайтыр,

Кайтыр!

Һаман шулай

Елмаер да

Түргә узар...

Ә хәзергә — хуш!

(«Исән-сау бул!» — дия-дия язды

Бу шагыйрең, Ходаем!)

Ә хәзергә

Китеп барган җәйнең

Кул изәве

Болыт аша килә

Сибелеп —

Сәер җыр!



         31.08.85.


* * *

Өзелде,

челпәрәмә килде

ритм;

ватылды шигырь,

проза, җыр булып,

канатларын җәйде...

Фикер —

калыпларны өзеп,

киңәйгәннән киңәйде дә

өтекләнеп калды.

Аңа

тирәнәер өчен

ритм җитми иде,

аңа

күтәрелер өчен

рифма җитми иде,

фикер —

калыпларга кайтты.



          02.09.85.


АЧЛЫК

Ачлыкларның була төрлесе:

тамак ачлыгы,

рух ачлыгы,

тел ачлыгы...

Ачлык һәрвакыт яман,

ул бугаздан ала,

акыл томалана,

ил буйлап кайгы йөгерә,

туктап кала 

кешелек.

Ачлыкларның була төрлесе,

иң яманы —

фикер ачлыгы!

Җиңә һәм җиңелә белгән

кеше генә

фикер ачлыгына

каршы тора ала.



       Сентябрь, 1985.


* * *

Бер уйландым әле, үз сүземә

үзем колак салып —

җаһилләр турында...

Өшеде кан, 

туңды йөрәк,

яшәү дәрте сүрелде.

Җаһил җаннарны үз тирәңдә

күрү генә түгел,

алар хакында уйлау да

өшетә икән, өшетә,

өшетә күңелләрне.

Ә алар,

кәнсәләргә кереп бикләнеп,

җылы урыннарын кочып,

көннәр,

еллар,

гомерләрен куналар.

Барсаң

йомыш төшеп,

ишек шакып баксаң,

барысы да керпе кебек 

энәләнә —

синең

гади берәү икәнлегең белсә.

Әгәр инде синең кулда

нинди булса

мөһер булса —

алар җанын, алар барын

сиңа бирә...

Андыйларның булмый 

башка төре.

Җаһилләр,

биекләр һәм бөекләр

арасында калган

буш ярыкларга

кысыла-кысыла тулышып,

көн куна

шулай, акрын гына

гомерләрен куа.



06.09.85.


     СИҢА

Күзләреңдә нигә энҗе бөртек,

Нинди сагыш кагылып китте сиңа?

Күпме матур,

Күпме акыллының

Арасында

Бардыр үзеңә мәҗнүн!
Нинди бөеклек кагылып үтте

Сиңа?





11.09.85.

   КӨЗ БЕЛӘН СӨЙЛӘШҮ

Сары яфрак куа көзге җилләр,

Сары яфрак куа күңелем,

Уйларыма качып, күмелеп кенә

Сөям әле көзнең

Самим тәнен,

Серләренә чумып,

Коенып кына

Иркәләнәм әле кулларыңда...

Бәлки сагышларым,

Дәртле сагынуларым

Онытылып калыр

Куеныңда?

Сары яфракларын кочам әле...





14.10.85.

    АРЫТЫЛГАН

Төн...

Арытылган,

Түшәктә тәгәрәп ял итәсе килә,

Буыннардан

Сыктый-сыктый

Җилек

Соңгы көчен куа...

Арытылган сагышлардан,

Моң-зарлардан;

Бунтарьланып,

Йодрыкланып

Җилкенәсе килә

Җилкенсенеп.

Арытылган...

Тукталышта торам:

Такси өчен җитми акчам,

Автобусны көтәм —

Ялгыз йөреп күнекмәгән җаным.

Җилкәлеләр арасында

Кысылып-кысылып

Кайтасым килә...

Ә бик

Арытытылган:

Буш шәһәрдә,

Тын дөньяда

Арыслан көчен йоткан тәнем

Озын керфекләргә

Беренче кат

Эленмичә калган,

Шуңа күрә, ахры,

Арытылган.





14.10.85.


ГҮЗӘЛЕМ

Иреннәрең — ширбәт,

Эчсәң-эчмәсәң дә

Исертә...

Мәк чәчәген үпкән җилләр төсле

Хисләр шаша,

Җан изри кочагыңда!

Сагышларың түгелә —

Түгелә йөрәгемә...

Кемне шулай сагынасың икән

Карап күзләремә?

Иреннәрең — ширбәт,

Әмма тормыш

Үзе безгә киртә,

Бары иреннәрең,

Эчсәм-эчмәсәм дә,

Акылымда килеш

Исертә!



     14.10.85.

      КОЯШ

Эреде көннәр

Карашыңнан,

Сыктады төн

Керә алмый кочагыңа;

Ә син

Горур гына йөри бирдең

Качып сөю

Сүзләреннән!



        10.11.85.


НАЗ

Күкрәгемә, кочсам,

Таулар сыяр төсле иде —

Син кердең,

Бүселеп китте җанның ныклыгы...

Мин карларның җылылыгын тойдым,

Яуган яңгырлардан иркәләндем!

Нинди киң син, тормыш,

Күкрәгемә, наз иркәләп,

Хисләр белән туп-тулы, зур

Мин дөньяны кочакладым!




               11.11.85.

CУЫК ЙӨРӘК

Синең күзләреңнең суыгыннан

Өшеттем, ахры, йөрәгемне,

Еламый да,

Хисләр кочагында

Янмый-көймим.

Хыялым белән язны көтәм,

Ә ул мине

Көзгә димли.

Эшкә кулны салсам,

Кабынып китә,

Туктатып та булмый,

Мәхәббәткә ишек ачык, дисәм,

Туңа, өши,

Бозлы күзләр кочагына

Инде керми.




13.11.85.


КӨЗГЕ АЛТЫН КОЯШ

Көзге кояш — елның тантанасы,

Хезмәт дәртсеп үтелгән яз,

Таңнан торып төнгә кадәр эшләгән җәй —

Барысы-барысы

Авыл эшчесенең

Үзалдына куанычы.

Бу шатлыктан бар да,

Игеннәр дә,

Хәтта каеннарда яфраклар да

Алтын кояш булып балкый...

Көзге көндә кояш —

Елның тантанасы!




27.11.85.


ҖАВАП

Әллә ничек кенә

Үпкәләттем сине,

Саклык юк шул миндә,

Арбалырак,

Җайлы-җайсыз төртенгәләп уза

Сүзем-телем.

Әллә ничек кенә

Бүселеп китте йөрәк...

Саклык менә кемдә —

Күзең белән

Чүкеп-чүкеп алдың!

Югалды сүз,

Абынып китте телем...

Бу тормышта

Кыйналудан башка

Белмим, 

Ниләр булды минем күрәсем?





02.12.85.


     * * *

Озын сүзләр берсен-берсе куды,

Узышты хәтер...

Һәм ниһаять тындым,

Сүзсезләндем,

Калдык икәү —

Уй һәм мин.

Җәфаланды йөрәк,

Каршымда уй — өрәк,

Борчу тулы каргыш ташлады.

Ике кисәк,

Ике язмыш,

Бар да ике, ике...

Мин гүя бер түгел,

Ике кеше —

Бер тән, бер сөяктә,

Икесе дә чын мин.

Һәм кузгалды,

Озын сүзләр берсен-берсе куды,

Узышты хәтер...




     13.12.85.


* * *

Озак очрашмыйча тордык,

Әллә вакыт тар иде, 

Әллә — йөрәк?..

Менә күрештек,

Гыйнварның бураннары тынып торды,

Ләззәтләнде рәхәт чигеп күңел,

Кыш уртасында дөньяны

Мәк иле каплап алды,

Адашты, парә бәрелде —

Йөрәк күбәләк иде...

Синең чибәрең кем белсен,

Табаныңда

Булмаса бер шагыйрең!

И мәкләр, кемнәр кочар иде

Җилдән саклап сезне —

Булмаса күбәләгең?

Озак очрашмый тордык,

Әллә вакыт тар иде,

Әллә йөрәк?..

Сагынылган

Сагынулык белән!




10.02.86.


КАЙТЫРМЫН

Озакламам, ахры, кайтырмын,

Кайткан чакта күңелем тулы

Бәхет кочып кайтырмын...

Беләм,

Юлларыма каршы чыгып,

Көтеп алучым булмас,

Кайттыңмы дип әйтүчем

Кысып кулымнан тотмас,

Тотса да,

Кулымны кысса да —

Күңелем тулы сагышны,

Хисләрне-хәсрәтләрне,

Ут тулып яшәвемне

Аңламас...

Кайтырмын,

Кайтыр булгач!




26.01.86.

     ЮК ИНДЕ, ЮК

Сагышландың, йөрәк,

Нәрсә булды?

Югыйсә бит күктә ай да юк!

Ачуландың, йөрәк,

Нәрсә булды?

Югыйсә бит сиңа зар да юк!

Тәрәзәмә чак-чак чиртеп куйды

Килер язның җыры,

Чәчәкле аланнарга таба чакырды,

Күзен челт-челт йомып,
Язның кызы...

Юк инде, юк —

Башка менмим мин күкләргә,

Юк инде, юк —

Башка кермим мин утларга!

Ә яз үзе килеп

Алып китсә —

Нишләрмен?

Ялындырып бәлки

Каршы килмәмен?



               26.01.86.


АЯКЛАРЫҢ...

Уйларга да базмый идем

Синең аяк асларында

Калыр диеп минем затым —

Ялгышканмын,

Юкка мин үземне

Өстен дип

Ах-шах корганмын...

Инде 

Син үтәсе сукмакларга ятып

Җил булып елыйм,

Син басасы басмаларга басып

Җыр сарып җырлыйм.

Ә син

(И миһербансыз йөрәк!)

Берни сизми

Үтәсең дә китәсең,

Үтәсең дә китәсең,

Кисмәс бәгырьләрне кисәсең!

    АВЫЛДАН ХӘБӘР

Өзеп кенә күчтәнәчләр салган әнкәй...

Исән-имин торабыз дип

Әйтергә ул кушкан,

Кайгырмасын, бар да яхшы, дигән

Һәм

Өстәп куйган:

— «Фал китабы», ахры, шулай язган!

Балаларың үсте,

Ил тормышы

Тартты нарасыйларыңны үзенә,

Кирәк иде шулай:

Күтәрергә илне

Байрак итеп килер көннәргә...

«Фал китабы» түгел,

Әнкәй, үзең белеп,

Илең өчен үстердең

Балаларыңны!


           И СӨЕКЛЕМ!

Минем өчен дәрт-дәрманым син идең, и сөеклем!

Син — мәк гөлем, мин — былбылың,

мактады сине җырым.

Инде бетте, син, аяусыз, көчләнеп көлдең миннән,

Бар булган изге хисләрем таптадың зәһәр белән.

Хәзер кердең күңелдәге үлеләр исеменә,

Саный алмыйм сине һич тә тереләргә мин менә.

Болай итеп көләсеңне тик алдан белгән булсам,

Үләр идем, аһ, иртәрәк ташка әйләнгән булсам!
Инде соң шул, соң инде, мин — түбәнлекләр көзгесе,

Көленгән, рәнҗетелгән мин, кайгыларда йөрүче.

Көл син, көл, көлгән кадәрле батыр, күм инде мине,

Моның өчен рәхмәт әйтер ләззәт гиздергән сине.

И йөрәгем, типмә инде, ташла, нигә бу сөю,

Ерткалама бәгыремне, тән — каннар сауган көе.

Җитәр инде, ташла, үзгәр, мәк — былбыл мактар гөлме?

Ул иреннәре — исерткеч, эчкәнсең бер дә сизми!

И былбыл, күр, аңла инде, мәкне кочмаска иде,

Гөлчәчәктән башканы мактау-сөю сиңаминде?








10.02.86.


ЮРГАМА, КҮҢЕЛЕМ!

Юргама, күңелем, тынычлан —

Ни булды?

Юргама, йөрәгем, ашыкма —

Ни булды?

Ни булсын —

Сызыла йөрәк, сыктый күңел, әрни җан...

Кояш йоткан шикелле җимерелеп көлә йөзем.

Буталган бар да,

Ишелеп

Дулкыннар чыккан җаннан,

Сыешалмый бинамның киң залларына,

Орынып үтәм —

Җилкәсезләр сыгылып кала,

Ләгънәт укып миңа.

Берүк, тынычлан,

Алай ук ашкынып

Юргама,

И күңелем!

Ташла, һәй, ник исең китә —

Синдәй егет күзенә

Елмаеп карамасмы кыз?

Тоз түгел ич, эремә!

Эредем инде, эредем,

Буталып китте хисләр...

Йөрәк юргый,

Күңел юргый,

Үзем дә юргыйм бугай...

Дәшмә йөрәгемә —

Ул болай да

Көн-төн эштә!

Борчыма, азат ит мине

Күзләрең тоткыныннан!

Болай да ут эчендә мин,

Болай да

Бер ярдан икенче ярга

Язмыш этә дә төртә...

Борчыма, азат ит мине

Йөрәгең тоткыныннан!


КҮЗЛӘР

Аһ бу күзләр,

Күзләр түгел — фәрештә нуры,

Алып китә мине хисси дөньяга,

Алып китә...

Киткән саен, җирдән ераклашкач,

Хәтәр моңсу, моңсу миңа:

Нечкәргән күңел — кыл төсле,

Чиртмә,

Болай да

Керфекләрең уйный аларда!

Чиртмә,

Болай да

Салкын кышның кары

Эреп бетте инде...

Язмы бу, нәрсә бу —

Бар җирдә чәчәкләр,

Чәчәкләр,

Башка һични күренми...

Аһ бу күзләр,

Күзләр — фәрештә нуры.





11.02.86.


АРЫШ

Син җилдә тибрәнеп, көзне 
Яшел килеш каршы алдың,

Уҗым гына хәлдә салкын

Ак кышка таба атладың...

Яз җитте. Син беренче булып

Кояшка карап елмайдың,

Сиңа инде майда төшәчәк

Кар да, кырау да — табигатьнең

Үртәлүе, көлке булып күренде.

Син бөтен игеннәрне-басуларны

Үзеңә әйдәп башаклана бардың,

Орлыкларың тук булсын өчен 

Саргайдың, саламга калдың.

Ә орлык — балаларың җитлекте,

Арбадан сикереп төшеп, үз юлы

Белән киткән юлчылар төсле

Сине ташладылар да киттеләр...

Ә син, алар тук булсыннар өчен,

Бу юлысы инде аш булып —

Кырга черемә булып яттың.


       * * *

— Ус-сал,— диделәр дә

Башларын читкә бордылар,

Үпкәләмәдем...

Үпкәләрлек кенә көч бар иде

Миндә, әмма нигә?

Белми сөйләмәгәннәрдер:

Атап әйтерлек кенә,

Бәя бирерлек

Әдәпләре бардыр үзләрендә...

— Ус-сал,— диделәр дә

Башларын читкә бордылар,

Үксеп көлмәдем,

Филистерлар өчен бәлки үзем

Әдәпсез дә булып күренәмдер —

Нишлим,

Һич яраша белми йөрәгем!

Утлы еллар рухында пешкән

Ирләр идек, 

Мескен түгел идек...

Ямьле-ямьсез ялган көлүләргә

Без — түзәрлек,

Без — түзәрлек!




24.02.86.


И МӘК ГӨЛЕМ!

Мин сиңа — ят,

Мин сиңа — чит,

И мәк гөлем!

Нигә синең туфрагыңда,

Янәшәңдә

Мин

Үрмә гөле булып үсмәдем?

Бөтерелеп-бөтерелеп кочар идем...

И мәк гөлем,

Таҗың ачылып килә — 

Иренеп кенә иреннәрен төрткән

Күккә...

Өзелеп-өзелеп, 

Онытылып үзем

Эчәр идем ирен шәрабың!

Ни чарам юк,

Мин ят сиңа,

Мин чит сиңа —

Гөлләр бакчасына ялгыш кереп,

Уталып атылыр шайтан таягы

Читкә...

Бакчачыдан мәрхәмәтен көтмә!






25.02.86.


ЯШЬЛЕК

Миңа уналты да түгел, ахры,

Каушыйм, куркам, калтыранам,

Белмим, нигә һәм нәрсәгә, кемнән

Шулай бик оялам?

Оялмас та идем үзем,

Кызармас та иде йөзем,

Әгәр күңелем тулы син булмасаң,

Йөрәгемә кадалган уктан

Каным тамдырмасаң!

Мин тик бала гына, ахры,

Күреп торам: йөгерәм, уйныйм,

Үземне-үзем күккә чөям

Һәм

Шәрран ярып көләм, көләм...

Әгәр син күз сирпеп, бу җанымның

Бураннарын, давылларын

Урыныннан кузгаттырсаң,

Болай да шашкын акылны

Керфек илә чыбыркылап алсаң!


СЫКРАВЫМ

Син минем йөрәкнең сыкравы,

Яшь тулып тамасың,

Тамасың канга...

Болай да тум-тулы

Сагышка һәм моңга бу җаным,

Болай да

Дәртләрем ташуы кабынган,

Дөнья тар кебек тик аңарга,

Нишлим соң:

Чакырсаң — киләлмим,

Кусаң да китәлмим!

Бу гәүдәм

Күләгә, ахыры, яныңда...

Ә йөрәк?

Чү, анда син, сагырак,

Күңелем сыкырап кабына!


ТОРМЫШ САРАЕ

Читтән карап торганда

Бөек һәм куркыныч син —

Тормыш сарае...

Килеп керүләре авыр кебек,

Аңлашылмый кебек бар да:

Үзе — авыр,

Үзе олы — керер ишекләрең...

Бар да ят әле, кая

Син уйлаган келәмнәре

Баскычларда?

Кая караңгылыкны җимереп

Торган шәмнәр шәмдәлләрдә?

Берәүләр эре генә кереп,

Чөелеп кенә үтеп китә,

Берәүләрне кемнәрдер

Җитәкләп кенә йөртә,

Ә берәүләр — оялып тора!

... Менә син дә кердең —

Сыгылып куйды идәннәрең,

Тормыш сарае.


ҮПКӘЛӘДЕҢ

Көлдең,

Елмайдың да көлдең...

Бихисап зур кояш синең

Үзеңнеке генә төсле иде!

Иртәнге чык тамчысы

Төште дә синең

Калфагыңа,

Самим гына һәм күзеңне ачтың

Иң беренче булып —

Бакча күркем минем, мәк гөлем!

Таң кояшы — гашыйгыңның

Күз яше дип

Чык тамчысын кочтың...

Ул арада башка гөлләр-гонҗәләр

Керфекләрен какты,

Ә кояш барысына да

Җылы караш салды,

Үпкәләде...

Ә син — мәк чәчәге,

Оялчан гына шуңа үпкәләдең.





27.02.86.


БЕР КӨННӘН ЯЗ

Кочаклашып үбешү өчен генә

Әмәт тавына менәргә

Кирәк иде микән?

Шәһәр,

Завод торбаларын

Тәмәке итеп тарта-тарта,

Безгә бакты...

Кояш,

Әби төсле:

«Нишләвең бу, малай актыгы?» — дип

Йодрык какты...

Ә без

Салкын карга басып

Үбештек тә

Аерылыштык...

Безнең арттан

Яз ишелеп

Төшә калды түбәләрдән!


БЕРЕНЧЕ ТӨН

Шигъри бакчама бүген

Көмеш күлмәк кигән кызый

Рөхсәтсез генә (әллә оялудан)

Килде керде...

Вакытында кулына тоттырырга

Чәчәкләрем юк иде.

— Һәй бакчачы,

Үзең чәчәкләр үстерәсең,

Ә үзең?..

Эндәшмәдем,

Бакчамнан матур чәчәкләр

Эзләмәдем,

Йөрәгемнән тыныч кына

Пакь гөлемне өзеп алып бирдем:

— Рәхим итче, сакла!

... Шигъри бакчамда бүген

Көмеш күлмәкле кыз

Беренче төн куна!


СӘЛАМНӘРЕМ

Сөембикә манарасы,

Күккә сузылып, 

Болытларны тырнап калды —

Ил буйлап йөзгән болытларга

Миннән сиңа сәлам язды.

Әгәр бүген

Син яшәгән йортның

Тәрәзәсе каршысына болыт төшсә,

Бел,

Аның миннән сәлам китерүе!

Әгәр бүген

Ак болытлар, канатларын җәеп,

Зәңгәр күктә йөзсә,

Бел,

Алар әле сине эзләүләре...

Иренмә,

Тауларга мен,

Яулыгыңны болга!

Төн уртасы,

Яңгыр тәрәзәмне чиртә:

— Сәламеңне кире алып кайттым,

Көмеш күлмәкле кыз

Илдә юк, ахры!..




02.03.86.


ҖИЛ КЫЗЫЙ

Җил-буран, 

Елан булып җирдән сузыла-сузыла,

Ачына-ачына нечкә бил елый:

— Инде китәм, инде китәм...

Китәсең шул инде, беләм,

Җәлли алмыйм сине,

Язым сагынылган.

Болыннардан умырзая җыясым,

Бакчалардан гөлләр өзәсем

Килә, бик тә килә.

Ә сез — март җилләре, кышны

Чанагызга утыртып кына,

Котыбына илтеп килегез!

Ә аннары күмәк, бергәләшеп,

Шаша-туза боз киткәнен ничек

Иделебездән күреп менәрбез.

Син таңнарда саба җиле булып,

Назлы җилем булып

Һаман-һаман әле килерсең...

Әллә үкенүдән,

Әллә үпкәләүдән —

Җиргә ятып гашыйк җил елый.





           03.02.86.


МӘХӘББӘТ БЕЛӘН УЙНАУЧЫГА

Сөям, дидең, ә мин юләр

Хисләремнән ташып ышандым,

Ә син бары йөрәгеңнең тишекләрен

Ямар өчен генә

Мәхәббәтем белән уйнадың —

Бик соң белдем,

Бик соң төшендем...

Сиңа нәрсә — көз дә яз бит,

Яр газаплау бары ләззәт тик —

Тишек йөрәк,

Тишек йөрәк син!..

Нигә кирәк иде шагыйрьне

Йөрәгеңә салып иләргә?

Мин чүп-чарлы һәм көрпәле түгел,

Калмый утырып минем юшкыным,

Эһ син, тишек йөрәк!

... Әллә синең йөрәк,

Әллә тормыш

Иләп алды мине иләктә.


СӨЕЛДЕММЕ, КӨЛЕНДЕММЕ?

Сөелдемме, белмим, көендемме?..

Әллә инде тормыш дулкыннары

Юри шулай йөрәк ныклыгын

Сынар өчен минем корабымны

Кыяларга таба кудымы?

Адашмады йөрәк, туры барды,

Адашмады күңел хисләре,

Ә шулай да упкын мине тартты,

Бөтерелде дулкын миңа каршы...

Әллә баш әйләнде —

Һәр чорналган куллар эчендә?

Юк иде һичбер калтырау

Һәм курку бу мәхшәрдә —

Сөендемме, белмим, көендемме?

Тынган дулкын...

Сынган корабыма карап

Ала-ала,

Йомычкаларын җыям

Сиңа булган хисләремнең!

Югарыдан

Акчарлаклар тәкрарлап уза:

— Көлендеңме... Көлендеңме?..



* * *

Юкка үпкәләдең, и яр,

Үзеңдә дә бераз гаеп бар...

Мәк гөленең кыска гомерендә

Иркәләнеп алдым,

Тик бик аз —

Инде таҗлар коелдылар...

Чәчәкләр күп бу дөньяда,

Ниндие юк:

Нәркис, раушан гонҗәләр...

Юкка үпкәләдем, и яр,

Үземдә дә бераз гаеп бар:

Күңел күбәләгем кунган булган

Иң татлы гүзәл гөлгә,

Хисләр канатына кочып кына

Үзен яшәтәсе иде дә,

Мәхәббәтнең сукыр күзләренә яреп

Ашып китте чиксез күкләргә...

Яңадан кайтканда

Гөлемнең таҗлары

Тама иде салмак җилләрдә —

Күз яшьләре иде җирләрдә!



* * *

Кояш

Болыт артыннан карап күзен кысты,

Яктырырмы әллә диеп көткән көннәр

Сүлпән генә ага бирде

Һәм кинәт

Кайнарланып китте каннар —

Күпме түзәргә була?

Тагын күпме тыныч кына

Һәрбер кыек яткан ташны сукмагыңда

Атлап үтеп була?..

Кояш

Болыт арасыннан карап кулын сузды

Җиргә,

Сүрелеп калган гөлләр баш калкытты...

Бары кемдер

Барган җирдән, көпә-көндез,

Сукмактагы ташка абынып китте —

Ярдәм сорап сузылды

Күккә кулы.

Ә бит

Үзе куйган ташы иде!





06.03.86.


ЙӨРӘГЕМ ТӘРӘЗӘСЕН

Менә калдым, тынычландым,

Һичкем килеп тәрәзәмне йөрәгемнең

Какмый,

Калдым уй һәм мин —

Буталганнан-буталабыз, болганабыз,

Ни башы, ни ахыры

Көннәремнең...

Бары уйлар кайный,

Кабыргасыз уйлар!

Алай тартсаң да җәелә,

Болай йөртсәң дә ташый...

Хәрәкәтсез уйлар тоткынында

Ничек авыр булган,

Аңлыйм,

Идеалистның хәле...

Үзем

Бәлки диеп көтәм-көтәм:

Йөрәгемнең тәрәзәсен, килеп,

Ичмаса яз чиртеп

Алыр әле!




11.03.86.


ЯЗ ЧАГЫ

Хисләр белән тулы күңел биштәремнең

Чак бүселеп китәр чагы...

Яз — тамчы чиртте,

Бүселде дә китте биштәрем,

Сүтелде дә китте күңелем:

Көздән

Ялгыш төшеп калган көнбагыш

Күккә карап борын төртте,

Көздән

Җылы почмакка сыенып калган

Күбәләк —

Үткәнемнән кече бүләк,

Кояш нурларында йөзеп китте!

Яз

Бер гөрселдәп йөткерде дә,

Яшел күлмәген сыгып,

Тауга элеп киптерде,

Яшь йөрәктә беренче кат

Мәхәббәтнең орлыклары кыюсыз гына

Шытты, шытты...

Бил таянып, язның

«Мин кем» диеп

Эндәшкән чагы гына иде,

Чагы!


ЯШӘҮ КӨЧЕ

Кешеләр

Әле җай суларга таба тартыла,

Әле шаулы дәрьяларга...

Шагыйрьләрне шулай үрти-үрти

Көн куа:

Җай аккан су саега һәм

Тынчулана,

Култыкларга кереп,

Дулкыннары сүнә, тына...

Шаулы дәрьяларда

Ярлар ташлы —

Һәрбер тамчы

Ватыла, ыргытыла, чәнчеп чәчелә,

Аһ итәргә өлгерми дә кала,

Зарлар соңга кала.

Кешеләр

Җай суларга таба тартыла да

Дәрьяларга таба ашкына,

Кушылганда —

Чорлар ялганганда

Зар төере генә кала

Тарих ярларында.




12.03.86.


СУКМАКЛАРЫМ — 



ТОРМЫШ БУРАЗНАСЫ

Сукмакларым,

Сезгә таба үрелеп яшь үлән

Тузаннарың кочмак була...

Күреп торам:

Тәвәккәллек җитә аңарда,

Сузыла-сузыла

Чалбар балагымнан

Шайтан таяклары тотып кала...

Беләм:

Киңрәк булса сукмакларым,

Үләннәр дә ул кадәр үк

Әрсез булмас иде,

Шайтан таягы да үчекләргә

Базмас иде...

Сукмакларым —

Үзем баскан, үзем салган адымнарым,

Бәлки сезнең тарлык миңа

Көрәш дәртен күбрәк бирәдер?

Белмим,

Әмма чыкмыйм сездән,

Сукмакларым —

Тормыш буразнамсың!




16.03.86.


САГЫШЛЫ САГЫНУ

Инешләрнең ярларына төшеп,

Татар җырын суларына салдым,

Актылар,

Тыныч кына талгын актылар...

Мөкләк тауның башларына басып,

Татар җырын болытларга аттым,

Очтылар,

Кыр казлары булып очтылар...

Тик нигәдер

Китмәде моң,

Калды үзем белән сагышларым:

Төннәремдә

Йокы түшәгемә

Кире кайтты җырларым

Йолдыз янып...

Киткәнемдә

Юлда очраган һәрбер дулкын

Кагылып сара торды —

Җырым булып...

Инде

Икеләтә моң эчендә

Минем җаным.





18.03.86.


БЕЗНЕҢ ХАЛӘТ

Тормыш, аңламассың сине —

Әле кояш белән туа көннәрең,

Әле томан белән,

Әле җилләр уйный синдә бөтерелеп,

Әле яфраклар да селкенерлек 

Юк хәрәкәт...

Тормыш, аңламассың, ахры, мине —

Әле кояш янып, карларыңны сыгам,

Әле томан булып

Томаланып калам,

Әле җилләр булып өерелеп,

Тормыш нигезләрен айкап салам,

Әле яфраклар да селкетер

Көч юк миндә —

Тынып калам...

Шулай беребезне беребез кабатлап,

Беребезне беребез тинтерәтеп

Әле яшибез,

Яшәүдә

Безнең халәт һаман үзгәрүдә.





19.03.86.


ДУСЛАРДАН ДУС

Дуслар дуслыкларын итә,

Бер булмаса, бер килеп чыга,

Күрешеп, хәл белешеп китә...

Тик бересе бар арадан —

Күпкә-күпкә

Югалып тора-тора да

Адашкан юлчы кебек 

Килеп кага,

Кыюсыз гына, кече капкага.

Озак түргә үтми тора кыенсынып,

Күп сөйләшми,

Арлы-бирле ике җөмлә белән

Хәл-әхвәлен бирә аңлатып,

Аннан сүзсезләнә...

Сизәм, сүзләр бер үк безнең,

Уйлар бер үк, җөмләләр дә

Бер үк сүзләр белән башлана...

Ахры, сүзләшергә

Шул комачау микән ләбаса?


КАРА ИНДЕ

Яз —

Итәкләрен җыйный-җыйный,

Ерганаклар буйлап чаба-көлә атлый...

Ә малай

Көймә йөздергән җиреннән

Чалт — суга басып куйды,

Язның күлмәгенә

Ләйсән яңгыр 

Вак төймәләр сипте:

Балкып, ныгыт китте

Җебегән дөнья!

Югалып калган ерганакның эзләреннән

Инде малай уйнак бәбкәләрне куа,

Сап-сарылар...

Сипкелләнеп киткән дөнья —

Үги ана чәчәкләре көлеп тора!

Яз —

Яшел итәкләрен җәеп

Утырган да тау битенә,

Түшләренә шау чәчәкләр кадый:

Башта — сарылар,

Аннары — аклар,

Аннан — кызыллар...

Ә малай,

Чебиләтеп аякларын,

Бары

Каз бәбкәсен карый.


КУРКАК ҖИЛ

Җил морҗадан төшеп дәшә:

— У-у, суык тышта,

Борыннарны, зәһәр, өшетә!

Шулай рөхсәт соравы, ахры,

Корымга буялып бетеп

Төн куна...

Ә иртә белән

Ягып җибәрәм дә мичемә,

Төтен өреп

Куып чыгарам җилне

Үз эшенә.

Әй китә улап,

Китә давыллап,

Колакларын әле

Кар астына тыгып карый,

Әле кача сарай артларына,

Өйнең почмагына,

Ә мин, чыгып, аннан карны көрим...

Җил ачулы тагын —

Учак сүнгәч,

Кереп калтырый

Морҗа эчләрендә!

     МӘХӘББӘТНЕҢ КАЧЫШ 

   

      УЙНАР ЧАГЫ

Качма, йөрәк, качма сөелүдән,

Бер яратып кочса күбәләгең

Мәк гөлеңне,

Шуннан нәрсә булган!

Иреннәрең — күбәләк төсле,

Аларның наз иркәләүдә

Үтәр гомере кыска...

Качма!

Наз ул — чәчәк гомере төсле

Кыска!

Тормыш аргамагы җилләр сөреп

Үз эзенә сине алып кереп китә,

Шунда да мизгел тап,

Наз коен,

Булсын, әйдә, азга,

Әмма

Гомерлеккә сакла җылысын көннәреңдә,

Кабат туктап адашырлык булма,

Качма, йөрәк, качма сөелүдән,

Сиңа әле унсигез яшь кенә!


ЗАМАН КАДЕРЕ

Болыннарга чыгып печән чабар идем,

Юк шул алар, кайда,

Ни сызгыр, ни сызгырма!

Заман үзгә, чорлар башка...

Хәзер генә

Печән чабу

Уен эшләр кебек күренә,

Ә бит

Җиңел булмагандыр

Яланаяк

Камылларны таптап барырга,

Җиңел булмагандыр

Ач карынга

Үтмәс чалгы белән

Печәннәрне егып барырга

Тезмәләргә!

Болыннарга чыгып печән чабар идең —

Тарих авырлыгын аңларга,

Заман кадерләрен табарга...





             21.03.86.


САРБАЙ

Сарбай

Колак артын кашып кына 

Көн уздырды, юкка азып-тузып,

Һәрбер җанга өркеп ябышмады,

Абзар артына качып кына

Кытыкланып өргән маэмайлардан

Көлде: 

— Нидән өркүегез?..

Карт иде шул,

Авыр сөякләрдә

Егәр дә юк иде, ашкыну да,

Табак тулып торган сөякләрнең

Яртысын да кимерерлек

Түгел иде азау тешләр дә.

Бары

Бозау кадәр буен күрсәтеп

Үтә алса урам буйлатып,

Шул да җитә,

Әрсез көчекләр дә

Борыннарын суга яшерә,

Сарбайны да

Хуҗасы да

Шушы дәүлек өчен яшәтә.




                23.03.86.


САГЫНУ БЕЛӘН

Сагыну —

Югалту белән янәшә йөрисең,

Тормыш буйлап

Син кешене озата барасың:

Иң тәүге югалтулар — сыктаулырак,

Иң соңгы югалтулар — изалырак!

Гомер буе сагынуга — күнегелә,

Аннан башка инде яшәп булмый,

Ул хис инде югалмый да,

Юылмый да язгы сулар белән,

Бары

Сукыр учагында көйдерә...

Әгәр инде

Югалтулар калган яктан

Җил дә исеп куйса,

Бетте —

Түз, йөрәгем, түз!..

Сагынуларым

Үткән көннәр белән

Кул тотышып килә

Килеремә!




24.03.86.


ӘНКӘЕМНӘН СӘЛАМ

Бүген — 

Туган яктан, әнкәемнән 

Хәбәр килде:

Сагына, диделәр,

Көтә, диделәр,

Кайтсын күрешергә, ди, диделәр...

Очып кына кайтыр идем,

Җибәрми тормыш җебем,

Ярларымнан чыгып, кире

Агылыр иде дулкыннарым

Тәүге эзләреннән,

Тик

Узылган шул инде!

Күпкә түгел,

Азга гына балаңнарны

Тормыш

Канатың астына

Җыештыра,

Аннан тагын туздыра...

Көтә, диделәр,

Гафу итче, әнкәм,

Бу юлы да, күрәм,

Кайталмадым...


КӨН ТӘРТИБЕН УЗЫП АШЫГУ

Көн тәртибен узарга теләп

Зар булдым —

Сандугачым кайтмый һаман бакчама,

Шомыртларның

Чәчәкләнгән чагын көтә,

Нишлим,

Ашыга җаным,

Әле бозлар да китмәгән

Киң Иделдә.

Бу җан минем мәңге туймас, ахры,

Чәчәкләрнең хуш исеннән,

Сокланудан, 

Сандугачның җырларыннан,

Ә бит

Һәр кошның да үз моңы бар,

Кыр арчылыр вакыт җитә,

Сыерчыклар кайта,

Тургай җырга күмелә...

Ә мин инде, көн тәртибен узып,

Зар булдым —

Сандугачның җырын сагынудан

Яшел таңда уянып китәм —

Җыр янып!




                   25.03.86.


ЯЗНЫ ҮРТӘҮ

Көннәр, тәвәккәлсез генә кыймылдап,

Язга кулын бирде...

Яз —

Ерганакларга юл арчыганда,

Бер малай чыкты да

Буып куйды аны.

Усалланды язның кояшы,

Көчәнеп сыкты карның суларын,

Чишелде дә 

Бүселеп китте буа,

Сулар

Томырылып акты алга-алга,

Ә малай

Тагын буап куйды —

Хәтәррәк үртәлде яз,

Көлтәләп нур сипте кояшы,

Тагын китте буа, 

Кузгалды

Аңа ияреп тәвәккәлсез көннәр...

Яз шаулады ташу булып,

Көлде генә малай —

Шат елмаеп.


НИЧӘНЧЕ КАТ

Чакырмадым, үзең килдең, күрдем —

Сөям диеп кочакларга әзер идең...

— Ачуланма, мин сүз бирдем

Күңелемне мәхәббәттән бушатырга,—

Диеп үзем җавап бирдем, 

Үзем

Әзер идем адашырга язларыңда...

Кая китә бу үзсүзлек кирәк җирдә —

Ишелеп китте хисләр,

Җан кайный, җан,

Суынмаган икән әле кан!

Тагын адаштым

Болытларга менеп,

Тагын исәрләндем

Мәк гөлләрен кочып...

Һәм тагын син киттең

Язларымны үзең белән алып —

Кумадым, үзең киттең

Тагын зарда калдырып!





27.03.86.


ТАУ АРАСЫ

Алып

Чабатасын салып каккан саен

Тау утырып кала барды…
Ахры, аңлатырга иде теләге:

Таулар арасында яшәү генә


Бөек итми әле халыкны,

Таулар арасында яшәү бары
Караңгыда калдыра халыкны...

Кемдер шәрран ярды:

— Таулары бар халык кол булалмый!

Дөрес, ахры, бераз ул сүзләр:

Таулар

Колчылардан тауга качкан

Авылларны саклап торган,

Әйе,

Әмма ләкин караңгылыктан,

Йомыклыктан саклап калмаган...

Таулар,

Колчыларга дивар булсалар да,

Караңгылыктан саклап тормаган —

Бер коллыктан саклап, тау арасы

Бик күпләрне хәтәррәк

Коллыкларга салган.


БӘЯ

Кешеләргә инде вакыт

Матурларга түгел, күңеле-эше

Чибәрләргә гашыйк булырга...

Тик нишлисең, булмый бары

Күзләр белән генә үлчәп

Күңелләрне,

Күп вакытта күренми дә кала

Олы йөрәкләрнең бөек эше —

Барысына вакыт кирәк, вакыт,

Барысына көрәш кирәк, көрәш!

Нәрсә вакыт, нәрсә көрәш?

Кыю эшләр өчен кирәк йөрәк!

Кешелеккә табигать

Күңелләрне адаштырыр өчен

Чибәрлекне биргән чагында,

Канәгатьсез калып моңа кеше,

Эш өйрәнгән тормыш башында.

Инде вакыт

Хезмәтеңә карап сөелергә,

Матурлыкның асылын аңларга

Тормышыңда!


БУЛМАС, АХРЫ

Бу тормышта аз гына ашкыныбрак

Яшәү өчен хыял җитеп-җитми,

Артык җиргә якынаеп киттек,

Актык җепселгәчә вакланып...

Бу тормышка хыял җитми, күрәм,

Хыял ерак бераз тормыштан,

Тик хыял да якын булып бетми,

Бераз кимлек алсаң тормыштан...

Йә, ташла әле, шагыйрь,

Фәлсәфәңне,

Көл әле бер,

Атыл болытларга —

Аннан ерак калмый айга да...

Юк, булмас, ахры,

Тумас, ахры, миндә бераз хыял —

Тормыш нигезләрем тарта!

Һәр башланган көннең юлында

Әллә ялгыш, әллә чынлап

Онта калдырылган дәү таш ята,

Алып ташламыйча

Үтеп китеп кара!


ЯЗ УЛ ЯЗ ИНДЕ

Кояш түгел, ут —

Көйдереп алды кышның ак сакалын,

Көн кузгалды...

Соңгы тамчыларын җыйган

Яз ашкынды,

Бөреләнергә иртә төсле иде.

Инде умырзаялар

Тау битендә

Кул тотышып җырлар җырлады.

Бөреләнергә иртә төсле иде —

Инде самим йөрәкләрдә

Тәүге сөю хисләренең,

Нәкышләре чәчәкләнеп,

Моңнар сарды.

Иртә әле диеп тамган соңгы тамчы

Чәчәк булып күзен көнгә төртте,

Алда — тормыш иде...

Еллар томанлаган килер көннең

Итәге чак күтәрелеп калды.





31.03.86.


ӨТЕК УТ КОЧАГЫНДА

Ут дөрли,

Өтеп ала көннәремне,

Ташып чыга да күңелдән,

Суык җаннар кочагында

Су сипкәндәй өтекләнеп кала...

Нинди җәфа бу,

Хисләрем ут өргән җирдә

Ташлар кара көеп көлеп кала.

Берәү булса, күптән инде

Йә үзе дөрләп янып бетәр иде,

Йә башкаларны

Үз утына буйсындырыр иде!

Ахры бик үк көчле ут дөрләми миндә,

Ахры артык сүлпән,

Артык мескен генә

Ул — яна...

Миңа гына артык көчле кебек

Күренгәндәй була...

Ә бит

Көчсез булса да — янам

Шул ут кочагында.


БЕР СӨЙЛӘШҮ

Сүрелгән көн түшәгендә яз йоклый,

Вакыт-вакыт сыңар күзен ачкалый...

Ерганак

Кул сузган

Урам юлын атлап чыгарга,

Тик яз йокымсырый,

Ник кенә бер

Күтәрелеп кулын бирсен лә!

— Һәй,

Нинди өмет синдә, егет?

Күтәрел дә үзең атлап чык,

Нинди ярдәм тагын —
Тора салып

Нигә әле сиңа

Кемдер кулын бирсен?

Озак көттермичә җавапландым:

— Юк шул, абзый кеше,

Бик алай ук түгел әле ул...

Күкрәгеңдә нинди көчләр йөретсәң дә,

Аз гына бер,

Читтән хозурыңа

Бер җылы сүз,

Изге караш җитми!





02.04.86.


КИЧЕП БАРАМ

Тукай урамыннан үтеп барам,

Беренче кат түгел-түгелен...

Инде күрәм,

Тукайның да йөз яшенә җитеп,

Чын күңелдән балкып көлүен!

Күз яшьләрен сытып,

Ачы җаннан,

Үкси-үкси бик күп хәсрәт аша

Елмаерга туры килгәндер дә,

Әмма болай

Чын күңелдән балкып

Шат елмаю, белмим,

Тәтеде микән аңа?..

Тукай урамыннан үтеп барам:

Кемдер узды

Мәсҗид белән тиңләп

Синең «Йорт»ны,

Кемдер үтте җырлар белән мактап...

Ә мин сүзсез идем,

Тукай карап калган кебек булды

Түр як тәрәзәдән...

Җаным белән елап

Тукай урамыннан

Кичеп барам-барам...


КЫСАЛАРЫ КЫСАН

Чорлар башка, сүзләр башка,

Ә моң шул ук —

Бәгырьләрне кисә-кисә канга үтә,

Үчекләнә үксезләнгән төсле җаным:

Кеше тулы бу җиһанда

Ятим төсле бар хисләрем.

Җырым көйләп инешләргә төшәм,

Ярлары киң кебек,

Дулкыннары

Чайкалырга кысалары кысан,

Вак чабаклар гына уйнап бөтерелә

Үсәр өчен, 

Чуртан кадәр булу өчен

Бик сай үзәннәре —

Ком утырган...

Җырым көйләп тауларыма менәм,

Аяк очларына басып,

Болытларга таба үреләм —

Моңнарымны салып очрасым килә!

Әллә таулар түбән,

Әллә буем кыска?..

Вак җиһанда вак хыяллар белән,

Ахры,

Ялгыз гына үчекләнәм.





12.04.86.

     БӘЛКИ КАЙЧАНДЫР МОНДА



ДИҢГЕЗ БУЛГАНДЫР?

Инешкә төшеп кармак салдым:

Каба-капмый —

Бары шул бар хәсрәтем.

Капмый капса —

Чабак та балык,

Ә эләксә —

Кызылканат кирәк,

Эре балык яхшы!

Инешкә төшеп кармак салдым,

Сай суларга каян килсен

Эре балык?

Малай чакта сөйләнгән сүз:

«Иделләрдә чабак үссә —

Чуртан балык кадәр була

Аның зурлык!..»

Хыял булдымы икән,

Ышану микән,

Белмим,

Сай суларга карап

Диңгез шавын ишетә иде

Никтер самим җаным...

Инешкә төшеп кармак салдым,

Берәү килеп арттан эндәште:

— Хет тот, хет тотма —

Юк монда, энем,

Юньле балык!


КУРКАК ҖИЛ

Җил

Әллә каян өркеп күтәрелде дә

Тыйтаклап койма аша

Сикергәләп йөрде,

Тәмам куркып, калтыранып

Почмакларга сыенды,

Әле елардай булып үкерде,

Әле көләрдәй булып кеткелдәде...

Нишләтим соң,

Әллә килеп,

Сай маңгаен сыйпыйммы,

Әллә инде учка алып,

Чү, нарасый, диимме?.. —

Җәллим шул үзен!

Тәмам арып беткән, мескен,

Көне буе уйный-уйный,

Ял итәргә уйлап

Агачлар арасына

Сыенган булгандыр инде...

Кемдер килеп куркыткан да

Хәзер калтырап йөри.


ДАВЫЛ АЛДЫ

Тынлык хөкеме —

Бушап калган күкрәк,

Берни ашкындырмый,

Берни

Гыйсьянлыкка мине чакырмый...

Җай гына искәләп куя җилләр генә,

Чәчләремә иркәләнеп,

Сыпырына-сыпырына...

Вак сибәләп ала яңгыр гына,

Сагыш сарган керфекләргә

Ләйсән тезә-тезә...

Мин тормышның хөкемчесе түгел инде,

Тормыш үзе минем хөкемче,
Яшьнәп яшәгәндә —

Тынлык кануннары белән хөкем итә,

Тыныч яшәгәндә —

Яшьнәү законнары белән бәйләп-бәйләп китә...

Тынлык хөкеме —

Бушап калган күңел

Давыл көтә!






15.04.86.

   ТАТАР ЗИРАТЫ

Монда барлык юллар, барча сукмаклар

Тукай каберенә таба илтә,

Мөкатдәс саз — нечкә кыллары

Күңелләрне әле дә үксетә...

Агач шәүләләре арасыннан

Кояш моңлы гына кулын сузган —

Тукай каберенә җир баласын

Ул җитәкләп кенә китерә:

— Үксемә, балам, үксемә!..

Җиргә чүгеп калган ташлар

Мәңгелек гыйбадәттә:

— Гөнаһларым булса — ярлыка,

Зыяннарым булса — ярлыка?..

Мең билгесез язмыш, тик исемнәр

Яшәгән көн, еллар кысасында...

Ташлар язмышны сөйләми,

Ташлар — өтек телле хәбәр генә.


УТЫЗЫНЧЫ АПРЕЛЬ

Соңгы көне кебек түгел апрельнең,

Дәвам итә бәйрәм —

Тукай елы!

Күзләргә күз текәп бөреләрнең

Әле ачылыр чагы гына,

Чагы...

Тынып дөнья, яшьнәр көннәреннән

Сүз көтә,

Бер җылы сүз,

Җылы караш җитә,

Хисләр нечкәргән үтәдән-үтә,

Өзелә күңел...

Бу самим җан, үксезләнгән кебек,

Бер җылы сүз көтә...

Бәлки булыр бу көннәрдә

Җылы яңгыр —

Тынычланып куяр иде дөнья,

Бәлки тамар бу күңелгә

Сагынулы күз яшь —

Тынычланыр иде шагыйрь җаны...

Соңгы көне кебек түгел апрельнең,

Тукай елы!





30.04.86.

     МИН — ТИМЕР

Кыйналмадым түгел,

Кыйналдым,

Әйдә, кыйнагыз мине,

Мин барыбер тимер!

Кыйналган саен очкыннар

Чәчрәсә дә күзләрдән —

Ныгыйм гына,

Изелеп-изелеп ныгыйм!

Барыбер

Дәррәү иссәгез дә —

Тиз генә мин бөгелмим,

Очкыннарым чәчәм.

Бөгелсәм дә,

Сезнең арып-талулардан көлеп,

Чак кына, аз бөгеләм...

Әмма

Мин суынсам,

Сөйләшеп тә тормыйм сезнең белән!

Мин — тимер,

Кыйналган саен үҗәтләнә беләм!






08.05.86.


СӨЗӘК ДИҢГЕЗ ЯРЛАРЫНДА

Чак кына җил тиеп үтсә

Күңел диңгезенә,

Сөзәкләнеп калган хәтер ярларына

Китереп бәрә дулкын,

Җәелеп китә хисләр,

Тынчу хисләр...

Йөрәк белән әрним,

Вөҗдан белән әрним,

Уйлар йөзә үткән көнемдә —

Ялгышларым,

Сагышларым...

Ә куанычларым,

Шатлыкларым кайда?

Ахры,

Кыя таулар якларында калган...

Чак кына җил тиеп үтсә

Күңел диңгезенә,

Сөзәкләнеп калган хәтер ярларына

Ятып үксим,

Сагышларым минем —

Монда!





12.05.86.


ИНДЕ

Киттең,

Йөрәгемә таш бастырып киттең...

Әйт,

Әллә сүнәр бу дип уйладың?..

Әмма

Кысаларга кысыла алмыйм,

Күтәреп чөя алмасам да ташны,

Кып-кызыл чәчәк атып,

Йөрәктәге хисләр

Тишеп чыга аны!

Кайттың,

Ташны алып,

Читкә куяргамы уйладың?

Чү!

Син бастырып киткән таш

Кып-кызыл чәчәкләр тулган

Гөл савыты гына инде...

Күңел таҗына яшь тамды:

— Кичер мине,



кичер мине?..


ҖАН ҖЫЛЫСЫ

Җил-бураннар көткән идем,

Табигать мәрхәмәте —

Җылы яңгыр явып үтте,

Кочты кояш дөньяны!

Иске Казан урамнары

Йомшарып мул елмайды,

Акланды сөекле җаным:

— Гафу ит, арылган булган,

Инде күңел ял алды...

Көтелмәгән җылы җилдән

Кирәк иде үрелеп кенә,

Үсеп кенә китәсе,

Кирәк иде кочасы һәм

Урлап алып китәсе...

Ә мин

Җылы кояш нурларында,

Җылы җилләр кочагында,

Җылы яңгыр иртәсендә

Сөелдем,

Сөелә бирдем!




20.05.86.


ФАСЫЛ БАШЫ

Кердек урманнарга,

Кергән саен

Куеланды агачларга төренеп хисләр,

Бер талпыну —

Иреннәрне ирен коча...

Бер талпыну —

Чү, ишетәсеңме,

Кошлар туе,

Күңел җырламыйча нишләр?

Соңгы умырзая чәчәкләре

Карт чыраен яздан яшергән...

Яз дип инде,

Яз түгел шул монда,

Монда — көннәр ныгып,

Олы җәй башланган!

Җәй

Үләннәрне, чәчәкләрне, агачларны

Җылы кулы белән җитәкләп

Көзгә таба илтә.

Юк, кирәкми көзгә,

Минем күңел

Мәңгелек җәй таләп итә!

Җәйгә керәм,

Әмма көзгә...

Ишетәсеңме,

Энҗе чәчәкләрнең

Көмеш тәңкәләре чыңлап китә?





24.05.86.

      ЯШӘЕШТӘ ЯШӘЕШЕМ

Мин

Бу дөньяга борын төрткән,

Яшәү дәрте белән тулган

Гөл дә түгел,

Татлы үлән дә...

Минем кулларыма энәләр кадалган,

Минем тәннәремә безләр кадалган,

Ә күңелдә — ялкын,

Ә күңелдә — таҗ,

Кып-кызыл таҗ...

Мин — шайтан таягы!

Тәнемне арба күчәре белән

Ерттырып үтәләр,

Түзәм...

Ул да түгел, кем чакыра,

Минем өскә киләләр дә

Энәләргә кадалалар

Һәм ачудан

Изеп-таптап китәләр,

Мин барыбер башым күтәрәм.

Күңелемдәге таҗыма кызыгып

Өзәргә үреләләр,

Өзәр иделәр дә

Энәләрдән шүрли беләләр...

Шулай яши бирәм,

Шулай гына, ахры, бу тормышта

Кала беләм!


ФИКЕР

Бер үк сүзләр, бер үк хәбәрләрне йотып,

Китапларга кереп сыенган,

Гүя шау-гөр килгән камыш арасыннан

Тәмләп кенә аккан чишмә син —

Фикер!

Камышларга хозурлансам әгәр,

Күрми генә үтеп китәрмен...

Сүзләр куе,

Камыш кебек куе —

Чак җил булсын, куя авышып...

Кай вакытны,

Фикер бар дип,

Изаланып эзлим,

Өшеп ала акыл,

Дымлы үзәннәргә генә тиеп...

Көткән җанлы чишмәләре кайда?

Әллә кипкән,

Әллә булмаган!

Куе камыш — куе сүзләр генә

Фикерсезне саклап калмаган.

Ә бит була,

Уйламыйсың-көтмисең дә,

Хәтта ис тә китми үтәсең дә,

Ничектер бер хәтер яңара:

Чишмәләргә кире кайтып,

Суын татыйсың, кана!


ФАСЫЛ ҺӘМ ХӘТЕР ИСӘБЕ

Яз белән җәй арасында яңгыр койды,

Башта салмак кына,

Берән-сәрән,

Ә аннары

Мин дип күкрәк сукты яшен,

Төн күзләреннән утлар күренде,

Тын яткан хәтер күленә торналар төште:

— Каңгыл-каңгыл, калдыр-калдыр!..

Калыр булса, калыр соң,

Күңелләрдә калыр!

Торналар томшык белән

Суга нидер язды гына —

Юк төсле йөземдә эзе,

Ә хәтер чокыр-чакыр...

Инде генә истәлектән киң атлап киттем дисәм,

Абынам да чак башымны урталай ярмый калам.

Укшый җан, укшый күңелем, укшый бар көчем ярсып,

Калтыранып сорыйм: «Раббым, и дөньялык инсаны,

Нигә яраттың кешене чат кара, һич ак итми?..»

Яз фасылын җәй алышып,

Саный көннәр төймәсен,

Килер гомер исәбенә

Алып хәтер яктысын...







01.06.86.


ЯТ ТҮГЕЛ БОРЧУЛАРЫҢ

Борчуларың күпкә китсә,

Күңел упкын эчендә,

Чак-чак кына эленеп кала

Язмыш бармак очында.

Эссе көндә хәсрәт йотып,

Тәнең ут белән яна,

Булсачы бер җил җылырак,

Юк шул!

Сагыш уяна...

Җырлыйм да үзем, елыйм да

Үз алдыма...

Чак елмайган күзләремә

Сагыш орынып егыла!

Егыла да җанга төшә,

Бәгыремә кагыла...

Кем каргышы, кем сагышы,

Халкым, дәрманың кайда?

Еллар һаман җылына бара,

Көннәре бөркүерәк...

Беләм,

Шул кояшның нурларына

Хозур кылып

Яшәргә генә кирәк!

Бер карасам, мин ят төсле

Ятларның борчуына,

Тик ул керә күңелемә

Бәйрәмчелекне куып —

Бик эссе көн җылысы да

Күңел утыннан суык!


ЯҢГЫРЛЫ КӨН

Көн караңгы, шыксыз җилләр куып

Авыр болытларны китерә,

Җир,

Күксел болытларны өя-өя,

Төнгә тирмә кора,

Селки-селки

Юеш итәкләрен киптерә.

Инде кипте,

Инде булды гына...

Тагын яңгыр коеп үтә,

Тагын

Җир чишенеп атып,

Итәкләрен җәеп,

Күлмәкләрен

Каеннарга элеп киптерә —

Чәчәк кенә!

Болыт-тирмә ышыгында

Җир белән Төн куна.




05.06.86.


ИСӘНЛӘШҮ

Кыеп исәнләшкән өчен гафу ит,

Килешмәде сиңа тавышым,

Яратмадың,

Артык тонык,

Артык юеш чыкты сүзләрем...

Бәлки сине иреннәргә

Күтәреп алу кирәк булгандыр?

Бәлки кочып, чиксез күктә

Адаштырыр дип

Бу йөрәгең көткәндер?

Ә мин бары

Исәнләшер өчен телләремдә

Чак-чак кына көч таптым.





07.06.86.

САБЫЙ ОМТЫЛЫШЫ

Кулы белән зәңгәр күккә үрелгән дә

Болытларны тотып алам дип җилкенә сабый,

Агач күләгәсенә эленгән ак бишеккә

Үрелеп-үрелеп карый кояш...

Йокла, сабый!

Күрәсеңме, әниеңнең күзләрендә иң мөкатдәс,

Иң бөек хис — аккош күле булып тула...

Иркәләнеп шул күзләргә, сабый, йокла!

Көн җылысы булып

Йөзләреңә шатлык куна...

Төшләреңдә тагын болытларга үреләсең,

Син бишектә — көн үсәсең, төн үсәсең...

Агач күләгәсен чак күтәреп кергән кояш

Җылы кулы белән сөйсен, иркәләсен!







24.06.86.


КҮҢЕЛ ДӨНЬЯСЫ

Күңелләргә сыенып йоклый

Бихисап зур дөнья,

Чак кына кагылдым исә,

Уяна китә генә...

Азмы анда кимсенүләр,

Азмы сагышлы чагым,

Өзелеп ала кыллары

Күңелнең тагын-тагын.

Аһ табигать, дим, нигә соң

Син мине шук яраттың,

Шул шуклыгым аркасында

Бу дөньяга кыйнаштың,

Кыйнады мине яңгырлар,

Кыйнады бураннарың,

Атлап чыга да алмыймын

Сагышым коймаларын.

Күнеккән күңел күптәннән

Юксыну, сагыш, уйга,

Күнеккән күңел күптәннән

Үтереп кыйнауларга,

Үпкәләмим инде юкка,

Кимсетсен, әйдә, язмыш,

Кимсетсен өзелеп сөйгәнем,

Юк шул язмыштан узмыш.

... Кагылмагыз күңелемә,

Анда йоклый зур дөнья —

Иң гүзәл дәртле уйларым,

Хыялларым яшь коя.




30.06.86.


ҖӘЙГЕ КӨН

Идел ярына ятып көн кызына,

Бар табигать хозурланып тын тора да

Зәңгәр яулык чөйгән болытларның

Итәгенә

Тагылып үтмәсенме яңгыр!

Идел ярларына үрмәләгән

Тузанлы юл

Иркен сулап куйды...

Соңгы җепкә кадәр юешләнгән

Печәнче кызлар

Шаян җырлап үтте...

Идел ярларына ятып көн кызына,

Шашып китә дулкын —

Күтәрердәй көнне кочагына…
Наз кылана!..


ИДЕЛ ЯРЫ

Яшел күлмәк кигән Идел ярларының

Итәкләре ертылган...

Авыл карты казык кага-кага,

Читән үрә-үрә,

Ертыкларга ямау ямаштырган.

Ә Иделнең ярлар — иске,

Күлмәк иске —

Ертыла да китә,

Ертыла...

Үтеп киткән пароходның, 

Юлчыларның

Күзләреннән ояла да

Итәкләрен тартып-тартып

Каплап куя.

Яңа җирдән иске итәк ертыла да

Ялтырап-ялтырап китә...

Сирәк-сирәк урманнарга качып,

Идел яры итәк ямаштыра.


БӘГЫРЬДӘГЕ ТАШЛАР

Күтәрә дә ташлый Идел ташны —

Ярга чөя,

Гүя бәгыренә таш булып яткан

Уйлары-сагышларыннан

Арынырга тели менә!

Ә ташлар

Бәгырьне тырный-тырный

Шомарып беткәннәр —
Шомарып беткәннәр,

Томырылып ярга ыргытылган,

Төссезләнеп калган ташлар —

Онытылган сагыш шикелле...

Кагылма, дулкын,

Уятырсың хисләр агышын,

Аз булса да күзем яшьсез торсын,

Бераз гына алар елмайсын...

Идел ташый,

Ишелә дә төшә ярдан таш-ком,

Ишелә дә төшә,

Күперә ташкын —

Хисләр тибеше!




30.06.-01.07.86.


ҖӘЙ УРТАСЫ ВАКЫТ

Килә, ява яңгыр, килә, ява...

И табигать, нигә җәфаң?

Күптән инде печән өсте вакыт!

Ә син яшьнәп, 

Коеп-коеп —

Тишек итек табаныннан

Аягыма үтәсең дә

Бар тәнемә суык булып тараласың:

Өшим,

Җилекләргә кадәр өшим...

Җәй уртасы,

Көне көздән яман!

Егыла төшә,

Егыла төшә күктән яңгыр,

Һич чиге юк,

Яңа болыт күпереп килә тагын,

Көне-төне явым һаман...

Әллә каян суык җилләр күчеп куя,

Өши йөрәк,

Өши кием,

Өши итек...

Җәй уртасы —

Яңгыр коя, ә югыйсә

Туңыр-җәфаланырмы соң вакыт?





01.07.86.

     ШӘҺӘР МОСАФИРЛАРЫ

Шәһәр улы камыр малайларны

Каршы алды җилле-яңгырлы,

Тәрәзәсез авыл...

Юллар — ертык,

Юлга чыккан юлчыларны

Сакла Үзең!

Мосафирларның тишек җиләненә

Салкын җилләр килеп кагылды,

Калтырап куйды

Өшеп сөякчел тән:

— Йа Раббым,

Кайгы-хәсрәт бирмә,

Сакла бәндәләрең?!.
Син үзеңә, әй мосафир,

Җылы бишмәт алу кирәк,

Кая җылы өең?

Ә син:

— Сакла бәндәләрең?!.

Шәһәр улы камыр малайларны

Юл куды

Мосафирлык кылдырып,

Сөйрәтеп сандалларын...




          02.07.86.


СУЫК БОЛЫТЛАР

Җилне сөйрәп йөргән авыр, кара болытлар

Тау башларын, наратларны тырнап үтә —

Менә явар, менә явар!..

Көтмә,

Салкын җилләр болытларга тагылып үтә,

Чак кына кояш караса һич югы,

Күтәрелмәс җирдән күңел көрәеп китә.

Көр күңелгә нәрсә аңа —

Болытлы көн яп-якты,

Йә кояш, күтәрелеп,

Ертчы болыт пәрдәсен,

Ач-ябык күңелләр бераз

Көрәеп күтәрелсен!

Җилне сөйрәп йөргән авыр, кара болытлар

Йөрәкләрне тырнап-тырнап үтә...

Көннәр — суык,

Болытларны сөрә.


КӨННЕҢ ЗӘҢГӘР КҮЗЕ

Куе болыт арасыннан якты көн

Зәңгәр күзен ачып-ачып ала —

Мең ышану белән карыйм:

Җил тынар да, болыт бетеп,

Ачар төсле йөзен сылу көн...

Аз гына кояш күренсә,

Шатланып дәшә күңел:

— Аһ, елмаеп җибәрде

Биниһая матур көн!..

Юк шул, тагын куерып китә,

Берсен-берсе болыт тыгызлап,

Һәм иркәләк яшь бер килен төсле

Читкә ала күзен — үпкәләп.

Аңламассың, нинди көн бу,

Нинди сырхау авыл өстенә?

Салкын җилдән качар урын эзләп

Иген белән кырлар киенә.


ЯШЬЛЕККӘ КАРАП ЕЛМАЮ

Үткән саен көннәр,

Арткан саен картлык сөяктә —

Яшьлек кадерлерәк,

Яшьлек —

Чәчәк булып яна

Дулкыннары утырган күңелләрдә.

Инде генә яшьлекнең кадерен белдең,

Кабатлачы, язмыш, яшьлегемне, дисең...

Каушап кала йөрәк,

Омтылса да

Дәртле хисләр кочагына:

Юк шул инде,

Кая яшьлек яме

Карт сөяккә!

Бары

Кадерләр чак зур яшьлекне

Ярым данлы, ярым сагышлы

Истәлекләр белән моң килгәндә!





         05.07.86.


ЧИШМӘЛӘРДӘН САГЫШ АЛДЫМ

Җылы җилләр исеп, нәүмиз баланың

Күз уңыннан сөртеп алды

Сагышлы күз яшьләрен,

Кабарды болытлар, авырайды

Үзләренә йотып шул яшьләрен...

Койды гына яңгыр,

Елады болыт,

Күтәрелде җилләр, чәчләрен

Сыйпап үтте нечкә күңел — болытларның!

Җир җаныннан сыгып-сыгып

Чишмәләре типте,

Чишмәләрдә — сагыш,

Кемнәрнең?

Чишмә суларына иренем терәп

Утлы су алдым күкрәгемә —

Сагышлардан теш чатнады,

Күз яшьләрем сыгылып кына

Энҗе бөртек булып айныды...





06.07.86.


ҖИЛЛӘР ХӘБӘР ИТСӘ

Беркөн килеп, әгәр җилләр исеп

Әйтә калса:

— Кайт илеңә, сөйгән кешең көтә!..

Кайта алыр микән аяклар?

Йөгереп-очып кайта алырмынмы,

Әллә хисләр агышына

Күмелеп җаным,

Сөенечле күз яшеннән

Кайтыр юллар томаланырмы?

Соң кайлардан белим?

Ичмасам

Күңелемнән сагышлар да китми,

Кипте күптән йөрәктәге күз яшь,

Тик башканы һич тә яр итми...

Очраган һәркемнән

Эзлим синең төсмерләрне...

Беркөн килеп,

Җилләр синнән сәлам хәбәр бирсә,

Кабул итәр микән

Йөрәк ул сүзләрне?


БОЛГАР ДАЛАСЫ

Моңсулана йөрәк, моңсулана —

Чәчәк ташый җилләр

Болгар даласыннан!

Ташкын булып күтәрелә хисләр,

Җырлар керә миңа

Халык күңеленнән...

Бу дөньяны тавышым белән кочып,

Шашып җырлыйм —

Күңел дәрте күчә җырыма,

Нинди генә шат булмасын көем,

Сагышлары күтәрелеп чыга

Йөрәгемнең,

Каеннарга барып сарыла…
Чәчәк ташый җилләр

Болгар даласыннан,

Бәгырьләрем өзелеп кала,

Өзелеп кала җырым саен…

Җилләр килә Болгар даласыннан!


КӨЕК ЗИРАТЫ

Карт каеннар ышыгында йоклый

Татар зираты...

Йоклый

Азмы-күпме

Бу дөньяны кочып калган

Яше-карты.

Җилләр,

Каберләрнең тынычлыгын саклап,

Карт каенның ефәк чәчләреннән

Сыйпап үтә,

Бары ташлар —

Мәңгелек китап шикелле

Җанга-җанны,

Тарих белән замананы бәйли,

Йөрәкләрне ныгыта.

Тик күңелләр генә

Кыл өстендә

Чак чайкалып китә...


ТӘКЪДИР АРБАСЫ

Сыкрап-сыкрап кына бара

Тәкъдиремнең авыр арбасы,

Кая гына килеп төртелер икән,

Җимерелер

Кыйшайган тәгәрмәче,

Чатнап сынар икән тәртәсе?

Һич гөнаһсыз бала булып үстем

Бу шатлыклы дөнья йөзендә,

Әмма күңел сазын тырнап-тырнап үтә

Хәтта очкан кошлар,

Инде яшим, ахры, күптән

Гомеремнең моңлы көзендә...

Ә үзем

Әрсез күңел белән

Тартылам язга таба…
Бу көзгә нәрсә булсын соң?..

Күңел тышауланып кала

Мин яз диеп аваз салган

Әбиләр чуагыннан.


ЯШЬЛЕКНЕ ОЗАТКАН КИЧТӘ

Кичке тынлык —

Соңгы ярсып балкыш!

Наз гына кояш утырды

Күңелемнең иң түренә —

Уянды сәер сагыш...

Тормыш авышыр, ахры, 

Яшьлектән ирлек якка,

Авыл башына чыктым да

Дус егетләрем белән

Учак тергездем.

Сәер балкыш учак җылысыннан

Дәрт алырга үрелде

Һәм куырылып калды —

Җаным яшьлегемдә гизде...

Учак янды,

Күкне ялап очкыннары...

Тын учак,

Синең җылыңда сафлана гына барды кебек

Күңел моңнары!


АВЫЛ ҖӘЕ

Иртә таңнан эштә авыл —

Җәйге вакыт...

Кояшка сырт белән ятып

Кызынасы иде — минут табып,

Юк шул артык вакыт!

Хезмәт көтә,

Кырлар көтә,

Инде күпләр төште печәнгә —

Бармы бер кул артык?

Бары тавык халкы гына

Койма янында тузанда

Ята

Бар дөньясын

Канат астына атып.

Иртә таңнан эссе көндә

Эштә авыл —

Җәйге вакыт!


ШУКЛЫК

Егет шаяра кыз белән —

Килә коча, килә коча...

Күңелен чыңлатып яшь кыз

Авыз ера, келтери, көлә!

Яшь шул әле егет,

Җаен белеп

Һич, кочаклап, урлап качалмый,

Шаянлыгы — малайларныкыдай:

Үртә дә кач, йөгер!

Куа кызый, 

Юри тоталмый...

Борыла да егет үзен коча:

Кояш җылысында җәйрәп яткан дөнья

Келтери дә

Чәрелдәп бер көлә,

Зәңгәр күк 
Чәчәкләргә

Шыбырдап наз коя!

Егет шаяра кыз белән —

Килә коча,

Килә коча...


СУКЫР АВЫЛНЫҢ ТЕТРӘНҮЕ

Бүген генә Көек авылының

Йокы сарып киткән күзләре

Ачылып алды —

Хат ташучы апа

Капка саен

Өләшеп чыкты

Бер атналык гәзит-журналны.

Миңнезифа карчыкка

Газеталар һәм хатлар килми иде,

Авыл башындагы йорты

Мосафирлар белән тулып торса да,

Сүзләр күп булса да,

Әмма ил сулышы

Күңелләргә килеп җитми иде —

Бу йортка

Газета һәм хатлар килми иде...

Икеләтә сукыр тәрәзәгә

Тыныч кына килеп кактылар:

— Сибгать үлгән, шагыйрь!

Татар халык шагыйре!..

Куырылып китте дөнья,

Ямьшәйде күз кашлары:

— Хәким?..

Арча арышлары ничек тибрәнде икән?

Казан артын нинди сагыш алды икән?

Ә мин

Көектә көелеп калдым.

Соңга калып килгән хәбәрләрдән

Тетрәнеп ала авыллар,

Сыгылып куя карт таллар...


КӨН ЭССЕСЕ

Эссе һава,

Үләннәрне-чәчәкләрне тәмам исертеп,

Тәннән соңгы тамчы хәлне сыга...

Җил,

Кызудан качар урын эзләп,

Агач күләгәсенә дә,

Алачык эченә дә атыла —

Кая инде котылу,

Соңгы чиктә

Көне буе су коенган малайларның

Тәннәренә килеп сарыла.

Бераз хәл сулагач,

Үләннәргә сыпырылып,

Киң кырларга таба йөгерә,

Урман аланына җитәр-җитмәс

Эсселектән исереп егыла...

Урман аланнары

Хәл алырлык бераз җил көтә,

Көн — кызу, эссе һавасы

Күңеленә килеп каба!




        08.07.86.

ЯЛ

Нәрсә җитә

Эссе көндә җиләс күләгәле

Хәтфә бәбкә үлән мамыгында

Бар дөньяны онытып таралуга?

Зәңгәр күккә бак та,

Тормыш борчуларын ташлап,

Хыял белән уй кор —

Туган туфрак изге кочагында
Хушланып бер ял ит!

Көне-төне эш белән янган йөрәккә

Моннан да җылы ял

Булыр соң кайда гына?

Туган туфрак изге баласына

Үзе җырлап,

Изрәтеп тыныч йоклата —

Изге ана өчен

Моннан да бәхетле мизгел

Бармы?..

Улы йоклый кочылып кочагында!


СИБЕЛӘ ЧӘЧӘК

Мәк чәчәгенең бер таҗы өзелде...

Әле генә балкып күзен ачкан иде,

Инде көннәр узып,

Күздән яшь коелды...

Җилләр, күтәреп алып,

Урынына элеп куймады

Таҗларны.

Ул, каурый кебек чайкалды да,

Бераз гына тибрәнеп торды да

Тын һавада,

Егылып төште...

Шундый назлы саба җиле кочагында

Нигә

Сибелә икән чәчәк,

Сибелә икән гүзәл мәк чәчәге?

Таҗын коя нәркис мәк чәчәге...

Күзләрендә — яшьләр,

Сөю уты белән яктырды...

Саба җиле кочагына

Таҗын коя мәк чәчәге!


ОЗАТА АВЫЛ

Авыл кичтән үк әзерләнде

Иртән китәсе юлчыларын

Озатырга...

Төн уртасы иде,

Авыл

Җырлап-шашып урам әйләнде —

Калыр идем бераз

Җыр тыңларга,

Эшләр көтә, еллар көтә,

Китәм

Казаныма!

Җилләр килеп сәлам бирделәр:

— Кайт, Казаның көтә!..

Казаныма кайтам,

Манаралар

Сагышлангандыр инде...

Киткән юлчыларны

Сырт артына күмелгәнче

Авыл озата килә.




09.07.86.


КОМЛЫК ҺӘМ КЫЗ

Челтәр күлмәк киясең дә

Комлыкларга төшәсең,

Бар дөньяңны онытып кына

Син ял итә беләсең!

Ярый әле кызган тәнеңнең

Бар эсселеген Идел ала,

Юкса янып китәр идең,

Чүлмәк тәнең — ут, кара!

Комлыкларга төшеп кызына кызлар...

Суык җаннарны җылытырга

Кояш чатнап кыздыра,

Ә кызлар,

Аз гына җылынса тәннәре,

Эссене

Керә дә Иделдә калдыра!

Ә син тагын челтәр күлмәк кидең,

Исәбең

Нинди кояш нурларында коенырга?


КҮЗЛӘР ҺӘМ КҮБӘЛӘК

Күбәләккә аңа ярый,

Килә куна

Син гүзәлем — чәчәккә,

Мин соң ничек кою итим?

Хәтта текәп бага алмыйм

Синең йөзгә ничек тә...

Шомыртлар, елмая төшеп, үзара

Караштылар да көлештеләр —

Шул кадәрле мин көлке микәнни?

Каеннар иелеп кенә

Баштан

Йомшак куллары белән сыйпап алдылар —

Шул кадәрле мин сабый микәнни?

Әрнегән җан белән юкәләргә сыендым,

Ә алар, шапырып, чәчәккә төренделәр —

Кеше кайгысын юкә сизәмени?

— Ярар, җитәр офтанырга,

Күтәр башың!..— диде,

Борылып карадым —

Һичкем...

Бары читтә

Ялгыз имән басып тора иде!

Күтәрдем башымны:

Бу күзләр

Чәчәкләргә кызыкмый инде!



* * *

Аз гына җил какса яфрак,

Күңелем тибрәнә...

Йа Раббым, бу улыңны

Нигә кылдың азык итеп

Мачы һәм тилгәнгә?..




    10.07.86.


ҖӘЙ ИРТӘСЕ

Иртә!

Зәңгәр күктә, зәңгәр диңгездә

Алтын кораб булып йөзеп күтәрелә

Илаһи балкыш белән мәгърур кояш...

Капка төбе, агач күләгәсе —

Кояштан качып

Җиләс җил утыра,

Утырып арган аякларын язар өчен

Күтәрелеп, селкенгәләп куя —

Чак калтырый яфрак итәкләре...

Бары

Шайтан өере — җен малае

Тыйтак-тыйтак бөтерелеп уза,

шашып-шашып зыр әйләнеп

Тузан куа,

Тузан коена.




14.07.86.


ИКЕ ЯШЬЛЕК КЫЗ

— Ну-у, ярыймы инде шулай, кызым? —

Ачуланам,

Ә ул бер елмаеп кына көлә дә:

— Ярый, әттәм!— диеп,

Һаман мине үрти бирә:

Шаянлыгы шушы, шаяртуы...

Үссә, җитдиләнсә,

Сабыйларча шаяртуы

Сагындырыр инде!

Ул әле 

Кояшны мыегыннан тартам дип

Тыпырдап сикерә,

Аңа әле,

Әттәсендә мыек булгач,

Бар дөнья да

Көләч мыеклы булып күренә...

Менә шулай кызым үсә,

Шаярта һәм үрти белә,

Сүзләр сөйли, көлә.


ДӨНЬЯ

Еллар белән еллар арасына

Сукмак салып үткән кешең,

Дөнья,

Хәтереңә чорлар булып

Уелып-сеңеп кала;

Кабатланыр төсле әле

Беркөн бар да...

Шул ышану тудырган

Халыкларның күңелендә

Дингә инану —

Кыямәт көнне Сурны үкертүдән

Һич уянмас үлеләрнең

Язмышлары

Һаман тере булып

Язылып килә

Бер-бер артлы туган

Буыннарның күңеленә,

Дөнья!




10.07.86.


КИЛЕН ТӨШКӘН АВЫЛ

Яшь киленгә авыл халкы

Матур теләк теләп кала,

Кем килә дип каршы ала:

«Күркәм бала алып кайтырсың,

Акыллы киленнән булсын!»

Яшь киленгә, үткән чакта,

Теләк теләп кала авыл халкы —

Изге теләк теләп кала!

Һәркем белә: 

Кем соң кайнанасы,

Һәркем белә: 

Нинди кияве,

Яшь киленгә халык теләп кала:

«Күркәм сыйфатларга ия булсын,

Тулы бәхетләр бир Үзең!»

Авыл буйлап

Анда-санда гына

Шәһәрләрдән ирләренә

Ияреп кайткан,

Кунак кына булып төшкән

Яшь киленнәр уза —

Халык сүзе

Тотыналмый кала

Кыска чәчләренә!



15.07.86.

       БАЛАЛАР УЕНЫ

Балалар комда уйныйлар:

Берәүләре машинага

Тутырып йөкләр ташый,

Берәүләре комнан гына

Тирмә һәм йортлар ясый,

Икенчеләр тырмалыйлар —

Монда, имеш, басулар,

Шаулап-гөрләп безнең өчен

Икмәкләр һәм җиләкләр

Һәм чияләр үсәләр...

Зурлар үтеп киткән чакта:

— Уйный балалар,— диләр,

Белмиләр дә, сизмиләр дә —

Балалар бит

Зур эш белән,

Дөньяларын онытып,

Мәшгуль булганнар:

Балалар, гөр килеп, комда

Зур тормышлы уйныйлар!




16.07.86.


ТЕЛГӘ ЗАРЫМ

Тел,

Мәдәниятем нинди якка авышса,

Син шул якка колак саласың,

Гасырларым үткән чакта

Син гарәби,

Син фарсыдан лөгать алып,

Урам теленә көлеп кенә

Һәм тарсынып кына баккансың.

Инде күптән

Авропа культурасы

Синең өчен һич ят, сер түгел:

Гарәбиләр, иранилар хәзер

Синең өчен

Читен аңлашылган чәнчә гөл!

Тел,

Мәдәниятем кайсы якка авышса,

Син шул якка тартыласың,

Югалып калып,

Үзлегеңне онытып аласың.


ЯЛГЫЗ БАЛА

Ялгыз бала үзе генә

Мең курчак арасында

Нидер сөйли-сөйли тәкрарлый:

Бер курчагын тирбәп карый,

Икенчегә җырын җырлый...

Кыз бала —

Курчакларга

Үзе ана, үзе апа:

Ялгыз башы

Зур дөнья кочагында.

Бала —
Урман уртасындагы аккошлы күл кебек,

Исәр җилләрнең салкынын сизми генә

Үз уйларын үзенә җыеп

Уйный

Тыныч кына!

Усал җилләр тимәсенче

Сабый кыз язмышына.


ЯЛ АЛУ

Изге болгар туфрагына килеп,

Чал Иделем ярларында

Арып-талып йончыган

Күңелемә бераз хәл алдым...

Идел-Чулман кочагында

Туйганчы бер

Су коенасы иде!

Бар арулар сыгылып чыгар иде...

Күңелдәге талчыгуны

Изге болгар җире куды,

Тән аруын

Идел-Чулман куар иде.

Изге болгар җиренә килеп

Үз-үземә бераз ял алдым.




         09.07.86.


     * * *

Килдем,

Еллар дәшеп китергәнгә килдем!

Килдем,

Чорлар дәшеп китергәнгә килдем!

Болгар илем тыныч кына йоклый —

Тарих сафлыгын

Хәрабәләрендә саклый...

Чал галимнәр тарих өйрәнә

Сәгатьләрне саклый-ваклый.


     * * *

Болгардан Казанга кадәр

гел дулкыннар йөгерә,

ә мин иза чигәм

китә алмый

Болгардан Казаныма...

Ярар,

ул кадәр,

китеп булмаса —

нигә соң шаккатырга?

Тотам да калам,

күреп тор —

бабамнар каласында!

Күрәм,

Шәһри Болгар үзе төшеп бара

тын Идел ярларына:

— Китмә,— ди,— кал, балам,

бабаңнар туфрагында!


АНА КҮҢЕЛЕ

Ана,

Балам диеп кайгырасың,

Үз-үзеңне борчыйсың,

Соңгы тавык йомыркасын сатып,

Шәһәргә

Балаң янына юл тотасың.

Ана!

Мәтрүшкәң алып, сөт каймагы,

Тавыгыңны чиста итеп йолкып,

Шәһәргә юл тотасың...

Балаң —

Күчтәнәчкә исе китми,

Ә син:

— Арган балам,— дисең,

Тавык шулпасын пешереп,

Газизеңә ашатасың.

Ана —

Соңгы көнгә кадәр

Балаң гомере белән яшәп,

Балам хакында дип

Тормышыңны аңа багышлыйсың.

Бала —

Әниеңне кочып,

Күз яшьләрен сөртергә

Нигә вакыт тапмыйсың?




18.07.86.


ТАТАР КАРТЛАРЫ

Татар картларын матур гадәт йөртә,

Изге итеп елмая да,

Синең эшеңә сокланып:

— Алла ярдәм бирсен, балам!— дия...

Нинди зур игътибар!

Яшьләрдән ни сорала?

Күтәрел, егет, эшләгән җирдән,

Кабул ит сәламнәрен,

Бир җавабың —

Игътибарга ихтирам:

— Сәламәт булыгыз!..

Син — хезмәт кешесе,

Ә хезмәт кешесенә

Олылардан игътибар булса,

Бармы арыган тәнгә

Моннан да зур терәк?

Нык егетләр күңелләрен эшкә салып,

Җир җимертеп эшли...

Шуып кына үтеп барган картлар

Елмая да:

— Алла ярдәм бирсен, улым!— ди.


ЯШЬ КЫЗЛАР, ЕГЕТЛӘР

Яшь кызлар исәнләшә абый диеп миңа,

Яшь егетләр кул биргәндә

Өркеп кенә исәнләшә,

Сөйләшәләр исемемә адым саен

Абый сүзен куша-куша кушып —

Мин дә ир булдым микәнни?

Мин дә яшьлекне үтеп

Киткән кешедәнмени?

Ә күңел — яшь!

Яшь егетләр белән

Иңгә-иңне салып

Бер узасы килә җырлап,

Бер китәсе килә биеп:

Тик сөякләр ныгыган икән инде,

Тик йөзләрем

Олы сыйфатларны

Алган икән инде...

Яшь кызлар үтә, яшь егетләр...

Абый сүзен кушып

Исәнләшеп кенә үтәләр.


ИЛГӘ КАЙТЫРСЫҢ

Илеңнән чыгып киткәндә

Өеңдә

Тәмамланырга чак калган

Эшең калсын,

Синең

Ерак юллардан соң, кайтып,

Башлаган эшне төгәлләвеңне

Көтеп калсын!

Озатканда сөйгәнең

Чигүле кулъяулык бүләк итсен,

Тик

Чигешләре тулган,

Төгәл яулык булсын!..

Илеңнән чыгып киткәндә

Өең:

— Кайтсын!— диеп көтеп калсын...

Өең көтсә, эшең көтсә,

Ярың өзелеп көтсә —

Барыбер илеңә кайтырсың,

Кайталмаганда да кайтырсың!

   БОЛГАР ХӘРАБӘЛӘРЕНДӘ ҖАН ҖЫЛЫСЫ



Поэма


Башлам сүз

Мөселманга Мәккә изге,

Изге шәһәр Мәдинәсе,

Ә мин хаҗ кылам Болгарга,

Болгарым — җан җылысы!

Барам да сорыйм Болгардан:

— Кая дан дәрьяң синең?

Бөек шәһәр булып тарихымның

Күкрәгенә кереп кадалгансың!

Эзлим, көтәм

Көн дә бер үк сүз генә,

Ник ачылмый, бер көн килеп,

Тарих капкасы киң генә?

Болгар шәһәр!

Бәгыремне ертып кадалгансың,

Төзәлерме чак кына,

Әгәр ачып керсәм

Чал тарихның имән капкасын?..

Бикле тарих эзен барлап

Фараз кылам, сәбәбенә кереп…
Әрнү-кайгы белән тулган, ахры,

Үз чорыңда һәр көнең —

Тамырга үтеп?

 
Беренче бүлек

Җәй иде, талгын гына

Исте самим акрын җил —

Каеннарның яшел толымнарына

Чуаланып исте...

Тузанлы авыл юлына

Яланаяк бастым —

Кәкре-кәкре эзләр...

Табан астын, буй үрелеп,

Бәбкә үлән кытыклады,

Үз авылы малаеннан күрептер —

Шулай үз итте, кыланды.

Ә мин —

Әткәм, балта остасына,

Ияреп килгән

Көләч малай гына...

Таныштык:

Исемнәре

Урман ышыгына чумган бу авылның

Болгар иде.

Янда гына — Гөлбакча,

Истеме җил,

Шомырт исе

Күзне-башны айкап үтә,

Урал тавы кадәр

Иләс ирләрне дә

Үз иркенә алып китә!


* * *

Әткәй балта белән чутлый-чутлый,

Нәзакәтләп,

Амбар кадәр олы йорт сала,

Тәрәзәләр уя,

Уйган саен тәрәзәләр —

Нур өстәлә бара,

Өр-яңа йорт Болгар урамында

Чекерәеп көлеп күтәрелә.

Үткән-сүткән абзый сынап карый:

— Менә йорт бу,

Тапкан хуҗа җилек останы!

Мин дә чөелеп куям:

Малай гына, әмма оста бит —

Әткәйгә тотышып торам

Йә тактаны,

Йә башканы...

Бирми генә,

Бирсә әгәр әткәй балтасын,

Мин дә уйнатыр идем,

Анлык кына

Җитә миндә йөрәк егәре.

Эһ,

Чәчәк ташый Болгар җилләре!


   * * *

Әткәй амбар кадәр йортны

Нәзакәтләп эшли-эшли,

Курчак өе итте.

Болгар уртасында шыгырдап торган

Амбар кадәр курчак өе төзелеп бетте.

Оста белән хуҗа

Төймә тартмый гына сөйләште дә,

Гадәтенә кереп юды

Яңа йортның тыныч нигезен.

Ә икенче көнне

Тузган итек кунычыдай

Гармунланып,

Ямьшәеп торган иске йортны

Авыл белән килеп

Сүттеләр,

Җаен-җайга,

Ташын-ташка тезеп...

Таза иде өмәче халык,

Имән бүрәнәне, бөтереп алып,

Аркылыга бәйләп куярлык!

Дәүне күтәрүче табылды,

Бары

Тузан белән чүпкә

Чиртеп караучы да булмады.

Бар да мәш килделәр,

Әткәй генә, балта остасы,

Читтән карап торды:

Күз алдында

Борынгы осталарның

Ихлас күңел эше

Челпәрәмә килде, җимерелде.


    * * *

Өйлә туры җитте,

Ишүчеләр

Хәл алырга исәп исәпләп,

Тезелешеп утырды да

Бәхәс кылды, сүзне төтәтеп

Тәмәкеле сөйләшүдә,

Шук сүз шактый күп булса да,

Сабый колагына

Әллә ничек бераз ят иде.

Ирләр көлде,

Ирләр көлүе шул —

Чәнчеп керә

Коелардан су алырга килгән

Хатын-кызлар колагына,

Минем кебек юеш борыннарны

Читкә куа,

Мыскылланган күсәк абзыйлар да

Тишек комган кебек

Чүпкә чыга.

Тел, ир-ат теле —

Таза беләкләрдән һич өркеми,

Таза акылларны ярата!


   * * *

Иске нигез ташларыннан атлый-сикерә

Иске комган, иске читек, иске сандык

Чүплегенә абынып китте күзләр:

— Китап!

Иске чүплек арасына томырылган

Иске китап!

Ачтым,

Бабайларның теле белән

Сырлап-бөтәрләнеп язылган

Серле китап!

Тирес арасыннан ярма тапкан

Яшь әтәч күк

И сикерде җаным:

— Китап!

Кемгә барыйм?

Кемнән укытыйм?

Тимер беләк, асыл акыл ирнең

Җитәрме соң аңа көче?

Безнең өчен дәрес аңлаткан

Укытучы абый-апаларның

Бу китаптан хәрефләрне

Таный белә кайсысы?

Мин

Дәрьяның ярларына килеп,

Ни бер каек,

Ни бер ватык көймә

Табалмыйча гаҗиз булган

Шан-максатчыл мосафир шикелле,

Тарихымнан киселеп калынган,

Юлы өзек юлчылардан идем.

Күпме генә ачсам да бу китапны,

Ни бер хәреф,

Ни бер сүзен аңламадым.

Китап —

Сер сандыгы булып

Күңелемдә калдың.

Ә шулай да синең хакта

Фараз кылучылар табылды:

— Бу, мөгаен, «Кыйсса-Йосыф»,

Болгар чоры бөек китабы!


Икенче бүлек

Болгар чоры —

Минем халкымның

Легендага әверелеп калган

Серле әкияте дә,

Бөек тарихы да...

Болгар чоры

Минем халкымның

Хәтеренә уелып калган сабый,

Балалык дәвере!

... Яңа эра, җиденче йөз —

Сакмалары
 буйлап Болгар берлеге

Әле тәмам тарала,

Әле тулып җыела.

Сакмаларның берсе китә

Днепр, Дунай ярына,

Икенчесе Идел буйлап

Менеп килә Чулманга,

Өченчесе кереп югала

Каф таулары артына...

Тагын җыела.

Берләренә йә кол булып, йә ияреп

Урман халкы кайта,

Берләренә — тау халкы,

Берләренә — башкасы!

Барысы бергә тупланганда болгар уллар,

Ныгый төшә баш ханның тавышы,

Хәзәрләр дә килеп ишек какмый,

Тынычлана

Алтын белән укаланган

Дәрья арты патшасы.

Әмма

Юк елларда мәрхәмәт,

Ничәнче ел инде көтүлеккә

Яңгыр төшми, тузан-өермә

Мал-туарны уңышлырак җиргә

Кудыра.

Озынайганнан озыная сакма,

Кайтып-китеп йөрү өчен

Юллар да ерагая...

Кубрат ханга хәбәр килде:

Чулман якка Идел буйлап киткән

Көмеш улның — болгарның

Кире кайтыр сакмаларын,

Төп юлларын

Кисеп үткән Хәзәр каганы.

Калды,

Өзелеп калды сөекле ул,

Әллә исән,

Әллә тере...

Ярдәменә асыл егетләрне

Җибәрәсе иде!

Ә мондагы утарларны кемнәр саклар?

Дунай сакмасына киткән улы

Быел тагын кайтып җитмәде,

Әгәр инде аның юлына да

Аркылы төшә-нитә калсалар,

Ике кулың

Төптән шарт өзелер.

— И Тәңре, сакла улларымны?!.

Килмәде шул елы,

Куян елы —

Аннан ничек

Көтмәк кирәк инде мәрхәмәт?

Кубрат ханның көчләр бирештеләр,

Ныклык беткән иде буында,

Бары дан һәм акыл тота иде

Бу Берлекне кысып кулында.

Ә көч 

Күптән улларына күчеп,

Алар өчен хезмәт итә иде.

Уллар

Акыл урынына

Тәвәккәллек белән эш кылалар.

Әсфәруһны кара —

Чирүендә-йортында

Нәселендә күренмәгән

Урман халкы — славяннар:

Без дә болгар диеп йөриләр...

Нәрсә карый,

Ул юашмы,

Әллә болгарларга

Урман халкын кушып

Көчәермен дигән уйдамы?

Ярар,

Ни булса да булыр,

Иң кирәге — үз-үзеңне саклау...

Авыр еллар!

Кубрат хан,

Чатырыннан чыгып,

Көнбатышка күзен текәде.

Соңгы шашып алару белән

Батып бара иде кояш —

Көн терәге.

Идел ягы салкын иде,

Җан өшеткеч...

Өмет уты килә иде көнбатыштан,

Әмма ул да

Сүнә барды,

Сүнә барды шәфәкъ,

Суына барган көек сөт шикелле.

Төн борчулы үтте,

Нишләргә соң,

Киселеп калды җанның яртысы —

Өзелеп китте

Идел сакмасы.

Икенче көн
Әсфәруһтан хәбәр килде:

Кайта!

Карт атаның күңелендә

Ярсып типте шатлык авазы:

Кайта!

— Мең рәхмәт Тәңремә,

Сүзем акланды!


   * * *

Әсфәруһның,

Карап торуга,

Бөтен тәне йончыган иде,

Ябыккан.

Җирән аты да

Тәмам калган иде сөяккә.

Нәрсә булган,

Тагын кемнәр шушы ир җанның

Юлларына аркылы яткан?

Утырышты аксакаллар,

Кубрат хан сүзсез иде,

Карт атаның йөзендә

Буталган иде тормыш эзләре.

Сүзсез дөнья, телсез дөнья

Хөкем сөрде...

— Сөйлә, нәрсә булды?

ХАН ӘСФӘРУҺ:

— Атам, аксакаллар — Тәңре уллары!

Сезнең алда мин җаваплы...

Ашыгып кайтуымның бар сәбәбе —

Минем буын сакма халкы

Кире кайтмас булып калды,

Бөек Болгар җире, Тәңре

Гафу итәрме соң?

Халкым,

Дунай ярларында урын алып,

Шунда калды.

Сакма буйлап анда барган чакта

Үзара ызгыш-талаштан

Тәмам арган урман халкы

Минем якка авышты.

Инде халкым,

Төрек баласыннан битәр,

Славяннар белән тулды.

Алар әзер

Бер йодрык булып,

Болгар булып бергә яшәргә!

Атам, аксакаллар, Тәңрем,

Ихтирам ит,

Үз йортымны әзер корырга

Дунай итәгендә...

КУБРАТ ХАН:

— Огыланым минем,

Нинди үкенеч, нинди яралар

Алып кайттың ак атаңа?

Күпме көчем,

Күпме җаным салган

Олы йортны нигә вакларга?

... Белә идем бу сакмалар

Буйлап таралуның

Мең җәфасы булачагын!

Инде

Бер кулымны кисте хәзәр,

Икенчесен,

Олуг улым, синме кисәсең?

Улым Әсфәруһ —

Бабаң Фәруһ рухына диеп,

Бабаң кебек олы йортка

Бәхет китерерсең диеп

Кушкан идем сиңа шушы исем!

ХАН ӘСФӘРУҺ:

— Атам,

Мин гаепле синең алда...

Теләсәң — кис башым!

Халкым калды анда,

Кайтмас булып калды,

Мин аларның ханы —

Синең колың...

Тетрәнде Кубрат хан,

Биреште йөрәк,

Үзең күтәргән йортның

Череп баруын

Күрүдән дә нәрсә хәтәррәк?

КУБРАТ ХАН:

— Ярый,

Тәңренең бирмеш көне шушы булган
Ахры,

Болгар халкы таралуга

Дучар булган...

Ә Идел сакмасын кем торгызыр?

Улым Алып,

Батыр улым

Өзелеп калды,

Кем коткарыр?..

БАТБАЛ:

— Үзем барам!

КУБРАТ ХАН:

— Ә төп Йортны кемнәр саклар?

Хәзәрләрнең мәкере тирән,

Башта каган кулны чабып өзә,

Ә аннары

Сакалыңны кисә —

Хәзәрләрдән син башканы көтмә!

АКСАКАЛЛАР:
— Тәңренең изге улы!..

Болай да таркала барган

Олы Йортны сакла!..

Олы Йортны

Бүре авызына ташлама!

КУБРАТ ХАН:

— Яхшы, аксакаллар,

Сезнең сүзне саныйм өстенгә:

Улым Батбал бар чирүе,

Йорты белән кала

Варисым булып Бөек Болгарга!

Инде минем көчләр таркау,

Сизәм,

Гомерем дә инде өзелер...

Чү,

Шауламагыз,

Минем әйткән сүзем нинди —

Хакмы, ялганмы —

Сез үзегез яхшы беләсез!..

Әсфәруһ улым,

Аерса да Тәңрем сине миннән,

Корсаң да син үз Йортыңны,

Белеп тор:

Син Төп Йортка алдан бурычлы,

Син киткән юл —

Бабалардан калган Болгар сакмасы!

Синең юлың барыбер кире кайтыр

Бөек Йортка, 

Бүтән сукмак юк!..

Белдем, күрдем,

Син күптәннән инде

Үз уеңча фикер йөрттең,

Син күптәннән инде

Азлап-азлап

Калдыргалап кайттың

Болгар улларын

Дунай ярларында...

Менә инде сукты сәгать,

Сиңа үзең өчен Зур Йорт кирәк иде...

Ата-баба гадәтенә каршы килми генә,

Төп Йортны син тавыш-гаугасыз

Төпчек улга — Батбал улыма

Калдырдың...

Бусы — ирегең!

Ә тик менә

Алып энең бүре тоткынында,

Ә тик менә

Болгар Йорты көчсезләнә генә!

ХАН ӘСФӘРУҺ:

— Бөек атам?!.

КУБРАТ ХАН:

— Аксакаллар,

Салыгыз уй бизмәненә:

Әсфәруһка бирергәме Йортын,

Әллә инде

Тез чүксенме?..

КАРТ АКСАКАЛ:
— Тәңре улы!..

Әсфәруһ хан минем бизмәндә

Җиңеп чыкты:

Ул да Болгар җирен

Шактый киңәйтте...

Яңа Йорты —

Безнең берлек өчен

Терәк булсын!

Ә аннары,

Мөмкинме соң калдыру

Яңа Йортны үз атасыз?

ИКЕНЧЕ АКСАКАЛ:
— Тәңре улы, ханнар ханы,

Бүлмә Бөек Йортны,

Безнең берлек — үзе терәк,

Ә Әсфәруһ — угыл хан,

Бу имәннән куйган терәккә

Балта чапса кирәк...

... Сүзләр күп булды.

КУБРАТ ХАН:

— Тыңла, Бөек Йорт!

Минем әйтер сүзем шушы:

Тәңре язган икән

Әсфәруһка Йортын корырга,

Корсын!

Күрәм,

Кайтмас инде Бөек Йортка кабат

Бүленеп киткән болгар уллары —

Куян елы.

Ә Төп Йортка хуҗа булыр,

Гадәт тә шул, күрәм тагын,

Тәңренең язганы да шушы —

Ата булыр Батбал...

Тик менә

Җаным әрни, каным укмаша,

Алып батыр ярдәм өмет итә,

Идел юлы күчкән тәмамысын

Явыз ният каган кулына.

И Тәңрем,

Нигә миңа хөкем шушы —

Яралы улга ярдәм итү өчен

Ата арысланның

Юк кулында мыскал, бераз көче...

... Тиран ата елап җибәрде.


    * * *

Алып батыр яраланган иде,

Чирүе дә һаман чигенде...

Киселеп калган сакма —

Ата Илгә кайту ерак иде.

Көмеш болгар халкы

Тәмам арып,

Чулман ярына барып егылды.

Көннәр

Бозлы юеш яңгыр ташыды.

Чуар халык —

Бер өлеше төп болгардан,

Бер яртысы кыпчаклардан,

Бер өлеше хәзәрләрдән качкан хәзәр,

Бер өлеше...

Күпләр!

Ә Ил Атага юл ябык.

Ә шулай да

Яу да чапмый, кысмый иде

Хәзәр каганы,

Килер кыш, ахры,

Кисте синең, явыз, хыялны!

Ә халыкка ышыкланыр урын кирәк иде,

Кирәк иде дивар...

Яралы ул Алып акрын гына

Күзен йөртте төнге учак өсләреннән.

Дивар!

Мең яшәр имәннәрне екты халык,

Корды торак,

Корды коймасын.

Торды шәһәр — Болгар,

Кимерчәк кенә булса да,

Дүрт диварлы иде,

Торыр өчен урын иде.

Әгәр бу кыш сау-сәламәт үтсә,

Бәлки көчләр бераз ныгыса,

Бераз угыз-кыпчак кушылса,

Сакманы да кабат кулга

Кайтарырга мөмкин булыр иде.



* * *

Кыш гаять тә авыр, чиксез озын булды,

Өшеде тән, өшеде мал...

Һәркем җаны белән язны көтте,

Суыкларга чыдый алмаган

Күпме тирмә учак булып янды.

Болгарларны тик бер хыял тотты —

Ярдәм итәр беркөн Ил Ата...

Ярдәм ашыкмады!

Яз!

Күпләрнең өмете син килүгә

Өзелгән иде инде,

Күпләрнең хыялы син килүгә

Сүнгән иде инде,

Хәзер килмәсәң дә

Була иде инде!

Ә син — 

Килдең,

Йә Тәңре,

Мәрхәмәтең белән

Нигә соңлап көлдең?

Бераз тернәкләнгән иде маллар,

Агач кайрысына караганда

Татлырак иде яшел үлән.

Ә югалтулар?

Санау мөмкин иде

Йөзләр белән.


   * * *

Җәй уртасы иде, бер үк көнне

Ике хәбәр илне кузгатты:

Беренчесе шатлык иде,

Зур бер төркем кыпчак кабиләсе

Болгар илгә килеп кушылды,

Бераз мал ишәйде,

Бераз көч-куәт тә менә күбәйде...

Икенчесе хәтәр хәбәр иде.

Иртән

Хәзәр яктан менгән кәрван

Яңа күтәрелеп килгән

Шәһри Болгар капка төбенә

Кыюсыз гына килеп туктады.

Сәүдәгәрләр яһүдидән иде...

Белештеләр:

Монда сәүдә өчен

Уңай урын иде.

Аз халыкка

Сатып була иде ни барны,

Алтын-көмешнең

Бер сынык ипи,

Бер калҗа ит алдында

Сукыр чагы иде.

Үзе чыкты Алып хан

Сәүдәгәрләр каршына:

— Кайдан килеш?

Ә-ә, хәзәрдән?..

Кисеп-асарга!..

Сәүдәгәрләр

Баш тиңелтен җиргә тезләнде:

— Ярлыкачы, бөек хан?..

Бездә күңелебездә йөрткән,

Сиңа диеп илткән,

Кубрат улы,

Олы хәбәр,

Җирне-күкне кузгатырдай хәбәр бар!

Атаң — Бөек Болгар ханы үлде!

Агаң Әсфәруһ хан

Дунай ярларына китеп югалды,

Энең Батбал хан

Хәзәр каганының тезенә

Килде, баш орды...

Авыр иде хәбәр,

Хак иде...

Мең омтылыш, мең хыялны

Бер селтәүдә

Кисеп үткән хәбәр иде.

Ханның

Ярасында күптән сүнгән сызланулар

Укшу булып кабат кузгалды.

Ил Атадан аерылган,

Канатлары борылып каерылган

Алып батыр

Җан сызлавын җыеп

Тезләнде...

Әле ярый

Вакытында күтәреп алдылар!

Кем күтәрсен —

Халкың күтәрмәсә?


Өченче бүлек

Көз — яралады,

Кыш — өшетте яраларны,

Яз — торгызды,

Җәй — күтәрде!..

Тернәкләнде халык...

Әллә курку, әллә берлек

Беләкләрдән тотып күтәрде,

Күтәрелде Болгар —

Агач диварлы булса да,

Суык җилдән,

Кискен уттан җанны саклады.

Инанганнар әйтте:

— Тәңре юлы — шушы!

Куәтлеләр әйтте:

— Язмыш безне үзе

Яңа Болгар даласына

Кул-аяктан тотып бәйләде!

Шактый чуар булган күндәм халык

Ныгып-ныгып бергә укмашты,

Ыруг-кабиләдән килгән канун,

Ата-баба гадәтләре

Челпәрәмә килде:

Болгар белән кыпчак, угыз —

Барсы бергә бердәй кушылды.

Идел-Чулман тамагында

Күтәрелде дәүләт —

Чулман Болгар дәүләте.

Җилләр исеп торды,

Еллар кичте,

Сез дигән кем инде сингә күчте,

Алда иде кабат күтәрелү,

Алда иде әле

Шәрык дөньясына баш ору...

Әмма ни булса да

Исән иде буын,

Исән иде болгар егәре.



* * *

Менә тугызынчы гасыр — чор исәбе,

Йөзәр еллык яраларга саулык биреп,

Болгар җиренә дә

Үз игелеген Тәңре китерде...

Инде хан Алмушның үзе өчен

Кубрат, Алып чоры

Әкияти бер хакыйкать 

Кебек кенә килеп ишетелде,

Хакыйкать тә шактый башка иде.

Кирәк иде башка терәк,

Ныклы иман,

Кирәк иде яраларны оныту,

Кирәк иде Йортны

Шактый ныклы итеп ныгыту.

Киңәйде ил,

Зурайды Йорт,

Бер-бер артлы

Буртас, башкорт, чирмеш

Һәм башкалар инде үз булды...

Болгар иле

Азия һәм Авропа арасына ятып,

Әле берсен,

Әле икенчесен

Салкын ачы җилдән,

Туры уктан

Булдыралган кадәр саклап торды...

Мең янса һәм мең кол булса —

Барыбер

Болгар 

Болгар булып күтәрелде.


Тәмам сүз
Минем халыктан булган һәркемнең

Маңгаенда

Уелып калган тирән эз бар...

Сорамагыз ул нинди эз!

Болай да аңлашылыр,

Буыннардан буыннарга күчеп килгән,

Баш сөягенә сырлап язылган

Авыр язмышларның эзе ул!

... Мөселманга Мәккә изге,

Изге шәһәр Мәдинәсе,

Ә мин хаҗ кылам Болгарга,

Болгарым — җан җылысы!

Болгар!

Синнән күпме хәрабәләр калган...

Болгар,

Синнән барыбер,

Янсаң,

Көл булсаң да —

Ташлар калган,

Кабер ташлары...

Бу ташларның инде күпләре

Яңа дәүләтләрнең чаңы өчен

Нигез ташы булган...

Болгар,

Ташларың нинди алыплар,

Ташларың түземлеләр —

Олы-олы дәүләтләрне

Сыртларына салып күтәргән.

Мөселманга Мәккә изге,

Изге шәһәр Мәдинәсе,

Булсын!

Ә мин хаҗ кылам Болгарга,

Болгарым — җан җылысы!




Болгар — Казан, 03.06-17.07.86.

ГҮЗӘЛЕМНЕҢ КҮЗЕ КЕРФЕКЛӘРЕ



Поэма



Башлам

Кул бирешеп исәнләште май кояшы

Чәчәкләр һәм гөлләр белән

Эре генә...

Инде язның соңгы тамчылары кипте,

Инде ташкыннарның җыры

Чәчәкләрнең дәрте белән алышынды...

Сагынылган-сагындырылган көннәр

Җан кочышты самим хисләр белән

Һәм көн көлде...



1
         Керфек ачылыр чак

Көн керфеген какты самим елмаеп —

Таң беленер чак,

Мәк гөлемнең ирененә

Чык шәрабы кунган...

Чак кына түз инде, былбыл,

Изге мизгел,

Аннан сузарсың җырларың,

Күңелнең болай да моңга

Тум-тулы шигъри чагы...


Теше сыкрауданмы,


Җаны сызлануданмы —


Койма арты маэмае


Шыңшый-шыңшый өреп куйды:


— Һау-һау, гөнаһ шомлыгы!..

Һәм кузгалды дөнья...



* * *

Үрелеп кенә нәни кызчык

Зур кояшның чәнчә бармагыннан

Тотып исәнләште, һәй,

Үзе көлә челтер-челтер...

Әй нәни, нәни нәни!

Син яшисең

Гомер биргән әнкәеңә:

— Әнием,— дисең,— әни, мәми!

Һәй,

Ач күзеңне, әнкәсе,

Нарасыең уянган!

Чү-чү!

Сак була күр,

Тавышланма —

Сабый үзе белә

Кая әнкәсенең мәммәсе...

— Аша, нәни!..

Тагын нарасыйның күзләр йомылды.



* * *

Сихри чак...

Тургайлар

Кояшның нурыннан чигелгән җәймәне

Басулар, болыннар, кырларга

Күтәреп-күтәреп илтәләр,

Иртәнге чык белән юынган игеннәр

Кояштан ояла-ояла

Күлмәкчек кияләр...

Чәчәкләр иренеп, тартылып, сөелеп

Керфекләр кактылар

Һәм тагын йомдылар,

Һәм тагын, һәм тагын...

Һәм инде иркәләр тәмамын

Күзләрен ачтылар,

Гөр килеп елмаеп-сөелеп,

Чык-көзге алдында борылып-сарылып,

Бизәнеп алдылар.


* * *

Серем бар, Таң кызы

Иренеп керфеген какканда

Сөйләми һәм әйтми калалмыйм,

Серем бар!
Сөрмә тарткан күзләреңдә

Табигыйлек белән хисләр кавыша.

Серем бар!..
Чак кына кагылсаң

Сөрсеме коелыр иреннәргә

Ирен кочып сөйләр серем бар,

Тыңла!..

Ишетәсеңме,

Минем серне саба җиле кочып,

Чәчәкләргә сибеп үтте,

Ишетәсеңме,

Чык шәрабы серем булып,

Мәк гөлем,

Бәгыреңә үтте...

Чү!

Өзмә җырлар чишмәсен!..

Күрәм, син ишеттең,

Ишелеп китте

Энҗе яшьләр төймәсе...

Берәү, икәү, өчәү...

Җидәү —

Җиткән кызга җиде бәйләм,

Җиде сандык бирнәсе,

Кемгә бирер әнкәсе дә,

Кемгә бирер әткәсе:

Кызлары үсеп җиткән!



* * *

Миңа, ахры, язмагандыр бу дөньяда

Яшәргә

Мәхәббәтсез һәм сөюсез,

Көенүсез...

Чык тамды җиргә — күз яше

Мәк гөлемнең керфегеннән,

Үренеп кенә иелеп алдым,

Күңелем диңгезенә салдым —

Энҗем булсын йөрәк түрендә,

Энҗем булсын, энҗем!..

Еллар үтәр, беләм,

Көннәр кичәр,

Бер сагынып кына сөйләрмен:

— Йөрәгемнең түрләрендә,

Күңелемнең диңгез төпләрендә

Синең күз яшь, гөлем —

Энҗе бөртеге...

Бер сагынып кына сөйләрмен,

Сагышымнан шашып,

Җирне кочып елармын да,

Шаулы диңгеземә түзә алмый,

Ахры, белмим...

Белмим —

Мәк гөлемнең күзләрендә

Эре-эре кайнар күз яшь —

Энҗе бөртеге!

Үрелеп кенә

Җылы учыма алыр идем,

Араларда Урал таулары,

Араларда еллар газабы...


 * * *

Еллар... 

Еллар...

Бер-бер артлы

Кешеләрне,

Яңа буыннарны үстерә!

Әле генә керфек кактың,

Әле генә син нарасый идең,

Инде

Гашыйк җанга өстәп-өстәп уйлар салып,

Син — Мәк гөле,

Урам ташларына түгел,

Минем бәгыремә

Кадак үкчә, каю читек белән

Чәнчеп-чәнчеп үттең.

Сызыла ярам,

Бары күз яшь дәва:

Тама, тама, тама...

Һәрбер тамган җирдә

Мәк чәчәге шытып:

— Ниләр кылыйм, егет,

Синең юллар — кисек,

Параллельләр кебек

Сез янәшә,

Тик тоташмый куллар кулга

Сезнең язмыш,— диеп,

Нидер теләп кала.


  
* * *

Әйтәләр, имеш, кайдадыр галәмдә

Параллельләр кисешә,

Кулга кул тотыша...

Әйтәләр!

Ә җирдә

Параллельләр үзе килеш кала...

Юатмагыз,

Юатудан ерак инде мин,

Җир кешесе булып яшим икән,

Миңа монда параллельләр кисешүе кирәк...

Бары

Җирнең кануннары

Үз көенчә генә кала килә.

  Керфек очларында уклар

Ук артыннан угың кададың да йөрәгемә:

— Язмышың шул,— диеп кире бордың,

Ә кулымда бәйләм-бәйләм,

Бәгыремдә шытып үскән

Чәчәк —

Шигырьләрем иде:

Алдың...

Белмим әмма

Саф чәчәкләрнең исен тойдың микән?

Белмим әмма

Саф шигырьләрдән сагышым сиздең микән?

Әллә...

Чү!

Кан саркый йөрәк ярамнан,

Мин яралы барс шикелле

Шыңшый-шыңшый әрним,

Ә шулай да

Елмаерга хәл бар әле миндә:

Мин язмыштан көлмим,

Үкенмим...


* * *

Язмыш...

Мин язмышны үзем чигәр булып

Үсеп,

Балкып кына килгәндә,

Әллә ничек кенә нидер булды,

Сызылып китте күңелгә ук —

Инде йөрәктә ут...

Салкын иде каным,

Айнык иде акыл,

Үлчәп кенә атлар өчен

Инде әзер идем, 

Менә

Барысы югалды,

Барысы таркалды:

Йөрәгемне ут алды,

Җаным яраланды.

Бөркет булып күтәрелеп килгән җирдән

Күңелемне сагыш алды,

Синең керфегеңнән очкан уклар

Ул бөркетне яралады.

Ярам әрни,

Һич төзәлми,

Ачыла-ачына сызлый...

Күзләремә карап көлмәгәннәргә —

Рәхмәт!

Йөзләремә карап борчылмаганнарга —

Рәхмәт!

Мин ярама табип эзләмим:

Яки мәңгелеккә сүнәм,

Яки

Мең кабат балкып тереләм,

Күтәреләм...

Мин тормышны мескенлектән өстен куйдым,

Үлгәндә дә җиңә-җиңә үләм...

Янам,

Янган саен су сибәләр,

Ә мин — янам,

Ялкынымда еллар авазы,

Мин

Иң нечкә кылларга кадәр

Мәхәббәткә,

Мәк гөлемә гыйшкым белән тулган!

Тартыла да кырт өзелә

Тормышыма бәйләп куйган җепләр,

Барлык теләк, барлык омтылышлар

Миннән читтә кала...

Яшәешем бер моң гына,

Мин бер кораб

Киң мәхәббәт диңгезендә...

Һич ярга чыгармый мине,

Гел каядыр ул сөрә,

Кулларына күтәрә дә

Упкыннарга ыргыта,

Әле чайкый,

Күзне буа,

Дулкыннары белән коча,

Әле тынып ала да

Бер ялгызым калдыра.

— Кая барыйм?

Упкыннары,

Дулкыннары — җиңелрәк,

Мең бәла белән шиктә тота, әмма

Тынып калгач,

Елмайса да дөнья,

Ялгыз җанны телеп-телеп уза

Көтелмәгән тынлык...

Тынлык,

Мәхәббәт өчен — үлем,

Сөю өчен бетү, җимерелү ул —

Тынлык!


* * *

Тып-тын,

Соңгы яфракларны кагарлык

Җил дә юк иде —

Көз көне...

Чишмәләргә төшеп сулар алдың,

Кем тотты:

— Ярдәм итимче,— дип,

Әллә чиләктән,

Әллә инде

Йөрәк кылларыннан...

Калтыранып куйды,

Ничек түзде

Түгелеп китми йөрәккәең?

Син әле ят бер дөньяга

Ишек кагу өчен

Якынлашкан гына идең

Һәм

Күпме үтендең күзләреңнән

Карама дип,

Күзләмә дип,

Күпме үтендең иреннәрдән

Иреннәрен эзләмә дип,

Оят бел дип...
Оялдың,

Оялган саен кызардың,

Кызарган саен ут салдың

Йөрәгеңә

Һәм

Нинди төпсез упкын,

Нинди мизгел?..
Иреннәрне

Ирен кочты

Һәм оялып куйды чишмә,

Бер мизгелгә бар да тукталды,

Иреннәр кочышты чак кына

Һәм

Яңадан кузгалды бар дөнья,

Башка дөнья...


* * *

Көрсенеп куйды күңел:

Бу дөньяда сөю булмаса,

Нишләр иде бу кешелек?..

Беләм,

Таммас иде утлы яшьләр лаф орып,

Атылмас иде күкләргә

Дәрт очып гашыйк җаннар,

Адашмас иде сагыш-кайгы арасында ике күз!..

Кешелек —

Гыйшык уты белән яна-яна,

Яралана-яралана ныгый вөҗдан —

Хисләр белән.

Гыйшкы-гашыйк,

Сөю-мәхәббәт —

Рәхим ит,

Кешелек бакчасының чәчәккә,

Гөлләргә күмелер чагы!

Мәҗнүнме син, Фәрһадмы,

Зөләйхамы — кайсысы?

Кем булсаң да

Син барыбер шул бакчада

Хушландың гына бары!

Беләм,

Ул бакчага былбыл кунмый калмас,

Җырын сузмый калмас,

Һич югы

Шагыйрь шигъри җанын бизәр,

Гөлләренә багып аһ-зар килер,

Болай да өзелгән үзәген

Тагын мең кат, кабат өзәр...

Өзсен дә өзелсен —

Шуңа да шагыйрь бит ул!

Тилмерсен, янсын, көйсен —

Шуңа да кешелек хисләрен

Күкрәктә йөртүче ул!


Менә бакчага ул керде, ул!..


Шаярып бер көлде, елмайды,


Күкрәгендә кызлык горурлыгы


Тибрәнде адашыр йөрәген кочаклап,


Куллары үрелде...

Җитешми дә калдым, юкса

Өлгергән дә булыр идем дәшәргә:

— Кермә мәхәббәт бакчасына!..

Юк инде,

Ул узды,

Җитешми дә калдым әйтергә:

— Узма!

Мәхәббәт бакчасы мәңгелек

Газапларга күмә,

Күмә!..

Юк инде, ул керде,

Гыйшыкстанда тагын бер гөл артты —

Мәк гөле!

И шагыйрь,

Бакча аша сукмак үтсә,

Килгән берәү

Җиңел генә керми үтәрме?
Бу тормышның бәхет бакчасына

Яшәү белән яшәр кеше

Күтәрелеп бакмый,

Түргә үтми,

Белмим, калырмы?

... Бакчаларда чәчәк керфек кага —

Күңелләре тулы утлы хисләр,

Күз йомалмый айлы кичләр,

Кичләр...



* * *

Кичләрдә яшь йөрәкләр кавыша,

Серләшәләр...

Мәхәббәт чәчәге ачылыр өчен

Кояш түгел,

Йөрәгеңнең җылы булуы кирәк,

Йолдызлар, чишмә, җил белән

Сөйләшә белү кирәк...

Кичләрдә күз йомып чәчәкләр серләшә!



* * *

Синең кашың — җәя, керфегең — ук...

Укка каршы ачык күкрәгемне куйдым,

Кадалды,

Яралады...

Үкенмим,

Үзем теләп алган яра!

Бары

Төннәрдә сыкрап куям:

— Йөрәгемә ук кадалган,




ут алган!

Сәерсенмә,

Син аткан ук йөрәгемдә

Гөл булып яфрак тибә...

Сәерсенмә,

Нишлим...

Утлы йөрәк мине мәҗнүн итеп,

Акылсыз баш итеп

Сахраларга куа.
Ят кебек бу тормыш миңа,

Ят кебек яшәешем,

Дусларымнан мин читләшәм,

Көннәремнән!


Ә бакчада гөлләр чәчәк ата,



Өзәргә дип үреләм дә


Нигәдер туктап калам...


Үссеннәр,


Өзелгән чәчәкләр сагышын


Күмсеннәр!

  Керфек очларында сагыш

Май кояшы сүнде, сүрелде,

Өзлекте көн

Кар эченә чумып...

Агач яфраклары керфек ачкан иде,

Ак кар ятты күз яшьләрен туңдырып.


* * *

Нигә син

Майда кар яуганны күреп

Кайгырасың, җаным?

Нигә син,

Кышта яңгыр койса,

Офтанасың, җаным?

Нигә син

Җәйдә кырау төшсә игеннәргә,

Лаф орасың, җаным?

Табигатьнең бирмеш көне шулай булгач,

Нишли аласың кайгы-хәсрәт белән генә,

И самим җаным?..


* * *

Үрелеп үскән мәхәббәт чәчәгенә

Кар явып үтте —

Туңдым, өшедем.

Калтыранган куллар белән

Кояшка үрелдем ялварып:

— Ит мәрхәмәт?

Тәмам шиңеп,

Төссезләнгәч бар торышым,

Беләм,

Ачарсың син, кояш,

Мәрхәмәтле күзең карашын,

Әмма соң булыр, соң...

Соңарган көннәрнең җылысы

Җылытмас бәлки җанымны,

Соңарган көннәрнең балкышы

Нурлатмас бәлки җырымны?

Гыйшкын чәчеп чәчәк

Кигән иде таҗын,

Суык алды җирне,

Яшәү ямен бозып

Майда кар төште...

Исте җилләр, котып җилләре...

Әйт, табигать,

Тагын нинди сынауларың бар?

Сынауларыңа түзәрмен дә,

Әмма

Аерылу сагышларын

Ничек атлап үтәрмен?..


* * *

Чигелә чәчәк ваклап-ваклап —

Кыз кемгә яулык чигә?



Сагышларын сала-сала, 

Кайгыларын төйнәп куя,

Сагынуларын сөйли-сөйли

Кыз яулык чигә —

Сөйгәненә!

Сагышлары — алсу чәчәк,

Кайгылары — төен-төен,

Сагынулары — бәйләм-бәйләм,

Кыз яулык чигә...


* * *

Ничәнче тапкыр кулыма каләм алып та

Әйтер сүзем яза алмый калдым,

Күңелем тулы мөлдерәмә яшь иде —

Йөрәгемне диңгез кочагыннан йолып,

Сахра газапларына кабат салдым.

Белдем,

Үзем ишетеп күрдем,

Уттай өтеп алды тәнемне

Синең кулың,

Күзең белән күзләремә текәлдең дә

Уттай өтеп алдың җаным!

Керфек очларыңа

Сагыш кына эленеп калды...

Менә

Яулык очың белән генә сыпырсаң да

Сагышларың китәр төсле иде,

Сөрттең күзләреңнән яшең,

Әмма

Керфек очларында сагышларың

Эленеп калды.

Һич чарам юк,

Һич юатыр сүз табалмыйм,

Кулың белән

Сузыласың да кулларыма —

Көйдерәсең,

Күзең белән

Үреләсең дә күзләремә —

Көйдерәсең,

Син — ут!

Кочсаң да, кочмасаң да

Мин барыбер

Шундый ук ут кочагында.

Сүрелсәм дә,

Азга гына сүреләм дә

Синең күзләреңнең очкыныннан,

Синең кулларыңның кайнарыннан

Тагын кабынып китәм...

Тәннәреңә кояш йөгертелгән,

Күкрәгеңдә ут ялкыны, беләм,

Һич тә сүндерәлмим!



* * *

— Әттәм,— диеп йөгереп килеп,

Кулларымнан күккә күтәрелде кызым,

Очып-очып кабат кунды,

Кызым —

Ак күгәрченем минем!


Бакчаларда чәчәк — мәк чәчәге,


Керфек очларында сагыш — күз яшьләре,


Иреннәрдә бер сүз:


— Яратам...

Моңланам да сагышланам,

Ник, ичмасам, уйларымны-сагышларымны,

Җилләр, алмадыгыз?

Сезгә биреп карадым,

Әллә йөрәгем буш калуы

Өркеттеме сезне?

Сүзләремә колак салып җилләр тынды,

Алдылар да сагышларымны,

Татлы уй-хыялымны

Һәм киттеләр...

Инде

Җилләр артыннан мин куам,

Бушап калган күңелем ялтыратып

Шәрран ярам:

— Бирегез, бир, минем сагышларны,

Бирегез, бир, авыр уйларымны,

Бирегез, бир...

Җилләр

Биштәр-биштәр сагышларны,

Дәү-дәү капчык авыр уйларны

Ташладылар минем янга илтеп,

Хәзер торам карап

Тау-тау сагыш-уйларыма

Ничек кенә күтәреп алып китим диеп:

Үз сагышларым,

Заман сагышларын,

Халкым сагышларын.

Җилкә киңлеге генә аз,

Күңел киңлеге кирәк!



* * *

Керфек очларында сагыш,

Чәнчә бармак аркасына сөртеп алдым —

Күз яшьләре — таҗ,

Елмайды:

Кашлы йөзек итеп кидем.

И мәк гөлем, гүзәл җаным,

Инде уртак сагышларым,

Инде уртак авыр уйларың.

Миңа күчкән күз яшьләрең —

Кашлы йөзек,

Миңа күчкән сагышларың —

Шигъри йөзек.


Бакчаларда чәчәк — мәк чәчәге,


Елмая да миңа карый,


Учларымда кашлы йөзек,


Йөрәгемдә аның күз яшьләре...

Яратасың, беләм, әмма нишлим:

Безне тормыш үзе аерган,

Араларда — таулар:

Еллар газабы!

Бүген генә

Безне кавыштырыр өчен

Ел исәбе чакка туктап калган.

Ә бит

Безнең җаннар бер үк үрмә гөлнең

Бер үк чәчәкләре шикелле,

Бер үк сагышлардан сулар эчте,

Бер үк сөю белән балкыды.

Аяусыздыр бәлки безнең хисләр,

Бу тормышка бәлки

Бармак төйнәп, йодрык болгыйдыр?

Бәлки безнең бу сөю дә

Бер гыйсьянлыктыр

Тын агышлы мәгърур тормышка?

Бәлки-бәлки...

Әмма шуны беләм:

Без горурбыз янып сөю белән,

Без горурбыз

Упкыннарга тартыр хисләр белән!

   Елмаюлы күзең керфекләре

Әллә ничек кенә үзгә итеп,

Әллә ничек кенә үз итеп

Учларыңа мине алган кебек

Җып-җылы итеп сөеп елмайдың...

Яннан узып барган җилгә генә

Утырып кына, чиксез күкләргә

Күтәрелеп китәрдәй үк булдым.

Ә нәрсә җил, үзем

Сине кочкан хисләр белән бергә

Исәрләнеп, 

Акылымнан тәмам язып,

Кая омтылганым белми йөрдем:

Газап, әлбәт, газап...

Сөю чишмәсеннән сулар эчү

Сүндерерме йөрәк утларын?

Гыйшкы Мәҗнүн уты утмыни ул —

Менә

Мине кочкан ялкыннарга

Ул бер янып карасын!


* * *

Керфегеңә эленеп калган

Чак сагышлы елмаю...

Тимә,

Сөртмә!

Бу әле тик

Кояш чыгу алды —

Ай бату...

Керфегеңнең көләч чыкларының

Кояш белән нәкышләнер чагы алда,

Алда әле сагыш газапларың,

Алда әле сөенү-кайгыларың!


* * *

Күзгә күз текәп көттең,

Әйтер диеп көттең серле сүзен...

Ә ул, ахры, ялындыра белә —

Эндәшмәде,

Керфекләре яшерде

Диңгез кебек упкын тирән күзен.


* * *

Эһ син, йөрәк!

Үзең шундый олы,

Үзең шундый текә һәм җитди,

Ә көтелгән сүзнең әйтелмәве

Әйләндерде

Артын алга мәгърур дөньяның.

Кысан төсле булды ачык һава,

Шыксыз кебек булды яз җиле,

Ә бит

Кулларыма саклап алып кына

Кочаклыйсы идем мин сине!

Инде

Сыкрап кына янды күңел уты,

Тын гына моңга сардым...

Һич уйламыйм:

Яратамы,

Әллә яратмыймы?

Бары

Сабый бала кебек үксим,

Читкә куеп якты көннәремне.


* * *

Керфек очларымда шук елмаю,

Әйтче, гөлем:

— Кая сагышларың?

Тагын күңелең сандыгына әллә

Ябып куйдың

Сөю дәрт-моңнарын?

Ябып куйдың,

Тынычланды дөнья,

Газапламый намус, тугрылык:

Тынлык, тынлык!..

Тыныч тынлык үтәр,

Күтәреп алыр хисләр дулкыны

Һәм дә

Бар да шашар,

Ярсып типкән канны нәрсә басар?

Күңелдәге

Авыр ташның гына,

Беләм,

Җитмәс көче!

Тагын гыйсьян булып,

Шашкын булып атылыр йөрәгем...



* * *

Сахраларда гөлләр үсми, диләр,

Утта көям,

Күңелем тулы җилләр —

Сахра...

Шушы сахраларда гөлләр булып —

Хисләр кайнап шигырьләрем шыта...

Сахраларда гөлләр үсми, диләр,

Ничек кенә әле,

Чәнчи-чәнчи нәни бармаклары белән,

Йөрәгемдә шытып үсәләр.

Аз гына бер тамчы тамды исә,

Котырынып китеп,

Сагыш һәм моң белән күмәләр.

Белмим,

Озаккамы түзәр моңа җаным,

Озаккамы хисләр очкыны?

Шунысын беләм —

Җырлыйм,

Барыбер җырлыйм,

Җырламасам,

Тора алмыйм,

Яши алмыйм кичеп дөньяны.


* * *

Дөнья,

Сабый балаң — кулым сузган идем,

Күтәрер дә

Бер иркәләп күккә чөяр диеп

Көткән идем:

Елмайдың да көлдең,

Бер сабыйга юкка иркәңне

Син җәлләдең —

Әрнеп үпкәләдем.

Үстем,

Менә хәзер үзем җилкәле,

Һәр очраган сабый-нарасыйны

Күтәрәм дә кочам,

Иркәлим...

Әйдә, әйтсеннәр,

Безнең буын җиңеллектә генә,

Рәхәтлектә генә үсте,

Дисеннәр!

Имеш, безләр

Тормыш авырлыгын күрмәделәр...

Ярар,

Әйтсәләр,

Әйдә әйтсеннәр...

Көлүләргә, көнләшүләргә

Күптән инде, абзый, без күнеккән...

Дөнья,

Мыек әле

Салмак шытып кына килгәндә,

Бардым да мин синең каршыңа,

Исәнләштем.

Ә син

Хет бер юри күзең салмадың...

Инде үстем,

Һәр егеткә дәү кулымны биреп:

— Хәлләр ничек, энем,

Күтәр борыныңны!— дим,

Үзем

Колак очына кадәр

Сагыш утында кайныйм.


* * *

Сагыш уты кайнарлыгын

Кем кайгыга санасын?

Янган икән, әйдә, янсын —

Бер янганнан ни булсын!

Янсын, әйдә, янсын йөрәк,

Суынырга язмасын,

Суынырга туры килсә,

Димәк, көлгә калгансың...


Бакчаларда — учак,


Гөлләр дөрли,


Дөрли-дөрли яна


Ут очып,


Сагышларын кочып-кочып...


* * *

Елмаюлы күзең керфекләре

Бер карады сынап, ике, өч...

Елмаюлы күзең керфекләре

Бер карады сөеп, ике, өч...

   Керфек очларыңда ут җылысы

И сихри гөлем минем,

Гүзәл җаным —

Җылытасың мине өшегәндә,

Кочып утлар җылысына...

Инде кырау төшкән кебек идем,

Күтәрдең син

Кочып утлар җылысына.

Мин шагыйрь дә булмас идем

Бәлки,

Әгәр алмасаң син шунда

Утлар җылысына;

Мин сыкрамас һәм көенмәс тә идем

Әгәр

Булмасам шул

Утлар җылысында!

Ике учак дөрләдек без

Суык көннәр җылынсынга!


   * * *

Бу дөньяның сахраларын,

Туң җаннарны төреп,

Мәк чәчәкләр күз сирпеде күккә —

Керфек очларында ут җылысы,

Иреннәрдә, белмим, кемгә үпкә?


    * * *

Үпкәләгән иреннәрдә өзелеп калган сагыш,

Кем күтәрер?

Хисләр җылысына төренеп килде

Кичке балкыш...

Үрелеп кенә иреннәргә

Ирен хисе кавышты,

Үтеләсе көннәр — алда,

Кавышуның җылысына

Күмеләсе көннәр — алда,

Аерылышу алда, алда...

Хисләр җылысына иркәләнеп

Калган җаннар

Сөю утларына түзә,

Аерылышу

Газабына түзә,

Хыянәтле елмаюга — белмим,

Ничек түзәр,

Үзәкләрне өзә-өзә?..



* * *

Керфек очларыңа эленеп калган елмаюың

Ут булып чәнчи,

Өзә, өзгәли җанны...

Сөю газабына түздем,

Түзәм,

Аерылу газабына түздем,

Түзәм...

Керфек очларыңда хыянәтле елмаю!

Барлык газапларны синнән көттем,

Барча сынауларга әзер идем,

Әмма

Хыянәтне һич көтмәдем...

Мине утка төрерсең дә

Яңадан өстемә

Бозлы сулар сибәрсең дип

Кем уйласын?

Иреннәрең белән иркәләрсең,

Кочарсың да,

Хисләремне адаштыргач,

Күзләремне томалагач,

Хыянәт бозларына салырсың дип

Кем уйласын,

Кемнәр көтә алсын?


Бакчаларда гөлләр үсә иде,


Барысын да кояш коча иде,


Каян чыкты салкын җилләр,


Каян койды карлы бозлар?

Мин — чәчәк,

Кып-кызыл утта янган

Горур чәчәк...

Күмсен,

Күмә алган кадәр күмсен язда,

Майда җирне боз-кар,

Өшетсен,

Мин барыбер көнгә битем куеп,

Кулларымны күккә сузамын,

Мин барыбер

Ак кар өстендә

Утлы тап булып

Янып торырмын!

Әмма

Таҗларым гына коела берәмләп —

Кан тама:

— Икәү, өчәү...



* * *

Көннәр белән көннәр алышына,

Ел агышы күмелеп кала

Чорның ярларына...

Яңа кояш туган чакта

Балкыш үзгә,

Үзгә күңел башкачарак ашкынуда!

Ә бит

Таңнарда елап булмый,

Таңнарда елмаясы килә,

Зур теләкләр белән

Килә, исәнләшеп,

Күрешәсе мәгърур кояш белән,

Күрешәсе...

— Хәерле иртә белән!


Тишек түбә сарай ышыгыннан


Аваз салды тамак ерта-ерта


Әтәч,


Әтәчләнми тормас чакмыни?


Күтәрелде авыл


Әтәч хоры булып


Һәм


Саба җиле булып исте


Таш калага:


— Йоклап ята торган чакмыни?

Калаларда тәрәз иркен,

Ачып-ачып куясың:

Таңда кояш нуры белән

Саба җиле — кунагың!

Әгәр дә шунда салмак җил тынып,

Яңадан шашып китсә,

Әгәр дә шунда тәрәзәң

Өлгесен нидер чиртсә,

Шикләнмә, җаным,

Мин ул —

Сәламем булыр сиңа!

Син мине ташласаң ташла,

Көлсәң көл, үксет, елат —

Мин барыбер тугыры калам хисләремә:

Сөям, янам, көям,

Керәм сагыш диңгезенә!

Һәм

Таңнарда саба җиле булып

Талгын исеп, 

Бөтерелеп-бөтерелеп

Керәм,

Тәрәзә чиртеп килеп керәм

Син йоклаган,

Мәк гөл исе аңкып торган,

Сихри тынлык чуарлыгы белән тулган

Шул бүлмәңә!

Килеп керәм дә

Акрын гына

Иренеңнән үбеп үтәм,

Килеп керәм дә

Акрын гына

Билләреңнән кочып үтәм,

Килеп керәм дә

Акрын гына

Чәчләреңнән сыйпап үтәм...

Беләм,

Көнче ирең торып,

Тәрәзәңне ябар,

Беләм,

Пәрдәләрен корып томалар,

Ә мин

Килер таңга кадәр тынармын,

Ә син,

Иркәләнеп йоклап арыгач,

Иренеп кенә торырсың да

Сихри хыял эчләрендә

Шашып-шашып йөзәрсең:

Керфек очларыңда ут җылысы

Балкып китәр!

Бары

Гыйшык җаның, белмим, нишләр,

Өзелерме самим кылларың,

Кузгалырмы сагыш-моңнарың?..

Ни булса да түз, җаным!

Әгәр дә инде сабырлыгың калмаса,

Тәрәзәң ач,

Мине чакыр,

Бөтерелеп, очып, йөгереп

Мин җил булып килеп җитәрмен,

Җылы учларыма алып 

Кочармын да

Урлап алып китәрмен!

Әгәр инде ялгыш ишетмичә калсам,

Әгәр инде ялгыш йомшап китеп,

Таулар кочып үксеп елап калсам,

Ачуланма,

Иделемә төш!

Идел анам әйтер

Кай җирләрдә самим баласы!

Һәм

Кочагыңа синең атылырмын,

Ә аннары,

Идел дулкыннарын куа-куа

И шашармын,

Бәхетемнән тулып ташармын!

Әгәр инде

Бу юлы да ишетмичә калсам,

Кер бакчага,

Бакчаларда мәк гөлләре чәчәк ата,

Бакчаларда — мәк гөлләре!..

Димәк мин

Шул гөлләрнең арасында

Сагышланып,

Төшеп моңга,

Үксеп елыйм

Мәк гөлләре кочагында!

Капыл гына дәшмә,

Кирәкми,

Тыныч кына

Килеп утыр яннарыма,

Аз булса да

Бераз колак сал,

Аңларсың,

Син аңламый, кемнәр аңласын —
Янам

Нинди хисләр кочагында!

Тик  борылып китмә,

Озаккарак кал

Мәхәббәт-ут янында...
Керфек очларыңда утлар җылысы —

Күңелеңдә ташый, беләм, синең дә

Сөю газаплары сагышы!


Тәмам сүз

Тыныч кына сүнде кояш,

Күктә — йолдыз, ай балкышы...

Берәү сүнсә,

Меңнәр сүнми кала,

Мең шатлыгы кала тормышның;

Меңнәр сүнсә,

Иң кимендә берәү кала,

Меңнәр җылыткан кадәр

Җылыта күңел яраларын:

Бер шатлыгы кала мең тормышның!

Инде меңнәр, 

Сагышымны учларына салып,

Кайнарлыгы белән яналар...



* * *

Бер сагышны меңгә ваклап-ваклап,

Җемелдәде күз яшь —

Энҗе бөртекләре...

Мин уртада ярымай шикелле

Өнсез генә калдым

Аңлый алмый

Нинди хисләр мине өтәләде...


* * *

Бакчаларда — чәчәк, мәк чәчәге

Төнге тынлык белән серләшә,

Йөгереп кердем ул да анда диеп,

Хуш исләре адаштырды җанны...

Көттем,

Менә үзе, менә үзе килеп

Чыгар диеп көттем...

Юкка,

Бар да юкка!

Син килмәдең,

Күренмәдең...

Инде

Мәк гөлләрен коча-коча мин үксемим,

Еламсырап

Күздән яшьләремне сөртмим,

Бары

Килер елларга күз төбәп,

Күңелем белән сагышланам,

Сүзгә-сүзне бәйләп

Йөрәгемә эндәшәм:

— Башка

Гөлстан дип мәхәббәт бакчасына

Кермәм,

Чакырса да хисләр,

Мәхәббәт шәрабын эчмәм!..

Әйттем генә,

Сыктап,

Сыкрап куйды җаным:

— Синең әле мең мәртәбә янып,

Мең мәртәбә өзелеп сүнәр чагың!

Эһ син,

Самим хисләр белән

Бөтерелгән йөрәк,

Тагын нинди утларга салырсың да,

Тагын нинди диңгезләрнең

Иләмсез дулкыннары уртасына

Атарсың да,

Тагын корабымны

Нинди таш кыялар итәгенә илтеп,

Чөеп,

Сугып ватарсың?

Ватсаң — ват,

Җимерсәң — җимер,

Тик тына гына белмә,

Ыргыт, чөй, җимер дә ват,

Тик кануннарга бума...

Беләм,

Һәрбер ташкын, давыл

Беркөн тынар,

Тынлыктан да шыксыз ни бар?..

Тынлык — үткәннәргә җавап,

Тынлык — өр-яңаның орлыгы,

Беләм!

Азга гына тынып алырмын да,

Сөякләрне кабат җыйнап,

Тагын давыл кочагына,

Упкыннарга-ташкыннарга

Атылырмын!

Ә хәзергә эңгер-меңгер вакыт,

Ә хәзергә,

Бер атласам,

Саба җиле исеп куяр —

Таң башлана...

Инде чү!

Биниһая балкыш белән

Кояш калкып,

Күтәрелеп килә,

Һәр нәрсәне, һәрбер кемне

Кочып исәнләшә-исәнләшә!

Ә чәчәкләр уянды да,

Әле яшьләр,

Сер сөйләшә!

